
ᖁᔭᓐᓇᒦᖅᑕᐅᔪᑦ. 
 
ᑖᒃᑯᐊ ᑐᑭᓯᒋᐊᕈᑏᑦ ᑎᑎᕋᖅᑕᐅᓯᒪᔪᑦ ᒫᓐᓇᓕᓴᕐᓂᑦ ᐊᒻᒪᓗ ᐱᔾᔪᑎᖏᑕ ᒥᔅᓵᓄᑦ ᑐᑭᓯᒋᐊᕈᑎᔅᓴᖃᖅᑎᑦᑎᔪᒪᓪᓗᑎᒃ ᐃᓕᓴᐃᔩᑦ 
ᐃᓕᓐᓂᐊᑲᓐᓂᖃᑦᑕᓂᐊᖅᑎᓪᓗᒋᑦ ᐊᑐᖃᑦᑕᓂᐊᖅᑕᖏᓐᓄᑦ ᐊᒻᒪᓗ ᐃᓕᓐᓂᐊᕋᔅᓴᐅᖃᑦᑕᓂᐊᖅᑐᓄᑦ ᓄᓇᕗᑦ ᑎᒥᖃᑏᖏᖏᓐᓄᑦ 
ᐃᓕᓐᓂᐊᑎᑦᓯᔨᓄᑦ ᐃᓚᒋᔭᐅᔪᓄᑦ ᖃᓄᐃᙱᑦᑐᓄᑦ.  
 
ᐱᔾᔪᑎᓖᑦ ᒫᓐᓇ ᐊᑐᐊᒐᐅᔪᓂᑦ, ᑐᑭᓕᐅᖅᑕᐅᓯᒪᔪᓂᑦ ᐊᒻᒪᓗ ᐊᐅᓚᔾᔪᓯᐅᔪᓂᑦ ᑲᑎᒪᔨᕋᓛᕐᓄᑦ (ᓄᓇᕗᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᒃᓴᖏᓐᓄᑦ ᑲᑎᒪᔨᕋᓛᑦ) ᐊᒻᒪᓗ ᑎᑎᕋᖅᑕᐅᒍᓐᓇᕋᔭᓚᐅᙱᑦᑐᑦ ᐅᑯᐊ ᐃᑲᔪᖅᑎᒋᔭᐅᓚᐅᙱᑉᐸᑕ ᐃᓚᒋᔭᐅᔪᑦ ᐊᒻᒪᓗ 
ᐃᖅᑲᓇᐃᔭᖅᑏᑦ ᐊᕐᕌᒍᒐᓴᓐᓂᑦ ᐊᓂᒍᖅᑐᓂᑦ: 

ᑲᑎᒪᔨᕋᓛᑦ 2018  − 19 ᐃᖅᑲᓇᐃᔭᖅᑏᑦ 2018 – 19  
ᔫᐃ ᕈᑦᔅ, ᐃᓄᒃᓱᒃ ᐃᓕᓐᓂᐊᕐᕕᐊᓗᒃ, ᐃᖃᓗᐃᑦ ᔨᐊᕗᕆ ᐊᐃᕗᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᔅᓴᖏᓐᓄᑦ ᑲᒪᔨ 
ᓯᑳᑦ ᒪᒃᑖᓄᑦ, ᔫᒥ ᐃᓕᓴᕕᒃ, ᐃᖃᓗᐃᑦ ᓵᓇᓐ Hᐃᐊᓴᓐ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
ᑐᕉᑎ ᐸᑎᒍᕉ, ᕿᑭᖅᑕᓂ ᐃᓕᓐᓂᐊᕐᕕᓕᕆᔩᑦ, ᒥᑦᑎᒪᑕᓕᒃ  ᑯᕆᒡ ᒪᒃᒍᕆᒍ, ᑲᑎᒪᕕᔾᔪᐊᓂᕐᒥ ᑲᒪᔨ 
ᑯᓕ ᕌᕕᓐᓴᓐ, ᐃᓕᓐᓂᐊᕐᓂᓕᕆᔨᒃᑯᑦ, ᐃᖃᓗᐃᑦ ᕗᕋᐃᔭᓐ ᕕᐅᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ 
ᕕᐅᓪ ᑰᐸ, ᕿᑎᕐᒥᐅᓂᑦ ᐃᓕᓐᓂᐊᕐᕕᓕᕆᔩᑦ, ᖃᒪᓂᑦᑐᐊᖅ  
  

ᑲᑎᒪᔨᕋᓛᑦ 2017 – 18 ᐃᖅᑲᓇᐃᔭᖅᑏᑦ 2017 - 18 
ᔫᐃ ᕈᑦᔅ, ᐃᓄᒃᓱᒃ ᐃᓕᓐᓂᐊᕐᕕᐊᓗᒃ, ᐃᖃᓗᐃᑦ ᔨᐊᕗᕆ ᐊᐃᕗᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᔅᓴᖏᓐᓄᑦ ᑲᒪᔨ 
ᓯᑳᑦ ᒪᒃᑖᓄᑦ, ᔫᒥ ᐃᓕᓴᕕᒃ, ᐃᖃᓗᐃᑦ ᓵᓇᓐ Hᐃᐊᓴᓐ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
ᑐᕉᑎ ᐸᑎᒍᕉ, ᕿᑭᖅᑕᓂ ᐃᓕᓐᓂᐊᕐᕕᓕᕆᔩᑦ, ᒥᑦᑎᒪᑕᓕᒃ  ᑯᕆᒡ ᒪᒃᒍᕆᒍ, ᑲᑎᒪᕕᔾᔪᐊᓂᕐᒥ ᑲᒪᔨ 
ᑯᓕ ᕌᕕᓐᓴᓐ, ᐃᓕᓐᓂᐊᕐᓂᓕᕆᔨᒃᑯᑦ, ᐃᖃᓗᐃᑦ ᕗᕋᐃᔭᓐ ᕕᐅᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ 

 
ᑲᑎᒪᔨᕋᓛᑦ 2016 - 17 ᐃᖅᑲᓇᐃᔭᖅᑏᑦ 2016 - 17 

ᔮᓐ ᕙᓐᔪᐃ, ᐊᖅᓴᕐᓃᑦ ᐃᓕᓐᓂᐊᕐᕕᒃ, ᐃᖃᓗᐃᑦ ᔨᐊᕗᕆ ᐊᐃᕗᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
ᔨᒻ ᑯᕉᒍ, ᑭᕙᓪᓕᕐᒥ ᐃᓕᓐᓂᐊᕐᕕᓕᕆᔩᑦ, ᖃᒪᓂᑦᑐᐊᖅ ᓵᓇᓐ Hᐃᐊᓴᓐ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ  
ᑐᕉᑎ ᐸᑎᒍᕉ, ᕿᑭᖅᑕᓂ ᐃᓕᓐᓂᐊᕐᕕᓕᕆᔩᑦ, ᒥᑦᑎᒪᑕᓕᒃ Hᐃᐊᓚᓐ Hᐅᐊᖕ, ᑲᒪᔨ − ᑐᑭᓯᑎᑦᑎᒋᐊᕐᓂᕐᒧᑦ ᐊᒻᒪᓗ ᐊᔪᕆᕐᓯᐅᔾᔨᓂᕐᒧᑦ 
ᑖᓄᑦ ᒥᐅᓐᔅ, ᐃᓕᓐᓂᐊᖅᑐᓕᕆᔨᒃᑯᓐᓂ, ᐸᓐᓂᖅᑑᖅ ᑯᕆᒡ ᒪᒃᒍᕆᒍ, ᑲᑎᒪᕕᔾᔪᐊᓂᕐᒥᒃ ᑲᒪᔨ 
ᑯᓕ ᕌᕕᓐᓴᓐ, ᐃᓕᓐᓂᐊᕐᓂᓕᕆᔨᒃᑯᑦ, ᐃᖃᓗᐃᑦ ᕗᕋᐃᔭᓐ ᕕᐅᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ 

 
ᑲᑎᒪᔨᕋᓛᑦ 2015 - 16 ᐃᖅᑲᓇᐃᔭᖅᑏᑦ 2015 - 16 

ᔮᓐ ᕙᓐᔪᐃ, ᐊᖅᓴᕐᓃᑦ ᐃᓕᓐᓂᐊᕐᕕᒃ, ᐃᖃᓗᐃᑦ ᔨᐊᕗᕆ ᐊᐃᕗᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
ᔨᒻ ᑯᕉᒍ, ᑭᕙᓪᓕᕐᒥ ᐃᓕᓐᓂᐊᕐᕕᓕᕆᔩᑦ, ᖃᒪᓂᑦᑐᐊᖅ ᓵᓇᓐ Hᐃᐊᓴᓐ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ  
ᑐᕉᑎ ᐸᑎᒍᕉ, ᕿᑭᖅᑕᓂ ᐃᓕᓐᓂᐊᕐᕕᓕᕆᔩᑦ, ᒥᑦᑎᒪᑕᓕᒃ Hᐃᐊᓚᓐ Hᐅᐊᖕ, ᑲᒪᔨ − ᑐᑭᓯᑎᑦᑎᒋᐊᕐᓂᕐᒧᑦ ᐊᒻᒪᓗ ᐊᔪᕆᕐᓯᐅᔾᔨᓂᕐᒧᑦ 
ᑖᓄᑦ ᒥᐅᓐᔅ, ᐃᓕᓐᓂᐊᖅᑐᓕᕆᔨᒃᑯᓐᓂ, ᐸᓐᓂᖅᑑᖅ ᑰᑎ ᐳᕉᔅᑭ, ᑲᑎᒪᕕᔾᔪᐊᓂᕐᒥᒃ ᑲᒪᔨ 
ᑳᑐᓕᓐ ᑮᓕᖕ, ᕿᑎᕐᒥᐅᑦ ᐃᓕᓐᓂᐊᕐᑯᓕᕆᔩᑦ, ᖁᕐᓗᖅᑐᖅ ᕗᕋᐃᔭᓐ ᕕᐅᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ  

   
ᑲᑎᒪᔨᕋᓛᑦ 2014 - 15 ᐃᖅᑲᓇᐃᔭᖅᑏᑦ 2014 - 15 

ᔮᓐ ᕙᓐᔪᐃ, ᐊᖅᓴᕐᓃᑦ ᐃᓕᓐᓂᐊᕐᕕᒃ, ᐃᖃᓗᐃᑦ ᔨᐊᕗᕆ ᐊᐃᕗᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
ᑯᓘᑦ ᐸᐃᒃ, ᓇᑦᓯᓕᒃ ᐃᓕᓴᕕᒃ, ᑕᓗᕐᔪᐊᖅ ᑯᕆᒡ ᒪᒃᒍᕆᒍ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ  
ᑐᕉᑎ ᐸᑎᒍᕉ, ᕿᑭᖅᑕᓂ ᐃᓕᓐᓂᐊᕐᑐᓕᕆᔩᑦ, ᒥᑦᑎᒪᑕᓕᒃ ᐃᖅᑲᓇᐃᔭᖅᑏᑦ 
ᑖᓄᑦ ᒥᐅᓐᔅ, ᐃᓕᓐᓂᐊᖅᑐᓕᕆᔨᒃᑯᓐᓂ, ᐸᓐᓂᖅᑑᖅ ᑰᑎ ᐳᕉᔅᑭ, ᑲᑎᒪᕕᔾᔪᐊᓂᕐᒥᒃ ᑲᒪᔨ 
 ᕗᕋᐃᔭᓐ ᕕᐅᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ  

ᑲᑎᒪᔨᕋᓛᑦ 2013 - 14 ᐃᖅᑲᓇᐃᔭᖅᑏᑦ 2013 - 14 

ᔮᓐ ᕙᓐᔪᐃ, ᐊᖅᓴᕐᓃᑦ ᐃᓕᓐᓂᐊᕐᕕᒃ, ᐃᖃᓗᐃᑦ ᔨᐊᕗᕆ ᐊᐃᕗᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
ᑯᓘᑦ ᐸᐃᒃ, ᓇᑦᓯᓕᒃ ᐃᓕᓴᕕᒃ, ᑕᓗᕐᔪᐊᖅ ᓵᓇᓐ Hᐃᐊᓴᓐ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
ᑐᕉᑎ ᐸᑎᒍᕉ, ᕿᑭᖅᑕᓂ ᐃᓕᓐᓂᐊᕐᑐᓕᕆᔩᑦ, ᒥᑦᑎᒪᑕᓕᒃ Hᐃᐊᓚᓐ Hᐅᐊᖕ, ᑲᒪᔨ − ᑐᑭᓯᑎᑦᑎᒋᐊᕐᓂᕐᒧᑦ ᐊᒻᒪᓗ ᐊᔪᕆᕐᓯᐅᔾᔨᓂᕐᒧᑦ 
ᑖᓄᑦ ᒥᐅᓐᔅ, ᐃᓕᓐᓂᐊᖅᑐᓕᕆᔨᒃᑯᓐᓂ, ᐸᓐᓂᖅᑑᖅ ᓖᓴ ᑯᕆᔅᑭ, ᐊᕕᑦᑐᕐᓯᒪᓂᐅᔪᒥ ᑲᑎᒪᕕᔾᔪᐊᓂᕐᒥ ᑲᒪᔨ 
 ᕗᕋᐃᔭᓐ ᕕᐅᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ  

 
ᑲᑎᒪᔨᕋᓛᑦ 2012 - 13 ᐃᖅᑲᓇᐃᔭᖅᑏᑦ 2012 - 13 

ᔮᓐ ᕙᓐᔪᐃ, ᐊᖅᓴᕐᓃᑦ ᐃᓕᓐᓂᐊᕐᕕᒃ, ᐃᖃᓗᐃᑦ ᓵᓇᓐ Hᐃᐊᓴᓐ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
Hᐃᐊᑐ ᑳᒻᐳᓪ, MUI, ᑲᖏᖅᓕᓂᖅ Hᐃᐊᓚᓐ Hᐅᐊᖕ, ᑲᒪᔨ − ᑐᑭᓯᑎᑦᑎᒋᐊᕐᓂᕐᒧᑦ ᐊᒻᒪᓗ ᐊᔪᕆᕐᓯᐅᔾᔨᓂᕐᒧᑦ 
ᑐᕉᑎ ᐸᑎᒍᕉ, ᕿᑭᖅᑕᓂ ᐃᓕᓐᓂᐊᕐᑐᓕᕆᔩᑦ, ᒥᑦᑎᒪᑕᓕᒃ ᕗᕋᐃᔭᓐ ᕕᐅᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ  
ᑳᑎ ᒪᒃᒍᕆᒍ, ᐃᓕᓐᓂᐊᖅᑐᓕᕆᔨᒃᑯᓐᓂ, ᐃᖃᓗᐃᑦ  

 
ᑲᑎᒪᔨᕋᓛᑦ 2011 - 12 ᐃᖅᑲᓇᐃᔭᖅᑏᑦ 2011 - 12 

ᔮᓐ ᕙᓐᔪᐃ, ᐊᖅᓴᕐᓃᑦ ᐃᓕᓐᓂᐊᕐᕕᒃ, ᐃᖃᓗᐃᑦ ᓵᓇᓐ Hᐃᐊᓴᓐ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
ᑰᑎ ᐳᕉᔅᑭ, ᔮᓐ ᐊᕐᓇᓗᒃᔪᐊᖅ ᐃᓕᓐᓂᐊᕐᕕᐊᓗᒻᒥ, ᐊᕐᕕᐊᑦ ᐹᑐᕆᒃ ᒪᒃᑑᒪᑦ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐱᕙᓪᓕᐊᔪᓕᕆᔨ 
ᑐᕉᑎ ᐸᑎᒍᕉ, ᕿᑭᖅᑕᓂ ᐃᓕᓐᓂᐊᕐᑐᓕᕆᔩᑦ, ᒥᑦᑎᒪᑕᓕᒃ Hᐃᐊᓚᓐ Hᐅᐊᖕ, ᑲᒪᔨ − ᑐᑭᓯᑎᑦᑎᒋᐊᕐᓂᕐᒧᑦ ᐊᒻᒪᓗ ᐊᔪᕆᕐᓯᐅᔾᔨᓂᕐᒧᑦ 
ᑳᑎ ᒪᒃᒍᕆᒍ, ᐃᓕᓐᓂᐊᖅᑐᓕᕆᔨᒃᑯᓐᓂ, ᐃᖃᓗᐃᑦ Hᐃᐊᑐ ᑳᒻᐳᓪ, ᓄᓇᕗᒥ ᑲᑎᒪᕕᔾᔪᐊᓂᕐᒥ ᑲᒪᔨ  
 ᕗᕋᐃᔭᓐ ᕕᐅᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ 

ᔮᓐ ᕙᓐᔪᐃ, ᐊᖅᓴᕐᓃᑦ ᐃᓕᓐᓂᐊᕐᕕᒃ, ᐃᖃᓗᐃᑦ ᓵᓇᓐ Hᐃᐊᓴᓐ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
Hᐃᐊᑐ ᑳᒻᐳᓪ, MUI, ᑲᖏᖅᓕᓂᖅ ᐹᑐᕆᒃ ᒪᒃᑑᒪᑦ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐱᕙᓪᓕᐊᔪᓕᕆᔨ 
ᑰᑎ ᐳᕉᔅᑭ, ᔮᓐ ᐊᕐᓇᓗᒃᔪᐊᖅ ᐃᓕᓐᓂᐊᕐᕕᐊᓗᒻᒥ, ᐊᕐᕕᐊᑦ Hᐃᐊᓚᓐ Hᐅᐊᖕ, ᑲᒪᔨ − ᑐᑭᓯᑎᑦᑎᒋᐊᕐᓂᕐᒧᑦ ᐊᒻᒪᓗ ᐊᔪᕆᕐᓯᐅᔾᔨᓂᕐᒧᑦ 
ᑐᕉᑎ ᐸᑎᒍᕉ, ᕿᑭᖅᑕᓂ ᐃᓕᓐᓂᐊᕐᑐᓕᕆᔩᑦ, ᒥᑦᑎᒪᑕᓕᒃ Hᐃᐊᑐ ᑳᒻᐳᓪ, ᓄᓇᕗᒥ ᑲᑎᒪᕕᔾᔪᐊᓂᕐᒥ ᑲᒪᔨ  
ᑳᑎ ᒪᒃᒍᕆᒍ, ᐃᓕᓐᓂᐊᖅᑐᓕᕆᔨᒃᑯᓐᓂ, ᐃᖃᓗᐃᑦ ᐹᑎ ᕙᓚᐃ, ᐊᕕᑦᑐᕐᓯᒪᓂᐅᔪᒥ ᑲᑎᒪᕕᔾᔪᐊᓂᕐᒥ ᑲᒪᔨ 
 ᑎᐊᕕ ᕌᕕᓐᓴᓐ−ᑕᕕ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ  

ᔮᓐ ᕙᓐᔪᐃ, ᐊᖅᓴᕐᓃᑦ ᐃᓕᓐᓂᐊᕐᕕᒃ, ᐃᖃᓗᐃᑦ ᓵᓇᓐ Hᐃᐊᓴᓐ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
ᔭᐃ ᑖᒪᔅ, ᔮᓐ ᐊᕐᓇᓗᒃᔪᐊᖅ ᐃᓕᓐᓂᐊᕐᕕᐊᓗᒻᒥ, ᐊᕐᕕᐊᑦ ᐹᑐᕆᒃ ᒪᒃᑑᒪᑦ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐱᕙᓪᓕᐊᔪᓕᕆᔨ 
ᑐᕉᑎ ᐸᑎᒍᕉ, ᕿᑭᖅᑕᓂ ᐃᓕᓐᓂᐊᕐᑐᓕᕆᔩᑦ, ᒥᑦᑎᒪᑕᓕᒃ ᑎᐊᕕ ᕌᕕᓐᓴᓐ−ᑕᕕ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ  
ᑳᑎ ᒪᒃᒍᕆᒍ, ᐃᓕᓐᓂᐊᖅᑐᓕᕆᔨᒃᑯᓐᓂ, ᐃᖃᓗᐃᑦ  

ᔮᓐ ᕙᓐᔪᐃ, ᐊᖅᓴᕐᓃᑦ ᐃᓕᓐᓂᐊᕐᕕᒃ, ᐃᖃᓗᐃᑦ ᓵᓇᓐ Hᐃᐊᓴᓐ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
ᔭᐃ ᑖᒪᔅ, ᔮᓐ ᐊᕐᓇᓗᒃᔪᐊᖅ ᐃᓕᓐᓂᐊᕐᕕᐊᓗᒻᒥ, ᐊᕐᕕᐊᑦ ᐹᑐᕆᒃ ᒪᒃᑑᒪᑦ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐱᕙᓪᓕᐊᔪᓕᕆᔨ 
ᕌᕕᓐ ᓚᓐᒋᐅᓪ, ᓴᒃᑯ ᐃᓕᓴᕕᒻᒥ, ᓴᓪᓕᖅ ᑰᑎ ᐳᕉᔅᑭ, ᑲᑎᒪᕕᔾᔪᐊᓂᕐᒥᒃ ᑲᒪᔨ 
ᑐᕉᑎ ᐸᑎᒍᕉ, ᕿᑭᖅᑕᓂ ᐃᓕᓐᓂᐊᕐᑐᓕᕆᔩᑦ, ᒥᑦᑎᒪᑕᓕᒃ ᑎᐊᕕ ᕌᕕᓐᓴᓐ−ᑕᕕ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ 
ᑳᑎ ᒪᒃᒍᕆᒍ, ᐃᓕᓐᓂᐊᖅᑐᓕᕆᔨᒃᑯᓐᓂ, ᐃᖃᓗᐃᑦ  

ᓵᓚᑦ ᕗᐊᒡ, ᐊᖅᓴᕐᓂᑦ ᐃᓕᓐᓂᐊᕐᕕᒃ, ᐃᖃᓗᐃᑦ ᑕᐃᕕᑎ ᓗᐃᑦ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
ᕌᕕᓐ ᓚᓐᒋᐅᓪ, ᓴᒃᑯ ᐃᓕᓴᕕᒻᒥ, ᓴᓪᓕᖅ ᐹᑐᕆᒃ ᒪᒃᑑᒪᑦ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐱᕙᓪᓕᐊᔪᓕᕆᔨ 
ᑐᕉᑎ ᐸᑎᒍᕉ, ᕿᑭᖅᑕᓂ ᐃᓕᓐᓂᐊᕐᑐᓕᕆᔩᑦ, ᒥᑦᑎᒪᑕᓕᒃ ᑎᐊᕕ ᕌᕕᓐᓴᓐ−ᑕᕕ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ 
ᒥᓕ ᑯᓕᒃᑖᓇ, ᕿᑎᕐᒥᐅᑦ ᐃᓕᓴᕕᓕᕆᔨᒃᑯᖏᓐᓂ, ᖁᕐᓗᖅᑐᖅ  
ᑳᑎ ᒪᒃᒍᕆᒍ, ᐃᓕᓐᓂᐊᖅᑐᓕᕆᔨᒃᑯᓐᓂ, ᐃᖃᓗᐃᑦ  

ᓵᓚᑦ ᕗᐊᒡ, ᐊᖅᓴᕐᓂᑦ ᐃᓕᓐᓂᐊᕐᕕᒃ, ᐃᖃᓗᐃᑦ ᑕᐃᕕᑎ ᓗᐃᑦ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
ᕌᕕᓐ ᓚᓐᒋᐅᓪ, ᓴᒃᑯ ᐃᓕᓴᕕᒻᒥ, ᓴᓪᓕᖅ ᑎᐊᕕ ᕌᕕᓐᓴᓐ−ᑕᕕ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ 
ᒪᐃᑯ ᓗᑏᑭ, ᕿᑭᖅᑕᓂ ᐃᓕᓴᕕᓕᕆᔨᒃᑯᓐᓂ, ᒥᑦᑎᒪᑕᓕᒃ   
ᒥᓕ ᑯᓕᒃᑖᓇ, ᕿᑎᕐᒥᐅᑦ ᐃᓕᓴᕕᓕᕆᔨᒃᑯᖏᓐᓂ, ᖁᕐᓗᖅᑐᖅ  
ᑳᑎ ᒪᒃᒍᕆᒍ, ᐃᓕᓐᓂᐊᖅᑐᓕᕆᔨᒃᑯᓐᓂ, ᐃᖃᓗᓐᓂ  

ᑐᑭᓯᒋᐊᕐᕕᔅᓴᐃᑦ ᑐᕌᕈᑎᖏᑦ 
ᓵᓇᓐ Hᐃᐊᓴᓐ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ shessian@ntanu.ca 
ᕗᕋᐃᔭᓐ ᕕᐅᕆ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ, bbarry@ntanu.ca 
c/o NTA Office, PO Box 2458, ᐃᖃᓗᐃᑦ, ᓄᓇᕗᑦ X0A 0H0 
2738 Abe Okpik Crescent, (867) 979 0750 ᐅᖄᓚᐅᑖ, (867) 979 0780 ᓱᒃᑲᔪᒃᑰᕈᑖ, www.ntanu.ca 

ᑎᑎᖅᑲᖅ ᑐᙵᓱᑦᑎᑦᑎᒍᑕᐅᓪᓗᓂ  
 
ᓄᓇᕗᒥ ᐃᓕᓴᐃᔩᑦ, 
 
ᑐᙵᓱᒋᔅᓯ ᐅᑎᓕᕐᒥᑎᓪᓗᓯ ᖁᕕᐊᓇᓪᓚᕆᓐᓂᐊᓕᕐᒥᔪᒧᑦ ᓱᓕ ᐊᒻᒪᓗ ᖁᔭᓕᓇᖃᑦᑕᓂᐊᕐᒥᔪᒧᑦ ᐊᕐᕌᒍᒧᑦ ᓄᓇᕗᒥ 
ᐃᓕᓐᓂᐊᑎᑦᑎᖃᑦᑕᓂᕐᒥ. ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐊᑐᐊᒐᑦ ᐅᖃᓕᒫᒐᐃᑦ ᐱᕙᓪᓕᐊᓯᒪᐃᓐᓇᕐᖓᑕ 
ᐃᑲᔫᑎᖃᖃᑦᑕᓂᐊᕐᖓᑕ ᐃᓕᔅᓯᓐᓄᑦ, ᐊᒻᒪᓗ ᐱᓗᐊᖅᑐᒥᑦ ᐃᓕᓐᓂᐊᖅᑎᓄᑦ, ᐃᓕᓐᓂᐊᖅᑎᖃᑦᑕᑕᔅᓯᓐᓄᑦ.  
 
ᐱᕕᖃᖅᑎᑕᐅᙳᐊᑕᕐᓯᓐᓇᖃᑦᑕᖅᑐᒍᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᐃᓕᓐᓂᐊᑎᑦᑎᖃᑦᑕᕈᑎᔅᓴᓂᑦ 
ᐱᓇᓱᐊᕋᔅᓴᖃᖃᑦᑕᓂᕐᒥᓪᓗ ᑲᒪᒋᖃᑦᑕᑕᑦᑎᓐᓂᒃ. ᐃᑲᔪᖅᑕᐅᕙᑦᑐᑕ ᑮᓇᐅᔭᓂᑦ, ᐊᒥᓱᑦ ᐊᑐᕋᔅᓴᐅᓂᐊᖅᑐᑦ 2019-2020ᒥ, ᐅᑯᐊ 
ᐃᓚᒋᔭᐅᓪᓗᑎᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᖃᑦᑕᓂᐊᖅᑐᑦ, ᐊᔪᕆᕐᓯᐅᔾᔨᔨᔅᓴᐃᑦ ᐊᐅᓚᑦᑎᔨᐅᕙᑦᑐᓄᑦ ᐊᒻᒪᓗ 
ᐱᓕᕆᐊᖑᒐᔪᙱᑦᑐᓄᑦ ᐱᓕᕆᐊᔅᓴᓄᑦ ᑮᓇᐅᔭᖃᖅᑎᑦᑎᒍᑎᔅᓴᑦ. ᐅᔾᔨᓇᒃᑲᓂᕐᓂᐊᕐᒥᔪᑦ ᑕᒫᓂ ᐊᕐᕌᒍᒥ ᐊᓯᔾᔨᕐᓯᒪᓂᖏᑦ 
ᑮᓇᐅᔭᖃᖅᑎᑦᑎᖃᑦᑕᓂᕐᒧᑦ ᐋᖅᑭᓯᒪᓂᖏᑦ ᕿᓚᒻᒥᐅᔪᒧᑦ ᐊᑐᖅᑐᔅᓴᐃᑦ ᐊᑭᓕᖅᑕᐅᓂᕐᒧᑦ ᐊᑭᓕᐅᑎᒋᓯᒪᔭᔅᓯᓐᓂᒃ ᑮᓇᐅᔭᓂᑦ, 
ᑕᐃᒫᒃ ᐃᓚᒋᔭᐅᔪᑦ ᓇᒻᒥᓂᖅ ᑮᓇᐅᔭᖃᕐᓂᕐᓴᐅᖃᑦᑕᓂᐊᕐᖓᑕ ᐱᓕᕆᐊᓄᑦ ᑐᕌᖓᔪᓂᑦ ᐊᑲᐅᓂᕐᐹᒥᒃ ᐊᑑᑎᑎᑦᑎᓂᐊᖅᑐᓂᑦ 
ᐅᓪᓗᒥ ᐃᓕᓐᓂᐊᓂᕐᒧᑦ ᐃᑲᔪᖅᑕᐅᔾᔪᑎᒋᒋᐊᖃᕐᐸᑦᑕᖏᓐᓂᒃ. ᑖᒃᑯᐊ ᓇᓗᓇᐃᕐᓯᒪᔪᑦ ᑎᑎᕋᕐᓯᒪᓂᖏᓐᓂ 3ᒦᑦᑐᓂᑦ.  
 
ᐃᓱᒪᔅᓴᕐᓯᐅᕈᑎᖃᑲᐃᓐᓇᓂᐊᖅᑯᓯ ᐃᓕᓐᓂᐊᑎᑦᑎᖃᑦᑕᓂᔅᓯᓐᓂᒃ ᐊᒻᒪᓗ ᐊᑑᑎᓕᓐᓂᒃ ᑲᒪᒋᖃᑦᑕᑕᔅᓯᓄᓪᓗ ᓂᕈᐊᑦᑎᐊᓂᐊᖅᑯᓯ 
ᐃᓕᓐᓂᐊᑲᓐᓂᕈᑎᒋᖃᑦᑕᓂᐊᖅᑕᓯᓐᓂᒃ. ᑐᓴᕈᒥᓇᑦᑎᐊᖅᑐᓂᓗ ᓄᓇᕗᒥ ᐃᓕᓴᐃᔨᓕᒫᐸᓗᑦᑎᐊᑦ ᐋᖅᑭᔅᓱᐃᖃᑦᑕᕐᓯᒪᒻᒪᑕ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᖃᑦᑕᓂᐊᖅᑕᖏᓐᓂᒃ ᐱᔾᔪᑎᖃᓗᐊᖅᑐᑎᒃ ᐃᓕᓐᓂᐊᖅᑏᑦ ᐃᓕᓴᕖᓪᓗ ᐃᓕᒋᐊᓕᖏᑦ 
ᐱᔭᕆᐊᓕᖏᓪᓗ ᐱᔾᔪᑎᒋᓪᓗᒋᑦ.  
 
ᐊᑑᑎᓕᓐᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᖃᑦᑕᓂᐊᖅᑕᖏᓐᓂᒃ ᓂᕈᐊᖃᑦᑕᕐᓂᖏᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᑦ 
ᓴᖅᑭᔮᖅᑎᑦᑎᖃᑦᑕᕐᖓᑦ ᓈᒻᒪᑦᑐᒥᒃ ᐃᓕᓴᐃᖃᑦᑕᕐᓂᖏᓐᓂᒃ ᐃᓘᓐᓇᑎᒃ. ᑕᐃᒪᐃᒻᒪᑦ, ᓂᕆᐅᑉᐳᒍᑦ ᐃᑲᔪᖃᑦᑕᓂᐊᕐᓂᑎᓐᓂᒃ ᐊᒻᒪᓗ 
ᑮᓇᐅᔭᖃᖅᑎᑦᑎᖃᑦᑕᓂᐊᕐᓂᑎᓐᓂᒃ ᐃᓕᓐᓂᐊᖅᑎᓄᑦ−ᑐᕌᖓᔪᓂᑦ, ᐃᓕᓴᐃᔨᓄᑦ ᐱᕙᓪᓕᐊᔾᔪᑕᐅᑦᑎᐊᖃᑦᑕᓂᐊᖅᑐᓂᑦ 
ᐃᓕᓐᓂᐊᕈᑕᐅᖃᑦᑕᓂᐊᖅᑐᓂᑦ.    
 
ᑐᓂᓯᔭᐅᖃᑦᑕᓂᐊᕐᓂᑎᓐᓂᓪᓗ ᐃᖅᑲᓇᐃᔮᕆᓯᒪᔭᖏᑕ ᒥᔅᓵᓄᑦ ᐅᓂᒃᑳᓂᑦ ᓂᕆᐅᑦᑐᑕ ᓇᓗᓇᐃᕐᓯᓯᒪᖃᑦᑕᓂᐊᖅᑐᓂᑦ ᐊᒥᓱᓂᑦ 
ᑐᓴᕈᒥᓇᖅᑐᓂᑦ ᐊᒻᒪᓗ ᐊᔾᔨᒌᙱᑐᒡᒍᑎᓂᑦ ᐃᓕᓴᐃᔨᐅᓂᖏᓐᓂᒃ ᐱᕚᓪᓕᕈᑎᒋᖃᑦᑕᕈᒪᓂᐊᖅᑕᓯᓐᓂᒃ ᓂᕈᐊᒐᕆᓯᒪᔭᔅᓯᓐᓂᒃ.   
 
ᑲᑎᒪᔩᑦ ᓇᓗᓇᐃᒃᑯᑕᖓ ᓇᓗᓇᐃᒃᑯᑕᐅᒻᒪᑦ ᐃᖅᑲᓇᐃᔭᖃᑎᒌᖃᑦᑕᓂᕐᒧᑦ ᐊᑑᑎᖃᕆᐊᒃᑲᓐᓂᖃᑦᑕᓂᐊᕐᖓᑕ ᖃᐅᔨᒪᔭᕗᑦ 
ᐃᓕᓯᒪᔭᕗᓪᓗ.   
ᐊᑐᓂᑦ ᐃᓕᓴᐃᔩᑦ ᐱᕙᓪᓕᐊᓂᖏᓐᓂ ᐃᓕᓴᐃᔨᐅᓂᕐᒥᒃ ᐱᓕᕆᔾᔪᓯᕗᑦ ᓲᖑᓯᕙᓪᓕᐊᖏᓐᓇᙳᓱᒻᒪᑦ.  
ᑎᒥᖃᑎᒌᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑕ ᐃᓕᓐᓂᐊᕐᓂᓕᕆᔨᖏᑦ ᐃᖅᑲᓇᐃᔭᖃᑎᒌᖏᓐᓇᓂᐊᖅᑐᑦ ᑲᑐᔾᔨᖃᑎᒌᓪᓗᑎᒃ 
ᐃᓕᓐᓂᐊᕐᓂᖅ ᓄᓇᕗᒥ ᐱᐅᓂᕐᐹᖑᖁᓪᓗᒍ. 
 
 
ᐊᕐᕌᒍᖃᑦᑎᐊᕐᓂᐊᖅᑯᓯ,  

      

                                                            
 
ᔮᓐ ᕚᓐᔪᐃ       ᑐᕋᐃᓯ ᒪᒃᒥᓚᓐ 
ᐊᖏᔪᖅᑳᖅ       ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ    
ᑎᒥᖃᑎᒌᖏᑦ ᓄᓇᕗᑦ ᐃᓕᓐᓂᐊᑎᑦᓯᔨᖏᑕ   ᓄᓇᕗᑦ ᐃᓕᓐᓂᐊᕐᓂᓕᕆᔨᒃᑯᖏᓐᓂ 

ᐱᕙᓪᓕᐊᓯᒪᓂᖏᑕ ᒥᔅᓵᓄᑦ ᑐᑭᓯᐅᒪᔾᔪᑎᔅᓴᐃᑦ 
 

ᐱᕙᓪᓕᐊᓯᒪᓂᖏᑦ 
 
ᑖᒃᑯᐊ ᑐᑭᓯᒋᐊᕈᑏᑦ ᑎᑎᕋᖅᑕᐅᓯᒪᔪᑦ ᐃᑲᔫᑎᖃᕐᓂᐊᕐᖓᑕ ᑎᒥᖃᑎᒌᖏᓐᓄᑦ ᓄᓇᕗᑦ ᐃᓕᓐᓂᐊᑎᑦᓯᔨᖏᓐᓄᑦ ᐃᓚᒋᔭᐅᔪᓄᑦ 
ᑐᑭᓯᖃᑦᑕᓂᐊᕐᖓᑕ ᐊᑐᐊᒐᕐᓂᑦ ᐊᒻᒪᓗ ᐊᐅᓚᔾᔪᓯᐅᕙᑦᑐᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᖃᑦᑕᕐᓂᖏᓐᓄᑦ ᓄᓇᕗᒥ ᑕᐃᒫᒃ 
ᐃᑲᔪᖅᑕᐅᕙᒻᒪᑕ ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ. 

ᐃᓕᓴᐃᔨᐅᓪᓗᑕ, ᐊᖏᕐᓯᒪᖃᑦᑕᕋᑦᑕ ᐱᐅᓯᑎᑦᑎᒋᐊᖃᑦᑕᕈᒪᓪᓗᑕ ᐃᓕᓯᒪᔭᑦᑎᓐᓂᒃ, ᑐᑭᓯᓯᒪᔭᑦᑎᓐᓂᒃ ᐊᒻᒪᓗ ᖃᐅᔨᒪᔭᑦᑎᓐᓂᒃ 
ᐃᓕᓐᓂᐊᖃᑦᑕᓂᒃᑯᑦ ᐃᖅᑲᓇᐃᔮᑦᑎᓐᓂᒃ.   

ᐃᓛᒃᑯᑦ 16 ᑎᒥᖃᑎᒌᖏᑦ ᓄᓇᕗᑦ ᐃᓕᓐᓂᐊᑎᑦᓯᔩᑦ − ᓄᓇᕗᑦ ᒐᕙᒪᒃᑯᖏᑦ ᐃᓘᓐᓇᖏᓐᓄᑦ ᐊᖏᕈᑎᖓᑦ ᓇᓗᓇᐃᕐᓯᓯᒪᒻᒪᑦ 
ᐊᑐᖅᑕᐅᖃᑦᑕᕆᐊᓕᓐᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᖏᓐᓄᑦ. ᐃᓕᓴᐃᔩᑦ ᐱᔭᕇᕐᓯᖃᑦᑕᕆᐊᖃᕐᖓᑕ 120ᓂᑦ ᐃᑲᕐᕋᓂᑦ 
ᐃᓕᓐᓂᐊᑲᓐᓂᕈᑎᖏᓐᓂᒃ ᑕᓪᓕᒪᑦ (5) ᐊᕐᕌᒍᑦ ᐅᖓᑖᓂ ᓇᓗᓇᐃᒃᑯᑕᖅᑖᑲᓐᓂᖃᑦᑕᕈᓐᓇᓂᐊᕐᖓᑕ. ᐃᓕᓴᐃᔩᑦ ᑎᓕᐅᖅᑕᐅᕗᑦ 
ᐃᑲᔫᑎᖃᖃᑦᑕᖁᓪᓗᒋᑦ ᑲᑐᔾᔨᖃᑎᒌᓄᑦ ᐊᒻᒪᓗ ᑐᑭᒧᐊᑦᑎᑦᑎᓂᕐᒧᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᕙᑦᑕᖏᓐᓄᑦ. ᐃᓘᓐᓇᑎᒃ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᒋᕙᑦᑕᖏᑦ ᒪᓕᖃᑦᑕᕆᐊᓖᑦ ᒪᓕᒐᖏᓐᓄᑦ ᐊᒻᒪᓗ ᐊᐅᓚᔾᔪᓯᖏᓐᓄᑦ ᑎᑎᕋᖅᑕᐅᓯᒪᔪᓄᑦ ᑕᕝᕙᓂ (ᐊᒻᒪᓗ ᑕᒪᑐᒧᖓ 
ᑐᕌᖓᔪᓄᑦ) ᑎᑎᖅᑲᓂᑦ.  

ᐃᓘᓐᓇᑎᒃ ᐃᓚᒋᔭᐅᔪᑦ ᐱᔪᓐᓇᐅᑎᓖᑦ ᑕᓪᓕᒪᐃᕋᕐᓗᑎᒃ (5) ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐃᓕᓐᓂᐊᖃᑕᐅᖃᑦᑕᕆᐊᖃᕐᓂᕐᒧᑦ 
ᐊᑐᓂᑦ ᐃᓕᓐᓂᐊᕐᓇᐅᕙᑦᑐᓂᑦ ᐊᕐᕌᒍᒥ ᐊᒻᒪᓗ ᐃᓕᓯᕕᐅᑎᓯᒪᑎᓪᓗᒋᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᑮᓇᐅᔭᓂᑦ 
(ᐊᑐᓂᑦ/ᑲᑎᒻᒪᓗᑎᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐊᕐᕌᒍᒥ). ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᓂᐊᖅᑕᖏᑦ ᓂᕈᐊᒐᐅᓯᒪᔪᑦ 
ᐃᓚᒋᔭᐅᔪᓄᑦ ᐱᓕᕆᓂᐅᔭᕆᐊᓖᑦ ᒪᓕᓪᓗᒍ ᐃᓛᒃᑯᑦ 16 ᐃᓘᓐᓇᖏᓐᓄᑦ ᐊᖏᕈᑎᓂᑦ.  

ᐊᑐᓂᑦ ᐃᓚᒋᔭᐅᔪᑦ ᑲᒪᒋᔭᖃᑦᑎᐊᖃᑦᑕᕆᐊᖃᕐᓂᐊᖅᑐᑦ ᑮᓇᐅᔭᓂᑦ ᐋᖅᑭᑦᑕᐅᓯᒪᔪᓂᑦ. 

 

ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ 
 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ (ᑲᑎᒪᔩᑦ) ᑎᓴᒪᓂᒃ ᑲᑎᒪᔨᖃᖅᑐᑎᒃ ᑲᑎᒪᔨᕋᓛᑦ (2 ᑎᒥᖃᑎᒌᖏᓐᓂ ᑭᒡᒐᑐᖅᑏᒃ 
ᐊᒻᒪᓗ 2 ᐃᓕᓐᓂᐊᕐᓂᓕᕆᔨᒃᑯᓐᓂ ᑭᒡᒐᑐᖅᑏᒃ) ᐊᐅᓚᑦᑎᓲᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓂᑦ ᐊᒻᒪᓗᑦᑕᐅᖅ 
ᐃᓘᓐᓇᖏᓐᓂᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐸᕐᓇᐅᑎᓂᑦ ᐊᒻᒪᓗ ᐊᐅᓚᔾᔪᓯᖏᓐᓂᒃ ᐱᔾᔪᑎᒋᓪᓗᒋᑦ ᑕᒪᕐᒥᒃ ᑎᒥᖃᑎᒌᖏᓐᓄᑦ 
ᐃᓚᒋᔭᐅᔪᑦ. 
ᖃᓄᑐᐃᓐᓇᖅ ᐊᑲᐅᙱᓕᐅᕈᑎᖃᖅᑲᑕ ᑐᑭᓕᐅᖅᑕᐅᓯᒪᓂᖏᓐᓂᒃ ᒪᓕᒐᐃᑦ ᐊᐅᓚᔾᔪᓰᓪᓗ ᕿᒥᕐᕈᔭᐅᒐᔭᖅᑐᑦ ᐊᒻᒪᓗ ᖃᐅᔨᓴᖅᑕᐅᓗᑎᒃ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ. ᓈᒻᒪᑦᑐᒥᒃ ᖃᓄᖅᑑᕈᑎᖃᕈᓐᓇᖏᑉᐸᑕ ᐊᑲᐅᙱᓕᐅᕈᑕᐅᔪᒧᑦ ᕿᒥᕐᕈᔭᐅᓕᕋᔭᖅᑐᑦ  
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᓄᑦ.   

ᐃᓛᒃᑯᑦ 16 ᑎᒥᖃᑎᒌᖏᓐᓂ ᓄᓇᕗᑦ ᐃᓕᓐᓂᐊᑎᑦᓯᔨᖏᑕ − ᓄᓇᕗᑦ ᒐᕙᒪᒃᑯᖏᓐᓂ ᐃᓘᓐᓇᖏᓐᓄᑦ 
ᐊᖏᖃᑎᒌᒍᑕᐅᓯᒪᔪᓂᑦ  

ᐃᓛᒃᑯᑦ 16 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ 

 
16.01 (1) ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᑦ (“ᑭᓇᐅᔭᑦ”) ᐋᖅᑭᑦᑕᐅᔪᔅᓴᐅᕗᑦ ᐃᑲᔫᑕᐅᖃᑦᑕᓂᐊᕐᓗᑎᒃ 

ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᖃᑦᑕᓂᐊᖅᑕᖏᓐᓄᑦ ᐋᖅᑭᒋᐊᖃᑦᑕᓂᐊᕐᖓᑕ ᐊᑑᑎᖃᕐᓂᕆᕙᑦᑕᖏᑦ 
ᐃᓕᓐᓂᐊᑎᑦᑎᒍᑕᐅᕙᑦᑐᑦ ᐊᒻᒪᓗ ᐃᓕᓐᓂᐊᖅᑐᓕᕆᔾᔪᑕᐅᕙᑦᑐᑦ ᐃᓕᓐᓂᐊᖅᑎᓄᑦ ᓄᓇᕗᒥ.  

(2) ᐃᓘᓐᓇᑎᒃ ᐊᑐᐊᒐᑦ ᐊᐅᓚᔾᔪᓯᐅᔭᕆᐊᓖᓪᓗ ᐊᐅᓚᑦᑎᔾᔪᑕᐅᔪᑦ ᑮᓇᐅᔭᓂᑦ ᐊᐅᓚᑕᐅᖃᑦᑕᓂᐊᖅᑐᑦ 
ᑲᑎᒪᔨᕋᓛᕐᓄᑦ ᐃᒫᒃ ᖃᐅᔨᒪᔭᐅᔾᔪᑎᖃᖅᑐᑎᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ 
(“ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ”) ᐃᒫᒃ ᐋᖅᑭᓯᒪᓗᑎᒃ ᒪᕐᕉᒃ (2) ᑭᒡᒐᑐᖅᑏᒃ 
ᑎᒃᑯᐊᖅᑕᐅᓯᒪᔫᒃ ᑎᒥᖃᑎᒌᖏᓐᓂᑦ ᐊᒻᒪᓗ ᒪᕐᕉᒃ (2) ᑭᒡᒐᑐᖅᑏᒃ ᑎᒃᑯᐊᖅᑕᐅᓯᒪᔫᒃ 
ᐃᖅᑲᓇᐃᔭᖅᑎᖁᑎᓕᒻᒧᑦ. ᑐᓴᖅᑎᑦᑎᖃᑦᑕᕐᓗᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᓄᑦ 
ᑖᓐᓇᑐᐊᖅ ᐊᑕᐅᓯᖅ (1) ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᐊᐅᓚᓂᖃᖃᑦᑕᓂᐊᖅᑐᖅ 
ᓂᕈᐊᕈᓐᓇᖏᓪᓗᓂ ᐃᓚᒋᔭᐅᖃᑦᑕᕐᓗᓂ ᐊᒻᒪᓗ ᓂᕈᐊᕈᓐᓇᖏᓪᓗᓂ ᐃᓚᒋᔭᐅᓗᓂ ᑲᑎᒪᔨᓄᑦ.   

(3) ᑮᓇᐅᔭᑦ 4.5%ᖏᓐᓂᒃ ᐲᕐᓯᕕᐅᓚᐅᖅᑎᓐᓇᒋᑦ ᑮᓇᐅᔾᔭᔅᓵᖏᓐᓂᒃ ᐃᓚᖃᖃᑦᑕᓂᐊᖅᑐᑦ ᑎᒥᖃᑎᒌᖏᓐᓄᑦ 
ᐃᓚᒋᔭᐅᔪᓄᑦ ᑖᒃᑯᐊ ᐊᖏᖃᑎᒌᒍᑏᑦ ᐊᑐᕐᕕᖏᓐᓄᑦ, ᓈᓴᖅᑕᐅᖃᑦᑕᓂᐊᖅᑐᑦ ᓯᑎᐱᕆ 30ᓕᕋᐃᑉᐸᑦ 
ᐊᕐᕌᒍᑕᒫᑦ.   

 (4) ᑮᓇᐅᔭᓂᑦ ᐊᕐᕌᒍᑕᒫᑦ ᐊᒥᐊᒃᑯᑕᖃᖅᑲᑦ ᑮᓇᐅᔭᖁᑎᖏᓐᓂ ᐊᕐᕌᒎᑉ ᓄᙳᐊᓂ ᑮᓇᐅᔭᓄᑦ ᐊᐅᓚᕕᖓᓐᓂ 
ᐊᕐᕌᒍᒥ ᐅᑎᖅᑎᑕᐅᔭᕆᐊᖃᕋᔭᖅᑐᑦ ᐃᖅᑲᓇᐃᔭᖅᑎᖁᑎᓕᒻᒧᑦ.  

 (5) ᑮᓇᐅᔭᑦ ᐋᖅᑭᓯᒪᖃᑦᑕᓂᐊᖅᑐᑦ ᐊᑭᖏᑦ ᒪᓕᓪᓗᒋᑦ ᐅᑎᖅᑐᓄᑦ ᓄᓇᕗᑦ ᒐᕙᒪᒃᑯᖏᓐᓂ ᑮᓇᐅᔾᔭᔅᓴᒍᑕᐅᕙᑦᑐᓂᑦ 
ᓇᒻᒥᓂᖅ ᐱᕈᕐᐸᓪᓕᐊᑎᑉᐸᑦᑕᖏᓐᓂ. ᕿᑐᕐᖏᐅᕈᑎᖏᑦ ᐃᓚᓕᐅᑎᖃᑦᑕᓂᐊᕐᒥᔪᑦ ᐋᖅᑭᓯᒪᓂᖏᓐᓄᑦ 
ᐃᓕᔭᐅᕙᑦᑐᑦ ᐊᒻᒪᓗ ᓇᒻᒥᓂᖁᑎᒋᔭᐅᓪᓗᑎᒃ ᑮᓇᐅᔭᓄᑦ.    

 
16.02 ᑮᓇᐅᔭᐃᑦ ᐊᕕᑦᑐᕐᓯᒪᓂᐊᖅᑐᑦ ᑕᓪᓕᒪᐅᓕᖅᑲᖓᓗᑎᒃ (5) ᐃᓕᔭᐅᓯᒪᔪᑦ ᐊᑐᕐᓂᐊᖅᑐᑦ ᐅᑯᓄᖓ:  

 
(1) ᐱᓕᕆᓃᑦ ᐊᑦᑐᐊᔪᑦ ᐃᑲᔪᕐᓂᕐᒧᑦ ᐃᓄᐃᑦ ᐃᖅᑲᓇᐃᔭᖃᑦᑕᕐᓂᖏᓐᓄᑦ; 

 
(2) ᐱᓕᕆᓃᑦ ᐊᑦᑐᐊᔪᑦ ᐃᑲᔫᑎᖃᕐᐸᑦᑐᓄᑦ ᐃᓄᒃᑐᑦ ᐅᖃᐅᓯᕐᒥᒃ ᐱᕙᓪᓕᐊᑎᑦᑎᓂᕐᒥᒃ ᐃᓕᓴᐃᔨᓂᑦ;  

 
(3) ᐱᓕᕆᓃᑦ ᐃᑲᔫᑎᓖᑦ ᐃᓕᓴᐃᔨᓄᑦ ᐱᕙᓪᓕᐊᖁᓪᓗᒋᑦ ᐃᖅᑲᓇᐃᔮᖏᓐᓂᒃ ᒪᓕᑦᑐᒋᑦ ᓄᓇᕗᒥ 

ᐃᖅᑲᓇᐃᔭᖅᑎᓪᓚᕇᑦ ᐊᑐᕋᔪᑦᑕᖏᑦ ᐃᓕᓴᐃᔨᐅᕙᑦᑐᓂᑦ;  
 

(4) ᐱᓕᕆᓃᑦ ᐊᑦᑐᐊᔪᑦ ᐃᑲᔫᑎᖃᖃᑦᑕᓂᐊᖅᑐᓄᑦ ᐃᓕᓴᐃᔨᓄᑦ ᑕᒪᑐᒥᖓ ᐃᖅᑲᓇᐃᔮᖃᓕᕋᑖᕐᓯᒪᔪᓄᑦ; 
ᐊᒻᒪᓗ 

  
(5) ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ ᐊᐅᓚᑦᑎᓂᖏᓐᓄᑦ.  

 
16.03 (1) ᐋᖅᑭᓯᒪᓂᖏᑦ ᐊᒻᒪᓗ ᒪᓕᒐᐃᑦ ᐋᖅᑭᓱᖅᑕᐅᓯᒪᔪᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᓂᑦ 

ᖃᐅᔨᒪᑦᑎᐊᕈᑕᐅᖃᑦᑕᓂᐊᕐᖓᑕ ᐃᓘᓐᓇᖏᓐᓄᑦ ᓂᐱᖏᓐᓂᒃ ᐃᓱᒪᒋᔭᖏᓐᓂᓪᓗ ᓄᓇᕗᒥ 
ᐃᓕᓴᐃᔨᐅᖃᑎᒌᑦ ᑐᓴᕈᑕᐅᖃᑦᑕᖁᓪᓗᒋᑦ, ᖃᐅᔨᒪᑦᑎᐊᕈᑕᐅᖃᑦᑕᓂᐊᕐᖓᑕ 
ᐱᖃᑕᐅᓂᕐᓴᐅᖃᑦᑕᕐᓂᖏᓐᓂᒃ ᐊᒻᒪᓗ ᐱᓇᓱᐊᕋᔅᓴᖅᑕᖃᖃᑦᑕᕐᓂᖓᓂᒃ ᐃᓄᓐᓄᑦ ᐃᓕᓴᐃᔨᓄᑦ, 
ᐊᑐᖅᑎᑦᑎᓗᑎᒃ ᓄᓇᕗᒻᒥᐅᑦ ᐅᖃᐅᓯᖏᓐᓂᒃ ᐃᓕᖅᑯᓯᖏᓐᓂᓪᓗ ᐊᒻᒪᓗ ᐱᓇᓱᐊᕈᑎᖃᕐᓗᑎᒃ 
ᐊᑐᖅᑎᑦᑎᒋᐊᕐᓂᕐᒥᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᖃᑦᑕᕆᐊᓕᖏᓐᓄᑦ ᓇᓗᓇᐃᖅᑕᐅᓯᒪᔪᓂᑦ 
ᐃᓕᓴᐃᔨᓄᑦ.  

 
 (2)  ᐊᑐᓂᑦ ᐃᓕᓴᕖᑦ ᐊᑕᐅᓯᕐᒥᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑭᒡᒐᑐᖅᑎᖃᖃᑦᑕᓂᐊᖅᑐᑦ 

ᐋᔩᖃᑎᒌᒐᓱᕝᕕᒻᒦᙶᖅᑐᒥᒃ ᑭᒡᒐᖅᑐᐃᖃᑦᑕᓂᐊᕐᖓᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᒋᖃᑦᑕᕆᐊᓕᖏᓐᓂᒃ ᑕᐃᑲᙵᑦ ᐃᓕᓴᕕᖓᓐᓃᑦᑐᓂᑦ ᐊᒻᒪᓗ 

ᑐᓴᐅᒪᖃᑦᑕᐅᑎᒍᑎᖃᖃᑦᑕᕐᓗᑎᒃ ᐊᑐᐊᒐᕐᓂᑦ, ᐱᓕᕆᐊᖑᕙᑦᑐᓂᑦ ᐱᔨᑦᑎᕋᐅᑎᐅᕙᑦᑐᓂᓪᓗ 
ᐋᖅᑭᓱᖅᑕᐅᓯᒪᔪᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᓂᑦ.  

 (3) ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐸᕐᓇᐅᑏᑦ ᑐᕌᖅᑎᑕᐅᖃᑦᑕᓂᐊᖅᑐᑦ ᐃᓕᓴᐃᔨᓄᑦ ᐊᒻᒪᓗ 
ᐊᑦᑐᐊᑎᑕᐅᖃᑦᑕᕐᓗᑎᒃ ᐊᑕᐅᓯᕐᒧᑦ (1) ᐅᕝᕙᓘᓐᓃᑦ ᑕᒪᒃᑮᓐᓄᒃ ᑖᒃᑯᓄᖓ: 

 

(ᐃ) ᐃᓕᓴᐃᔨᐅᑉ ᐃᖅᑲᓇᐃᔮᖓᓂ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᓂᑦ;  

(ᐱ) ᐃᓕᓴᕕᒻᒥ ᐋᖅᑭᐹᓪᓕᑎᑦᑎᓂᕐᒧᑦ ᐸᕐᓇᐅᑎᓂᑦ.  

 (4) ᒪᓕᑦᑐᒋᑦ ᐊᑐᐊᒐᐃᑦ ᐊᐅᓚᔾᔪᓯᐅᔭᕆᐊᓖᓪᓗ ᐋᖅᑭᓱᖅᑕᐅᓯᒪᒧᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ, ᐸᕐᓇᐅᑏᑦ ᑲᔪᓯᑎᑕᐅᖃᑦᑕᕈᓐᓇᖅᑐᑦ ᐊᖅᑯᑎᒋᓗᒋᑦ 
ᐊᔾᔨᒌᙱᑐᒡᒍᑏᑦ ᐱᔨᑦᑎᕋᐅᑎᐅᕙᑦᑐᑦ ᐅᑯᐊ ᐃᓚᒋᔭᐅᓪᓗᑎᒃ: ᓇᔫᑎᓗᑎᒃ 
ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ, ᖃᕋᓴᐅᔭᒃᑯᑦ ᐅᕝᕙᓘᓐᓃᑦ ᐅᖓᓯᑦᑐᒥᑦ ᐃᓕᓐᓂᐊᕐᕕᒻᒥᑦ 
ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ, ᑎᑎᖅᑲᑎᒍᑦ ᐃᓕᓐᓂᐊᖃᑦᑕᕐᓗᑎᒃ ᐅᕝᕙᓘᓐᓃᑦ ᐊᓯᖏᑎᒍᑦ 
ᐊᑑᑎᖃᕋᔭᖅᑐᑎᒍᑦ ᐃᓱᒪᒋᓪᓗᒍ ᓄᓇᖓ ᐊᒻᒪᓗ ᓄᓇᕗᑦ ᐋᖅᑭᓯᒪᓂᖓ. 

 (5) ᒪᓕᑦᑐᒋᑦ ᐊᑐᐊᒐᐃᑦ ᐊᐅᓚᔾᔪᓯᐅᔭᕆᐊᓖᓪᓗ ᐋᖅᑭᓱᖅᑕᐅᓯᒪᔪᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑲᑎᒪᔨᓄᑦ, ᓯᕗᓪᓕᐅᔾᔨᖃᑦᑕᓂᐊᖅᑐᑦ ᐸᕐᓇᐅᑎᓂᑦ ᐋᖅᑭᓯᒪᔪᓂᑦ ᓄᓇᕗᒥ. ᐃᓕᓴᐃᔨ ᐱᓇᓱᐊᖅᑐᖅ 
ᐊᖏᖅᑕᐅᒍᓂᓗ ᐃᓕᓐᓂᐊᕈᑎᒋᓂᐊᖅᑕᖏᓐᓄᑦ ᓄᓇᕗᑦ ᓯᓚᑖᓂ ᐅᕝᕙᓘᓐᓃᑦ ᑲᓇᑕᐅᑉ ᓯᓚᑖᓂ 
ᐱᔭᕆᐊᖃᕋᔭᖅᑐᖅ ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᕐᓯᒪᓂᕐᒧᑦ ᐅᕝᕙᓘᓐᓃᑦ ᓄᓇᕐᔪᐊᕐᒥ ᓄᓇᓖᑦ ᐊᓯᐊᓄᑦ 
ᐊᐅᓪᓚᕐᓯᒪᓂᕐᒧᑦ ᑲᔪᓯᒍᓐᓇᕐᓂᕋᖅᑕᐅᓯᒪᓂᖓᓂᒃ ᐃᓕᓐᓂᐊᕐᓂᓕᕆᔨᒃᑯᑦ ᐊᓪᓚᕝᕕᖓᓐᓂᑦ.   

 (6) ᒪᓕᑦᑐᒋᑦ ᐊᑐᐊᒐᐃᑦ ᐊᐅᓚᔾᔪᓯᐅᔭᕆᐊᓖᓪᓗ ᐋᖅᑭᓱᖅᑕᐅᓯᒪᔪᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑲᑎᒪᔨᓄᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐸᕐᓇᐅᑏᑦ ᒪᑯᓂᖓ ᐃᓚᖃᕈᓐᓇᖅᑐᑦ: ᐊᑐᓂᑦ 
ᑭᒃᑯᑐᐃᓐᓇᐃᑦ ᐸᕐᓇᐅᑎᖏᑦ, ᐃᓕᓴᕕᐅᑉ ᐸᕐᓇᐅᑎᖏᑦ, ᑲᑎᒻᒪᔪᑦ ᐸᕐᓇᐅᑎᖏᑦ, ᑖᔅᓱᒪᙵᓴᐃᓐᓇᖅ 
ᑲᑐᔾᔨᖃᑎᒌᓃᙶᕐᓯᒪᔪᑦ ᐸᕐᓇᐅᑎᖏᑦ, ᐊᕕᑦᑐᕐᓯᒪᓂᐅᔪᑦ ᐸᕐᓇᐅᑎᖏᑦ ᐊᒻᒪᓗ ᒐᕙᒪᖃᕐᕕᐅᑉ 
ᐸᕐᓇᐅᑎᖏᑦ.   

ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐸᕐᓇᐅᑏᑦ ᑖᒃᑯᐊᓴᐃᓐᓇᐅᓕᖅᑭᑦᑖᔪᑦ 
ᐊᖏᖅᑕᐅᖃᑦᑕᔾᔮᖏᑦᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ.   

 (7) ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᐃᒪᐃᖃᑦᑕᓂᐊᖅᑐᖅ, ᐊᕐᕌᒍᑕᒫᑦ, ᐊᒻᒪᓗ ᑐᖔᓂ 
ᓄᙳᐊᑕ ᐃᓕᓐᓂᐊᕐᓇᐅᑉ ᐊᕐᕌᒎᑉ, ᐅᓂᒃᑳᓕᐅᖃᑦᑕᕐᓗᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᐸᕐᓇᐅᑎᓂᑦ ᑲᒪᒋᔭᐅᓯᒪᔪᓂᑦ ᐃᓕᓴᐃᔨᓄᑦ ᓇᓗᓇᐃᕐᓯᓯᒪᓯᓐᓈᕐᓗᓂ ᖃᓄᖅ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐸᕐᓇᐅᑏᑦ ᐊᑦᑐᐊᒻᒪᖔᑕ ᑮᓇᐅᔭᖃᖅᑎᑦᑎᒍᑕᐅᕙᑦᑐᑦ 
ᐊᒡᒍᖅᑕᐅᓯᒪᖃᑦᑕᕐᓂᖏᓐᓄᑦ ᐊᒻᒪᓗ ᖃᓄᖅ ᐸᕐᓇᐅᑦ ᐋᖅᑭᐸᓪᓕᑎᑦᑎᖃᑦᑕᕐᒪᖔᖅ ᐃᓕᓐᓂᐊᖅᑎᐅᑉ 
ᐃᓕᓐᓂᐊᖃᑦᑕᕐᓂᖓᓂᒃ. ᓇᐃᓈᕐᓯᒪᓗᒍ ᐅᓂᒃᑳᑦ ᐱᖃᓯᐅᔾᔨᓯᒪᒋᐊᓖᑦ ᑐᑭᓯᔾᔪᑎᔅᓴᓂᑦ ᐱᔾᔪᑎᓕᓐᓂᑦ 
ᒪᑯᓄᖓ: ᓱᑯᑦᑎᐊᓃᒻᒪᖔᖅ ᐸᕐᓇᐅᑦ, ᖃᓄᖅ ᑲᔪᓯᑎᑕᐅᓂᐊᕐᒪᖔᖅ ᐊᒻᒪᓗ ᐸᕐᓇᐅᑦ 
ᓇᓪᓕᐊᖑᓐᓂᕐᒪᖔᖅ ᐃᓄᑑᔾᔨᔪᖅ, ᐃᓕᓴᕕᒃ, ᑲᑎᒻᒪᔪᑦ, ᑲᑐᔾᔨᖃᑎᒌᕝᕕᒥᙶᕐᓯᒪᔪᑦ, ᐊᕕᑦᑐᕐᓯᒪᓂᐅᔪᓂᑦ 
ᐅᕝᕙᓘᓐᓃᑦ ᒐᕙᒪᖃᕐᕕᒻᒥᑦ. ᓇᓕᖅᑲᖏᑦ ᐅᓂᒃᑳᑦ ᑐᓂᔭᐅᔭᕆᐊᖃᕋᔭᖅᑐᑦ ᐅᑯᓄᖓ:  

 (ᐃ) ᑎᒥᖃᑎᒌᖏᑦ;  

 (ᐱ) ᐃᓕᓴᕕᒻᒥ ᐊᖏᔪᖅᑳᑦ ᐊᒻᒪᓗ ᐊᖅᑯᑎᒋᓗᒋᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ; ᐊᒻᒪᓗ  

 (ᑎ) ᒥᓂᔅᑕᐅᑉ ᑐᖏᓕᐊ.  

 (8) ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ ᑐᓂᓯᔭᐅᒋᐊᖃᕋᔭᖅᑐᑦ ᓇᓕᖅᑲᖓᓂᒃ ᑮᓇᐅᔭᑦ 
ᑕᒻᒪᕐᓯᒪᔪᕐᓯᐅᖅᑕᐅᓯᒪᓂᖏᓐᓂᒃ ᐊᑎᓕᐅᖅᑕᐅᓚᐅᙱᓐᓂᖏᓐᓂ ᑕᒻᒪᕐᓯᒪᔪᕐᓯᐅᖅᑕᐅᓯᒪᔪᑦ ᐊᒻᒪᓗ 
ᐱᕕᖃᕋᔭᖅᑐᑎᒃ ᐅᖃᐅᓯᔅᓴᓄᑦ ᐅᖃᐅᓯᔅᓴᖃᖅᑲᑕ ᑮᓇᐅᔭᓂᑦ ᑕᒻᒪᕐᓯᒪᔪᐅᓯᖅᑎᒧᑦ. ᑎᒥᖃᑎᒌᖏᑦ 
ᐊᑎᓕᐅᖅᑐᔅᓴᐅᕗᑦ ᑮᓇᐅᔭᓂᑦ ᑕᒻᒪᕐᓯᒪᔪᕐᓯᐅᖅᑕᐅᓯᒪᔪᓂᑦ. ᐊᑎᓕᐅᖅᑕᐅᓯᒪᔪᑦ ᑮᓇᐅᔭᑦ 
ᑕᒻᒪᕐᓯᒪᔪᕐᓯᐅᖅᑕᐅᓯᒪᔪᑦ ᑐᓂᔭᐅᔪᔅᓴᐅᕗᑦ ᒥᓂᔅᑕᐅᑉ ᑐᖏᓕᐊᓄᑦ.  

 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ  

16.04 (1) ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ ᐊᐅᓚᓂᖃᖅᑐᔅᓴᐅᕗᑦ ᐊᖏᖃᑎᒌᓯᒪᖃᑦᑕᕐᓗᑎᒃ 
ᐊᒻᒪᓗ ᐋᖅᑭᔅᓱᐃᔪᔅᓴᐅᕗᑦ ᐊᒻᒪᓗ ᑐᑭᑖᖃᑦᑕᑐᔅᓴᐅᕗᑦ ᓇᒻᒥᓂᖅ ᐊᑐᐊᒐᕆᓂᐊᖅᑕᖏᓐᓂᒃ 
ᐊᐅᓚᔾᔪᓯᕆᖃᑦᑕᓂᐊᖅᑕᖏᓐᓂᓪᓗ ᒪᓕᓪᓗᒋᑦ ᑎᓕᔭᐅᓯᒪᓂᖏᑦ ᐊᒻᒪᓗ ᐊᑐᕆᐊᖃᖅᑕᖏᑦ ᑕᕝᕙᓂᑦ 
ᑎᑎᕋᖅᑕᐅᓯᒪᔪᑦ ᐃᓛᒃᑰᖓᓂᖓᓂ ᐊᒻᒪᓗ ᐊᑐᖅᑐᑦ ᒪᓕᒐᓕᐊᖑᓯᒪᔪᑦ ᐃᓚᒋᔭᐅᓗᑎᒃ 
ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᔪᐊᑦ.  

 (2) ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ ᐱᔾᔪᑎᓖᑦ ᑐᑭᒧᐊᑦᑎᑦᑎᖃᑦᑕᓂᐊᕐᓂᕐᒧᑦ, 
ᐊᑐᖅᑎᑦᑎᒋᐊᒃᑲᓂᕐᓗᑎᒃ ᐊᒻᒪᓗ ᑐᓴᐅᒪᖃᑦᑕᐅᑎᒍᑎᖃᖃᑦᑕᕐᓗᑎᒃ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᒋᕙᑦᑕᖏᓐᓂᒃ ᐊᒻᒪᓗ ᖃᐅᔨᒪᑦᑎᐊᕆᐊᖃᑦᑕᕐᓗᑎᒃ ᐸᕐᓇᐅᑏᑦ ᑲᒪᒋᔭᐅᓯᒪᔪᑦ 
ᐃᓕᓴᐃᔨᓄᑦ ᐊᑦᑐᐊᒻᒪᖔᑕ ᐋᖅᑭᒋᐊᒃᑲᓐᓂᖃᑦᑕᖁᓪᓗᒋᑦ ᐃᖅᑲᓇᐃᔮᕆᕙᑦᑕᖏᓐᓄᑦ ᐊᒻᒪᓗ 
ᐃᓕᓐᓂᐊᖅᑏᑦ ᐃᓕᓐᓂᐊᖃᑦᑕᕐᓂᖏᓐᓄᑦ.  

(3)  ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ ᑐᑭᒧᐊᑦᑎᑦᑎᖃᑦᑕᓂᐊᖅᑐᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒥᒃ.  

(4) ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ ᐋᖅᑮᔪᔅᓴᐅᕗᑦ 
ᑲᑎᒪᔩᑦ−ᑲᑎᒪᔨᕋᓛᕆᓂᐊᖅᑕᖏᓐᓂᒃ ᓲᕐᓗ ᐃᒪᐃᑦᑑᓂᐊᖅᑐᓂᑦ ᐃᓕᓐᓂᐊᓂᕐᒧᑦ ᕿᑲᑲᐃᓐᓇᓂᕐᒧᑦ 
ᑲᑎᒪᔨᕋᓛᑦ ᑕᐃᒫᒃ ᐊᑐᕆᐊᖃᖅᑕᖏᑦ ᒪᓕᓪᓗᒋᑦ ᐃᑲᔪᕐᓗᑎᒃ ᐊᑑᑎᖃᑦᑎᐊᖅᑐᒥᒃ 
ᑲᔪᓯᑎᑦᑎᖃᑦᑕᖁᓪᓗᒋᑦ ᐱᓕᕆᐊᓂᑦ ᐱᔨᑦᑎᕋᐅᑎᓂᓪᓗ ᐋᖅᑭᓱᖅᑕᐅᓯᒪᔪᓂᑦ ᑲᑎᒪᔨᓄᑦ.  

(5)  ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ ᑎᑎᕋᖅᑐᔅᓴᐅᕗᑦ ᐊᑐᐊᕐᓯᔾᔪᑎᔅᓴᓂᑦ ᑖᒃᑯᐊ 
ᐊᑐᕐᓗᒋᑦ ᑐᓴᐅᒪᖃᑦᑕᐅᑎᖃᑎᖃᖃᑦᑕᓂᐊᕐᖓᑕ ᐊᑐᐊᒐᕐᓂᑦ, ᐱᓕᕆᐊᓂᑦ ᐱᔨᑦᑎᕋᐅᑎᓂᓪᓗ ᐊᒻᒪᓗ 
ᖃᐅᔨᒪᒋᐊᑦᑎᐊᖃᑦᑕᕐᓗᑎᒃ ᑖᒃᑯᐊ ᐊᑐᐊᕐᓯᔾᔪᑏᑦ ᐊᑐᐃᓐᓇᐅᒐᓗᐊᕐᒪᖔᑕ ᐊᕐᕌᒍᑕᒫᑦ ᐸᐃᑉᐹᒥ 
ᑎᑎᕋᕐᓯᒪᓗᑎᒃ ᐊᒻᒪ ᖃᕋᓴᐅᔭᒃᑯᑦ ᐃᓘᓐᓇᖏᓐᓂ ᓄᓇᕗᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᖏᓐᓂᑦ 
ᑎᑎᕋᕐᓯᒪᓗᑎᒃ. 

 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 

16.05 (1)  ᐃᖅᑲᓇᐃᔮᖓᓂ ᐃᑲᔪᖃᑦᑕᕐᓗᓂ ᐊᒻᒪᓗ ᐃᑲᔪᕐᓰᖃᑦᑕᕐᓗᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑲᑎᒪᔨᓂᑦ ᒪᑯᓂᖓ ᐃᓚᖃᖃᑦᑕᓂᐊᖅᑐᖅ ᐃᖅᑲᓇᐃᔮᖃᖃᑦᑕᕐᓂᖓ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᐃᖅᑲᓇᐃᔭᖅᑎᑖᖑᓯᒪᓗᓂ ᐋᔩᖃᑎᒌᕝᕕᒻᒥ. 
ᐃᓕᓐᓂᐊᕐᓂᓕᕆᓂᕐᒧᑦ ᐊᓪᓚᕝᕕᒃ ᑐᑭᑖᕈᑎᖃᖃᑦᑕᓂᐊᖅᑐᖅ ᓇᒥ ᐃᓂᖃᖃᑦᑕᓂᐊᕐᒪᖔᖅ ᑲᒪᔨ 
ᑐᑭᓯᒋᐊᕐᕕᖃᕐᓯᒪᓗᑎᒃ ᑎᒥᖃᑎᒌᖏᓐᓂᑦ.  

 ᑲᒪᔨ ᐊᑐᖅᑎᑦᑎᒋᐊᒃᑲᓐᓂᖃᑦᑕᓂᐊᖅᑐᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᐃᓕᓴᐃᔨᓄᑦ, 
ᐃᑲᔪᖃᑦᑕᕐᓗᓂ ᐱᓕᕆᐊᓂᑦ ᑐᑭᑖᕈᑕᐅᓯᒪᔪᓂᑦ ᑲᑎᒪᔨᓄᑦ ᐊᒻᒪᓗ ᑲᒪᒋᔭᖃᖃᑦᑕᕐᓗᓂ ᐊᐅᓚᑦᑎᓂᕐᒥᒃ 
ᐱᓕᕿᐊᓂᑦ ᐱᔨᑦᑎᕋᐅᑎᓂᓪᓗ ᐊᖏᖅᑕᐅᓯᒪᔪᓂᑦ ᑲᑎᒪᔨᓄᑦ. ᑲᒪᔨ 
ᑐᓴᐅᒪᖃᑦᑕᐅᑎᖃᑎᖃᖃᑦᑕᓂᐊᕐᒥᔪᖅ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑭᒡᒐᑐᖅᑎᓂᑦ ᐱᓕᕆᐊᑦ ᐱᔨᑦᑎᕋᐅᑏᓪᓗ ᒥᔅᓵᓄᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᓂᑦ.  

(2)  ᐊᑭᖏᑦ ᑮᓇᐅᔾᔭᔅᓵᕆᖃᑦᑕᓂᐊᖅᑕᖏᑦ ᐃᑲᔫᓯᐊᖅᑖᕆᖃᑦᑕᓂᐊᖅᑕᖏᓪᓗ ᑲᒪᔨᐅᑉ ᐊᒻᒪᓗᑦᑕᐅᖅ 
ᐊᐅᓪᓚᕈᑎᒋᖃᑦᑕᓂᐊᖅᑕᖏᑦ ᐊᑭᓕᐅᑕᐅᖃᑦᑕᓂᐊᖅᑐᑦ ᐃᓚᖏᑦ ᑮᓇᐅᔭᓂᑦ ᐋᖅᑭᑦᑕᐅᓯᒪᔪᓂᑦ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᓂᑦ ᐊᐅᓚᑦᑎᓂᕐᒨᖓᔪᓂᑦ.   

 
16.06 ᐊᑲᐅᙱᓕᐅᕈᑎᖃᓕᕐᓂᖅᑲᑕ ᐱᔾᔪᑎᒋᓪᓗᒋᑦ ᐊᐅᓚᓂᖏᑦ ᐊᒻᒪᓗ ᐊᐅᓚᑕᐅᓂᖓ ᐃᓕᓴᐃᔩᑦ 

ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᐅᕝᕙᓘᓐᓃᑦ 
ᓇᓕᑐᐃᓐᓇᖏᑦ ᑲᑎᒪᔩᑦ−ᑲᑎᒪᔨᕋᓛᖏᑦ, ᐱᓕᕆᐊᖏᑦ ᐱᔨᑦᑎᕋᐅᑎᖏᓪᓘᓐᓃᑦ ᐋᖅᑭᑦᑕᐅᓯᒪᔪᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᓄᑦ, ᐅᕝᕙᓘᓐᓃᑦ ᐱᔾᔪᑎᒋᓪᓗᒋᑦ ᐊᖏᖅᑕᐅᓯᒪᔪᑦ ᕿᑲᕈᑎᒋᓂᐊᕐᓯᒪᔭᖏᑦ 
ᓇᓕᑐᐃᓐᓇᖏᓐᓄᑦ ᑐᕌᖓᔪᑦ ᐸᕐᓇᐅᑎᓄᑦ ᑕᕝᕙᓂ ᑎᑎᕋᖅᑕᐅᓯᒪᔪᓄᑦ ᐃᓛᒃᑰᖓᓂᖏᓐᓂ, ᐱᔾᔪᑕᐅᔪᖅ 
ᐊᑲᐅᙱᓕᐅᕈᑕᐅᔪᖅ ᑐᓂᔭᐅᔪᓐᓇᖅᑐᖅ ᑲᑎᒪᔨᕋᓛᕐᓄᑦ ᑲᑎᒪᔨᓕᓐᓄᑦ ᐅᑯᓂᖓ ᒥᓂᔅᑕᐅᑉ ᑐᖏᓕᐊ ᐊᒻᒪᓗ 
ᐊᖏᔪᖅᑳᖓᑦ ᑎᒥᖃᑎᒌᖏᑕ, ᐅᕝᕙᓘᓐᓃᑦ ᓇᓗᓇᐃᕐᓯᒪᔭᖏᑦ, ᑖᒃᑯᐊ ᑐᑭᑖᕈᑎᖃᕋᔭᖅᑐᑦ ᐱᔾᔪᑕᐅᔪᒥᒃ 14 
ᐅᓪᓗᐃᑦ ᐅᓪᓗᕐᓯᐅᑎᑎᒍᑦ ᑐᖔᓂ ᑐᓂᔭᐅᓚᐅᖅᑎᓪᓗᒍ ᑖᓐᓇ ᐱᔾᔪᑕᐅᔪᖅ.   

ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦ ᑐᕌᒐᖏᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ  
 
(1) ᑲᒪᖃᑦᑕᕐᓗᑎᒃ ᐃᓚᒋᔭᐅᔪᑦ ᐱᖃᑕᐅᖃᑦᑕᓂᐊᕐᖓᑕ ᐊᑑᑎᓕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᕆᕙᑦᑕᖏᓐᓂ ᓈᒻᒪᑦᑐᒥᒃ 

ᐃᑉᐱᓐᓂᕈᑕᐅᖃᑦᑕᓂᐊᖅᑐᓂᑦ ᐃᓕᓐᓂᐊᖅᑏᑦ ᐃᓕᑉᐸᓪᓕᐊᓂᖏᓐᓂ. ᒪᑯᐊ ᐃᓚᒋᔭᐅᓗᑎᒃ: ᑎᒥᒃᑯᑦ, ᐃᓅᖃᑎᒌᓐᓂᒃᑯᑦ, 
ᐃᑉᐱᓐᓂᐊᓂᒃᑯᑦ, ᐃᓱᒪᒃᑯᑦ, ᐊᓂᕐᓂᒃᑯᑦ ᐊᒻᒪᓗ ᓴᓇᖃᑦᑕᓂᒃᑯᑦ; 

 
(2) ᐋᖅᑭᒋᐊᖁᓪᓗᒋᑦ ᐊᑐᕈᓐᓇᕐᓂᕆᕙᑦᑕᖏᑦ ᖃᓄᐃᑦᑐᑐᐃᓐᓇᕐᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᓂᕐᒧᑦ ᐊᖅᑯᑎᒋᔪᓐᓇᐸᑦᑕᖏᓐᓂᒃ 

ᐅᕝᕙᓘᓐᓃᑦ ᐱᐅᓯᕆᔭᐅᕙᑦᑐᓂᑦ; 
 
(3) ᑲᔪᖏᕐᓴᐃᖃᑦᑕᕈᒪᓪᓗᑎᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᖃᑦᑕᖁᓪᓗᒋᑦ ᐃᓕᓴᕆᔭᐅᓯᒪᔪᓂᑦ ᐅᖃᐅᓯᕐᓂᑦ ᐊᑐᕐᓗᑎᒃ ᓄᓇᕗᒥ, 

ᓴᖅᑭᔮᖅᑎᑦᑎᔪᓂᑦ ᐃᓚᓕᐅᔾᔨᓯᒪᔪᓂᓪᓗ ᐃᓕᖅᑯᓯᖏᓐᓂᒃ ᓄᓇᕘᒥ.  
 
(4) ᖃᐅᔨᒪᒋᐊᑦᑎᐊᖃᑦᑕᕈᒪᓪᓗᑎᒃ ᐊᖏᖅᑕᐅᓯᒪᔪᑦ ᐃᓕᓴᐃᔨᓄᑦ ᐃᓕᓐᓂᐊᑲᓐᓂᕈᑎᔅᓴᐃᑦ ᐃᑲᔫᑎᖃᖃᑦᑕᕋᓗᐊᕐᒪᖔᑕ ᑎᒥᖃᑎᒌᓄᑦ 

ᐃᓚᒋᔭᐅᔪᓄᑦ ᑎᑭᐅᑎᑎᑦᑎᖃᑦᑕᕐᓗᑎᒃ ᐊᑐᓂᑦ ᐊᑯᓃᖅᑐᒥᒃ ᐃᓕᓴᐃᔨᐅᓂᖏᓐᓂ ᐃᖅᑲᓇᐃᔮᖏᓐᓂᓪᓗ ᑐᕌᒐᕆᔪᒪᓯᒪᔭᖏᓐᓄᑦ;  
 
(5) ᑲᒪᒋᔭᖃᖃᑦᑕᕐᓗᑎᒃ ᐱᕙᓪᓕᐊᑎᑦᑎᓂᕐᒥᒃ ᐃᓕᑉᐸᓪᓕᐊᓂᖏᓐᓂᒃ ᓄᓇᓖᑦ ᑲᑐᔾᔨᖃᑎᒌᒍᑕᐅᕙᓪᓕᐊᓂᐊᖅᑐᓂᑦ ᐊᒻᒪᓗ 

ᐃᑲᔪᖅᑎᒌᓐᓂᕐᒧᑦ ᐱᕙᓪᓕᐊᒍᑕᐅᓂᐊᖅᑐᓂᑦ ᐊᒻᒪᓗ ᓯᕗᓕᕐᓯᒍᑕᐅᖃᑦᑕᓂᐊᖅᑐᓂᑦ ᐃᓕᓐᓂᐊᑎᑦᑎᔨᓄᑦ;  
 
(6) ᑲᔪᖏᕐᓴᐃᖃᑦᑕᕐᓗᑎᒃ ᐱᔭᕇᕐᓯᖃᑦᑕᖁᔨᓂᕐᒥᒃ ᐃᓕᓴᕕᒻᒥ ᑐᕌᒐᖏᓐᓂᒃ ᐊᑐᕐᓗᑎᒃ ᐊᑐᓂᑦ, ᐃᓕᓐᓂᐊᖃᑎᖐᑦ, ᐃᓕᓴᕕᒻᒥ 

ᐅᕝᕙᓘᓐᓃᑦ ᐊᕕᑦᑐᕐᓯᒪᕕᐅᔪᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᖏᓐᓂᒃ;   
 
(7) ᐊᑐᖅᑎᑦᑎᒋᐊᒃᑲᓐᓂᖃᑦᑕᕐᓗᑎᒃ ᐅᓐᓂᕐᓯᐅᖃᑦᑕᕐᓗᑎᒃ ᐅᔾᔨᕐᓇᓗᐊᕐᓂᖏᓐᓂᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᕙᑦᑕᖏᓐᓂᒃ 

ᐃᓕᓴᐃᔨᐅᖃᑎᖏᓐᓄᑦ, ᑭᒃᑯᑐᐃᓐᓇᕐᓄᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ.   
 
(8) ᐊᑐᖅᑎᑦᑎᒋᐊᒃᑲᓐᓂᖃᑦᑕᕐᓗᑎᒃ ᖃᐅᔨᖃᑎᒌᖃᑦᑕᕐᓗᑎᒃ ᖃᓄᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᖃᑦᑕᕐᓂᖏᑦ ᐊᑦᑐᐃᓂᖃᖃᑦᑕᕐᒪᖔᑕ 

ᐃᓕᓴᐃᔩᑦ ᐃᓕᓐᓂᐊᖃᑦᑕᕐᓂᖏᓐᓄᑦ.  

ᑎᑎᕋᕐᓯᒪᓂᖏᑦ 1: ᐃᓘᓐᓇᖏᓐᓅᖓᔪᑦ ᐃᓕᓴᐃᔩᑦ ᐃᓕᓐᓂᑲᓐᓂᕈᑎᔅᓴᖏᓐᓄᑦ ᐊᑐᐊᒐᑦ 
 
ᑖᒃᑯᐊ ᒪᓕᒐᐃᑦ ᐊᒻᒪᓗ ᐊᑐᐊᒐᐃᑦ ᐊᑐᖅᑕᐅᒐᔭᖅᑐᑦ ᑐᑭᓕᐅᖅᑕᐅᑎᓪᓗᒋᑦ ᑕᒪᕐᒥᒃ ᐱᔾᔪᑎᓖᑦ ᐃᓕᓐᓂᐊᑲᓐᓂᕈᑎᔅᓴᓕᕆᓂᕐᒧᑦ 
ᐊᑐᐊᒐᕐᓄᑦ ᑐᑭᓯᒋᐊᕈᑎᔅᓴᓕᐊᖑᓯᒪᔪᓄᑦ.  

ᐊᑐᐊᒐᖅ 1 – ᐊᑦᑐᐊᓗᐊᕐᓂᕐᒧᑦ ᐊᕝᕕᐊᕈᑎᖃᕐᓂᕐᒧᑦ ᒪᓕᒐᖅ 
 
ᑮᓇᐅᔭᑦ ᐊᑐᖅᑐᓂ ᐃᓕᓐᓂᐊᑲᓐᓂᕈᑕᐅᔪᒧᑦ, ᐊᑦᑐᐊᓗᐊᕐᓂᕋᖅᑕᐅᒐᔭᖅᑐᖅ ᐊᕝᕕᐊᕈᑕᐅᓗᓂ ᑮᓇᐅᔭᐃᑦ ᐊᑐᖅᑕᐅᓂᐊᖅᑲᑕ ᐃᒻᒥᓄᑦ, 
ᑮᓇᐅᔭᓕᕆᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᑭᓱᑐᐃᓐᓇᖅᑖᕈᑕᐅᓗᑎᒃ ᐱᓇᓱᐊᖅᑐᒧᑦ ᐃᓚᓪᓚᑦᑖᖓᓄᓪᓘᓐᓃᑦ (ᐱᖃᓯᐅᑎᓪᓗᒍ ᐊᐃᑉᐸᖓ) 
ᐅᕝᕙᓘᓐᓃᑦ ᐊᓯᐊᓄᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᒧᑦ.   
 

ᐊᑐᐊᒐᖅ 2 – ᐃᓕᓴᐃᔨᓄᑦ ᐃᓕᓐᓂᐊᑲᓐᓂᕈᑎᔅᓴᐃᑦ ᓯᓚᑖᓃᑦᑐᑦ ᑲᓇᑕᐅᑉ 
 
2.1 ᓄᓇᕗᒥ ᐃᓕᓐᓂᐊᑲᓐᓂᕈᑎᔅᓴᓄᑦ ᑲᑎᒪᔨᕋᓛᑦ ᐅᑉᐱᕈᓱᒻᒪᑕ ᑎᒥᖃᑎᒌᒃᑯᓐᓄᑦ ᐃᓚᒋᔭᐅᔪᑦ ᐃᓕᓐᓂᐊᑲᓐᓂᖃᑦᑕᕆᐊᖃᕐᓂᖏᓐᓂᒃ 
ᑲᓇᑕᒥ. ᑭᓯᐊᓂ ᒪᐅᓇᑐᐃᓐᓇᖅ ᐊᑐᕋᔪᙱᑕᖏᓐᓂᒃ ᐊᑐᕈᑎᒃ ᑲᑎᒪᔨᕋᓛᑦ ᑲᔪᓯᑎᑦᑎᒐᔭᖅᑐᑦ ᐃᓕᓐᓂᐊᑲᓐᓂᕈᑕᐅᓂᐊᖅᑐᒥᒃ ᑲᓇᑕᐅᑉ 
ᓯᓚᑖᓂ. 

2.2 ᑭᓇᑐᐃᓐᓇᖅ ᐱᓇᓱᐊᕈᒪᔪᖅ ᐊᑐᓂᑦ ᐃᓕᓐᓂᐊᑲᓐᓂᕈᑎᔅᓴᒧᑦ ᓯᓚᑖᓃᑦᑐᒥᒃ ᑲᓇᑕᐅᑉ ᑐᓂᓯᔭᕆᐊᖃᕋᔭᖅᑐᖅ ᐱᓇᓱᐊᕈᑎᖓᓂᒃ 
ᐃᓕᓐᓂᐊᑲᓐᓂᕈᑎᔅᓴᓕᕆᔨᒧᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᑭᓯᒋᐊᕈᑎᖃᕐᕕᒻᒥ ᖃᑦᑏᓐᓇᐅᓂᕐᐹᕆᓗᒋᑦ 60 ᐅᓪᓗᐃᑦ 
ᓯᕗᕐᖓᒍᑦ ᐃᓕᓐᓂᐊᑲᓐᓂᕋᔅᓴᖅ ᑲᔪᓯᓚᐅᙱᓐᓂᖓᓂ ᐱᓇᓱᐊᕈᑎᖓ ᕿᒥᕐᕈᔭᐅᒐᔭᕐᖓᑦ ᓄᓇᕗᒥ ᐃᓕᓐᓂᐊᑲᓐᓂᕈᑎᔅᓴᓄᑦ 
ᑲᑎᒪᔨᕋᓛᓄᑦ.  
 
2.3 ᐃᓕᓐᓂᐊᑲᓐᓂᕈᑕᐅᓂᐊᖅᑐᖅ ᓯᓚᑖᓃᑦᑐᖅ ᑲᓇᑕᐅᑉ ᕿᒥᕐᕈᔭᐅᒐᔭᖅᑐᖅ ᐃᓕᓐᓂᐊᑲᓐᓂᕈᑎᔅᓴᓕᕆᔨᒧᑦ ᐊᒻᒪᓗ ᕿᒥᕐᕈᔭᐅᓗᓂ 
ᑲᔪᓯᑎᑕᐅᓗᓂᓗ ᓄᓇᕗᒥ ᐃᓕᓐᓂᐊᑲᓐᓂᕈᑎᔅᓴᓄᑦ ᑲᑎᒪᔨᕋᓛᕐᓄᑦ. 

ᐊᑐᐊᒐᖅ 3 – ᐃᓕᓐᓂᐊᑲᓐᓂᓂᕐᒧᑦ ᐊᐅᓪᓚᕐᓯᒪᓂᖅ 
 
3.1 ᑕᒪᕐᒥᒃ ᐊᐅᓪᓚᕐᓯᒪᒍᑕᐅᓂᐊᖅᑐᑦ ᒪᓕᒋᐊᓖᑦ 48ᓂᑦ ᐃᑲᕐᕋᓂᑦ ᒪᓕᒐᕆᓲᖓᓐᓂᒃ; ᐊᐅᓪᓚᕐᓯᒪᓂᐊᕐᓗᓂ ᓄᓇᕗᒥ, 
“ᐊᐅᓪᓚᕐᕖᑦ” ᓄᓇᒋᑦᑕᕋᔭᕋᕕᐅᒃ ᐊᐅᓪᓚᕈᕕᑦ 48 ᐃᑲᕐᕋᐃᑦ ᑐᖔᓂ ᐃᓕᓴᐃᔩᑦ ᐃᓕᓐᓂᐊᕐᓂᕆᓂᐊᖅᑕᖓᓐᓄᑦ ᐱᒋᐊᕐᕕᔅᓴᖓᑕ 
ᐅᓪᓗᖓᓂ ᐊᒻᒪᓗ ᐅᑎᕐᓂᐊᕈᕕᑦ ᓄᓇᔅᓯᓐᓄᑦ 48 ᐃᑲᕐᕋᐃᑦ ᑐᖔᓂ ᐃᓕᓴᐃᔩᑦ ᐃᓕᓐᓂᐊᕐᓂᖓᓐᓂ ᐱᔭᕇᕐᕕᖓᑕ ᐅᓪᓗᖓᓂ.   
  
3.2 ᐊᐅᓪᓚᕐᓂᖅ ᐱᓇᓱᐊᕈᓯᐅᑉ ᓄᙳᐊᓂ ᐃᖅᑲᓇᐃᔭᕐᓇᐅᓂᖏᓐᓂᒃ ᐃᓱᒪᒋᔭᐅᔾᔮᖏᑦᑐᑦ; ᐊᒻᒪᓗ  
 
3.3 ᐊᐅᓪᓚᑎᓪᓗᒋᑦ ᐅᓪᓘᑉ ᓇᑉᐸᖓᓂ ᐃᖅᑲᓇᐃᔭᕐᓇᐅᑎᓪᓗᒍ, ᐃᓕᓴᐃᔨ ᐃᖅᑲᓇᐃᔭᕆᐊᕆᐊᖃᕋᔭᖅᑐᖅ ᐅᓪᓘᑉ ᓇᑉᐸᖓᓂ.  
 
3.4 ᐊᑭᓕᕐᓱᐃᔾᔪᑎᒥᓂᖏᓐᓂᒃ ᑐᓂᓯᓂᐊᖅᑎᓪᓗᒍ ᐃᓚᒋᔭᐅᔪᖅ ᑐᓂᓯᔭᕆᐊᓕᒃ ᖃᖓᑦᑕᐅᑎᔅᓴᖏᑕ ᓇᓗᓇᐃᔭᕐᓯᒪᓂᖏᓐᓂᒃ, 
ᓇᓗᓇᐃᒃᑯᑕᖏᓐᓂᒃ ᐊᑭᓖᓯᒪᓂᖓᓄᑦ ᐊᒻᒪᓗ ᖃᖓᑦᑕᐅᑎᒋᓂᐊᖅᑕᖏᓐᓂᒃ. ᑐᓂᓯᙱᑉᐸᑦ ᑖᒃᑯᓂᖓ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓂᑦ ᐅᑎᖅᑎᑦᑎᔭᕆᐊᖃᕋᔭᖅᑐᖅ ᐅᕝᕙᓘᓐᓃᑦ ᐊᑭᓕᖅᑕᐅᒍᒪᒐᓗᐊᖅᑎᓪᓗᒍ 
ᐅᑎᖅᑎᑦᑎᕕᐅᔪᒪᓗᓂ ᐱᓕᕆᐊᕐᒧᑦ ᑮᓇᐅᔭᓂᑦ ᐊᑭᓕᖅᑕᐅᒐᔭᙱᑦᑐᖅ.  

ᐊᑐᐊᒐᖅ 4 – ᓄᓇᓖᑦ ᓯᓚᑖᓂ ᐱᓕᕆᓃᑦ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖃᖅᑎᓪᓗᒋᑦ 
 
ᐱᓇᓱᐊᕐᓂᐊᕈᕕᑦ ᐃᓕᓐᓂᐊᑲᓐᓂᕈᑎᔅᓴᒥᒃ ᐃᓕᓐᓂᐊᑲᓐᓂᕋᔅᓴᖅ ᓄᓇᓖᑦ ᓯᓚᑖᓃᑎᓪᓗᒍ, ᐃᓕᓴᐃᔨ ᖃᐅᔨᑎᑦᑎᑦᑎᐊᕆᐊᓕᒃ 
ᓇᓗᓇᖅᑐᖃᙱᓪᓗᓂ ᐱᓇᓱᐊᕈᑎᖓᓂ ᐃᓕᓐᓂᐊᑲᓐᓂᕈᑎᒋᓂᐊᖅᑕᖓ ᑲᒪᒋᔭᐅᔪᓐᓇᔾᔮᖏᒻᒪᑦ ᓄᓇᖃᕐᕕᖓᓂ.  

ᐊᑐᐊᒐᖅ 5 – ᐃᓚᒋᔭᐅᔪᑦ ᑮᓇᐅᔭᖃᖅᑎᑕᐅᔪᓐᓇᕐᓂᖏᑦ  
 
5.1 ᑮᓇᐅᔭᖃᖅᑎᑕᐅᔪᓐᓇᕐᓂᖏᑦ ᐃᓚᒋᔭᐅᔪᑦ 
 
ᑖᒃᑯᐊ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᑦ ᐱᖃᑕᐅᖃᑦᑕᕈᓐᓇᓂᐊᖅᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑮᓇᐅᔭᖃᖅᑎᑕᐅᕙᑦᑐᓂᑦ ᐱᓕᕆᐊᓂᑦ. ᑖᒃᑯᐊ ᐃᓚᒋᔭᐅᔪᑦ ᐱᓇᓱᐊᖃᑕᐅᖃᑦᑕᕈᓐᓇᓂᐊᖅᑐᑦ ᐃᓘᓐᓇᖏᓐᓂᒃ 
ᐱᖃᑕᐅᖃᑦᑕᕈᓐᓇᕐᓗᑎᒃ ᐃᓘᓐᓇᖏᓐᓂᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂ ᒪᓕᑦᑐᒍ ᐊᐅᓚᑦᑎᕕᖓ ᐃᓕᓴᕕᒻᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᑭᓯᐊᓂ ᒪᓕᑦᑕᐅᔭᕆᐊᖃᕋᔭᖅᑐᑦ ᑖᒃᑯᐊ ᓇᓗᓇᐃᕐᓯᒪᓂᖏᑦ. “ᓇᓗᓇᐃᕐᓯᒪᔪᒥ” 
ᐊᕐᕌᒍᒥ, ᑖᒃᑯᐊ ᐃᓚᒋᔭᐅᔪᑦ ᑮᓇᐅᔭᖃᖅᑎᑕᐅᒍᓐᓇᑎᐊᕐᓂᐊᖅᑐᑦ ᑭᓯᐊᓂ ᒪᓕᑦᑕᐅᔭᕆᐊᖃᕋᔭᖅᑐᑦ ᐊᑖᓃᑦᑐᑦ ᑎᑎᕋᕐᓯᒪᔪᑦ. 
 
ᑮᓇᐅᔭᖃᖅᑎᑕᐅᔪᓐᓇᖅᑐᑦ ᐃᓚᒋᔭᐅᔪᑦ ᐅᑯᐊ: 

ᐃ) ᐃᓘᓐᓇᑎᒃ ᐃᓚᒋᔭᐅᔪᓕᒫᑦ ᐃᖅᑲᓇᐃᔮᖃᐃᓐᓇᐸᑦᑐᑦ ᐃᓱᓕᕝᕕᖃᙱᑦᑐᒥ ᐃᖅᑲᓇᐃᔮᓖᑦ ᑳᓐᑐᓛᖏᑎᒍᑦ;    
ᐱ) ᐃᓚᒋᔭᐅᔪᑦ ᑳᓐᑐᓛᒃᑯᑦ ᑭᓪᓕᓖᑦ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᖓᑦ ᑲᔪᓯᑉᐸᑦ ᐃᖅᑲᓇᐃᔭᖅᑎᓪᓗᒋᑦ;  
ᑎ) ᐃᓚᒋᔭᐅᔪᑦ ᐃᖅᑲᓇᐃᔭᑲᐃᓐᓇᐸᑦᑐᑦ ᐅᓪᓘᑉ ᐃᓚᐃᓐᓇᖓᓂ ᐅᕝᕙᓘᓐᓃᑦ ᐅᖓᑖᓂ ᐃᓕᓐᓂᐊᕐᓇᐅᑎᓪᓗᒍ ᐊᕐᕌᒍᒥ: 
ᑭ) ᐃᓚᒋᔭᐅᔪᑦ ᓇᔾᔨᑎᓪᓗᒋᑦ, ᑎᒍᐊᖅᑖᕐᓂᖏᓐᓄᑦ ᐅᕝᕙᓘᓐᓃᑦ ᕿᑐᕐᖓᖅᑖᕋᑖᕐᓯᒪᓂᕐᒧᑦ ᓄᖅᑲᖓᑲᐃᓐᓇᑎᓪᓗᒋᑦ; ᐊᒻᒪᓗ  
ᒋ) ᐃᓚᒋᔭᐅᔪᑦ ᓅᓯᒪᓪᓗᑎᒃ ᓄᖅᑲᖓᑲᐃᓐᓇᖅᑐᑦ (ᑕᑯᓗᒍ ᖃᐅᔨᒪᔭᐅᔭᕆᐊᓕᒃ ᐊᑖᓃᑦᑐᖅ ᑎᑎᕋᕐᓯᒪᔪᖅ).   
 

ᖃᐅᔨᒪᔭᐅᔭᕆᐊᓕᒃ: ᐃᓚᒋᔭᐅᔪᑦ ᐱᓇᓱᐊᖃᑕᐅᔪᓐᓇᖅᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓂᑦ (ᒪᓕᑦᑐᒍ 5.1 ᑭ 
ᐊᒻᒪ ᒋ ᖁᓛᓂ ᑎᑎᕋᕐᓯᒪᔪᖅ) ᓄᓇᖃᑲᐃᓐᓇᕐᓗᑎᒃ ᓄᓇᕗᑦ ᐊᓯᐊᓂᒃ ᐱᓇᓱᐊᖃᑕᐅᔪᓐᓇᕋᔭᖅᑐᑦ ᐊᒥᓲᓂᕐᐹᕆᔪᓐᓇᕐᓗᒍ  
ᐃᓕᓴᐃᔩᑦ ᐃᓕᓐᓂᐊᑲᓐᕈᑎᔅᓴᖏᓐᓄᑦ ᐱᓇᓱᐊᕈᓯᕐᒧᑦ ᐃᓕᔭᐅᓯᒪᔪᑦ $250.00ᓂᑦ. ᐊᖏᖅᑕᐅᖃᑦᑕᓂᐊᖅᑐᑦ ᐃᓕᓐᓂᐊᕈᑎᔅᓴᖏᑦ 
ᐊᓪᓚᕝᕕᖓᑎᒍᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᐅᑉ ᐊᑐᕐᓗᑎᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑎᑎᖅᑲᖁᑎᖃᕐᕕᒻᒥᑦ.   
 
5.2 ᑮᓇᐅᔭᖃᖅᑎᑕᐅᒍᓐᓇᖏᑦᑐᑦ ᐃᓚᒋᔭᐅᔪᑦ 
ᑖᒃᑯᐊ ᑎᒥᖃᑎᒌᓄᑦ ᐃᓚᒋᔭᐅᔪᑦ ᐱᖃᑕᐅᖃᑦᑕᔾᔮᖏᑦᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᖃᖅᑎᑕᐅᔪᓄᑦ 
ᐱᓕᕆᐊᕐᓄᑦ ᐊᒻᒪᓗᑦᑕᐅᖅ ᐊᒡᒍᖅᑕᐅᓕᕋᐃᑉᐸᑕ ᑮᓇᐅᔭᐃᑦ ᐃᓕᔭᐅᓂᐊᖅᑐᑦ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑲᑎᒪᔨᕋᓛᕐᓄᑦ, ᐊᒻᒪᓗ ᑕᐃᒪᐃᓐᓂᖓᓄᑦ ᑮᓇᐅᔭᓄᑦ ᐃᑲᔪᖅᑕᐅᖃᑦᑕᔾᔮᖏᑦᑐᑦ “ᓇᓗᓇᐃᖅᑕᐅᓯᒪᔪᒥ” ᐊᕐᕌᒍᒥ. ᑭᓯᐊᓂᓕ 
ᐃᓕᓴᕕᒻᒦᑦᑐᓕᒫᑦ ᐅᕝᕙᓘᓐᓃᑦ ᓄᓇᓕᓕᒫᑦ ᐱᓕᕆᑎᑕᐅᓂᐊᖅᑲᑕ ᑮᓇᐅᔭᖃᖅᑎᑕᐅᒍᓐᓇᖏᑦᑐᑦ ᐃᓚᒋᔭᐅᔪᑦ, ᓄᓇᓖᑦ 
ᐱᓕᕆᑎᑕᐅᓂᖏᓐᓂ, ᐱᖃᑕᐅᒍᓐᓇᖅᑐᑦ ᑖᒃᑯᓄᖓ, ᑮᓇᐅᔭᑎᒍᑦ ᐊᑲᐅᙱᓕᐅᕈᑎᖃᖅᑎᑦᑎᓂᐊᙱᑐᐊᖅᑲᑕ ᐃᓕᓴᕕᒻᒥ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓄᑦ. 
ᐱᖃᑕᐅᔪᓐᓇᕋᔭᙱᑦᑐᑦ ᐃᓚᒋᔭᐅᔪᑦ ᐅᑯᐊ: 

. ᐃᓚᒋᔭᐅᔪᑦ ᐃᓕᓐᓂᐊᕆᐊᕐᓯᒪᓪᓗᑎᒃ ᓄᖅᑲᖓᑲᐃᓐᓇᖅᑐᑦ ᐊᑭᓕᕐᓱᑕᐅᓪᓗᑎᒃ ᐅᕝᕙᓘᓐᓃᑦ ᐊᑭᓕᓱᕐᑕᐅᒐᑎᒃ  

. ᐃᓚᒋᔭᐅᔪᑦ ᐊᖏᖅᑕᐅᓯᒪᓪᓗᑎᒃ ᓄᖅᑲᖓᑲᐃᓐᓇᖅᑐᑦ ᐊᓯᐊᒍᑦ ᓇᓗᓇᐃᖅᑕᐅᓯᒪᔪᑦ 5.1ᒥ   

. ᑭᙴᒪᔭᐅᒐᐃᒻᒪᑕ ᐅᕝᕙᓘᓐᓃᑦ ᐊᑯᓂ ᑭᖑᕝᕕᖅᑎᐅᕙᑦᑐᑦ ᐃᓕᓴᐃᔩᑦ  
. ᐃᓚᒋᔭᐅᔪᑦ ᑮᓇᐅᔭᓂᑦ ᐊᑐᕐᓯᒪᔭᖏᓐᓂᒃ ᐅᓂᒃᑳᖃᖃᑦᑕᕐᓯᒪᙱᑦᑐᑦ ᐅᐊᑦᑎᐊᕈ ᐃᓕᓴᐃᔩᑦ 

ᐃᓕᓐᓂᐊᑲᓐᓂᕈᑎᒥᓂᖏᓐᓂᒃ  

 

ᐊᑐᐊᒐᖅ 6 – ᐊᔪᐃᓐᓇᕆᐊᒃᑲᓐᓂᕈᑏᑦ (ᐅᓐᓂᕐᓘᑏᑦ) 
 
6.1 ᐱᒋᐊᕐᖓᐅᑎᖓ 
ᐊᔪᐃᓐᓇᕆᐊᒃᑲᓐᓂᕈᑎᑦ ᑐᑭᑖᕈᑕᐅᓕᖅᑭᔾᔪᑎᔅᓴᐅᓗᑎᒃ ᐱᓂᐊᙱᑦᑐᑦ, ᐋᖅᑭᒋᐊᕐᓯᒍᑎᔅᓴᐃᓪᓕ ᑐᑭᑖᕈᑕᐅᓯᒪᔪᒧᑦ. 
ᐊᔪᐃᓐᓇᕆᐊᒃᑲᓂᕐᓂᕐᒧᑦ ᐊᑐᐊᒐᖅ ᐋᖅᑭᓯᒪᔪᖅ ᖃᐅᔨᒪᒋᐊᕈᑎᔅᓴᐅᓪᓗᓂ ᑐᑭᑖᕈᑎᖃᕐᐸᑦᑐᑦ ᑐᑭᑖᕈᑎᖃᖃᑦᑕᕋᓗᐊᕐᒪᖔᑕ 
ᐱᔪᓐᓇᐅᑎᖃᕐᕕᒋᔭᖏᑎᒍᑦ, ᑐᑭᑖᕈᑎᕐᐸᑦᑐᑦ ᐃᓚᐃᓐᓈᖏᒃᑲᓗᐊᕐᒪᖔᑕ ᐊᒻᒪᓗ ᑐᑭᑕᕈᑏᑦ ᓈᒻᒪᒃᑲᓗᐊᕐᒪᖔᑕ ᐊᒻᒪᓗ ᒪᓕᒃᑲᓗᐊᕐᒪᖔᑕ 
ᑲᑐᔾᔨᖃᑎᒌᑦ ᐊᑐᐊᒐᖏᓐᓂᒃ ᐱᓕᕆᔾᔪᓯᖏᓐᓂᓪᓗ.  
ᐊᔪᐃᓐᓇᕆᐊᒃᑲᓂᖅᑐᖅ ᐱᔾᔪᑎᖃᕆᐊᓕᒃ ᐅᓐᓂᕐᓗᒍᑎᖓᓂᒃ ᑐᑭᑖᕈᑕᐅᓯᒪᔪᒥᒃ. 
ᓄᓇᕗᒥ ᐃᓕᓐᓂᐊᑲᓐᓂᕈᑎᔅᓴᓄᑦ ᑲᑎᒪᔨᕋᓛᑦ ᐋᖅᑮᓯᒪᔪᑦ ᑖᒃᑯᓂᖓ ᐊᔪᐃᓐᓇᕆᐊᒃᑲᓂᕐᓂᕐᒧᑦ ᐱᓕᕆᔾᔪᓯᐅᖃᑦᑕᓂᐊᖅᑐᒥᒃ ᒪᓕᑦᑐᑎᒃ 
ᑖᒃᑯᓂᖓ ᖁᓛᓃᑦᑐᓂᒃ ᑎᑎᕋᕐᓯᒪᔪᓂᑦ. 

 
6.2 ᑐᙵᕖᑦ ᐅᓐᓂᕐᓗᓐᓂᕐᒧᑦ: 

ᑕᒪᐃᓐᓅᓕᖓᔪᑦ ᐃᓱᒪᒋᓪᓗᒋᑦ, ᑐᙵᕖᑦ ᐅᓐᓂᓗᓐᓂᕐᒧᑦ ᑐᑭᑖᕈᑕᐅᓯᒪᔪᖅ ᓄᓇᕗᒥ ᐃᓕᓐᓂᐊᑲᓐᓂᕈᑎᔅᓴᓄᑦ ᑲᑎᒪᔨᕋᓛᓄᑦ 
ᐅᕝᕙᓘᓐᓃᑦ ᑎᓕᓯᒪᔭᖏᓐᓄᑦ ᐊᑦᑐᐊᑉᐸᑕ ᑖᒃᑯᓄᖓ:  

 
1. ᑐᑭᑖᕈᑕᐅᓯᒪᔪᖅ ᒪᓕᑦᑐᒥᓂᐅᑎᓐᓇᒍ ᑎᑎᕋᕐᓯᒪᔪᓂᑦ ᒪᓕᒐᖏᓐᓂᒃ, ᐊᑐᐊᒐᖏᓐᓂᒃ ᐱᓕᕆᔾᔪᓯᖏᓐᓂᓘᓐᓃᑦ 

ᑎᑎᕋᖅᑕᐅᓯᒪᔪᓂᑦ ᑲᑎᒪᔨᕋᓛᓄᑦ ᒪᓕᑦᑐᒋᑦ ᑎᒥᖃᑎᒌᑦ ᐃᓚᒋᔭᐅᔪᖁᑎᖏᓐᓄᑦ ᐊᖏᕈᑏᑦ;  
2. ᑭᓇᑐᐃᓐᓇᖅ, ᑲᑎᒻᒪᔪᑦ ᑲᑎᒪᔨᕋᓛᓪᓘᓐᓃᑦ ᑐᑭᑖᕈᑎᓕᒥᓃᑦ ᐱᔪᓐᓇᕐᓯᑎᑕᐅᓯᒪᑎᓐᓇᒋᑦ ᑐᑭᑖᕈᑎᖃᕐᓂᕐᒧᑦ; 
3. ᑐᑭᓕᐅᕈᑎᖃᕐᓂᖅ ᐱᑦᑎᐊᕐᓯᒪᓐᓂᖏᑉᐸᑦ ᐱᒻᒪᕆᐅᑎᓪᓗᒍ ᑐᑭᓯᐅᒪᔾᔪᑎᔅᓴᖅ ᐃᓱᒪᒋᔭᒥᓂᐅᑎᓐᓇᒍ ᑐᑭᑖᕈᑎᖃᖅᑐᓄᑦ ᐊᒻᒪᓗ, 

ᑖᓐᓇ ᐱᔾᔪᑎᒋᓪᓗᒍ, ᑐᑭᑖᕈᑎᒥᓂᖅ ᑐᑭᑖᕈᑎᒥᓂᐅᓪᓗᓂ ᐱᔾᔪᑎᔅᓴᖃᑦᑎᐊᕋᑎᒃ ᓈᒻᒪᒐᓂᓘᓐᓃᑦ; ᐊᒻᒪᓗ  
4. ᑐᑭᑖᕈᑎᒥᓂᖅ ᑐᑭᑖᕈᑕᐅᓚᕿᔪᒥᓂᐅᑎᓪᓗᒍ ᐃᓚᐃᓐᓈᕈᑕᐅᓪᓗᓂ, ᐃᓚᐃᓐᓇᕐᓂᖅ ᑐᑭᖃᕐᖓᑦ ᐃᓚᐃᓐᓈᖅᑕᐃᓕᒪᙱᓂᕐᒥᒃ 

ᑐᑭᑖᕈᑎᖃᖅᑎ ᑎᒥᐅᔪᕐᓗᓐᓃᑦ ᐃᓱᒪᒋᔭᖃᕆᐊᖅᑐᒥᓂᐅᑎᓐᓇᒍ ᐊᓯᖏᓐᓂᒃ ᑕᑯᓐᓈᕆᐊᖔᕐᓗᒍ ᐅᕝᕙᓘᓐᓃᑦ 
ᑐᑭᑖᕈᑎᒥᓂᐅᑎᓪᓗᒍ ᑐᙵᕕᖃᖅᑐᓂ, ᐅᕝᕙᓘᓐᓃᑦ ᑕᐃᒪᐃᒍᑎᖃᓚᕿᔪᒥᓂᐅᑎᓪᓗᒍ. 

 
6.3 ᐱᓕᕆᐊᖑᔾᔪᓯᖓ: 
ᑕᒪᕐᒥᒃ ᐅᓐᓂᕐᓗᒍᑕᐅᔪᑦ ᒪᓕᖃᑦᑕᓂᐊᖅᑐᑦ ᐃᓗᓕᖏᓐᓂᒃ ᐱᓇᓱᐊᕈᑕᐅᒋᐊᙵᕐᓯᒪᔫᑉ. ᐋᖅᑭᒋᐊᕐᓯᔪᖃᖃᑦᑕᔾᔮᖏᑦᑐᖅ ᐅᕝᕙᓘᓐᓃᑦ 
ᐋᔩᖃᑎᖃᑎᒌᓐᓂᕐᒥᒃ ᐊᑐᕈᒪᓗᑎᒃ ᐅᖃᐅᓯᖃᖃᑦᑕᔾᔮᖏᑦᑐᑦ ᐅᕝᕙᓘᓐᓃᑦ ᐊᖏᕐᓯᖃᑦᑕᔾᔮᖏᑦᑐᑦ ᐅᓐᓂᓗᓐᓂᕐᒥᒃ ᐊᑐᖅᑎᑎᓪᓗᒋᑦ; 
ᑭᓯᐊᓂᓕ, ᐃᓚᒋᔭᐅᔪᖅ ᑐᓂᓯᒍᓐᓇᖅᑐᖅ ᑎᑎᕋᕐᓯᒪᔪᒥᒃ ᐱᔾᔪᑎᖏᓐᓂᒃ ᓱᒻᒪᑦ ᐱᓇᓱᐊᕈᑎᖓ ᐊᖏᖅᑕᐅᔭᕆᐊᖃᕐᒪᖔᖅ 
ᐅᓐᓂᓗᕝᕕᒻᒧᑦ ᐃᔅᓯᕙᐅᑕᖓᓐᓄᑦ. 

(ᐃ) ᐊᑕᐅᓯᖅ ᐃᓚᒋᔭᖅ ᓄᓇᕗᒥ ᐃᓕᓐᓂᐊᑲᓐᓂᕈᑎᔅᓴᓄᑦ ᑲᑎᒪᔨᕋᓛᕐᓄᑦ ᓇᓗᓇᐃᖅᑕᐅᒐᔭᖅᑐᖅ ᐅᓐᓂᓗᓐᓂᕐᒧᑦ 
ᐃᔅᓯᕙᐅᑕᐅᓂᖓᓂᒃ.  

(ᐱ) ᓯᕗᓪᓕᕐᐹᒥ 1: ᐃᓚᒋᔭᐅᔪᖅ ᐅᓐᓂᕐᓗᒍᒪᒍᓂ ᐊᖏᖅᑕᐅᖏᔾᔪᑎᒥᓂᖓᓂᒃ ᐃᓕᓐᓂᐊᕈᑎᔅᓴᓕᕆᔨᒧᑦ, ᐅᑯᓂᖓ 
ᒪᓕᒋᐊᖃᕋᔭᖅᑐᖅ ᐊᑐᕆᐊᖃᖅᑕᖏᓐᓂᒃ: 

 
ᐃ. ᑐᓂᓯᓗᓂ ᑎᑎᕋᕐᓯᒪᔪᒥᒃ ᐅᓐᓂᕐᓗᒍᑎᖓᓂᒃ (ᖃᕋᓴᐅᔭᒃᑯᑦ ᐃᕐᖐᓐᓈᕈᑎᒃᑯᑦ ᑐᕌᖅᑎᑕᐅᖁᔪᒥᓇᖅᑐᓂ ᐅᕗᖓ) 

ᐊᒻᒪᓗ ᐱᔾᔪᑎᖓᓂᒃ ᐅᓐᓂᓗᓐᓂᕐᒧᑦ ᐃᔅᓯᕙᐅᑕᕐᒧᑦ ᐅᓪᓗᐃᑦ ᑕᓪᓕᒪᑦ (5) ᐅᓪᓗᕐᓯᐅᑎᑎᒍᑦ ᓈᓚᐅᙱᓐᓂᖏᓐᓂ 
ᖃᐅᔨᒃᑲᖅᑕᐅᓚᐅᖅᑎᓪᓗᒍ ᐊᖏᖅᑕᐅᖏᓐᓂᖓᓂᒃ. 

  
ᐱ. ᓄᓇᕗᒥ ᐃᓕᓐᓂᐊᑲᓐᓂᕈᑎᔅᓴᓄᑦ ᑲᑎᒪᔨᕋᓛᑦ ᑐᑭᑖᕈᑎᖃᕋᔭᖅᑐᑦ ᐅᓐᓂᕐᓗᒍᑕᐅᔪᒧᑦ ᐅᓪᓗᐃᑦ 14 

ᓈᓚᐅᙱᓐᓂᖏᓐᓂ ᐅᓪᓗᕐᓯᐅᑎᑎᒍᑦ ᐅᓪᓗᐃᑦ ᒪᓕᓪᓗᒋᑦ. ᓄᓇᕗᒥ ᐃᓕᓐᓂᐊᑲᓐᓂᕈᑎᔅᓴᓄᑦ ᑲᑎᒪᔨᕋᓛᑦ 
ᖃᐅᔨᒃᑲᐃᒐᔭᖅᑐᑦ ᐃᓚᒋᔭᐅᔪᒥᒃ ᐊᒻᒪᓗ ᐃᓕᓐᓂᑲᓐᓂᕈᑎᔅᓴᓕᕆᔨᒥᒃ ᑐᑭᑖᕈᑎᖓᑕ ᒥᔅᓵᓄᑦ. 

 (ᑎ) ᑐᖏᓕᐊᓂ 2:  ᐃᓚᒋᔭᐅᔪᖅ ᐅᓐᓂᕐᓗᒍᒪᒍᓂ ᐊᖏᖅᑕᐅᖏᓐᓂᒥᓂᖓᑕ ᒥᔅᓵᓄᑦ ᓄᓇᕗᒥ ᐃᓕᓐᓂᐊᑲᓐᓂᕈᑎᔅᓴᓄᑦ 
ᑲᑎᒪᔨᕋᓛᕐᓄᑦ, ᐃᒪᐃᒋᐊᖃᕋᔭᖅᑐᖅ:  

 
ᐃ. ᑐᓂᓯᓗᓂ ᑎᑎᕋᕐᓯᒪᔪᒥᒃ ᐊᔪᐃᓐᓇᕆᐊᒃᑲᓐᓂᕈᑎᖓᓂᒃ (ᖃᕋᓴᐅᔭᒃᑯᑦ ᐃᕐᖐᓐᓈᕈᑎᒃᑯᑦ ᐱᐅᒐᔭᖅᑐᖅ) ᑎᒥᖃᑎᒌᑦ 

ᐊᖏᔪᖅᑳᖓᓐᓄᑦ ᐊᒻᒪᓗ ᒥᓂᔅᑕᐅ ᑐᖏᓕᐊᑕ ᐃᑲᔪᖅᑎᖓᓄᑦ ᐅᓪᓗᐃᑦ ᑕᓪᓕᒪᑦ ᓈᓚᐅᙱᓐᓂᖏᓐᓂ 
ᐅᓪᓗᕐᓯᐅᑎᑎᒍᑦ ᐅᓪᓗᐃᑦ ᒪᓕᓪᓗᒋᑦ ᖃᐅᔨᒃᑲᖅᑕᐅᓚᐅᖅᑎᓪᓗᒍ ᐊᖏᖅᑕᐅᖏᓐᓂᒥᓂᖓᓂᒃ. ᐅᓐᓂᕐᓗᒍᑎᖓ 
ᑐᓂᔭᐅᒐᔭᖅᑐᖅ ᑎᒥᖃᑎᒌᑦ ᐊᖏᔪᖅᑳᖓᓐᓄᑦ.   

 
ᐱ. ᑎᒥᖃᑎᒌᑦ ᐊᖏᔪᖅᑳᖓᑦ ᐊᒻᒪᓗ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ ᑐᑭᑖᕈᑎᖃᕋᔭᖅᑐᖅ ᐅᓐᓂᕐᓗᒍᑕᐅᔪᖅ ᐱᓪᓗᒍ 

ᐅᓪᓗᐃᑦ 14 ᓈᓚᐅᙱᓐᓂᖏᓐᓂ ᐊᒻᒪᓗ ᖃᐅᔨᒃᑲᐃᓗᓂ ᐃᓚᒋᔭᐅᔪᒥᒃ ᐊᒻᒪᓗ ᐃᓕᓐᓂᐊᕈᑎᔅᓴᓕᕆᔨᒥᒃ 
ᑐᑭᑖᕈᑎᖓᑕ ᒥᔅᓵᓄᑦ. ᑐᑭᑖᕈᑎᖓ ᑕᕝᕗᖓ ᐃᓱᖃᕋᔭᖅᑐᖅ.  

 
ᖃᐅᔨᒪᔭᐅᔭᕆᐊᓕᒃ: ᑎᒥᖃᑎᒌᓄᑦ ᐃᓚᒋᔭᐅᔫᑉ ᑲᒪᒋᔭᔅᓴᒫᕆᒻᒪᒍ ᐃᓕᓐᓂᐊᑲᓐᓂᕈᒪᓂᕐᒧᑦ ᐱᓇᓱᐊᕈᑎᖓ ᑐᓂᔭᐅᓴᕋᐃᓯᒪᒐᓗᐊᕐᒪᖔᖅ 
ᐱᕕᖃᑦᑎᐊᖁᓪᓗᒋᑦ ᐅᓐᓂᓗᓐᓂᕐᒧᑦ (28ᓂᑦ ᐅᓪᓗᒥᑦ ᐅᓪᓗᕐᓯᐅᑎᑎᒍᑦ ᓈᒻᒪᒃᑲᔭᙳᐊᖅᑐᖅ). 

 

ᐊᑐᐊᒐᖅ 7 - ᐊᒥᐊᒃᑯᑦ ᑮᓇᐅᔭᐃᑦ  
 
ᐊᒥᐊᒃᑯᑦ, ᐊᒥᐊᒃᑯᑕᖃᕐᓂᖅᑲᑦ, ᑮᓇᐅᔭᖁᑎᖏᓐᓃᑦᑐᑦ ᓄᙳᐊᓂ ᑮᓇᐅᔭᓄᑦ ᐊᐅᓚᕕᖓᓐᓂ ᐊᕐᕌᒍᒥ ᐅᑎᖅᑎᑕᐅᔭᕆᐊᖃᕋᔭᖅᑐᑦ 
ᐃᖅᑲᓇᐃᔭᖅᑎᖁᑎᓕᒻᒧᑦ.  

ᑎᑎᕋᕐᓯᒪᓂᖏᑦ 2: ᐃᓕᓴᐃᔩᑦ ᐃᓕᓐᓂᑲᓐᓂᖃᑦᑕᕐᓂᖏᑦ ᐱᓇᓱᐊᕈᓯᕐᒥ 
 
ᐃᓘᓐᓇᑎᒃ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᕙᑦᑕᖏᑦ ᒪᓕᒋᐊᓖᑦ ᒪᓕᒐᖏᓐᓄᑦ ᐊᐅᓚᔾᔪᓯᕆᕙᑦᑕᖏᓐᓄᓪᓗ 
ᑎᑎᕋᖅᑕᐅᓯᒪᔪᓄᑦ ᑕᕝᕙᓂ ᑎᑎᖅᑲᓂᑦ. ᑖᒃᑯᐊ ᑎᑎᕋᖅᑕᐅᓯᒪᒧᑦ ᓇᓗᓇᐃᕐᓯᓯᒪᔪᑦ ᐊᑐᐊᒐᖏᓐᓂᒃ ᐊᐅᓚᔾᔪᓯᖏᓐᓂᓪᓗ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂ ᐅᓪᓗᓂᑦ ᑕᓪᓕᒪᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᖅᑎᑕᐅᑎᓪᓗᒋᑦ.  
 
 
ᑕᒪᕐᒥᒃ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐱᓇᓱᐊᕈᑏᑦ ᑎᑎᕋᕐᕕᔅᓴᐃᑦ ᐱᔭᔅᓴᐅᕗᑦ ᐅᕙᙵᑦ 
http://nta.coresolutions.ca 
 

ᐊᑐᐊᒐᖅ 8 – ᐃᓕᓴᐃᔩᑦ ᐃᓕᓐᓂᐊᑲᓐᓂᖃᑦᑕᕐᓂᖏᑦ ᐱᓇᓱᐊᕈᓯᕐᒥ 
 
ᐃᓕᓴᐃᔩᑦ ᐃᓕᓐᓂᐊᑲᓐᓂᖃᑦᑕᕐᓂᖏᑦ ᐱᓇᓱᐊᕈᓯᕐᒥ ᐱᔪᓐᓇᕐᓯᒍᑕᐅᕙᑦᑐᖅ ᐊᑐᓂᑦ ᑎᒥᖃᑎᒌᒃᑯᓐᓄᑦ ᐃᓚᒋᔭᐅᔪᓄᑦ 
ᐃᓕᓴᕕᐅᑉ ᐃᓗᐊᓂ ᐅᕝᕙᓘᓐᓃᑦ ᓄᓇᓕᓐᓂᑦ ᓂᕈᐊᕈᓐᓇᖅᑐᓂ ᐊᒻᒪᓗ ᐋᖅᑭᔅᓱᐃᓗᓂ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᐊᒻᒪᓗ 
ᐃᓯᕈᓐᓇᕐᓯᖁᓪᓗᒍ ᖃᐅᔨᔭᐅᕙᒌᕐᓯᒪᔪᒥᒃ ᐃᓕᔭᐅᓯᒪᔪᒥᒃ ᒪᓕᑦᑐᒍ ᐋᖅᑭᓯᒪᓂᖓ ᐋᖅᑭᓱᖅᑕᐅᓯᒪᔪᖅ ᓄᓇᕗᒻᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓂᒃ. ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐸᕐᓇᓯᒪᔭᖏᑦ 
ᑎᑎᖅᑲᐃᑦ ᐊᒻᒪᓗ ᐃᓕᓴᐃᔨᓄᑦ ᐸᕐᓇᐅᓯᐅᕈᑏᑦ ᐊᑐᖅᑕᐅᖃᑦᑕᕆᐊᓖᑦ ᐃᑲᔫᑕᐅᖃᑦᑕᕐᓗᑎᒃ ᐃᓚᒋᔭᐅᔪᓄᑦ ᐋᖅᑭᔅᓱᐃᑎᓪᓗᒋᑦ 
ᐃᖅᑲᓇᐃᔮᖏᓐᓂᑦ ᑐᕌᒐᕆᓂᐊᖅᑕᖏᓐᓂᒃ ᐊᒻᒪᓗ ᓂᕈᐊᕐᓂᕐᒧᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓂᒃ. ᐃᓚᒋᔭᐅᔪᑦ 
ᑎᓕᐅᖅᑕᐅᕗᑦ ᑕᑯᑎᑦᑎᖃᑦᑕᖁᔭᐅᓪᓗᑎᒃ ᑐᕌᒐᖏᓐᓂᒃ. 
 

ᐊᑐᐊᒐᖅ 9 – ᐃᓕᓴᕕᓐᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ 
 
 
ᐃᓚᖏᑦ ᑮᓇᐅᔭᑦ ᐃᓕᔭᐅᖃᑦᑕᙳᓱᒻᒪᑕ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ. ᑖᒃᑯᐊ ᐃᓕᔭᐅᔪᑦ 
ᒪᓕᖃᑦᑕᓂᐊᖅᑐᑦ ᐊᑐᓂᑦ ᓂᐊᖁᖅ ᐃᓯᖅᑐᒥᓃᑦ ᒪᓕᑦᑐᒋᑦ ᐊᑐᐊᒐᖏᑦ ᐋᖅᑭᑦᑕᐅᓯᒪᔪᑦ ᑲᑎᒪᔨᕋᓛᕐᓂᒃ ᑕᒪᒃᑯᐊ ᐱᖃᓯᐅᔾᔨᔪᑦ 
ᓲᕐᓗ ᓇᒦᓐᓂᖓ ᐊᒻᒪᓗ ᐊᒥᓲᓂᖏᑦ ᑎᒥᖃᑎᒌᑦ ᐃᓚᒋᔭᐅᔪᖁᑎᖏᑦ ᐃᓕᓴᕕᒻᒥ.  

ᐊᑐᓂᑦ ᐃᓕᓴᕖᑦ ᐋᖅᑭᑦᑕᑐᔅᓴᐅᕗᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓂᑦ ᑐᑭᑖᕈᑎᖃᖃᑦᑕᓂᐊᖅᑐᓂᑦ ᖃᓄᖅ 
ᑮᓇᐅᔭᑦ ᐃᓕᔭᐅᔪᑦ ᐃᓕᓴᕕᒻᒧᑦ ᐊᑐᖅᑕᐅᖃᑦᑕᓂᐊᕐᒪᖔᑕ ᐃᑲᔪᕈᑕᐅᓗᑎᒃ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᒋᖃᑦᑕᓂᐊᖅᑕᖏᓐᓄᑦ ᑎᒥᖃᑎᒌᒃᑯᓐᓄᑦ ᐃᓚᒋᔭᐅᔪᓄᑦ ᐃᖅᑲᓇᐃᔭᖃᑕᐅᔪᓄᑦ ᐃᓕᓴᕕᒻᒥ. ᑲᑎᒪᔨᕋᓛᑦ 
ᑐᑭᒧᐊᑦᑎᑕᐅᖃᑦᑕᓂᐊᖅᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᖅᑲᑕᕐᕕᐅᕙᑦᑐᒧᑦ. 
 
ᐃᓕᓴᕕ ᐅᑉ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᑎᒥᖃᑎᒌᒃᑯᑦ ᓂᕈᐊᖅᑕᐅᓯᒪᔪᓂᒃ ᑕᒪᕐᒥᒃ ᑎᒥᖃᑎᒌᑦ 
ᐃᖅᑲᓇᐃᔭᖅᑎᖏᓐᓄᑦ ᐃᓕᓴᕕᒻᒥ ᑲᑎᒪᔨᖃᖃᑦᑕᓂᐊᖅᑐᑦ. ᐃᓕᓴᕕᒻᒥ ᑲᑎᒪᔨᕋᒫᑦ ᐊᐅᓚᓂᖃᖃᑦᑕᓂᐊᖅᑐᑦ 
ᐊᖏᖃᑎᒌᔅᓯᒪᓗᑎᒃ ᐊᒻᒪᓗ ᒪᓕᖃᑦᑕᕐᓗᑎᒃ ᐊᐅᓚᔾᔪᓯᖏᓐᓂᒃ ᐋᖅᑭᑦᑕᐅᓯᒪᔪᓂᒃ ᑲᑎᒪᔨᕋᓛᕐᓂᒃ. ᐊᑕᐅᓯᖅ ᑲᑎᒪᔨᐅᖃᑕᖅ 
ᐃᓕᓴᕕᒻᒥ ᑲᑎᒪᔨᕋᓛᕐᓄᑦ ᑎᓕᔭᐅᓯᒪᓗᓂ ᑐᓴᐅᒪᖃᑦᑕᐅᑎᑎᑦᓯᔨᒋᔭᐅᖃᑦᑕᓂᐊᖅᑐᖅ ᑲᑎᒪᔨᕋᓛᕐᓂᒃ ᐊᒻᒪᓗ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ. 

ᐊᑐᐊᒐᖅ 10 – ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᐊᒻᒪᓗ ᐃᓕᓴᐃᔨᐅᓂᕐᒧᑦ ᓇᓗᓇᐃᒃᑯᑕᖅ  
 
ᐃᓕᓴᐃᔨᓕᒫᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᐱᓇᓱᐊᖃᑦᑕᕆᐊᖃᖅᑯᑦ ᐊᒻᒪᓗ ᐃᓕᓐᓂᐊᑲᓐᓂᖃᑦᑕᐃᓇᕐᓗᑎᒃ 
ᓈᒻᒪᒋᔭᐅᔪᓐᓇᖁᓪᓗᒋᑦ ᒫᓐᓇ ᐃᓕᓐᓂᐊᕐᓂᓕᕆᓂᕐᒧᑦ ᐃᓱᒪᒋᔭᐅᓯᒪᔪᓂᒃ ᐊᒻᒪᓗ ᐱᓕᕆᔾᔪᑕᐅᕙᑦᑐᓂᒃ ᐊᒻᒪᓗ 
ᐃᓕᓴᐃᖃᑦᑕᕐᓂᖓᑦ ᐱᐅᓯᕚᓪᓕᑲᓐᓂᖃᑦᑕᖁᓪᓗᒍ. (ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ) 
 
ᐃᓕᓴᐃᔨᓕᒫᑦ ᖁᕝᕙᓯᓐᓂᓕᕇᓂᒃ ᐱᔪᓇᐅᑎᓖᑦ ᐃᓕᓐᓂᐊᖅᑎᑦᓯᔪᓇᐅᑎᓖᑦ ᐃᓚᒋᔭᐅᔭᕆᐊᖃᖅᑐᑦ ᐃᓕᓐᓂᐊᖅᑎᓪᓗᒋᑦ 
ᐃᑲᕐᕋᓂ 120 ᐃᓕᓐᓂᐊᖅᑎᑦᓯᔪᓇᐅᑎᖓ ᓄᑖᖑᕆᐊᖃᑕᕆᐊᓕᒃ ᐊᕐᕌᖑᐃᑦ ᑕᓪᓕᒪᑦ ᓈᒐᐃᑉᐸᑕ.  

ᐃᓕᓴᐃᔨᓕᒫᑦ ᖁᕝᕙᓯᓐᓂᓕᕇᓂᒃ ᐱᔪᓇᐅᑎᓖᑦ ᐃᓕᓐᓂᐊᖅᑎᑦᓯᔪᓇᐅᑎᓖᑦ ᐃᓚᒋᔭᐅᔭᕆᐊᖃᖅᑐᑦ ᐃᓕᓐᓂᐊᖅᑎᓪᓗᒋᑦ 
ᐃᑲᕐᕋᓂ 120 ᐃᓕᓐᓂᐊᖅᑎᑦᓯᔪᓇᐅᑎᖓ ᓄᑖᖑᕆᐊᖃᑕᕆᐊᓕᒃ ᐊᕐᕌᖑᐃᑦ ᑕᓪᓕᒪᑦ ᓈᒐᐃᑉᐸᑕ 
ᓇᓗᓇᐃᒃᑯᑕᖅᑖᕈᓐᓇᕐᓯᑲᓐᓂᖃᑦᑕᓂᐊᕐᖓᑕ.  

ᐃᑲᕐᕋᐃᑦ ᐱᖃᑕᐅᕕᖏᑦ; ᐅᐸᓗᖓᐃᔭᕐᕕᖏᑦ ᐅᕝᕙᓘᓐᓃᑦ ᓯᕗᓕᕐᓯᕕᖏᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᖏᓐᓂ 
ᐱᓕᕆᓂᖏᓐᓂ ᑎᑎᕋᖅᑕᐅᖃᑦᑕᕆᐊᓖᑦ ᐃᓚᒋᔭᐅᔪᑦ ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑎᑦᓯᔪᓐᓇᐅᑎᖓᓐᓂ ᐱᓕᕆᔨᖁᑎᖏᓐᓂ 
ᐃᓕᓴᐃᔩᑦ ᐃᓕᓐᓂᑲᓐᓂᕈᑎᖏᓐᓂ ᑎᑎᕋᕐᕕᐅᕙᑦᑐᓂᑦ ᒪᓕᑦᑐᒋᑦ ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑎᑦᓯᔪᓐᓇᐅᑎᖓᓐᓂ 
ᐱᓕᕆᔨᖁᑎᖏᓐᓂ ᒪᓕᒐᖏᓐᓂ.   

ᐅᓪᓗᓕᒫᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᖏᑦ ᐊᑐᖃᑦᑕᖅᑐᑦ 7.5 ᐃᑲᕐᕋᓂᑦ ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᖏᓐᓄᑦ 
ᑎᑎᕋᕐᕕᒋᕙᑦᑕᖏᓐᓂ.  

ᐊᑐᐊᒐᖅ 11 – ᐃᓕᓐᓂᐊᖅᑕᐅᔪᓐᓇᖅᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᑎᓪᓗᒋᑦ 
 
ᑖᒃᑯᐊ ᑐᑭᓯᐅᒪᔾᔪᑎᔅᓴᐃᑦ ᐃᓱᒪᒋᔭᐅᒋᐊᓖᑦ ᑐᑭᓯᓇᓱᑦᑎᓪᓗᓯ ᐃᓕᓐᓂᐊᖅᑕᐅᔪᓐᓇᕐᒪᖔᑕ ᐃᓄᑑᓗᑎᒃ ᐅᕝᕙᓗᓃᑦ ᐊᒥᓲᓗᑎ 
ᐃᑲᔪᖅᑕᐅᔭᕆᐊᖃᒻᒪᖔᖅ ᑮᓇᐅᔭᒃᑯᑦ ᐃᓕᓐᓂᐊᒃᑲᓐᓂᕈᑕᐅᕙᑦᑐᓅᖓᔪᓂ ᐃᓕᓐᓂᐊᕐᕕᐅᔫᑉ ᑲᑎᒪᔨᕋᓛᖏᓐᓂ 
ᐃᓕᓐᓂᐊᒃᑲᓐᓂᕈᑎᔅᓴᓕᕆᔨᖏᓐᓂ.  

11.1 ᐃᓕᓐᓂᐊᖅᑕᐅᓂᐅᓴᔪᑦ . . . 

√ ᑭᓇᑐᐃᓐᓇᐅᑉ ᐃᖅᑲᓇᐃᔮᖓᓄᑦ ᐊᑐᕐᓂᖃᖅᑳ? 

√ ᓴᖅᑭᔮᖅᑎᑦᑎᕙ ᑭᓇᑐᐃᓐᓇᐅᑉ ᐃᖅᑲᓇᐃᔮᖓᓂᒃ ᐱᕙᓪᓕᐊᑎᑦᑎᓂᒧᕐᑦ ᐸᕐᓇᐅᑎᖏᓐᓂᒃ? 

√ ᐃᑲᔫᑎᖃᖅᑲ ᑭᓇᑐᐃᓐᓇᐅᑉ ᐱᕙᓪᓕᐊᓂᖓᓄᑦ ᐃᖅᑲᓇᐃᔮᖓᓂ ᒪᓕᑦᑐᒋᑦ ᓄᓇᕗᒥ ᐃᖅᑲᓇᐃᔭᖅᑏᑦ ᐊᑐᕋᔪᑉᐸᑦᑕᖏᓐᓄᑦ 
ᐃᓕᓴᐃᔨᐅᖃᑎᒌᓂᑦ? 

√ ᐊᑐᐊᕙ ᐃᑲᔪᕐᓂᕐᒧᑦ ᐃᓄᒃᑐᑦ ᐅᖃᐅᓯᓕᕆᖃᑦᑕᓂᕐᒥᒃ ᐱᕙᓪᓕᐊᑎᑦᑎᓂᕐᒥᒃ? 

√ ᐱᔾᔪᑎᖃᓗᐊᖅᑳ ᐃᓕᓐᓂᐊᕐᕕᐅᕙᑦᑐᒥᑦ ᐃᓕᓐᓂᐊᖅᑎᓕᒫᑦ ᑎᑭᑦᑎᕙᓪᓕᐊᑦᑎᐊᕈᓐᓇᖁᓪᓗᒋᑦ? 

Ö ᐃᑲᔪᖅᑐᐃᕙ ᐊᑐᕐᓂᖃᕐᓂᐊᖅᑐᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕐᕕᓐᓂᑦ? 
 
Ö ᐱᐅᓯᕚᓪᓕᑎᑦᑎᓂᐊᖅᑲ, ᑖᒃᑯᓂᖓᔅᓴᐃᓐᓇᐅᖏᑦᑐᖅ ᐃᓕᓴᐃᔩᑦ ᐃᓕᓐᓂᐊᕈᑎᒋᓯᒪᔭᖏᓐᓂᒃ ᐃᓕᓐᓂᐊᑎᑦᑎᒍᑎᖃᕐᓗᑎᒃ? 
 
11.2 ᐃᓕᓐᓂᐊᖅᑕᐅᒍᒪᓯᒪᔪᑦ ᐃᑲᔫᑎᖃᕆᐊᓖᑦ ᐃᓚᒋᔭᐅᔪᒧᑦ(ᓄᑦ) ᐃᓕᒍᑎᒋᓂᐊᕐᓗᒋᑦ ᓄᑖᓂᑦ 
ᖃᐅᔨᒪᓂᖅᑖᕈᑎᒋᓂᐊᖅᑕᖏᓐᓂᓪᓗ. ᐊᑑᑎᓖᑦ ᐃᓕᓴᐃᔩᑦ ᐃᓕᓐᓂᐊᕈᑎᒋᔪᒪᓯᒪᔭᖏᑦ ᐊᒻᒪᓗ ᑲᒪᒋᔭᖃᕈᓐᓇᑎᐊᕐᓂᖅ 
ᑮᓇᐅᔭᓂᑦ ᐊᑑᑎᖃᕐᓂᕐᐹᖑᒻᒪᑦ ᐋᖅᑭᐹᓪᓕᑎᑦᑎᖃᑦᑕᓂᕐᒧᑦ ᑕᑯᓐᓈᖅᑕᐅᖃᑦᑕᕐᓂᖏᓐᓂᒃ ᐊᑐᖅᑕᐅᖃᑦᑕᕐᓂᖏᓐᓂᒃ ᐊᒻᒪᓗ 
ᓱᓕᔪᕐᓇᕐᓂᖏᓐᓂᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᑮᓇᐅᔭᓂᑦ ᐊᑐᖃᑦᑕᕐᓂᖏᓐᓂᒃ.  

ᐅᐊᑦᑎᐊᕈ ᐃᓕᓴᐃᔩᑦ ᐃᓕᓐᓂᐊᕈᑎᒋᓯᒪᔭᖏᑦ ᐊᑐᖅᑕᐅᑲᓐᓂᖃᑦᑕᔾᔮᖏᑦᑐᑦ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᖃᑦᑕᑎᓪᓗᒋᑦ.  

11.3 ᐊᖏᖅᑕᒥᓂᐅᑉᐸᑕ ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᕐᓗᑎᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕋᔭᕐᓂᖏᓐᓄᑦ ᑐᔅᓯᕋᐅᒻᒥᑦ ᒪᑯᓂᖓ 
ᐊᑐᕆᐊᖃᕋᔭᖅᑐᖅ ᐊᑎᓕᐅᕐᓗᓂ ᐃᓕᓴᕆᔭᐅᓯᒪᔪᒧᑦ ᐃᓕᓐᓂᐊᓂᕐᒧᑦ ᑲᑎᒪᕕᔾᔪᐊᕐᕕᐅᓂᐊᖅᑐᒧᑦ, ᐊᒻᒪᓗ 
ᐃᓕᓐᓂᕈᑕᐅᓂᐊᖅᑐᓄᑦ ᑕᓪᓕᒪᓂᑦ ᐅᓪᓗᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᓂᐊᖅᑕᖏᓐᓂ.  
 
ᐊᖏᖅᑕᐅᓂᕆᒐᔭᖅᑕᖏᑦ ᐊᒻᒪᓗ ᕿᑲᑲᐃᓐᓇᕈᒪᓂᕐᒧᑦ ᑎᑎᕋᕐᕕᔅᓴᐃᑦ ᖃᓪᓗᓈᓄᑦ ᐊᐅᓪᓚᕈᑎᔅᓴᐃᑦ ᑎᑎᕋᕐᕕᔅᓴᐃᑦ ᐃᒫᒃ 
ᑲᒪᒋᔭᐅᔭᕆᐊᓖᑦ; 

1) ᐃᓚᒋᔭᐅᔪᖅ ᑐᓂᓯᓗᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐱᓇᓱᐊᕈᓯᕐᒥ ᑐᔅᓯᕋᐅᑎᖓᓂᒃ ᑎᑎᕋᖃᓯᐅᑎᓯᒪᓗᑎᒃ 
ᐊᐅᓪᓚᕐᓯᒪᕕᒋᓛᖅᑕᖏᑕ ᐅᓪᓗᖏᑦ, ᖃᖓᑕᓲᒃᑯᑦ ᐊᐅᓚᕈᑎᔅᓴᖏᑕ ᓇᓕᖅᑲᖏᑦ ᐊᒻᒪᓗ ᐊᑐᖅᑕᐅᓂᐊᖅᑐᑦ 
ᐱᓇᓱᐊᕈᓯᕐᒥ.     

2) ᑐᔅᓯᕋᐅᑎᖓ ᕿᒥᕐᕈᔭᐅᓗᓂ ᐊᒻᒪᓗ ᖃᐅᔨᒪᔭᐅᓕᕐᓗᓂ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑲᑎᒪᔨᕋᓛᕐᓄᑦ ᐊᒻᒪᓗ ᐃᓕᓴᐃᕕᒻᒥ ᐊᖏᔪᖅᑳᕐᒧᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᔅᓴᖏᓐᓄᑦ ᑎᑎᖅᑲᖁᑎᖃᕐᕕᖓᓐᓄᑦ.   

3) ᑐᔅᓯᕋᐅᑏᑦ ᕿᒥᕐᕈᔭᐅᓗᑎᒃ ᐃᓕᓴᐃᔨᓄᑦ ᐃᓕᓐᓂᐊᑲᓐᓂᕈᑎᔅᓴᓕᕆᔨᒧᑦ. ᖃᐅᔨᒪᓂᐊᖅᑯᓯ ᐃᓕᓐᓂᐊᑲᓐᓂᕈᑎᔅᓴᓕᕆᔨ 
ᐊᖏᕐᓯᖃᑦᑕᕈᓐᓇᕐᖓᑦ ᑭᓯᐊᓂ ᐱᓕᕆᐊᖑᓂᐊᖅᑐᓂᑦ ᑕᓪᓕᒪᓄᑦ ᐅᓪᓗᓄᑦ ᑭᓯᐊᓂ ᐋᖅᑭᓯᒪᔪᓄᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ.   

4) ᐊᖏᖅᑕᐅᑉᐸᑦ ᐃᓕᓐᓂᐊᑲᓐᓂᕈᑎᔅᓴᓕᕆᔨ ᑐᓂᓯᒐᔭᖅᑐᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᐱᓇᓱᐊᕈᓯᕐᒥ−ᖃᓪᓗᓈᑦ ᓄᓇᖓᓐᓂ ᐊᐅᓪᓚᕐᓯᒪᓗᓂ ᐃᓕᓐᓂᐊᕈᒪᓂᕐᒧᑦ ᑐᔅᓯᕋᐅᒻᒥᑦ (STA).  

5) ᐃᓚᒋᔭᐅᔪᖅ ᑐᓂᓯᒐᔭᖅᑐᖅ ᓇᓗᓇᐃᔭᕐᓯᒪᓂᖏᓐᓂᒃ ᐊᖏᖅᑕᐅᓯᒪᔪᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑐᔅᓯᕋᐅᒻᒥᑦ ᑕᕝᕗᖓ ᑎᑎᕋᕐᕕᔅᓴᒧᑦ, ᐊᑎᓕᐅᕐᓗᒋᑦ ᐊᒻᒪᓗ ᑐᓂᒃᑲᓂᕐᓗᒋᑦ ᐊᑎᓕᐅᕐᓯᒪᔪᑦ 
ᐃᓕᓐᓂᐊᑲᓐᓂᕈᑎᔅᓴᓕᕆᔨᒧᑦ. 

6) ᐃᓕᓐᓂᐊᑲᓐᓂᕈᑎᔅᓴᓕᕆᔨ ᕿᒥᕐᕈᒐᔭᖅᑐᖅ ᑎᑎᕋᕐᕕᔅᓴᒥᑦ, ᐊᑎᓕᐅᕐᓗᓂ ᑐᔫᑎᒋᓗᒍᓗ ᐃᓕᓐᓂᐊᕐᓂᓕᕆᔨᒃᑯᑦ 
ᐊᓪᓚᕝᕕᖓᓐᓄᑦ. 

7) ᒥᓂᔅᑕᐅᑉ ᑐᖏᓕᐊ ᐊᒻᒪᓗ/ᐅᕝᕙᓘᓐᓃᑦ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓ ᕿᒥᕐᕈᒐᔭᖅᑐᖅ, ᐊᑎᓕᐅᕐᓗᓂ 
ᐅᑎᖅᑎᓪᓗᒍᓗ ᐃᓕᓐᓂᐊᑲᓐᓂᕈᑎᔅᓴᓕᕆᔨᒧᑦ. ᐃᓚᒋᔭᐅᔪᖅ ᐊᐅᓪᓚᓂᐊᖅᑲᑦ ᑲᓇᑕᐅᑉ ᓯᓚᑖᓄᑦ ᑐᔅᓯᕋᐅᑎᖓ 
ᕿᒥᕐᕈᔭᐅᒐᔭᖅᑐᖅ ᐊᖏᖅᑕᐅᓗᓂᓗ ᓄᓇᕗᒥ ᐃᓕᓴᐃᔩᑦ ᐃᓕᓐᓂᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ. ᒥᓂᔅᑕ 
ᐃᓕᓐᓂᐊᕐᓂᓕᕆᓂᕐᒧᑦ ᕿᒥᕐᕈᒐᔭᖅᑐᖅ ᐊᑎᓕᐅᕐᓗᓂᓗ ᑐᔅᓯᕋᐅᑕᐅᓯᒪᔪᓂᑦ.   

8) ᐃᓕᓐᓂᐊᑲᓐᓂᕈᑎᔅᓴᓕᕆᔨ ᑐᓂᓯᒐᔭᖅᑐᖅ ᐊᑎᓕᐅᖅᑕᐅᓯᒪᔪᓂᑦ ᑐᔅᓯᕋᐅᑕᐅᓯᒪᔪᓂᑦ ᐃᓚᒋᔭᐅᔪᒧᑦ ᑖᓐᓇ 
ᑎᑎᕋᓕᕋᔭᕐᒥᔪᖅ ᐃᓕᓴᕕᒻᒥ ᕿᑲᑲᐃᓐᓇᕈᒪᓂᕐᒧᑦ ᑐᔅᓯᕋᐅᑎᓂᑦ ᓇᓗᓇᐃᕐᓯᓗᓂ ᐊᐅᓪᓚᕐᓯᒪᓂᐊᕐᓂᖓᓂᒃ 
ᐊᖏᖅᑕᐅᓯᒪᔪᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐱᓇᓱᐊᕈᓯᕐᒥ ᐱᓕᕆᓂᖃᕐᓂᐊᕐᓂᖓᓂᒃ. ᐃᓚᒋᔭᐅᔪᖅ 
ᐊᑎᓕᐅᖅᑎᑦᑎᒐᔭᖅᑐᖅ ᐃᓕᓴᕕᒻᒥ ᐊᖏᔪᖅᑳᕐᒥᒃ ᑖᔅᓱᒥᖓ ᑐᔅᓯᕋᐅᑎᖓᓂᒃ, ᑐᔫᑕᐅᒐᔭᖅᑐᓂᓗ ᑭᖑᓂᐊᒍᑦ 
ᐃᓚᒋᔭᐅᔪᓄᑦ ᐊᕕᑦᑐᕐᓯᒪᕕᒻᒥ ᐃᓕᓴᕕᓕᕆᔨᓄᑦ. ᑖᓐᓇ ᑎᑎᕋᕐᕕᔅᓴᖅ ᑐᔫᑕᐅᒐᔭᙱᑦᑐᖅ ᐃᓕᓐᓂᐊᑲᓐᓂᕈᑎᔅᓴᓕᕆᔨᒧᑦ.  

9) ᐃᓕᓐᓂᐊᑲᓐᓂᕈᑎᔅᓴᓕᕆᔨ ᑐᔪᐃᒐᔭᖅᑐᖅ ᐊᑎᓕᐅᖅᑕᐅᓯᒪᔪᒥᒃ ᑐᔅᓯᕋᐅᑎᓂᑦ ᐊᕕᑦᑐᕐᓯᒪᕕᒻᒥ ᐊᓪᓚᕝᕕᖓᓐᓄᑦ/CSFN 
ᑐᕌᖓᑎᓪᓗᒍ ᐊᑭᓕᖅᑕᐅᔾᔪᑎᔅᓴᓕᕆᔨᓄᑦ/ᐅᐸᔅᓯᒪᖃᑦᑕᖅᑐᓕᕆᔨᓄᑦ ᓇᓕᖅᑲᑖᖅᑎᓯᓐᓇᕐᓗᒍ ᐃᓱᒪᑕᖓᑦ ᐃᓕᓴᕕᒻᒥ 
(SOS), ᐊᒻᒪᓗ ᓯᕗᓕᖅᑎ ᐃᖅᑲᓇᐃᔭᖅᑎᓄᑦ (ED) ᑕᐃᒫᒃ ᐃᓱᒪᑕᖏᑦ ᐅᕝᕙᓘᓐᓃᑦ ᓯᕗᓕᖅᑎᖏᑦ 
ᐊᓪᓚᕕᒻᒦᓐᓂᖏᒃᑲᓗᐊᖅᑲᑕ ᐃᖅᑲᓇᐃᔭᖅᑎᖏᑦ ᐊᑕᐅᑦᑎᒦᑎᑦᑎᒐᔭᕐᖓᑕ ᑎᑎᕋᕐᕕᐅᓯᒪᔪᓂᑦ ᕿᑲᕈᒪᓂᕐᒧᑦ 
ᑐᔅᓯᕋᐅᑎᖏᓐᓄᑦ ᐊᒻᒪᓗ ᐸᕐᓇᓯᒪᓗᒋᑦ ᐊᑎᓕᐅᖅᑕᐅᓛᕐᖓᑕ.   

10) ᑖᒃᑯᐊ ᑎᑎᕋᕐᕕᔅᓴᐃᑦ ᐃᓚᒋᔭᐅᔫᑉ ᒥᔅᓵᓄᑦ ᐸᐃᑉᐹᖁᑎᖏᓐᓃᒃᑲᔭᖅᑐᑦ ᓇᓪᓕᐅᒃᑯᒫᓕᕆᔾᔪᑕᐅᔭᕆᐊᖃᓲᑦ ᐱᔾᔪᑎᒋᓪᓗᒋᑦ.   
 

ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᕐᓯᒪᒍᒪᓗᓂ ᑐᔅᓯᕋᐅᑏᑦ ᑐᓂᔭᐅᔭᕆᐊᖃᕋᔭᖅᑐᑦ ᐊᖏᕋᔅᓴᐅᓗᑎᒃ 60 ᐅᓪᓗᐃᑦ ᑐᖔᓂ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖓᑦ ᐱᓇᓱᐊᕈᓯᕐᒥ ᐱᒋᐊᓚᐅᙱᓐᓂᖓᓂ.   
 
11.4 ᐃᓚᒋᔭᐅᔪᑦ ᐃᖃᑕᐅᒍᒪᒐᔭᖅᑐᑦ ᐃᓕᖅᑯᓯᓕᕆᔪᓂᑦ (ᐱᖃᓯᐅᑎᓇᒍ ᐃᓄᑦᑎᑐᑦ ᐅᖃᕆᐅᕐᓴᓂᖅ) ᐃᓕᓴᐃᔩᑦ 
ᐃᓕᓐᓂᐊᑲᓐᓂᕐᓂᖏᓐᓂ ᐱᓇᓱᐊᕈᓯᕐᒥ ᑕᑯᑎᑦᑎᔭᕆᐊᖃᕋᔭᖅᑐᑦ:  
 1) ᐃᓚᒋᔭᐅᔪᖅ(ᔪᑦ) ᐃᓕᓐᓂᐊᕐᓂᖓᓂᒃ ᓄᑖᕐᒥᒃ ᐊᔪᕈᓐᓃᕐᓴᐅᑎᖓᓂᒃ ᐅᕝᕙᓘᓐᓃᑦ 

ᖃᐅᔨᒪᔭᖅᑖᕆᓂᐊᖅᑕᖓᓂᒃ ᐊᒻᒪᓗ ᐃᓕᓐᓂᐊᓚᐅᕐᓯᒪᔭᖓᑕ ᐊᔾᔨᒋᙱᓪᓗᓂᐅᒃ, ᐊᒻᒪᓗ  
 2) ᓇᓗᓇᕋᓂ ᐊᑦᑐᐊᓂᖓᓂᒃ ᒫᓐᓇ ᐃᖅᑲᓇᐃᔮᕆᕙᑦᑕᖓᓄᑦ, ᐃᓕᓐᓂᐊᑎᑦᑎᒍᑎᒋᕙᑦᑕᖓᓄᑦ, ᐊᒻᒪᓗ 
ᐃᓕᓴᕕᒻᒥ ᐃᓕᓐᓂᐊᑎᑦᑎᒍᑎᔅᓴᕆᒍᒫᕐᓂᐊᖅᑐᓂᐅᒃ.  

 
ᖃᐅᔨᒪᔭᐅᔭᕆᐊᓕᒃ ᐃᓚᒋᔭᐅᔪᑦ ᓅᓯᒪᓂᐊᖅᑐᑦ ᓄᓇᒃᑯᑦ ᐅᕝᕙᓘᓐᓃᑦ ᑕᕆᐅᒃᑯᑦ ᑎᑎᕋᖅᑕᐅᑎᑦᑎᓯᒪᔭᕆᐊᓖᑦ 
ᕿᓂᖅᑎᓄᑦ ᐱᖏᓐᓇᖅᑐᓕᕆᔨᓄᓪᓗ ᐸᕐᓇᐅᑎᖓᓂᒃ ᐊᖑᓇᓱᑦᑐᓕᕆᔨᒃᑯᖏᓐᓄᑦ. ᓄᖅᑲᖓᑲᐃᓐᓇᕈᑎᔅᓴᐃᑦ 
ᑎᑎᕋᕐᓯᒪᔭᕆᐊᖃᕋᔭᖅᑕᖏᑦ.   

 
11.5 ᐃᓄᑦᑎᑐᑦ ᐅᖃᕆᐅᕐᓴᓂᖅ ᐃᓱᒪᒋᔭᐅᒍᓐᓇᖅᑐᖅ ᓈᒻᒪᒋᔭᐅᓗᓂ ᐃᓕᓴᐃᔨᐅᑉ ᐃᓕᓐᓂᐊᑲᓐᓂᕈᑎᒋᓂᐊᕐᓗᓂᐅᒃ 
ᐱᖃᑎᖃᕐᓂᐊᖅᑲᑦ ᐃᓕᓴᐃᔨᒥᒃ, ᐊᑦᑐᐊᐸᓪᓗ ᐃᓕᓴᕕᐅᑉ ᐃᓕᓐᓂᐊᑎᑦᑎᒍᑎᔅᓴᖏᓐᓄᑦ, ᐃᓕᓐᓂᐊᑎᑦᑎᒍᑎᒋᕙᑦᑕᖓᓄᑦ, 
ᐊᒻᒪᓗ/ᐅᕝᕙᓘᓐᓃᑦ ᐱᔾᔪᑎᖃᓗᐊᖅᑲᑦ ᐅᖃᖃᑎᖃᖃᑦᑕᓂᕐᒥᒃ ᐃᓄᑦᑎᑐᑦ. ᐃᓕᓴᐃᔨᓕᒫᑦ ᐱᓇᓱᐊᖃᑕᐅᔪᓐᓇᕆᐊᓖᑦ 
ᒪᓕᓪᓗᒍ ᐊᑐᐊᒐᖅ 1 (ᐊᕝᕕᐊᕈᑎᖃᕐᓂᕐᒧᑦ ᐊᑦᑐᐊᓗᐊᕐᓂᕐᒧᑦ) ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂ ᑐᑭᓯᒋᐊᕈᑎᔅᓴᓂᑦ. 
 
11.6 ᐱᓕᕆᐊᔅᓴᓄᑦ ᓇᓗᓇᐃᖅᑕᐅᓯᒪᔪᓄᑦ 11.4ᒥ 11.5ᒥᓗ ᐱᓇᓱᐊᖅᑐᖅ ᐱᔨᑦᑎᕋᕐᓂᕐᒧᑦ ᑳᓐᑐᓛᖃᕆᐊᖃᕋᔭᕐᐸᓪᓚᐃᔪᖅ 
ᒪᓕᓪᓗᒍ ᐱᓕᕆᐊᕆᓂᐊᖅᑕᖓ ᐊᒻᒪᓗ ᑐᓂᓯᔭᕆᐊᖃᕋᔭᖅᑐᖅ ᓇᓕᖅᑲᖏᓐᓂᒃ ᐃᓘᓐᓇᖏᓐᓂᒃ ᐊᑭᓕᐅᕐᓱᐃᔾᔪᑎᒥᓂᖏᓐᓂᒃ 
ᐊᒻᒪᓗ ᑐᓂᖃᓯᐅᑎᓗᒋᑦ ᐊᑭᓕᕐᓱᐃᔾᔪᑎᒥᓂᖏᓐᓄᑦ ᑎᑎᕋᕐᕕᔅᓴᓄᑦ ᐃᓚᒋᔭᐅᓗᑎᒃ ᐊᒻᒪᓗ ᐱᓕᕆᐊᒥᓂᖏᑕ ᒥᔅᓵᓄᑦ 
ᐅᓂᒃᑳᖏᓐᓄᑦ ᐱᔭᕇᖅᑲᑦ ᐱᓕᕆᐊᖓᓂᒃ.   

11.7 ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᑲᒪᔨ ᐊᒻᒪᓗ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᑲᑎᒪᔨᕋᓛᑦ 
ᐊᖏᕐᓯᒋᐊᖃᕋᔭᖅᑐᑦ ᐱᖃᑕᐅᓂᐊᕐᓂᖓᓂᒃ ᑲᑎᒪᕕᔾᔪᐊᓂᕐᒧᑦ ᓯᓚᑖᓂ ᓄᓇᖓᑕ. ᐱᖃᑕᐅᔭᕆᐊᖃᕋᔭᖅᑐᑦ ᐃᓕᓴᐃᔩᑦ 
ᐃᓕᓐᓂᑲᓐᓂᕈᑎᖏᓐᓂ ᐅᓪᓗᓂᑦ ᓈᒪᔪᓂᑦ ᑕᓪᓕᒪᓂᑦ, ᑭᓯᐊᓂ ᐊᐅᓪᓚᕐᓯᒪᓂᐊᕈᕕᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖏᑕ 
ᐅᓪᓗᖏᓐᓂ (ᐊᒥᓲᓂᕐᐹᕆᓗᒋᒃ ᒪᕐᕉᒃ (2) ᐅᓪᓘᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖏᓐᓂ).  
 
11.8 ᐊᑐᓂᑦ/ᑲᑎᒻᒪᔪᓄᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖏᓐᓄᑦ ᐊᕐᕌᒍᒥ, ᐃᓚᒋᔭᐅᔪᑦ ᐃᓕᓯᕕᐅᓯᒪᔪᑦ ᐊᑐᕈᓐᓇᕋᔭᖅᑐᑦ 
ᓂᐅᕕᐅᑎᒋᓗᒋᑦ ᐃᓕᓴᐃᔨᓄᑦ ᑐᑭᓯᒋᐊᕈᑎᔅᓴᓕᐊᖑᓯᒪᔪᓂᑦ, ᐃᓕᓴᐃᔨᓄᑦ ᑐᕌᖓᔪᓂᑦ ᑭᓱᑐᐃᓐᓇᕐᓂᑦ ᒪᓕᒍᑕᐅᓂᐊᖅᑐᓂᑦ 
ᐊᑐᖃᑦᑕᕆᐊᓕᖏᓐᓄᑦ ᓇᓗᓇᐃᕐᓯᒪᓪᓗᑎᒃ (11.1) ᖁᓛᓂ ᐊᒻᒪᓗ ᐊᑭᑐᔫᑕᐅᙱᓪᓗᑎᒃ (ᑕᑯᓗᒍ ᐊᑐᐊᒐᖅ 23). ᐃᓕᓴᐃᔨᓄᑦ 
ᑭᓱᑐᐃᓐᓇᐃᑦ ᓇᒻᒥᓂᖁᑎᑖᖑᒐᔭᖅᑐᑦ ᐃᓕᓴᕕᒻᒧᑦ. ᐃᓕᓴᐃᔨᓄᑦ ᐊᑐᖅᑕᐅᓂᐊᖅᑐᑦ ᐃᓕᓐᓂᐊᑲᓐᓂᓂᕐᒧᑦ ᐱᓇᓱᐊᕈᓯᕐᒥ 
ᐱᓕᕆᐊᖏᓐᓂ ᓂᐅᕕᐊᖑᓯᒪᔭᕆᐊᓖᑦ ᓯᕗᕐᖓᒍᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᕕᒋᓛᖅᑕᖓᑕ ᐱᓇᓱᐊᕈᓯᕐᒥ ᐊᒻᒪᓗ ᑎᑎᖅᑲᐃᑦ 
ᑕᑯᔭᔅᓴᐅᔭᕆᐊᓖᑦ ᓂᐅᕕᐊᖑᓯᒪᓂᖏᓐᓂᒃ ᐊᒻᒪᓗ ᑎᑭᑦᑐᒥᓂᐅᓂᖏᓐᓂᒃ ᓈᒻᒪᓈᖅᑐᑎᒃ ᐱᔭᕇᕐᓯᒍᓐᓇᓂᐊᕐᖓᑕ 
ᐱᓕᕆᐊᔅᓴᖏᓐᓂᑦ ᐋᖅᑭᓯᒪᕕᖓᓂ ᐃᓕᓐᓂᐊᑲᓐᓂᓂᕐᒧᑦ ᐱᓇᓱᐊᕈᓯᕐᒥ.  

11.9 ᐊᐅᓚᓲᓕᐅᕐᓂᕐᒧᑦ ᐊᒻᒪᓗ ᖃᐅᔨᓴᖅᑐᓕᕆᓂᕐᒧᑦ ᐃᓱᕐᕆᐅᑎᓂᑦ ᓴᓇᖃᑦᑕᓂᕐᒧᑦ ᓈᓴᐅᓯᕆᓂᕐᒧᓪᓗ (STEM) ᒥᔅᓵᓄᑦ 
ᐱᓕᕆᓂᐅᓂᐊᖅᑐᒧᑦ ᐃᓚᒋᔭᐅᔪᑦ ᐊᑐᕈᓐᓇᖅᑐᑦ ᐃᓕᓯᒪᔭᖏᓐᓂᒃ ᓂᐅᕕᐅᑎᔅᓴᓂᑦ ᐃᖅᑲᓇᐃᔮᖓᓄᑦ ᑐᕌᖓᔪᓂᑦ  

ᐊᑐᕆᐊᖃᖅᑕᖏᓐᓂᒃ ᐃᑲᔫᑎᓕᓐᓂᑦ ᐃᓕᓴᐃᔨᐅᑉ ᐃᓕᓐᓂᐊᑲᓐᓂᕈᑎᒋᒋᐊᓕᖏᓐᓄᑦ ᐃᓕᓐᓂᐊᑎᑦᑎᖃᑦᑕᓂᐊᖅᑎᓪᓗᒍ 
ᐃᓕᓐᓂᐊᖅᑎᓂᑦ. ᐃᓚᒋᔭᐅᔪᑦ ᑐᓂᓯᔭᕆᐊᓖᑦ ᓇᓗᓇᐃᕐᓯᒪᑦᑎᐊᖅᑐᓂᑦ ᐊᑐᕆᐊᖃᕋᔭᖅᑕᖏᓐᓂᒃ ᐊᒻᒪᓗ ᑕᒪᑐᒧᖓ ᑐᕌᖓᔪᓂᑦ 
ᐊᑭᓕᕆᐊᓕᖏᓐᓂᒃ ᐃᓕᓐᓂᐊᑎᑦᑎᓂᐊᕐᓗᑎᒃ. ᒪᓕᑦᑐᒍ ᐊᑐᐊᒐᖅ 23.1 ᐃᓕᓐᓂᐊᑎᑦᑎᕕᒻᒥ ᐃᓕᓐᓂᐊᑎᑦᑎᒍᑕᐅᓲᑦ 
ᓂᐅᕕᐊᖑᔪᓐᓇᖏᑦᑐᑦ ᐊᑐᕐᓗᑎᒃ ᐃᓕᓐᓂᐊᑲᓐᓂᕈᑎᔅᓴᓄᑦ ᑮᓇᐅᔭᓂᑦ.   

11.10 ᓂᐅᕕᕐᓂᐊᑎᓪᓗᒋᑦ ᐃᓕᓴᐃᔨᓄᑦ ᐊᑐᖅᑕᐅᔪᔅᓴᓂᑦ, ᐊᑐᓂᑦ ᐅᕝᕙᓘᓐᓃᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑲᑎᒪᔨᕋᓛᑦ ᓂᐅᕕᕋᓱᖃᑦᑕᕆᐊᓖᑦ ᑲᓇᑕᒥᐅᓄᑦ ᓂᐅᕕᐊᔅᓴᓂᑦ, ᐊᔪᕐᓇᙱᒐᐃᑉᐸᑦ.  

11.11 ᐃᓚᒋᔭᐅᔪᖅ ᐱᖃᑕᐅᖃᑦᑕᓂᐊᖅᑲᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᖏᓐᓂ ᓴᓇᓂᐊᖅᑎᓪᓗᒋᑦ (ᓲᕐᓗ 
ᖁᓕᑦᑕᐅᔭᓕᐅᕐᓂᕐᒥᒃ, ᖃᒧᓯᐅᕐᓂᕐᒥᒃ ᐊᓯᖏᓐᓂᓪᓗ...) ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ ᑭᓇᐅᔭᑦ ᐊᑐᖅᑕᐅᒍᓐᓇᖅᑐᑦ 
ᓂᐅᕕᐅᑕᐅᓗᑎᒃ ᓴᓈᔅᓴᓂᑦ ᐊᒻᒪᓗ ᐃᓕᓴᕕᒻᒧᑦ ᓇᒻᒥᓂᖅᑖᖑᒐᔭᖅᑐᑎᒃ ᐱᔭᕇᖅᑕᐅᑉᐸᑕ.  

11.12 ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ ᑮᓇᐅᔭᐃᑦ ᐃᓕᓴᕕᒻᒥ ᐃᓕᓐᓂᐊᓂᐊᖅᑎᓪᓗᒋᑦ ᐊᑐᖅᑕᐅᔭᕆᐊᖃᙱᑦᑐᑦ 
ᒪᑯᓄᖓ:  

ᐃ) ᐊᑭᖓᓄᑦ ᑭᖑᕝᕕᖅᑎᐅᓂᐊᖅᑐᑦ ᐃᓕᓴᐃᔩᑦ ᑭᖑᕝᕖᓯᒪᓂᐊᖅᑎᓪᓗᒋᑦ ᐃᓕᓴᐃᔨᓂᒃ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕐᓂᖏᓐᓂ;  

ᐱ) ᓂᐅᕕᐅᑕᐅᓗᑎᒃ ᓱᓇᒃᑯᑖᔅᓴᓄᑦ, ᐱᓇᓱᐊᕈᑎᔅᓴᓄᑦ ᐅᖃᓕᒫᒐᕐᓄᓘᓐᓃᑦ ᐃᓕᓐᓂᐊᖅᑎᒧᑦ ᐊᑐᖅᑕᐅᔪᔅᓴᓂᑦ 
ᐃᓕᓐᓂᐊᑎᑦᑎᕕᖓᓐᓂ;  

ᑎ) ᓂᐅᕕᐅᑕᐅᓗᑎᒃ ᐊᑭᑐᔫᑎᓂᑦ (ᑕᑯᓗᒍ ᐊᑐᐊᒐᖅ 23);  

ᑭ) ᑭᓱᑐᐃᓐᓇᕐᒧᑦ ᑲᑎᒪᔨᕋᓛᑦ ᓇᒻᒪᖏᓐᓂᕋᕐᓯᒪᔭᖓᓐᓂᒃ; ᐊᒻᒪᓗ   

11.13 ᑎᒥᖃᑎᒌᖏᓐᓄᑦ ᐃᓚᒋᔭᐅᔪᑦ ᑐᓂᓯᒍᓐᓇᖅᑐᑦ ᑐᖏᓕᐊᓂ ᐱᓇᓱᐊᕈᑎᖓᓂᒃ ᐃᓕᓴᕕᒻᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐊᑐᕋᔭᖅᑕᖓᓂᒃ ᑭᖑᓂᐊᒍᑦ 5 ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᓚᐅᖅᑕᖓᑕ ᒪᓕᓪᓗᒋᑦ ᐅᑯᐊ:   

ᐃ) ᐱᓕᕆᐊᕆᒋᐊᙵᖅᑕᒥᓂᖏᑦ ᐱᔭᕇᖅᑐᒥᓂᐅᑎᓪᓗᒋᑦ ᐊᒻᒪᓗ ᐃᓘᓐᓇᑎᒃ ᑐᓂᔭᐅᓯᒪᓕᖅᑲᑕ ᐅᓂᒃᑳᓕᐊᒥᓂᖏᓪᓗ;  

ᐱ) ᑐᖏᓕᐊᓂ ᐱᓇᓱᐊᕈᑎᖓ ᑐᓂᔭᐅᔭᕆᐊᖃᕋᔭᖅᑐᖅ ᐊᒻᒪᓗ ᐊᖏᖅᑕᐅᓯᒪᓗᓂ ᑐᖔᓂ ᐄᐳᓗ 1;  

ᑎ) ᐱᓕᕆᐊᕆᓂᐊᖅᑕᖓ ᐊᑐᕆᐊᖃᕋᔭᖅᑐᖅ ᑭᖑᓂᐊᒍᑦ ᐋᖅᑭᓱᖅᑕᐅᓯᒪᔫᑉ ᑕᓪᓕᒪᓂᑦ (5) ᐅᓪᓗᓂᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᒋᓛᖅᑕᖓᑕ ᐃᓚᒋᔭᐅᔫᑉ ᓇᒻᒥᓂᖅ ᐱᕕᖃᕐᕕᖓᒍᑦ (ᓲᕐᓗ ᐅᓐᓄᒃᑯᑦ, ᐱᓇᓱᐊᕈᓯᐅᑉ ᓄᙳᐊᓂ, 
ᐊᒻᒪᓗ/ ᐅᕝᕙᓘᓐᓃᑦ ᕿᑲᕐᓇᐅᑎᓪᓗᒍ) ᐃᓕᓐᓂᐊᕐᓇᐅᑉ ᐊᕐᕌᒎᑉ ᓄᙳᐊᑕ ᑐᖔᓂ;  

ᑭ) ᐱᓇᓱᐊᕈᑏᑦ ᐊᖏᖅᑕᐅᓯᒪᔭᕆᐊᓖᑦ ᒪᓕᓪᓗᒋᑦ ᑖᒃᑯᓴᐃᓐᓇᐃᑦ ᒪᓕᒐᐅᕙᑦᑐᑦ ᐊᓯᓕᒫᖏᓐᓄᑦ ᐱᓇᓱᐊᕈᑕᐅᕙᑦᑐᑦ; 
ᐊᒻᒪᓗ 

ᒋ) ᑲᑎᑕᐅᓯᒪᔪᑦ ᑮᓇᐅᔭᑦ ᑕᒪᒃᑭᓐᓄᒃ ᐱᓕᕆᐊᔅᓵᓐᓄᒃ ᐅᖓᑖᓅᕆᐊᖃᙱᑦᑐᑦ ᐊᑐᓂᑦ ᐊᒥᓲᓂᕐᐹᕆᔪᓐᓇᖅᑕᖏᓐᓄᑦ 
ᐃᓕᔭᐅᓯᒪᔪᓄᑦ ᐊᕐᕌᒍᒧᑦ. 

ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᐅᕝᕙᓘᓐᓃᑦ ᐊᑐᓂᑦ ᐃᓚᒋᔭᐅᔪᑦ ᐊᐱᖅᑯᑎᔅᓴᓖᑦ ᖃᓄᖅ 
ᐱᓇᓱᐊᖃᑕᐅᔪᓐᓇᕋᔭᕐᒪᖔᑕ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐱᓕᕆᐊᔅᓴᕐᒧᑦ ᐅᖃᖃᑦᑕᕈᓐᓇᖅᑐᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ ᑐᑭᓯᒋᐊᒃᑲᓂᕐᓗᑎᒃ ᐅᕝᕙᓘᓐᓃᑦ ᐅᖃᖃᑎᖃᕋᔭᕐᖓᑕ ᐃᓱᒫᓘᑎᖏᓐᓂᒃ ᐅᕝᕙᓘᓐᓃᑦ 
ᐊᐱᖅᑯᑎᔅᓴᖏᓐᓂᒃ ᐱᔾᔪᑎᖃᕐᓗᑎᒃ ᓇᓪᓕᐊᓂᑐᐃᓐᓇᖅ ᐱᓇᓱᐊᕈᑎᖓᓂᒃ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑮᓇᐅᔭᓂᑦ. ᐃᓚᒋᔭᐅᔪᑦ ᐃᖅᑲᓇᐃᔮᖏᓐᓂ ᐸᕐᓇᐅᓯᐅᕈᑎᖏᑦ ᐊᑐᖅᑕᐅᔪᓐᓇᖅᑐᑦ ᑐᑭᓯᒋᐊᕐᕕᐅᖃᑦᑕᕐᓗᑎᒃ.  

ᐊᑐᐊᒐᖅ 12 – ᖃᓄᐃᑦᑐᑐᐃᓐᓇᐃᑦ ᐃᓕᓴᐃᔨᓄᑦ ᐃᓕᓐᓂᐊᕋᔅᓴᐃᑦ 
 
ᐅᖃᖃᑎᖃᕐᓯᒪᓗᑎᒃ ᐃᓚᒋᔭᐅᔪᓂᒃ, ᑲᑎᒪᔨᕋᓛᑦ ᑎᓕᓯᖃᑦᑕᓂᐊᖅᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ ᐃᓕᓴᕕᒻᒥ 
ᐃᓄᑐᐊᖅ/ᑲᑎᒻᒪᔪᑦ ᐊᕕᑦᑐᕐᓯᒪᕕᒻᒥ ᓄᓇᕗᒻᒥᓘᓐᓃᑦ ᐊᕐᕌᒍᑕᒫᑦ. ᑖᒃᑯᐊ ᑐᑭᓯᐅᒪᔾᔪᑎᔅᓴᐃᑦ ᑐᓂᔭᐅᒐᔭᖅᑐᑦ ᐃᓕᓴᕕᒻᒥ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ ᐱᒋᐊᙵᕐᓂᖓᓂ ᐃᓕᓐᓂᐊᕐᓇᐅᑉ ᐊᕐᕌᒍᒥ ᐅᕝᕙᓘᓐᓃᑦ ᐃᓛᓐᓂᒃᑯᑦ 
ᑲᑎᒪᔨᕋᓛᑦ ᑐᑭᑖᕈᑎᖃᖃᑦᑕᕋᔭᖅᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᕕᒋᖃᑦᑕᓂᐊᖅᑕᖏᓐᓂᒃ ᖃᐅᔨᒃᑲᐃᒍᑕᐅᖃᑦᑕᓂᐊᖅᑐᓂ 
ᐃᓚᒋᔭᐅᔪᓄᑦ ᐋᖅᑭᓯᒪᓂᖏᓐᓂᒃ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᕕᔅᓴᖏᓐᓂ. ᖃᓄᐃᑦᑐᑐᐃᓐᓇᐃᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᑦ ᐃᒪᐃᓕᖓᒐᔪᑦᑐᑦ: 

ᐊᕐᕌᒍ ᕿᑎᕐᒥᐅᑦ ᕿᑭᖅᑕᓂ ᑭᕙᓪᓕᖅ 
2019-20 *ᑲᑎᒪᕕᔾᔪᐊᕐᓂᖅ ᑲᑎᒻᒪᔪᑦ/ᐃᓄᑐᐊᖅ ᑲᑎᒻᒪᔪᑦ/ᐃᓄᑐᐊᖅ 
2020-21 ᑲᑎᒻᒪᔪᑦ/ᐃᓄᑐᐊᖅ ᑲᑎᒻᒪᔪᑦ/ᐃᓄᑐᐊᖅ ᑲᑎᒻᒪᔪᑦ/ᐃᓄᑐᐊᖅ 
 *ᐃᓄᒃᑐᑦ ᑲᑎᒪᕕᔾᔪᐊᕐᓂᖅ – ᓄᓇᕗᒻᒥᐅᓕᒫᑦ 
2021-22 ᑲᑎᒻᒪᔪᑦ/ᐃᓄᑐᐊᖅ ᑲᑎᒻᒪᔪᑦ/ᐃᓄᑐᐊᖅ *ᑲᑎᒪᕕᔾᔪᐊᕐᓂᖅ 
2022-23 ᑲᑎᒻᒪᔪᑦ/ᐃᓄᑐᐊᖅ *ᑲᑎᒪᕕᔾᔪᐊᕐᓂᖅ ᑲᑎᒻᒪᔪᑦ/ᐃᓄᑐᐊᖅ 

 
* ᐋᖅᑮᓇᓱᑦᑐᑦ ᑲᑎᒪᕕᔾᔪᐊᓂᕐᒥᒃ ᑲᒪᔨᔅᓴᒥᒃ. 
 
12.1   ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ ᐱᓇᓱᐊᕈᓯᕐᒥ (ᐊᑐᓂᑦ ᐅᕝᕙᓘᓐᓃᑦ ᑲᑎᒻᒪᓪᓗᑎᒃ ᐃᓕᓴᐃᔩᑦ ᐃᓕᓐᓂᐊᕐᓂᖏᑦ) 
ᐃᓘᓐᓇᑎᒃ ᐃᓕᓐᓂᐊᕈᑕᐅᔪᑦ ᒪᓕᒋᐊᓖᑦ ᒪᓕᒐᖏᓐᓂᒃ ᑎᑎᕋᖅᑕᐅᓯᒪᔪᓂᑦ ᑕᕝᕙᓂ ᑎᑎᖅᑲᓂᑦ ᐊᒻᒪᓗ ᐊᖏᖅᑕᐅᓯᒪᓗᑎᒃ 
ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᖏᓐᓄᑦ. ᐱᓇᓱᐊᕈᑎᓄᑦ ᐊᐅᓚᔾᔪᓰᑦ ᐊᒻᒪᓗ ᒪᑐᕕᔅᓴᖏᑦ 
ᑎᑎᕋᕐᓯᒪᔪᑦ ᑕᕝᕙᓂ ᑎᑎᖅᑲᓂᑦ. ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ ᑲᒪᒋᔭᐅᖃᑦᑕᕈᓐᓇᖅᑐᑦ ᐊᑐᓂᑦ ᐅᕝᕙᓘᓐᓃᑦ 
ᑲᑎᒻᒪᓗᑎᒃ (ᐃᓕᓴᐃᔩᑦ ᑲᑎᒻᒪᔪᑦ ᐃᓕᓴᕕᒻᒥ ᐅᕝᕙᓘᓐᓃᑦ ᓄᓇᓕᓐᓂᑦ ᐅᕝᕙᓘᓐᓃᑦ ᐃᓚᒋᔭᐅᔪᓕᒫᑦ ᐃᓕᓴᕕᒻᒥ ᐅᕝᕙᓘᓐᓃᑦ 
ᓄᓇᓕᓐᓂᑦ.)    
 
12.2  ᑐᑭᓯᐅᒪᔾᔪᑎᔅᓴᐃᑦ ᐊᒻᒪᓗ ᐊᐅᓚᔾᔪᓯᑦ: ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ ᐱᓇᓱᐊᕈᓯᕐᒥ 
 
ᑖᒃᑯᐊ ᐊᑐᐊᒐᐃᑦ ᓇᓗᓇᐃᕐᓯᓯᒪᔪᑦ ᐊᐅᓚᔾᔪᓯᐅᖃᑦᑕᕆᐊᓕᓐᓂᑦ ᐋᖅᑭᓱᖅᑕᐅᖃᑦᑕᓂᐊᕐᓂᖏᓐᓂᒃ, 
ᐱᓇᓱᐊᕈᑕᐅᖃᑦᑕᓂᐊᕐᓂᖏᓐᓂᒃ ᐊᒻᒪᓗ ᐊᑐᖅᑕᐅᖃᑦᑕᓂᐊᕐᓂᖏᓐᓂᒃ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ 
ᑮᓇᐅᔭᐃᑦ ᐃᓕᓐᓂᐊᕐᓇᐅᑎᓪᓗᒍ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ ᐊᕐᕌᒍᒥ.  
 
12.2.1  ᑕᕝᕙᓂ ᓇᓖᕌᕋᔅᓴᕐᒥ ᐱᖃᑕᐅᔪᓐᓇᖅᑐᑦ ᐃᓚᒋᔭᐅᔪᑦ (ᑕᑯᓗᒍ ᐃᓚᒋᔭᐅᔪᓄᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᑐᐊᒐᖅ 5) 
ᑮᓇᐅᔭᓂᑦ ᐊᑐᕈᓐᓇᕋᔭᖅᑐᑦ ᐊᑐᓂᑦ ᐅᕝᕙᓘᓐᓃᑦ ᑲᑎᒻᒪᓗᑎᒃ ᐃᓕᓴᐃᔨᑦ ᐃᓕᓐᓂᐊᑲᓐᓂᕈᑎᖏᓐᓄᑦ ᐃᓕᓐᓂᐊᕐᓇᐅᑎᓪᓗᒍ 
ᐊᕐᕌᒍᒥ ᐊᖏᖅᑕᐅᓯᒪᓗᑎᒃ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ ᐊᒻᒪᓗ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ. ᐊᒥᓲᓂᓪᓚᑦᑖᖏᑦ ᑮᓇᐅᔭᑦ ᑐᑭᓯᔭᐅᒐᔭᖅᑐᑦ ᑮᓇᐅᔭᖃᖅᑎᑦᑎᒍᑕᐅᕙᑦᑐᓂᑦ 
ᐋᖅᑭᓱᕐᓯᒪᓂᖏᓐᓂᒃ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ.  
 
12.2.2  ᑲᑎᒻᒪᓗᑎᒃ ᐃᓕᓐᓂᐊᕈᒪᑉᐸᑕ ᐃᓕᓴᐃᔩᑦ ᐃᓚᒋᔭᐅᔪᑦ ᑐᑭᑖᕈᑎᖃᕈᓐᓇᕋᔭᖅᑐᑦ ᐱᖃᑕᐅᒍᒪᓂᐊᕈᑎᒃ 
ᑕᕝᕙᓂᔅᓴᐃᓐᓇᖅ ᐊᖏᖅᑕᐅᓯᒪᔪᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᓂᐊᖅᑕᖏᓐᓂ ᐊᒻᒪᓗ ᑲᑎᑦᑎᒍᓐᓇᕋᔭᖅᑐᑦ ᑐᓂᔭᐅᓯᒪᔪᓂᑦ 
ᑮᓇᐅᔭᓂᑦ ᐃᑲᔫᑎᖃᕐᓂᐊᕐᖓᑕ ᐱᓕᕆᐊᖓᓐᓄᑦ. ᑕᐃᒪᐃᒋᐊᖃᖅᑲᑕᓗ ᐱᓇᓱᐊᕈᓐᓇᕋᔭᕐᒥᔪᑦ ᐊᑐᖅᑕᐅᒐᔪᙱᑦᑐᓄᑦ 
ᑮᓇᐅᔭᓄᑦ (ᑕᑯᓗᒍ ᐊᑐᐊᒐᖅ 25).  
 
12.2.3  ᐃᓕᓴᐃᔨ ᐊᖏᕐᓯᒪᓕᑐᐊᖅᑲᑦ ᐃᓚᓕᐅᔾᔭᐅᑎᑦᑎᓂᕐᒧᑦ ᑮᓇᐅᔭᓂᑦ ᐊᑐᕐᓂᐊᕐᓯᒪᔭᖏᓐᓂᒃ ᑲᑎᒻᒪᓂᐊᖅᑕᖏᓐᓄᑦ, 
ᐲᖅᑕᐅᓂᐊᕐᒪᖔᑕ ᑖᒃᑯᐊ ᐃᓕᔭᐅᓯᒪᒧᑦ ᐃᓱᒪᕐᓲᑕᐅᖓᔭᖅᑐᑦ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑲᑎᒪᔨᕋᓛᕐᓄᑦ ᐊᖏᖅᑕᐅᓂᐊᕐᒪᖔᖅ ᐊᒻᒪᓗ ᐊᖏᖅᑕᐅᒍᓐᓇᕋᔭᙱᑦᑐᑦ ᑭᖑᓂᐊᒍᑦ ᑐᔅᓯᕌᖑᓕᕐᓂᒥᑉᐸᑕ. ᑲᑎᒻᒪᔪᑦ 
ᑎᓕᐅᖅᑕᐅᖃᑦᑕᖅᑯᑦ ᐊᑐᖃᑦᑕᖁᔭᐅᓪᓗᑎᒃ ᐃᑲᔪᕐᓰᔾᔪᑎᖏᓐᓂᒃ ᐊᒻᒪᓗ ᐃᑲᔫᑎᒋᕙᑦᑕᖏᓐᓂᒃ ᐃᓕᓴᐃᔨᓄᑦ 
ᐃᓕᓐᓂᐊᑲᓐᓂᕈᑎᔅᓴᓕᕆᔨᐅᑉ ᐸᕐᓇᐃᑎᓪᓗᖏᑦ ᐱᓕᕆᐊᕆᓂᐊᖅᑕᖏᓐᓂᒃ.   
 
12.2.4  ᖃᖓᓕᒫᖅ ᐃᓚᒋᔭᐅᔪᑦ ᑐᓂᓯᔭᕆᐊᖃᙱᓚᑦ ᐅᕝᕙᓘᓐᓃᑦ ᐊᓯᐊᓄᑦ ᐊᑎᓕᐅᕐᓯᔭᕆᐊᖃᙱᓚᑦ 
ᐃᓕᓯᕕᐅᔾᔪᑎᒋᓯᒪᔭᖏᓐᓂᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᐃᓚᒋᔭᐅᕕᒋᙱᑕᖏᓐᓂᒃ. 
 
12.2.5  ᐃᓚᒋᔭᐅᔾᔪᑎᓕᒃ (ᐃᓚᒋᔭᐅᔾᔪᑎᓕᑦ) ᐊᖏᖃᑎᖃᙱᑉᐸᑕ ᑐᑭᑖᕈᑎᖓᓐᓂᒃ ᐃᓕᓴᕕᒻᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᖃᓛᑦ ᐱᔾᔪᑎᒋᓪᓗᒍ ᐱᓇᓱᐊᕈᑎᒋᓯᒪᔭᖓᑦ ᑮᓇᐅᔭᓂᑦ, ᐃᓕᓐᓂᐊᑲᓐᓂᕈᑎᔅᓴᓄᑦ ᑲᒪᔨ 
ᐊᐱᕆᔭᐅᒐᔭᖅᑐᖅ ᐃᑲᔪᖁᔭᐅᓗᓂ ᐋᖅᑮᒍᓐᓇᓂᐊᕐᖓᑕ ᐱᔾᔪᑕᐅᔪᒥᒃ. ᓈᒻᒪᑦᑐᒥᒃ ᐋᖅᑮᒍᓐᓇᖏᑉᐸᑕ ᐱᔾᔪᑎᖓᓐᓄᑦ 

ᕿᒥᕐᕈᔭᐅᒐᔭᖅᑐᖅ ᑲᑎᒪᔨᕋᓛᕐᓄᑦ. ᐃᓚᒋᔭᐅᔪᖅ ᐅᕝᕙᓘᓐᓃᑦ ᐃᓚᒋᔭᐅᔪᑦ ᐊᖏᖃᑎᖃᙱᑉᐸᑦ(ᐸᑕ) ᑐᑭᑖᕈᑎᖓᓐᓂᒃ 
ᑲᑎᒪᔨᕋᓛᑦ ᐱᔾᔪᑎᒋᓪᓗᒍ ᐱᓇᓱᐊᕈᑎᖓ ᑮᓇᐅᔭᓂᑦ, ᐱᔾᔪᑎᖓᑦ ᕿᒥᕐᕈᔭᐅᒐᔭᖅᑐᖅ ᑲᑐᔾᔨᓗᑎᒃ ᑎᒥᖃᑎᒌᖏᑕ ᐊᖏᔪᖅᑳᖓᑦ 
ᐊᒻᒪᓗ ᒥᓂᔅᑕᐅᑉ ᑐᖏᓕᐊ ᐃᓕᓐᓂᐊᕐᓂᓕᕆᓂᕐᒧᑦ ᐅᕝᕙᓘᓐᓃᑦ ᑎᓕᓯᒪᔭᖓ. (ᑕᑯᓗᒍ ᐊᑐᐊᒐᖅ 6)  
 
12.2.6 ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᐃᒪᐃᒃᑲᔭᖅᑐᑦ: (ᖃᐅᔨᒪᔭᐅᔭᕆᐊᓕᒃ: ᐃᓕᓴᕕᒻᒥ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᐱᖃᑕᐅᑎᑦᑎᖃᑦᑕᓂᐊᖅᑐᑦ ᓇᓪᓕᐊᓐᓂᑐᐃᓐᓇᖅ ᐃᓕᓴᕕᒻᒥ 
ᐊᖏᔪᖅᑳᕐᒥᒃ ᐅᕝᕙᓘᓐᓃᑦ ᐊᖏᔪᖅᑳᑉ ᑐᖏᓕᐊᓂᒃ) 
 

ᐃ) ᑎᓕᐅᕆᖃᑦᑕᕐᓗᑎᒃ ᐃᓚᒋᔭᐅᔪᓂᑦ ᐊᑐᖃᑦᑕᖁᓪᓗᒋᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐸᕐᓇᑕᐅᓯᒪᔪᑦ ᑎᑎᖅᑲᐃᑦ ᐊᒻᒪᓗ 
ᐃᖅᑲᓇᐃᔮᖏᓐᓂᒃ ᐸᕐᓇᐅᓯᐅᕈᑦ ᐋᖅᑭᔅᓱᐃᓂᕐᒧᑦ ᑐᕌᒐᕆᓂᐊᖅᑕᖏᓐᓂᒃ ᐊᒻᒪᓗ ᐸᕐᓇᐃᓂᖏᓐᓂ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᒋᓂᐊᖅᑕᖏᓐᓂᒃ;  

ᐱ) ᑲᒪᖃᑦᑕᕐᓗᑎᒃ ᑲᑎᒪᓂᕐᒥ(ᓂᕐᓂᑦ) ᖃᐅᔨᒃᑲᐃᖃᑦᑕᓂᐊᕐᖓᑕ ᐃᓘᓐᓇᖏᓐᓂᒃ ᐱᖃᑕᐅᔪᓐᓇᖅᑐᓂᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐊᑐᐃᓐᓇᐅᔪᓄᑦ ᐃᓕᓐᓂᐊᕐᓇᐅᑎᓪᓗᒍ ᐊᕐᕌᒍᒥ, ᐊᒻᒪᓗ ᖃᓄᖅ ᑮᓇᐅᔭᐃᑦ 
ᐱᔭᐅᔪᓐᓇᓂᐊᕐᒪᖔᑕ; 

ᑎ) ᐃᑲᔪᖃᑦᑕᕐᓗᑎᒃ ᐱᖃᑕᐅᔪᓐᓇᖅᑐᓂᑦ ᐃᓚᒋᔭᐅᔪᓂᑦ ᐊᑐᓂᑦ ᐊᒻᒪᓗ ᑲᑎᒻᒪᓗᑎᒃ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᐱᓇᓱᐊᕈᑎᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᑭᓯᐅᒪᔾᔪᑎᔅᓴᖃᕐᕕᒻᒥ; 

ᑭ) ᖃᐅᔨᒃᑲᐃᓗᑎᒃ ᐃᓘᓐᓇᖏᓐᓂᒃ ᐃᓚᒋᔭᐅᔪᓂᑦ ᐅᓪᓗᖓᓂᒃ ᒪᑐᕕᔅᓴᖓᑕ(ᖏᑕ) ᑐᓂᓯᓯᒪᔭᕆᐊᖃᕐᓂᕐᒧᑦ 
ᐱᓇᓱᐊᕈᑎᓂᑦ;   

ᒋ) ᑐᓂᓯᓯᒪᓗᑎᒃ ᐃᓚᒋᔭᐅᔪᓕᒫᓄᑦ ᓇᓕᖅᑲᖓᓂᒃ ᑐᑭᓯᐅᒪᔾᔪᑎᔅᓴᐃᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᒃ 
ᐱᓕᕆᐊᖑᔪᓐᓇᖅᑐᓕᒫᓂᒃ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ ᐊᑐᖅᑕᐅᒐᔭᖅᑐᓂᒃ 
ᐃᓱᒪᒋᔭᖃᕆᐊᕐᓂᕐᒥᒃ ᑕᒪᕐᒥᒃ ᐱᓇᓱᐊᕈᑎᓕᒫᓂᒃ; 

ᒥ) ᖃᐅᔨᒃᑲᐃᓗᑎᒃ ᐃᓚᒋᔭᐅᔪᓂᑦ ᓈᒻᒪᓈᕐᓯᒪᒋᐊᕐᔫᒥᔪᒥᒃ ᑐᑭᑖᕈᑎᖓᓐᓂᒃ ᐃᓕᓴᕕᒻᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ, ᐊᒻᒪᓗ ᐱᓇᓱᐊᕈᑎᖓ ᐊᖏᖅᑕᐅᖏᑉᐸᑦ, ᐱᔾᔪᑎᖏᓐᓂᒃ 
ᑐᑭᑖᕈᑎᒋᕋᑖᖅᑕᖓᑕ ᒥᔅᓵᓄᑦ;  

ᓂ) ᑐᓂᓯᓯᒪᓗᑎᒃ ᐃᓚᒋᔭᐅᔪᓄᑦ ᑐᑭᓯᐅᒪᔾᔪᑎᔅᓴᓂᑦ ᒪᓕᑦᑕᐅᔭᕆᐊᖃᕋᔭᖅᑐᒥᑦ ᐃᓚᒋᔭᐅᔪᖅ ᐊᖏᖃᑎᖃᙱᑉᐸᑦ 
ᑐᑭᑖᕈᑎᖓᓂᒃ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ; 

ᓯ) ᐃᓕᓐᓂᐊᕈᑕᐅᒍᒪᔪᖅ ᐊᖏᖅᑕᐅᑉᐸᑦ, ᓇᓗᓇᐃᕐᓗᒍ ᐱᓇᓱᐊᕈᑕᐅᓯᒪᒧᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑐᑭᓯᐅᒪᔾᔪᑎᔅᓴᖃᕐᕕᒻᒥ;   

ᓕ) ᐃᑲᔪᕐᓗᑦ ᐃᓚᒋᔭᐅᔪᑦ ᑐᓂᓯᓂᕐᒥᒃ ᐱᓕᕆᐊᕆᓯᒪᔭᖏᑕ ᒥᔅᓵᓄᑦ ᐅᓂᒃᑳᓂᑦ ᐊᒻᒪᓗ ᐊᑐᓂᑦ/ᑲᑎᒻᒪᓪᓗᑎᒃ 
ᐊᑭᓕᐅᑎᒋᓯᒪᔭᖏᑕ ᒥᔅᓵᓄᑦ ᐅᓂᒃᑳᓂᑦ ᐱᔭᕇᖅᑕᐅᔭᕆᐊᖃᓲᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑕ 
ᑐᑭᓯᒋᐊᕈᑎᖃᕐᕕᖓᓐᓂ ᐃᓚᒋᔭᐅᔪᑎᒍᑦ ᐅᕝᕙᓘᓐᓃᑦ ᑲᑎᒻᒪᓗᑎᒃ ᓈᒻᒪᓈᕐᓯᒪᒋᐊᕐᓗᒍ. ᐊᑐᓕᖁᔨᔾᔪᑎᖃᕐᓯᒪᔪᑦ 
ᑲᒪᒋᔭᐅᖃᑦᑕᖁᓪᓗᒍ ᐱᓇᓱᐊᕈᓯᖅ ᐊᑕᐅᓯᖅ ᑭᖑᓂᐊᒍᑦ ᑕᓪᓕᒪᓂᑦ (5) ᐅᓪᓗᓂᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᓚᐅᖅᑎᓪᓗᒋᑦ; 

ᔨ) ᖃᐅᔨᒪᒋᐊᕐᓗᑎᒃ ᐃᓘᓐᓇᑎᒃ ᑎᑎᕋᕐᕕᒋᓯᒪᑦᑎᐊᕋᓗᐊᕐᒪᖔᑕ ᐊᑭᓕᐅᑎᒥᓂᖏᓐᓄᑦ ᐅᓂᒃᑳᑦ ᐊᒻᒪᓗ 
ᐱᓕᕆᐊᒥᓂᖏᓐᓄᑦ ᐅᓂᒃᑳᑦ ᐃᓚᒋᔭᐅᔪᓄᑦ ᐊᒻᒪᓗ ᑐᓂᔭᐅᓯᒪᒐᓗᐊᕐᒪᖔᑕ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑕ 
ᑐᑭᓯᒋᐊᕈᑎᖃᕐᕕᖓᓐᓂ, ᑮᓇᐅᔭᑦ ᐅᑎᖅᑎᑕᐅᓯᒪᓗᑎᒃ ᑮᓇᐅᔭᐃᑦ ᐊᑐᖅᑕᒥᓃᑦ ᑐᖔᓃᓐᓂᖅᑲᑕ ᑐᓂᔭᒥᓃᑦ 
ᐃᓚᒋᔭᐅᔪᒧᑦ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ 30 ᐅᓪᓗᐃᑦ ᑐᖔᓂ ᐃᓕᓴᐃᔩᑦ 
ᐃᓕᓐᓂᐊᑲᓐᓂᓚᐅᖅᑎᓪᓗᒋᑦ ᐱᓇᓱᐊᕈᓯᕐᒥ; ᐊᒻᒪᓗ  

ᕕ) ᑲᒪᓗᑎᒃ ᑲᑎᒪᑎᑦᑎᓂᕐᒥᒃ ᐃᓕᓐᓂᐊᑎᑦᑎᓗᑎᒃ ᐃᓚᒋᔭᐅᔪᓂᒃ ᐅᖃᐅᓯᖃᖁᓪᓗᒋᑦ ᐅᔾᔨᕐᓇᓗᐊᖅᑐᓂᒃ 
ᐃᓕᓐᓂᐊᑲᓐᓂᕈᑎᒋᓚᐅᖅᑕᖏᓐᓂᒃ ᐊᒻᒪᓗ ᐃᓱᒪᒋᔭᖃᕆᐊᓗᕐᑎᒃ ᐊᑐᖁᔭᐅᒐᔭᖅᑐᓂᒃ ᐃᓕᓐᓂᐊᖅᑏᑦ 
ᐃᓕᓐᓂᐊᕐᓂᖏᓐᓄᑦ. ᐊᑐᖁᔨᔾᔪᑕᐅᕗᖅ ᑖᓐᓇ ᑲᒪᒋᔭᐅᖁᔭᐅᓪᓗᓂ ᐱᖓᓱᓂᑦ ᐱᓇᓱᐊᕈᓰᑦ 
ᑭᖑᕙᓯᓗᐊᓚᐅᙱᓐᓂᖏᓐᓂ ᑕᓪᓕᒪᓂᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᖅᑐᒥᓂᐅᓚᐅᖅᑎᓪᓗᒋᑦ. 

  
12.2.7 ᐱᓇᓱᐊᖃᑕᐅᔪᓐᓇᖅᑐᑦ ᐃᓚᒋᔭᐅᔪᑦ ᐃᒪᐃᒍᓐᓇᖅᑐᑦ: 

ᐃ) ᐱᔭᕇᕐᓗᒍ ᐱᓇᓱᐊᕈᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂ ᑎᑎᖅᑲᖁᑎᖃᕐᕕᒻᒥ, ᐃᓚᖃᕐᓗᓂ 
ᓇᓗᓇᐃᔭᕐᓯᒪᓂᖏᓐᓂᒃ ᐱᓕᕆᐊᒥᓂᖓᑕ ᐊᒻᒪᓗ ᓇᓗᓇᐃᔭᕐᓯᒪᓗᑎᒃ ᐊᑭᒋᒐᔭᙳᐊᖅᑕᖏᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᖏᑕ, ᐊᒻᒪᓗ ᑐᓂᓗᒋᑦ ᑐᓂᓯᓯᒪᔭᕆᐊᖃᕐᓂᖓ ᒪᓕᓪᓗᒍ;   

ᐱ) ᖃᐅᔨᒃᑲᐃᓗᑎᒃ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓂᑦ ᓈᒻᒪᓈᕐᓯᒪᔪᒥᒃ, 
ᖃᓄᑐᐃᓐᓇᑦᑎᐊᖅ ᐱᔾᔪᑎᖃᕐᓗᑎᒃ ᐊᖏᖅᑕᐅᓯᒪᔪᖅ ᐱᓕᕆᐊᕆᔪᒫᕐᓂᐊᕐᓯᒪᔭᖓ ᑲᔪᓯᑎᑕᐅᔪᓐᓇᖏᑉᐸᑦ 
ᐊᖏᖅᑕᐅᓯᒪᒐᓗᐊᕐᓗᓂ, ᐊᒻᒪᓗ ᐊᖏᖅᑕᐅᓇᓱᒋᐊᖃᕋᔭᖅᑐᑦ ᐃᓕᓴᕕᒻᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ ᐊᓯᔾᔨᖅᑕᐅᖁᓪᓗᒍ ᐱᓕᕆᕕᔅᓴᖓ (ᑕᐃᒪᐃᙱᑉᐸᑕ ᑖᓐᓇ 
ᑮᓇᐅᔭᓂᑦ ᐅᑎᖅᑎᑦᑎᒍᑕᐅᔪᓐᓇᕐᖓᑦ.);  

ᑎ) ᐊᖏᖅᑕᐅᓯᒪᓗᑎᒃ ᓄᖅᑲᖓᑉᐸᑕ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖏᓐᓂ ᐱᓇᓱᐊᕈᓯᕐᒥ ᖃᐅᔨᒃᑲᕐᓗᒍ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ;   

ᑎ) ᐱᔭᕇᖃᑦᑕᕐᓗᒋᑦ ᐊᑐᓂᑦ ᐅᕝᕙᓘᓐᓃᑦ ᑲᑎᒻᒪᓪᓗᑎᒃ ᐊᑭᓕᕐᓱᐃᒍᑎᒥᓂᖏᑕ ᒥᔅᓵᓄᑦ ᐅᓂᒃᑳᑦ ᐊᒻᒪᓗ 
ᑐᓂᖃᑦᑕᕐᓗᒋᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᑭᓯᐅᒪᔾᔪᑎᔅᓴᖃᕐᕕᒻᒧᑦ, ᐊᒻᒪᓗ ᑐᓂᖃᑦᑕᕐᓗᒋᑦ 
ᓇᓕᖅᑲᓕᒫᑦ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ ᑕᐃᒫᒃ ᐱᔭᕆᐊᖃᕐᖓᑕ ᒪᓕᑦᑐᒋᑦ ᑎᑎᕋᕐᕕᔅᓴᐃᑦ;   

ᑭ) ᐅᑎᖅᑎᖃᑦᑕᕐᓗᒋᑦ ᐊᑭᓕᕐᓱᐃᒍᑎᒥᓂᖏᑕ ᒥᔅᓵᓄᑦ ᐅᓂᒃᑳᓄᑦ ᐱᖃᓯᐅᑎᓗᒍᑦ ᐊᑐᖅᑕᐅᓂᙱᑦᑐᑦ ᑮᓇᐅᔭᑦ 
ᑐᓂᔭᐅᓯᒪᔪᑦ ᓯᕗᕐᖓᒍᑦ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ ᐃᑲᔫᑕᐅᓯᒪᔪᑦ 
ᐊᖏᖅᑕᐅᓯᒪᔪᒧᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᓂᐊᕐᓯᒪᔭᖓᓄᑦ;  

ᒋ) ᐱᔭᕇᕐᓗᒋᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒥᓂᖏᑕ ᒥᔅᓵᓄᑦ ᐅᓂᒃᑳᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑐᑭᓯᐅᒪᔾᔪᑎᔅᓴᖃᕐᕕᒻᒧᑦ, ᐃᓚᒋᔭᐅᓗᑎᒃ ᐃᑲᕐᕋᐃᑦ ᐱᔭᕇᖅᑕᐅᓯᒪᔪᑦ ᐱᓕᕆᐊᖏᓐᓂ ᐊᒻᒪᓗ ᑐᓂᓗᒋᑦ 30 
ᐅᓪᓗᐃᑦ ᑐᖔᓂ ᐱᔭᕇᖅᑕᐅᓚᐅᖅᑎᓪᓗᒋᑦ ᐃᓕᓴᐃᔩᑦ ᐃᓕᓐᓂᐊᕈᑎᒥᓂᖏᑦ. ᐊᑐᓂᑦ ᓇᒻᒥᓂᖅ 
ᐃᓕᓐᓂᐊᕈᑎᒥᓂᖏᑕ ᒥᔅᓵᓄᑦ ᐅᓂᒃᑳᑦ ᑲᒪᒋᔭᐅᔭᕆᐊᓖᑦ, ᑲᑎᒻᒪᓐᓂᕋᓗᐊᖅᑲᑕ; ᐊᒻᒪᓗ  

ᒥ) ᐱᖃᑕᐅᓗᓂ ᑲᑎᒪᔪᓂᑦ ᐃᓕᓐᓂᐊᖅᑐᓂᑦ ᖃᐅᔨᖃᑎᒌᓐᓂᐊᕐᖓᑕ ᐃᓕᓐᓂᐊᑲᓐᓂᕈᑎᒥᓂᖏᑕ ᒥᔅᓵᓄᑦ 
ᐊᑐᓚᐅᖅᑕᖏᓐᓂᒃ.  

 
12.2.8 ᐱᓇᓱᐊᖃᑕᐅᔪᓐᓇᖅᑐᑦ ᐃᓚᒋᔭᐅᔪᑦ ᑎᓕᐅᖅᑕᐅᕗᑦ ᐱᔾᔪᑎᖃᖃᑦᑕᖁᓪᓗᒋᑦ ᐃᓕᓐᓂᐊᕐᓂᖏᓐᓂᒃ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐸᕐᓇᑕᐅᓯᒪᔪᓂᑦ ᑎᑎᖅᑲᓂᑦ ᐊᒻᒪᓗ ᐃᖅᑲᓇᐃᔮᖏᓐᓄᑦ ᐸᕐᓇᐅᓯᐅᕈᒻᒥᑦ. 
 
12.2.9 ᐃᓕᓴᐃᔨᒐᓴᐃᑦ ᐋᖅᑭᔅᓱᐃᔪᑦ ᐃᓕᓴᕕᒻᒥ ᑲᑎᒪᕕᔾᔪᐊᕋᓛᕐᓂᐅᓂᐊᖅᑐᒥᒃ ᐊᑭᓖᑎᑦᑎᒍᓐᓇᖅᑐᑦ ᐱᖃᑕᐅᓂᐊᖅᑐᓂᑦ 
ᐱᒋᐊᕈᑎᔅᓴᓂᑦ ᑲᑎᒪᕕᔾᔪᐊᓂᕐᒧᑦ ᐊᑭᓕᐅᑕᐅᔭᕆᐊᓕᑐᐊᓂᑦ. ᑖᒃᑯᐊ ᐊᑭᖏᑦ ᓇᓗᓇᐃᖅᑕᐅᓯᒪᔭᕆᐊᖃᕋᔭᖅᑐᑦ ᐊᒻᒪᓗ 
ᐋᖅᑭᑦᑕᐅᓯᒪᑦᑎᐊᕐᓗᑎᒃ ᑮᓇᐅᔭᑐᕈᑎᔅᓴᓂᑦ ᓴᖅᑭᖅᑕᖏᓐᓂ ᑲᑎᒻᒪᓪᓗᑎᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂ 
ᐱᓇᓱᐊᕈᑎᖏᓐᓂ.   
 
12.3 ᐊᕕᑦᑐᕐᓯᒪᓂᐅᔪᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ 
ᐊᕕᑦᑐᕐᓯᒪᓂᐅᔪᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ ᓇᓗᓇᐃᖅᑕᐅᓯᒪᔪᒥ ᐊᕐᕌᒍᒥ ᐃᓘᓐᓇᖏᓐᓄᑦ ᐃᓕᓴᕕᒻᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓂ ᐋᖅᑭᑦᑕᐅᓯᒪᔪᓂᑦ ᐃᓕᓯᕕᐅᒋᐊᖃᕋᔭᖅᑐᑦ ᐊᕕᑦᑐᕐᓯᒪᕕᒻᒥ ᐊᑭᓖᒍᑕᐅᓯᒪᓂᐊᕐᖓᑦ ᐊᒻᒪᓗ 
ᐋᖅᑭᔅᓱᐃᓂᐊᕐᖓᑕ ᐊᕕᑦᑐᕐᓯᒪᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᑲᑎᒪᕕᔾᔪᐊᓂᕐᒧᑦ. ᐃᓕᔭᐅᒐᔭᖅᑐᓂᑦ 
ᐱᑕᖃᕋᔭᙱᑦᑐᖅ ᐊᑕᐅᓯᑐᐊᕐᒨᖓᔪᓂᑦ. ᐃᓘᓐᓇᑎᒃ ᐃᓚᒋᔭᐅᔪᑦ ᐊᕕᑦᑐᕐᓯᒪᕕᒻᒥ ᐱᖃᑕᐅᔪᓐᓇᕋᔭᖅᑐᑦ ᑲᑎᒪᕕᔾᔪᐊᓂᕐᒥ. 
ᐋᖅᑭᔅᓱᐃᓂᕐᒧᑦ ᑲᑎᒪᔨᕋᓛᑦ ᐊᖏᖅᑕᐅᒐᔭᖅᑐᑦ ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ 
ᐸᕐᓇᐃᒐᔭᕐᖓᑕ ᑲᒪᓗᑎᓪᓗ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᐱᓕᕆᐊᔅᓴᓂᑦ ᐊᒻᒪᓗ ᐃᓘᓐᓇᖏᓐᓂᒃ 
ᐋᖅᑭᓱᖅᑕᐅᔭᕆᐊᓕᓐᓂᑦ.   
 
12.4 ᐊᐅᓚᔾᔪᓰᑦ ᐊᕕᑦᑐᕐᓯᒪᓂᐅᔪᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂ 
ᑖᒃᑯᐊ ᓇᓗᓇᐃᕐᓯᓯᒪᔪᑦ ᐊᐅᓚᔾᔪᓯᕐᓂᑦ ᐃᓕᓯᓂᕐᒧᑦ, ᐱᓇᓱᐊᕐᓂᕐᒧᑦ ᐊᒻᒪᓗ ᐊᑐᕐᓂᕐᒧᑦ ᐃᓕᓴᕕᒻᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᑮᓇᐅᔭᓂᑦ ᐊᕕᑦᑐᕐᓯᒪᓂᐅᔪᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᐸᕐᓇᐃᔪᖃᖅᑎᓪᓗᒍ.  
 
12.4.1 ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᐃᓕᓯᒐᔭᖅᑐᑦ ᓈᒻᒪᑦᑐᓂᑦ ᑮᓇᐅᔭᓂᑦ 
ᐊᑕᐅᓯᐊᕐᓗᑎᖑᓐᓃᑦ ᑲᑎᒪᖃᑎᒌᒍᑕᐅᒐᔭᖅᑐᓂᑦ ᐊᒻᒪᓗ ᐃᓘᓐᓇᖏᓐᓄᑦ ᐅᖄᓚᐅᑎᒃᑯᑦ ᑲᑎᒪᒍᑕᐅᒐᔭᖅᑐᓂᑦ ᐃᑲᔪᕐᓗᑎᒃ 
ᐃᖅᑲᓇᐃᔮᖏᓐᓂᒃ ᐋᖅᑭᔅᓱᐃᔩᑦ ᑲᑎᒪᔨᕋᓛᑦ. ᐋᖅᑭᔅᓱᐃᓂᕐᒧᑦ ᑲᑎᒪᔨᕋᓛᑦ ᐃᑲᔪᖅᑕᐅᑲᓐᓂᕋᔭᕐᒥᔪᑦ ᐊᒻᒪᓗ ᐃᑲᔪᖅᑕᐅᒐᔭᕐᒥᔪᑦ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ ᐊᒻᒪᓗ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨᒧᑦ 
ᑲᒪᒋᔭᖃᖅᑎᓪᓗᒋᑦ ᐸᕐᓇᐅᑎᖏᓐᓂᒃ ᐊᒻᒪᓗ ᐋᖅᑭᔅᓱᐃᓂᖏᓐᓂ.  
 
12.4.2 ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᓈᒻᒪᑦᑐᓂᑦ ᐅᓪᓗᓕᒫᖅ ᐃᖅᑲᓇᐃᔮᖃᕋᔭᖅᑐᒥᒃ 
ᐃᖅᑲᓇᐃᔭᖅᑎᖃᖅᑎᑦᑎᒍᓐᓇᖅᑐᑦ ᑲᒪᒋᔭᖃᕋᔭᖅᑐᒥᒃ ᐊᕕᑦᑐᕐᓯᒪᓂᐅᔪᓂᑦ ᑲᑎᒪᕕᔾᔪᐊᓂᕐᒥ.   
 
12.4.3 ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᑦ ᑕᐃᔅᓱᒧᖓ ᐊᕐᕌᒍᒧᑦ ᐱᖃᑕᐅᔪᐃᓐᓇᐅᑎᓪᓗᒋᑦ 
ᐃᓕᓴᕕᓕᒫᑦ ᐊᕕᑦᑐᕐᓯᒪᕕᒻᒥ ᐃᓕᓯᕕᐅᒐᔭᖅᑐᑦ ᐊᒻᒪᓗ ᑲᑐᑎᑎᑕᐅᒐᔭᖅᑐᑦ ᐊᕕᑦᑐᕐᓯᒪᓂᐅᔪᓂᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᕌᖓᔪᓂᑦ ᑲᒪᒋᔭᐅᓂᐊᖅᑐᓄᑦ.  
 
12.4.4 ᑮᓇᐅᔭᓂᑦ ᐱᑕᖃᔾᔮᖏᑦᑐᑦ ᐊᑕᐅᓯᑐᐊᕐᒨᖓᔪᓂᑦ ᐃᓚᒋᔭᐅᔪᓄᑦ. ᐃᓚᒋᔭᐅᔪᑦ ᐱᖃᑕᐅᙱᑦᑐᑦ ᐊᕕᑦᑐᕐᓯᒪᓂᐅᔪᓂᑦ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖏᓐᓂ ᑲᒪᒋᔭᖃᕆᐊᖃᕋᔭᖅᑐᑦ ᐸᕐᓇᐃᓂᕐᒥᒃ ᓇᒻᒥᓂᖅ ᑮᓇᐅᔭᖃᖅᑎᑕᐅᙱᓪᓗᑎᒃ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ. ᐊᑐᓂᑦ ᐊᑕᐅᓯᕐᒨᖓᔪᑦ ᐸᕐᓇᐅᑏᑦ ᐊᖏᖅᑕᐅᓯᒪᒋᐊᖃᕋᔭᖅᑐᑦ ᐃᓕᓴᕕᒻᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ ᐊᒻᒪᓗ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᑲᒪᔨᒧᑦ.  
 
12:4.5 ᐱᖃᑕᐅᔪᑦ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᐃᒪᐃᒃᑲᔭᖅᑐᑦ:  

ᐃ. ᑲᒪᒋᔭᔅᓴᓂᑦᑎᓪᓗᒍ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᖅᑲᑕᕐᕕᒃ ᐱᖃᑦᑕᓂᐊᕐᖓᑦ ᐊᒻᒪᓗ 
ᑐᓂᓯᐅᖅᑲᐃᖃᑦᑕᓂᐊᕐᖓᑦ ᐃᓘᓐᓇᖏᓐᓂᒃ ᑐᑭᓯᐅᒪᔾᔪᑎᔅᓴᓂᑦ ᐱᔾᔪᑎᓕᓐᓂᑦ ᐊᕕᑦᑐᕐᓯᒪᓂᐅᔪᒥ ᑲᑎᒪᕕᔾᔪᐊᓂᕐᒥ;  

ᐱ. ᐃᑲᔪᕋᔭᖅᑐᑦ ᐃᓚᒋᔭᐅᔪᓂᑦ ᐊᑎᓕᐅᖅᑎᓪᓗᒋᑦ ᖃᕋᓴᐅᔭᒃᑯᑦ ᑲᑎᒪᕕᔾᔪᐊᓂᕐᒧᑦ; 
ᑎ. ᑐᓂᓯᒐᔭᖅᑐᑦ ᑐᑭᓯᐅᒪᔾᔪᑎᔅᓴᓕᒫᓂᑦ ᑐᔅᓯᕌᖑᓯᒪᔪᓂᑦ ᐱᔭᕆᐊᓕᖏᓐᓂᒃ ᐋᖅᑭᔅᓱᐃᓂᕐᒧᑦ ᑲᑎᒪᔨᕋᓛᑦ; ᐊᒻᒪᓗ   
ᑭ. ᑲᒪᒐᔭᖅᑐᑦ ᐋᖅᑭᔅᓱᐃᓂᕐᒥᒃ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᑎᓪᓗᒋᑦ ᐱᕐᓯᓕᕐᓂᖅᑲᑦ ᐸᕐᓇᐅᒻᒥᑦ.   
 

12.4.6 ᐋᖅᑭᔅᓱᐃᓂᕐᒧᑦ ᑲᑎᒪᔨᕋᓛᑦ ᐃᒪᐃᒃᑲᔭᖅᑐᑦ: 
ᐃ. ᑎᑎᕋᕋᔭᖅᑐᑦ ᖃᓄᐃᑦᑑᓂᐊᕐᓂᖓᓂᒃ ᑲᑎᒪᕕᔾᔪᐊᕈᑕᐅᒍᒪᔫᑉ ᑕᑯᖅᑯᔾᔭᐅᒐᔭᖅᑐᓂ ᐃᓘᓐᓇᖏᓐᓄᑦ ᐱᖃᑕᐅᓂᐊᖅᑐᓄᑦ 

ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᖃᓛᕐᓄᑦ;  
ᐱ. ᑐᓂᓯᒐᔭᖅᑐᑦ ᓇᓕᖅᑲᖓᓂᒃ ᖃᓄᐃᑦᑑᓂᖓᑕ ᐊᒻᒪᓗ ᑮᓇᐅᔭᑐᕈᑎᔅᓴᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 

ᑲᒪᔨᒧᑦ ᐊᒻᒪᓗ ᑲᑎᒪᔨᕋᓛᕐᓄᑦ ᕿᒥᕐᕈᔭᐅᒐᔭᕐᖓᑦ;  
ᑎ. ᑐᓂᓯᒐᔭᖅᑐᑦ ᑎᑎᕋᕐᕕᔅᓴᓂᑦ ᑐᕌᖓᔪᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨᒧᑦ ᐊᑭᓕᐅᑎᔅᓴᓂᑦ 

ᐊᖏᖅᑕᐅᓯᒪᔪᓄᑦ ᐊᑭᓕᕐᓱᖅᑕᐅᓂᐊᕐᓯᒪᔪᓄᑦ ᑕᐃᒪᐃᒋᐊᖃᖅᑎᓪᓗᒋᑦ;    
ᑭ. ᐱᔭᕇᕐᓯᒐᔭᖅᑐᑦ ᓇᐃᓈᕐᓯᒪᔪᓂᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᑦ ᐱᔭᕇᖅᑎᓪᓗᒋᑦ ᐃᓕᓴᐃᔩᑦ 

ᐃᓕᓐᓂᐊᑲᓐᓂᕈᑎᒋᓚᐅᖅᑕᖏᓐᓂᒃ; ᐊᒻᒪᓗ  
ᒋ. ᓴᓇᒐᔭᖅᑐᑦ ᐱᕐᓯᓕᖅᑲᑦ ᐸᕐᓇᐅᒻᒧᑦ ᐊᑐᐊᒐᕐᒥᑦ ᐃᓚᖃᕐᓗᓂ ᐊᑐᖅᑕᐅᖔᕈᓐᓇᕋᔭᖅᑐᓂᑦ ᐃᓕᓴᐃᔩᑦ 

ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᓇᓖᕌᕋᔅᓴᓂᑦ  
 
12.5 ᓄᓇᕗᒥ−ᓄᓇᓕᓕᒫᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ 
ᐊᕐᕌᒍᓂᑦ ᑕᐃᒃᑯᓇᓂ ᓄᓇᕗᒥ−ᓄᓇᓕᓕᒫᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᖏᓐᓂ, ᓲᕐᓗ ᓄᓇᕗᒥ ᐃᓕᓴᐃᔩᑦ 
ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ, ᐋᖅᑭᔅᓱᐃᓂᖅ ᐊᑕᐅᑦᑎᒦᑎᑕᐅᒐᔭᖅᑐᖅ ᓄᓇᕗᒥ−ᓄᓇᓕᓕᒫᓂᑦ ᑲᑎᒪᕕᔾᔪᐊᓂᕐᒧᑦ ᑲᑎᒪᔨᕋᓛᕐᓂᑦ 
ᑲᒪᒋᔭᓕᓐᓄᑦ ᐃᑲᔪᖅᑕᐅᓗᑎᒃ ᖃᓄᓕᒫᖅ ᑲᑎᒪᔨᕋᓛᕐᓂᑦ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ ᐊᒻᒪᓗ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨᒧᑦ. ᐃᓘᓐᓇᑎᒃ ᑮᓇᐅᔭᑦ ᐊᑐᖅᑐᔅᓴᓕᐊᖑᓯᒪᒐᔭᖅᑐᑦ ᐋᖅᑭᔅᓱᐃᓂᕐᑦᒧ 
ᑲᑎᒪᔨᕋᓛᕐᓄᑦ. ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᐃᓕᓯᒐᔭᖅᑐᑦ ᓈᒻᒪᑦᑐᓂᑦ ᑮᓇᐅᔭᓂᑦ 
ᒪᕐᕈᐊᑎᕐᓗᑎᖑᓐᓃᑦ ᑲᑎᒪᖃᑎᒌᒍᑕᐅᒐᔭᖅᑐᓂᑦ ᐊᒻᒪᓗ ᐃᓘᓐᓇᖏᓐᓄᑦ ᐅᖄᓚᐅᑎᒃᑯᑦ ᑲᑎᒪᒍᑕᐅᒋᐊᖃᕋᔭᖅᑐᓄᑦ ᐃᑲᔪᕐᓗᑎᒃ 
ᐃᖅᑲᓇᐃᔮᖏᓐᓂᒃ ᐋᖅᑭᔅᓱᐃᓂᕐᒧᑦ ᑲᑎᒪᔨᕋᓛᑦ. ᐊᑕᐅᓯᑐᐊᕐᒨᖓᔪᓂᑦ ᑮᓇᐅᔭᓂᑦ ᐃᓕᓯᔪᖃᕋᔭᙱᑦᑐᖅ ᐃᓚᒋᔭᐅᔪᓄᑦ 
ᓄᓇᕗᒥ−ᓄᓇᓕᓕᒫᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᖃᓛᕐᓂᐊᑎᓪᓗᒋᑦ ᐊᕐᕌᒍᒥ. ᐃᓚᒋᔭᐅᔪᑦ ᑲᑎᒪᖃᑕᐅᔾᔮᖏᑦᑐᑦ 
ᓄᓇᕗᒥ−ᓄᓇᓕᓕᒫᑦ ᑲᑎᒪᕕᔾᔪᐊᑎᓪᓗᒋᑦ ᑲᒪᒋᔭᖃᕆᐊᖃᕋᔭᖅᑐᑦ ᓇᒻᒥᓂᖅ ᐸᕐᓇᐃᓂᕐᒥᒃ ᑮᓇᐅᔭᖃᖅᑎᑕᐅᙱᓪᓗᑎᒃ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ. ᐊᑕᐅᓯᑐᐊᕐᒨᖓᔪᑦ ᐸᕐᓇᐅᑏᑦ ᐊᖏᖅᑕᐅᔭᕆᐊᖃᕋᔭᖅᑐᑦ ᐃᓕᓴᕕᒻᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ ᐊᒻᒪᓗ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ.  

12.6 ᐊᐅᓚᔾᔪᓰᑦ ᓄᓇᕗᒥ−ᓄᓇᓕᓕᒫᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖏᓐᓂ  

ᑖᒃᑯᐊ ᓇᓗᓇᐃᕐᓯᓯᒪᔪᑦ ᐊᐅᓚᔾᔪᓯᐅᖃᑦᑕᓂᐊᖅᑐᓂᑦ ᐃᓕᓯᓂᕐᒧᑦ, ᐱᓇᓱᐊᕈᑎᖃᕐᓂᕐᒧᑦ ᐊᒻᒪᓗ ᐊᑐᕐᓂᕐᒧᑦ ᐃᓕᓴᕕᒻᒥ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᑮᓇᐅᔭᓂᑦ ᓄᓇᕗᒥ−ᓄᓇᓕᓕᒫᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᓛᖅᑕᖓᓐᓂ 
ᐸᕐᓇᓯᒪᑎᓪᓗᒋᑦ. 

12.6.1 ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᐃᑦ ᐊᕐᕌᒍᒧᑦ ᐃᓘᓐᓇᖏᓐᓂᒃ ᐱᖃᑕᐅᓂᐊᖅᑐᓕᒫᓂᑦ 
ᐃᓕᓴᕕᓐᓂᑦ ᐃᓕᔭᐅᒐᔭᖅᑐᑦ ᐊᒻᒪᓗ ᑲᑐᑎᓗᑎᒃ ᓄᓇᕗᒥ−ᓄᓇᓕᓕᒫᓂᑦ ᑲᑎᒪᕕᔾᔪᐊᕐᓂᐅᓂᐊᖅᑐᒧᑦ.   

12.6.2 ᑮᓇᐅᔭᓂᑦ ᐱᑕᖃᔾᔮᖏᑦᑐᑦ ᐊᑕᐅᓯᑐᐊᕐᒨᖓᔪᓂᑦ ᐃᓚᒋᔭᐅᔪᓄᑦ. ᐃᓚᒋᔭᐅᔪᑦ ᐱᖃᑕᐅᔾᔮᖏᑦᑐᑦ ᓄᓇᕗᒥ−ᓄᓇᓕᓕᒫᓂᑦ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖓᓐᓂ ᑲᒪᒋᔭᖃᕆᐊᖃᖃᔭᖅᑐᑦ ᐸᕐᓇᐃᓂᕐᒥᒃ ᓇᒻᒥᓂᖅ ᑮᓇᐅᔭᖃᖅᑕᐅᙱᓪᓗᑎᒃ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᒋᒐᔭᖅᑕᖓᓐᓂ. ᐊᑐᓂᑦ ᐊᑕᐅᓯᕐᒨᖓᔪᑦ ᐸᕐᓇᐅᑏᑦ ᐊᖏᖅᑕᐅᓯᒪᒋᐊᖃᕋᔭᖅᑐᑦ ᐃᓕᓴᕕᒻᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ ᐊᒻᒪᓗ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᑲᒪᔨᒧᑦ.  

12.6.3 ᐱᖃᑕᐅᔪᑦ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂ ᑲᑎᒪᔨᕋᓛᕐᓂᑦ ᐃᒪᐃᒃᑲᔭᖅᑐᑦ:  
ᐃ. ᑲᒪᒋᔭᔅᓴᓂᑦᑎᓪᓗᒍ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᖅᑲᑕᕐᕕᒃ ᐱᖃᑦᑕᓂᐊᕐᖓᑦ ᐊᒻᒪᓗ 

ᑐᓂᓯᐅᖅᑲᐃᖃᑦᑕᓂᐊᕐᖓᑦ ᑐᑭᓯᐅᒪᔾᔪᑎᔅᓴᓂᑦ ᐱᔾᔪᑎᒋᓪᓗᒋᑦ ᐊᕕᑦᑐᕐᓯᒪᓂᐅᔪᓂᑦ ᐅᕝᕙᓘᓐᓃᑦ 
ᓄᓇᕗᒥ−ᓄᓇᓕᓕᒫᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᖁᑎᔅᓴᖏᓐᓂ ᐱᓕᕆᐊᖑᓂᐊᖅᑐᓂᑦ ᐅᕝᕙᓘᓐᓃᑦ 
ᑲᑎᒪᕕᔾᔪᐊᕐᓂᐅᓂᐊᖅᑐᒥᑦ, ᐊᒻᒪᓗ ᐃᑲᔪᕐᓗᑎᒃ ᐃᓚᔭᒋᔭᐅᔪᓂᑦ ᐊᑎᓕᐅᕐᓂᕐᒧᑦ ᖃᕋᓴᐅᔭᒃᑯᑦ 

ᐱ. ᑐᓂᓯᖃᑦᑕᕐᓗᑎᒃ ᑐᑭᓯᐅᒪᔾᔪᑎᔅᓴᓂᑦ ᐱᔭᕆᐊᓕᖏᓐᓂᒃ ᑭᙴᒪᓯᒪᔭᖏᓐᓂᒃ ᐋᖅᑭᔅᓱᐃᓂᕐᒧᑦ ᑲᑎᒪᔨᕋᓛᑦ  
 

12.6.4 ᐋᖅᑭᔅᓱᐃᓂᕐᒧᑦ ᑲᑎᒪᔨᕋᓛᑦ ᐃᒪᐃᖃᑦᑕᓂᐊᖅᑐᑦ: 

ᐃ. ᐋᖅᑭᔅᓱᐃᖃᑦᑕᕐᓗᑎᒃ ᖃᓄᐃᓕᖓᓂᕆᓂᐊᖅᑕᖏᓐᓂᒃ ᑐᔅᓯᕋᐅᑕᐅᓯᒪᔫᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖓᓐᓂᒃ 
ᑕᑯᖅᑯᔾᔭᐅᖃᑦᑕᓂᐊᖅᑐᑎᒃ ᐃᓘᓐᓇᖏᓐᓄᑦ ᐃᖃᑕᐅᔪᓄᑦ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᖁᑎᔅᓴᖏᓐᓄᑦ 
ᑲᑎᒪᔨᕋᓛᕐᓄᑦ,  

ᐱ. ᑐᓂᓯᒐᔭᖅᑐᑦ ᓇᓕᖅᑲᖓᓂᒃ ᖃᓄᐃᓕᖓᓂᕆᓂᐊᖅᑕᖏᓐᓂᒃ ᐊᒻᒪᓗ ᑮᓇᐅᔭᖅᑑᑎᔅᓴᓂᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ ᐊᒻᒪᓗ ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ 
ᕿᒥᕐᕈᔭᐅᒐᔭᕐᖓᑦ,  

ᑎ.  ᑐᓂᓯᒐᔭᖅᑐᑦ ᑎᑎᕋᕐᕕᔅᓴᓂᑦ ᑐᕌᖓᔪᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨᒧᑦ ᐊᑭᓕᐅᑎᔅᓴᓂᑦ 
ᐊᖏᖅᑕᐅᓯᒪᔪᓄᑦ ᐊᑭᓕᕐᓱᖅᑕᐅᓂᐊᕐᓯᒪᔪᓄᑦ ᑕᐃᒪᐃᒋᐊᖃᖅᑎᓪᓗᒋᑦ; 

ᑭ. ᐱᔭᕇᕐᓯᒐᔭᖅᑐᑦ ᓇᐃᓈᕐᓯᒪᔪᓂᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᑦ ᐱᔭᕇᖅᑎᓪᓗᒋᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᒋᓚᐅᖅᑕᖏᓐᓂᒃ; ᐊᒻᒪᓗ 

ᒋ. ᓴᓇᒐᔭᖅᑐᑦ ᐱᕐᓯᓕᖅᑲᑦ ᐸᕐᓇᐅᒻᒧᑦ ᐊᑐᐊᒐᕐᒥᑦ ᐃᓚᖃᕐᓗᓂ ᐊᑐᖅᑕᐅᖔᕈᓐᓇᕋᔭᖅᑐᓂᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᓇᓖᕌᕋᔅᓴᓂᑦ  
 

ᐊᑐᐊᒐᖅ 13 – ᐅᓪᓗᖏᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕕᔅᓴᖏᑦ ᐊᒻᒪᓗ ᐃᓕᓴᕖᑦ ᒪᑐᓯᒪᕕᒋᓛᖅᑕᖏᑦ 
 
13.1 ᑎᒥᖃᑎᒌᖏᓐᓄᑦ ᐃᓚᖢᒋᔭᐅᔪᑦ ᐃᓕᓴᕕᒻᒥ ᐃᓕᓐᓂᐊᖃᑕᐅᑉᐸᑕ (ᐃᓄᑑᓗᑎᒃ ᐅᕝᕙᓘᓐᓃᑦ ᑲᑎᒻᒪᓗᑎᒃ) 
ᖃᖓᑐᐃᓐᓇᑦᑎᐊᖅ ᐅᓪᓗᒃᑯᑦ ᐅᕝᕙᓘᓐᓃᑦ ᐱᓇᓱᐊᕈᓯᕐᒥ, ᑕᐃᒪ ᐃᓚᒋᔭᐅᔪᑦ ᐃᓕᓴᕕᒻᒥ ᐃᓱᒪᒋᔭᐅᒐᔭᖅᑐᑦ “ᐃᓕᓴᐃᔩᑦ 
ᐃᓕᓐᓂᐊᑲᓐᓂᖅᑐᑦ”. ᑖᓐᓇ ᐱᖃᓯᐅᔾᔨᔪᖅ ᐃᓕᓴᕕᒻᒥ ᐊᖏᔪᖅᑳᕐᒥᒃ ᐊᒻᒪᓗ ᐊᖏᔪᖅᑳᑉ ᑐᖏᓕᐊᓂ. ᐃᓚᒋᔭᐅᔪᑦ 
ᐃᓱᒪᒋᔭᐅᒐᔭᖅᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖏᓐᓂᒃ ᐅᓪᓗᓂᑦ ᑕᓪᓕᒪᓂᑦ ᓄᓇᓖᑦ ᐃᓕᓐᓂᐊᖅᑐᓕᕆᔨᒃᑯᑦ 
ᓇᓗᓇᐃᕐᓯᒪᔭᖓᓐᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖏᓐᓂᒃ ᐱᓇᓱᐊᕈᓯᕐᒥ.  

13.2 ᐋᖅᑭᓯᒪᓂᕆᖃᑦᑕᓂᐊᖅᑕᖏᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᕕᒋᖃᑦᑕᓂᐊᖅᑕᖏᑦ ᐅᓪᓗᐃᑦ ᐃᓕᓴᕕᐅᑉ ᐅᓪᓗᕐᓯᐅᑎᖏᑎᒍᑦ 
ᐅᖃᐅᓯᐅᔭᕆᐊᓖᑦ ᓴᖅᑭᔮᖅᑐᒥ ᑲᑎᒪᓗᑎᒃ ᐃᓘᓐᓇᑎᒃ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᑦ ᑲᑎᒪᖃᑕᐅᓗᑎᒃ. ᑕᐃᒪ ᑭᓯᐊᓂ 
ᓈᒻᒪᒃᑲᔭᖅᑐᖅ ᐊᑕᐅᑦᑎᒃᑯᑦ ᒪᑐᓯᒪᓂᐊᙱᒃᑯᑎᒃ ᐃᓚᐃᓐᓇᖓᓂᒃ ᒪᑐᓯᒪᔭᕆᐊᖃᕋᔭᖅᑐᑦ (ᑕᑯᓗᒍ ᐊᑖᓃᑦᑐᖅ).   

ᒪᓕᑦᑐᒍ ᐊᖏᕈᑕᐅᓯᒪᔪᖅ ᐃᓘᓐᓇᖏᓐᓄᑦ ᑐᕌᖓᔪᖅ (ᐃᓛᒃᑯᑦ 2): 

“ᐅᓪᓗᖅ ᑕᖃᐃᕐᓯᕐᓇᖅ” ᑐᑭᓕᒃ ᓯᕙᑖᕐᕕᒃ ᐊᒻᒪᓗ ᓈᑦᑎᖑᔭ ᐊᒻᒪᓗᑦᑕᐅᖅ, ᕿᑲᕐᓇᖅ ᐅᕝᕙᓘᓐᓃᑦ ᓄᖅᑲᖓᑲᐃᓐᓇᕐᕕᖓ, 
ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᕐᓯᒪᒋᐊᑐᑎᓐᓇᒍ ᐃᖅᑲᓇᐃᔮᖓᓂ. ᑐᖏᓕᕇᓂᑦ, ᓯᕙᑖᕐᕕᒃ ᓈᑦᑎᖑᔭᕐᓗ 
ᓇᓗᓇᐃᖅᑕᐅᓯᒪᒍᓐᓇᖏᑦᑑᒃ ‘ᐃᓕᓐᓂᐊᕐᓇᐅᓗᑎᒃ ᐅᓪᓘᒃ’ ᒪᓕᑦᑐᒋᑦ ᐃᓘᓐᓇᖏᑦ ᐊᖏᕈᑕᐅᓯᒪᔪᑦ. 

13.3 ᐋᖅᑭᔅᓯᓂᖅ ᐊᓯᔾᔩᓂᕐᓘᓐᓃᑦ ᐅᓪᓗᖏᓐᓂᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᕕᒋᓛᖅᑕᖏᓐᓂᒃ ᐃᑉᐱᒍᓱᑦᑎᐊᕆᐊᓖᑦ 
ᐅᓪᓗᕐᓯᐅᑎᑎᒍᑦ ᐊᐅᓚᑦᑎᔾᔪᑕᐅᕙᑦᑐᓂᑦ ᐋᖅᑭᓱᖅᑕᐅᓯᒪᔪᓂᑦ ᓄᓇᕗᑦ ᒐᕙᒪᒃᑯᖏᓐᓂ  ᐃᓕᓐᓂᐊᕐᓂᓕᕆᔨᒃᑯᓐᓂ ᐊᒻᒪᓗ 
ᐊᖏᖅᑕᐅᓯᒪᓗᑎᒃ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂ. ᐃᓚᖏᑦ ᐃᓕᓐᓂᐊᖅᑐᓕᕆᔩᑦ ᓄᓇᕗᒥ ᓇᒥᑐᐃᓐᓇᖅ 
ᐊᖏᕐᓯᒪᒍᓐᓇᖅᑐᑦ ᐃᓚᐃᓐᓇᖓᓂ ᐃᓕᓴᕕᒻᒥ ᒪᑐᓯᒪᑎᑦᑎᓂᕐᒧᑦ ᐊᑐᕈᓐᓇᖁᓪᓗᒋᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ 
ᐃᓚᒋᔭᐅᔪᑦ. ᐃᓚᐃᓐᓇᖓᓂ ᐃᓕᓴᕕᒻᒥ ᒪᑐᓯᒪᑎᑦᑎᓂᐊᖅᑲᑕ ᒪᑐᓯᒪᑎᑦᑎᒐᔭᖅᑐᑦ ᐃᓕᓴᕕᒻᒥᑦ ᐱᓇᓱᐊᕈᓯᕐᒥᑦ ᐊᑕᐅᓯᕐᒥᑦ 
ᐊᒻᒪᓗ ᒪᑐᓯᒪᒐᔭᖅᑐᓂ ᐃᓕᓴᕕᐅᑉ ᐃᓚᖓ ᐱᓇᓱᐊᕈᓯᐅᑉ ᑐᖏᓕᐊᓂ ᐊᓯᐊᒍᑦ. ᑕᐃᒫᒃ ᐋᖅᑭᓯᒪᓂᐅᒐᔭᖅᑐᖅ ᐃᓕᓴᕕᒻᒧᑦ 
ᖃᐅᔨᓴᖅᑕᐅᒍᒪᑉᐸᑦ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᐅᖃᕐᕕᖃᕈᓐᓇᖅᑐᑦ ᐊᕕᑦᑐᕐᓯᒪᕕᒻᒥ 
ᐃᓕᓴᕕᓕᕆᔨᓄᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᐅᔨᒃᑲᐃᑦᑕᐅᑎᒋᓗᑎᒃ.   

ᐊᑐᐊᒐᖅ 14 – ᐋᓐᓂᐊᓂᕐᒧᑦ ᓄᖅᑲᖓᑲᐃᓐᓇᕐᓂᖅ ᐅᕝᕙᓘᓐᓃᑦ ᐊᓯᐊᓂᒃ ᐱᔾᔪᑎᖃᖅᑐᓂ 
ᓄᖅᑲᖓᑲᐃᓐᓇᕐᓂᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖃᖅᑎᓪᓗᒋᑦ  
 
14.1 ᐃᓚᒋᔭᐅᔪᖅ ᐋᓐᓂᐊᓂᕐᒧᑦ ᓄᖅᑲᖓᒍᓂ ᐅᕝᕙᓘᓐᓃᑦ ᐊᓯᐊᓂᒃ ᐱᔾᔪᑎᖃᕐᓗᓂ ᓄᖅᑲᖓᒍᓂ (ᕿᑐᕐᖓᖓᓂ 
ᐋᓐᓂᐊᓂᖓᓄᑦ, ᑐᖁᔪᖃᖅᑎᓪᓗᒍ ᐃᓚᖓᓂᒃ, ᐊᓯᐊᓂᓪᓘᓐᓃᑦ) ᐃᓕᓴᐃᔩᑦ ᐃᓕᓐᓂᐊᕐᓂᖃᖅᑎᓪᓗᒋᑦ ᐅᕝᕙᓘᓐᓃᑦ 
ᐃᓕᓐᓂᐊᑲᓐᓂᕐᓂᖃᖅᑎᓪᓗᒋᑦ, ᐅᐸᔅᓯᒪᓐᓂᖏᒃᑯᕕᑦ ᐊᓯᐊᒍᑦ ᐱᕕᖃᒃᑲᓐᓂᕋᔭᙱᑦᑐᑎᑦ.   
 
14.2 ᐊᖏᖅᑕᐅᓯᒪᓗᑎᑦ ᓄᖅᑲᖓᒍᕕᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖃᖅᑎᓪᓗᒋᑦ ᖃᐅᔨᒃᑲᕆᐊᓕᒃ ᑲᒪᔨ ᑕᐃᒫᒃ 
ᖃᓄᖅᑑᕐᓯᒪᒍᓐᓇᓂᐊᕐᖓᑕ ᐅᓂᒃᑳᓕᐅᕐᓂᕐᒧᑦ ᐊᒻᒪᓗ ᐊᑭᓕᕐᓱᐃᔾᔪᑎᒥᓂᕐᓄᑦ ᑎᑎᕋᕐᓂᕐᒧᑦ.  

 
14.3 ᐃᓚᒋᔭᐅᔪᖅ ᐋᓐᓂᐊᓂᕐᒧᑦ ᓄᖅᑲᖓᒍᓂ ᐅᕝᕙᓘᓐᓃᑦ ᐊᓯᐊᓂᒃ ᐱᔾᔪᑎᖃᕐᓗᓂ ᓄᖅᑲᖓᒍᓂ ᐃᓕᓴᐃᔩᑦ 
ᐃᓕᓐᓂᐊᕐᓂᖏᓐᓂ, ᐅᓪᓗᐃᑦ ᑐᑭᓯᔭᐅᓯᒪᒐᔭᖅᑐᑦ ᐊᑐᖅᑐᒥᓂᐅᒋᐊᔅᓴᖏᓐᓂᒃ ᑭᓯᐊᓂ ᐃᓚᒋᔭᐅᔪᖅ ᓱᓕ ᐊᑐᕈᓐᓇᕋᔭᖅᑐᖅ 
ᐊᑕᐅᓯᕐᒨᖓᔪᓂᑦ ᑮᓇᐅᔭᓂᑦ ᐃᓕᔭᐅᓯᒪᔪᓂᑦ (ᑭᓯᐊᓂ ᐊᑕᐅᓯᕐᒧᑦ/ᑲᑎᒻᒪᔪᓄᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᕕᖓᓐᓂ ᐊᕐᕌᒍᒥ). 
ᑖᒃᑯᐊ ᐃᓕᔭᐅᓯᒪᔪᑦ ᐊᑐᖅᑕᐅᒍᓐᓇᕋᔭᖅᑐᑦ ᓂᐅᕕᐅᑕᐅᓗᑎᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᐅᑉ 
ᐊᖏᕐᓯᒪᔭᖏᓐᓄᑦ ᐃᓕᓴᐃᔨᐅᑉ ᐊᑐᕆᐊᖃᕐᓯᒪᔭᖏᓐᓄᑦ ᐅᕝᕙᓘᓐᓃᑦ ᐊᑭᓕᐅᑎᒋᓗᒋᑦ ᐱᖃᑕᐅᕕᒋᓂᐊᖅᑕᖓᓄᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᐅᑉ ᐊᖏᕐᓯᒪᔭᖓᓄᑦ ᐃᓕᓴᐃᔨᐅᑉ ᐃᓕᓐᓂᐊᑲᓐᓂᕈᑎᒋᓂᐊᕐᓯᒪᔭᖓᓄᑦ ᑲᔪᓯᓂᐊᖅᑐᒧᑦ 
ᐃᓚᒋᔭᐅᔫᑉ ᐃᓚᐅᕕᒋᔪᓐᓇᓂᐊᖅᑕᖓᓂ ᓇᒻᒥᓂᖅ. (ᑐᑭᓯᒋᐊᕐᕕᒋᓗᒍ ᐊᑐᐊᒐᖅ 23)  
  

ᐊᑐᐊᒐᖅ 15 – ᐊᓯᒃᑲᓐᓂᖏᑦ ᐃᓕᓐᓂᐊᕐᓇᐃᑦ ᐃᓕᓴᐃᔨᓄᑦ 
 
15.1 ᐊᑐᓂᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᑦ ᐅᓪᓗᓂᑦ ᑕᓪᓕᒪᓂᑦ ᐋᖅᑭᔅᓯᕕᐅᖃᑦᑕᕐᖓᑕ ᐅᓪᓗᓂᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᒪᓕᑦᑐᒍ ᐊᑐᐊᒐᖅ 13.3. ᐊᓯᖏᑦ ᐅᓪᓗᐃᑦ ᐃᓚᔭᐅᓯᒪᔪᑦ ᐱᖃᑕᐅᓂᐊᕐᓂᕐᒧᑦ ᐅᕝᕙᓘᓐᓃᑦ 
ᐃᓚᒋᔭᐅᓂᐊᕐᓂᕐᒧᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᖏᓐᓄᑦ ᐊᖏᖅᑕᐅᔪᓐᓇᖏᑦᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑲᑎᒪᔨᕋᓛᕐᓄᑦ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ(ᓄᑦ) ᐅᕝᕙᓘᓐᓃᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑲᑎᒪᔨᓄᑦ. ᑲᔪᓯᒋᐊᕈᓐᓇᕋᔭᖅᑐᖅ ᑕᐃᒫᒃ ᓄᖅᑲᖓᔾᔪᑎᖃᕈᒪᓗᓂ ᐊᑐᖅᑕᐅᒐᔪᓲᓂᑦ ᓄᖅᑲᖓᔾᔪᑎᔅᓴᓂᑦ ᑐᔅᓯᕋᐅᑕᐅᓲᓂᑦ. 
ᑖᒃᑯᐊᓕ ᐅᓪᓗᐃᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᖏᓐᓄᑦ ᐅᓪᓗᓄᑦ ᐃᓚᒋᔭᐅᒋᐊᔅᓴᖏᓐᓂᒃ ᐃᓱᒪᒋᔭᐅᒐᔭᙱᑦᑐᑦ.   
 

ᐊᑐᐊᒐᖅ 16 – ᐃᓕᓐᓂᐊᑎᑦᑎᓂᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖏᓐᓂ 
 
16.1 ᐃᓕᓐᓂᐊᑎᑦᑎᓂᖅ ᐃᓕᓴᐃᔩᑦ ᐃᓕᓐᓂᐊᕐᓂᖓᓐᓂ ᐱᓇᓱᐊᕈᓯᕐᒥ ᐃᓱᒪᒋᔭᐅᔪᓐᓇᖅᑐᖅ ᓈᒻᒪᓐᓂᖓᓂᒃ ᐃᓕᓴᐃᔩᑦ 
ᐃᓕᓐᓂᐊᕈᑎᒋᓗᓂᐅᒃ.  

 
16.2 ᐃᓚᒋᔭᐅᔪᖅ ᐃᓕᓐᓂᐊᑎᑦᑎᑉᐸᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖏᓐᓂ ᓇᒻᒥᓂᖅ ᐃᓕᓐᓂᐊᕐᒥᑎᓪᓗᒋᑦ, ᐅᓪᓗᐃᑦ 
ᑐᑭᓯᔭᐅᓯᒪᓂᐊᖅᑐᑦ ᐊᑐᖅᑐᒥᓂᐅᔭᕆᐊᔅᓴᖏᓐᓂᒃ ᑭᓯᐊᓂ ᐃᓚᒋᔭᐅᔪᖅ ᓱᓕ ᐊᑐᕈᓐᓇᕋᔭᖅᑐᖅ ᐊᑕᐅᓯᑐᐊᕐᒨᖓᔪᓂᑦ 
ᐋᖅᑭᑦᑕᐅᓯᒪᔪᓂᑦ (ᑭᓯᐊᓂ ᐊᑕᐅᓯᕐᒧᑦ/ᑲᑎᒻᒪᔪᓄᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᕕᖓᑕ ᐊᕐᕌᒍᖓᓂ).  

ᐊᑐᐊᒐᖅ 17 - ᐊᒡᒍᖅᑕᐅᓯᒪᓂᖏᑦ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ ᐱᓇᓱᐊᕈᓯᕐᒥ ᑮᓇᐅᔭᑦ 
ᐃᓕᔭᐅᓯᒪᔪᑦ 
 
ᑮᓇᐅᔭᖃᖅᑎᑦᑎᓂᖅ ᐃᓕᓴᕕᓐᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓂᑦ 
 
ᐃᓚᖓ 16 ᑎᑎᕋᕐᓯᒪᔪᖅ ᐃᓚᖏᑦ ᑲᑎᑦᑐᒋᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ ᑮᓇᐅᔭᑦ ᐋᖅᑭᓱᖅᑕᐅᔭᕆᐊᓖᑦ 
ᒪᓕᓪᓗᒋᑦ ᐋᖅᑭᓯᒪᓂᕆᖃᑦᑕᓂᐊᕐᓯᒪᔭᖏᑦ ᑎᑎᕋᖅᑕᐅᓯᒪᔪᑦ ᑲᑎᒪᔨᕋᓛᕐᓄᑦ. ᐊᑕᐅᓯᕐᒧᑦ/ᑲᑎᒻᒪᔪᓄᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕐᕕᒋᖃᑦᑕᓂᐊᖅᑕᖏᓐᓄᑦ ᐊᕐᕌᒍᓄᑦ, ᐃᓕᔭᐅᖃᑦᑕᓂᐊᖅᑐᑦ ᑐᓂᐅᖅᑲᖅᑕᐅᖃᑦᑕᓂᐊᖅᑐᑦ 
ᐊᑕᐅᓯᑐᐊᕐᒨᖓᔪᑦ ᐅᕝᕙᓘᓐᓃᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ ᐊᖏᖅᑕᐅᓯᒪᔪᓄᑦ ᐊᑕᐅᓯᕐᒧᑦ 
ᐅᕝᕙᓘᓐᓃᑦ ᑲᑎᒻᒪᔪᓄᑦ ᐊᑐᖅᑕᐅᖃᑦᑕᓂᐊᕐᖓᑕ. ᐃᓕᔭᐅᔪᑦ ᑐᓂᐅᖅᑲᖅᑕᐅᖃᑦᑕᓂᐊᖅᑐᑦ ᐋᖅᑭᔅᓱᐃᓂᕐᒧᑦ 
ᑲᑎᒪᔨᕋᓛᕐᓄᑦ ᖃᑦᑎᑐᐃᓐᓇᐃᑦ−ᐃᓕᓴᕖᑦ/ᓄᓇᓖᑦ, ᐊᕕᑦᑐᕐᓯᒪᓂᐅᔪᑦ ᐅᕝᕙᓘᓐᓃᑦ ᓄᓇᕗᒥ−ᓄᓇᓕᓕᒫᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᒋᓛᖅᑕᖏᓐᓂᒃ ᐸᕐᓇᐃᓯᒪᑎᓪᓗᒋᑦ. ᑲᑎᒪᔨᕋᓛᑦ ᐊᖏᕐᓯᓯᒪᔪᑦ ᑖᒃᑯᓂᖓ ᐃᓕᔭᐅᓯᒪᓂᐊᖅᑐᓂᑦ.   
 
ᐊᑐᓂᑦ ᐃᓕᔭᐅᓂᐊᖅᑐᑦ 2019/20 ᐃᓕᓐᓂᐊᕐᓇᐅᑉ ᐊᕐᕌᒍᖓᓂ 
 
 
ᓂᐊᖁᙴᑦ 
ᐃᒃᐱᐊᕐᔪᒃ    

$  900.00 
$1,530.00 

ᐊᕐᕕᐊᑦ $1,270.00 
ᖃᒪᓂᑦᑐᐊᖅ $1,460.00 
ᐃᖃᓗᒃᑑᑦᑎᐊᖅ $1,180.00 
ᑭᙵᐃᑦ $1,260.00 
ᐃᒡᓗᓕᒑᕐᔪᒃ $1,390.00 
ᑲᖏᖅᑐᒑᐱᒃ $1,380.00 
ᓴᓪᓕᖅ $1,400.00 
ᐅᖅᓱᖅᑑᖅ $1,580.00 
ᐊᐅᓱᐃᑦᑐᖅ $2,070.00 
ᓴᓂᕋᔭᒃ $1,410.00 
ᐃᒡᓗᓕᒃ $1,350.00 
ᐃᖃᓗᐃᑦ $  900.00 
ᑭᒻᒥᕈᑦ $1,150.00 
ᑰᒑᕐᔪᒃ 
ᖁᕐᓗᖅᑑᖅ 

$1,600.00 
$1,320.00 

ᓇᐅᔮᑦ $1,310.00 
ᐸᖕᓂᖅᑑᖅ $1,140.00 
ᒥᑦᑎᒪᑕᓕᒃ $1,450.00 
ᕿᑭᖅᑕᕐᔪᐊᖅ $1,140.00 
ᑲᖏᖅᖠᓂᖅ $1,110.00 
ᖃᐅᓱᐃᑦᑐᖅ $1,710.00 
ᓴᓂᑭᓗᐊᖅ $1,220.00 
ᑕᓗᕐᔪᐊᖅ $1,830.00 
ᑎᑭᕋᕐᔪᐊᖅ $1,290.00 

ᐊᑐᐊᒐᖅ 18 - ᒪᑐᕕᔅᓴᖏᑦ ᑐᓂᓯᓯᒪᔭᕆᐊᖃᕐᓂᕐᒧᑦ ᐊᒻᒪᓗ ᓇᓗᓇᐃᖅᑕᐅᖃᑦᑕᕐᓂᖏᑦ 
ᐱᓇᓱᐊᕈᑕᐅᓯᒪᔪᑦ 
 
ᐃᓘᓐᓇᑎᒃ ᐊᑐᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᒪᔾᔪᑎᖏᑦ ᑐᓂᔭᐅᓯᒪᔭᕆᐊᓖᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᒻᒧᑦ ᓄᕕᐱᕆ 30 ᑐᖔᓂ. ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐱᓇᓱᐊᕈᑏᑦ ᑐᓂᔭᐅᓯᒪᔪᑦ ᑭᖑᓂᐊᒍᑦ ᑖᔅᓱᒪ ᐅᓪᓘᑉ ᐊᖏᖅᑕᐅᖃᑦᑕᔾᔮᖏᑦᑐᑦ.  
 
ᐱᓇᓱᐊᕈᑏᑦ ᕿᒥᕐᕈᔭᐅᖃᑦᑕᓂᐊᖅᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ ᑐᓂᔭᐅᕙᓪᓕᐊᔪᑦ−ᓯᕗᓪᓖᑦ 
ᑲᒪᒋᔭᐅᕙᓪᓕᐊᖃᑦᑕᕐᓗᑎᒃ ᐊᖏᖅᑕᐅᒐᐃᑉᐸᑕ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ 
ᐊᒻᒪᓗ ᓇᓗᓇᐃᖅᑕᐅᓚᐅᖅᑎᓪᓗᒋᑦ ᐃᓕᓴᕕᒻᒥ ᐊᖏᔪᖅᑳᕐᒧᑦ.  
 
ᐊᕕᑦᑐᕐᓯᒪᓂᐅᔪᓂᑦ ᐅᕝᕙᓘᓐᓃᑦ ᓄᓇᕗᒥ−ᓄᓇᓕᓕᒫᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᓂᐊᖅᑎᓪᓗᒋᑦ ᐊᕐᕌᒍᓂᑦ, ᑮᓇᐅᔭᐃᑦ 
ᐃᓕᔭᐅᑦᑕᐅᑎᒋᖃᑦᑕᓂᐊᖅᑐᑦ ᑐᔅᓯᕌᖑᔭᕋᐃᑉᐸᑕ ᐋᖅᑭᔅᓱᐃᓂᕐᒧᑦ ᑲᑎᒪᔨᕋᓛᕐᓄᑦ. 
 
ᐅᓪᓗᖏᑦ ᓇᓗᓇᐃᖅᑕᐅᓯᒪᔪᑦ ᐊᑖᓂ ᐋᖅᑭᓱᖅᑕᐅᓯᒪᓪᓗᑎᒃ ᒪᓕᑦᑕᐅᖃᑦᑕᓂᐊᕐᖓᑕ ᑕᐃᒫᒃ 
ᑲᒪᒋᔭᐅᑦᑎᐊᖃᑦᑕᓂᐊᕐᖓᑕ ᐊᒻᒪᓗ ᑐᔫᑕᐅᖃᑦᑕᓂᐊᕐᖓᑕ ᑎᑎᖅᑲᓂᐊᕐᕕᒃᑯᑦ ᐃᓕᓯᕕᐅᒐᔭᖅᑐᑦ. ᓯᒃᑮᑦ 
ᑎᑎᖅᑲᓂᐊᕐᕕᒃᑯᑦ ᑐᔫᑕᐅᓲᑦ ᑎᒥᖃᑎᒌᖏᓐᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨᐅᑉ 
ᐊᓪᓚᕝᕕᖓᓃᙶᖅᑐᑎᒃ ᐃᖃᓗᓐᓂ. ᐊᑎ ᒪᕐᕉᓐᓂᒃ ᐱᓇᓱᐊᕈᓰᓐᓂᒃ ᐅᑕᖅᑭᑦᑎᐊᖃᑦᑕᓂᐊᖅᑯᓯ ᑲᓇᑕᐅᑉ 
ᑎᑎᖅᑲᓂᐊᕐᕕᖓᑎᒍᑦ ᑎᑭᒐᓱᓐᓂᖏᓐᓂ. ᐊᑐᖅᑕᐅᖔᕈᓐᓇᖅᑐᒥᒃ ᑮᓇᐅᔭᐃᑦ ᐴᖅᑕᐅᖁᓗᒋᑦ ᑮᓇᐅᔭᒃᕕᒻᒥ 
ᑮᓇᐅᔭᒃᑯᕕᒻᒧᑦ ᐋᖅᑭᑦᑕᐅᔪᓐᓇᖅᑐᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐱᓇᓱᐊᕈᓯᕐᒥ ᑐᔅᓯᕋᐅᓯᐅᕈᑎᑎᒍᑦ 
ᖃᕋᓴᐅᔭᒃᑯᑦ ᑎᑎᖅᑲᖁᑎᖃᕐᕕᑦᑎᒍᑦ. 
 
 
ᑐᓂᓗᖏᑦ ᐱᓇᓱᐊᕈᑎᓯ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ, 
ᐃᓕᓴᕕᒻᒥ ᐊᖏᔪᖅᑳᕐᒧᑦ, ᐊᒻᒪᓗ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ ᑐᖔᓂ:  
 

ᑲᒪᒋᔭᐅᖃᑦᑕᓂᐊᖅᑐᑦ ᐊᒻᒪᓗ 
ᐃᓕᓯᖃᑦᑕᓂᐊᖅᑐᑎᒃ: 

ᓯᑎᐱᕆ 1 ᐅᑐᐱᕆ 17 
ᐅᑐᐱᕆ 16 ᓄᕕᐱᕆ 30 
ᓄᕕᐱᕆ 30 ᕖᕝᕗᐊᓕ 10 

 
 
 
ᑭᖑᓪᓕᕐᐹᖅ ᐅᓪᓗᖓ ᑐᓂᔭᐅᓯᒪᔭᕆᐊᖃᖅᑎᓪᓗᒋᑦ ᓯᕗᓪᓖᑦ ᐱᓇᓱᐊᕈᑕᐅᓯᒪᔪᑦ −ᓄᕕᐱᕆ 30   
ᑭᖑᓪᓕᕐᐹᖅ ᐅᓪᓗᖓ ᑐᓂᔭᐅᓯᒪᔭᕆᐊᖃᖅᑎᓪᓗᒋᑦ ᑐᖏᓕᖏᑦ ᐱᓇᓱᐊᕈᑕᐅᓯᒪᔪᑦ (ᐊᑐᐊᒐᖅ 11.13) - ᐄᐳᓗ 1.  
 
ᑐᓂᓯᙱᑉᐸᑕ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᐱᓇᓱᐊᕈᑎᓂᑦ ᑕᕝᕙᓂ ᐅᓪᓗᖓᓂ ᑐᖔᓂᓘᓐᓃᑦ 
ᒪᑐᕕᔅᓴᖓᑕ.  
 
ᐃᓚᒋᔭᐅᔪᑦ ᑐᓂᓯᓯᒪᙱᑦᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᐱᓇᓱᐊᑎᖏᓐᓂᒃ ᓄᕕᐱᕆ 30 ᑐᖔᓂ 
ᑐᓴᖅᑎᑦᑎᒍᑕᐅᒐᔭᖅᑐᖅ ᐃᓕᓴᕕᒻᒥ ᐊᖏᔪᖅᑳᕐᒧᑦ ᐊᒻᒪᓗ ᑐᑭᒧᐊᑦᑎᑦᑎᔨᖓᓐᓄᑦ ᐊᕕᑦᑐᕐᓯᒪᕕᖓᓂ 
ᐃᓕᓴᕕᓕᕆᔩᑦ. ᐃᓂᖅᑎᕆᒍᑕᐅᑐᐃᓐᓇᕆᐊᖃᕋᔭᖅᑐᖅ ᐊᕕᑦᑐᕐᓯᒪᕕᒻᒥ ᐃᓕᓴᕕᓕᕆᔩᑦ ᑕᒪᓐᓇ 
ᐃᓱᒪᕐᓲᑎᒋᓗᓂᐅᒃ. ᐃᓘᓐᓇᑎᒃ ᐊᑐᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐃᓕᔭᐅᕙᑦᑐᑦ ᑖᒃᑯᓄᖓ 
ᐃᓚᒋᔭᐅᔪᓄᑦ ᑐᕌᖓᔪᑦ ᐃᓱᒪᒋᔭᐅᒍᓐᓇᖅᑐᑦ ᐊᑐᕈᓐᓇᔾᔮᖏᓐᓂᖏᓐᓂᒃ (ᐃᓱᒪᕐᓲᑕᐅᓗᓂ ᓄᓇᕗᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ).  
 
 
ᐃᓚᒋᔭᐅᔪᑦ ᐱᕕᖃᕋᔭᖅᑐᑦ ᐊᔪᐃᓐᓇᕆᐊᒃᑲᓐᓂᕈᑎᖃᕐᓂᕐᒥᒃ ᒪᓕᓪᓗᒍ ᐊᑐᐊᒐᖅ 6 ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐊᑐᐊᒐᕐᓂᑦ.  

ᐊᑐᐊᒐᖅ 19 – ᑲᒪᒋᔭᒥᓂᖏᓐᓄᑦ ᓇᓗᓇᐃᒃᑯᑕᕐᓂᑦ ᑐᓂᓯᓂᖅ ᐊᒻᒪᓗ ᐱᓕᕆᐊᒥᓂᖏᑕ ᒥᔅᓵᓄᑦ 
ᐅᓂᒃᑳᓕᐅᕐᓂᖅ 
 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᖅᑲᑕᕐᕖᑦ ᑲᑎᖃᑎᖃᕋᔭᖅᑐᑦ ᐃᖅᑲᓇᐃᔭᖅᑎᓂᑦ ᐊᑕᐅᓯᖅ 
ᐱᓇᓱᐊᕈᓯᖅ ᑐᖔᓂ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᓚᐅᖅᑎᓪᓗᒋᑦ ᐱᓇᓱᐊᕈᓯᕐᒥ ᐃᑲᔪᕐᓗᑎᒃ 
ᑲᒪᒋᔭᒥᓂᖏᓐᓄᑦ ᓇᓗᓇᐃᒃᑯᑕᕐᓂᑦ.  
 
19.1 ᐃᓘᓐᓇᑎᒃ ᐃᓚᒋᔭᐅᔪᑦ ᑐᓂᓯᖃᑦᑕᕆᐊᓖᑦ ᑖᒃᑯᓂᖓ 30 ᐅᓪᓗᐃᑦ ᑐᖔᓂ ᐊᖏᖅᑕᐅᓯᒪᔫᑉ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᒥᓂᖏᑕ ᓇᓗᓇᐃᕐᓂᐊᕐᖓᑕ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒥᓂᖏᓐᓄᑦ ᑮᓇᐅᔭᑦ ᐃᓕᔭᐅᓯᒪᔪᑦ: 
 
1. ᐱᓕᕆᐊᒥᓂᖏᑕ ᒥᔅᓵᓄᑦ ᐅᓂᒃᑳᑦ (ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᒃ) 
2. ᑲᒪᒋᔭᒥᓂᖏᑕ ᒥᔅᓵᓄᑦ ᐅᓂᒃᑳᑦ (ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᒻᒥ); ᐊᒻᒪᓗ  
3. ᓇᓕᖅᑲᐃᑦ (ᐃᕐᖐᓈᖅᑕᐅᑎᒃᑯᑦ ᐅᕝᕙᓘᓐᓃᑦ ᐱᔭᐅᓗᑎᒃ ᖃᕋᓴᐅᔭᒃᑯᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᒻᒥ). 

 
19.2  ᐊᒻᒪᓗᑦᑕᐅᖅ, ᑲᑎᒻᒪᓗᓯ ᐱᓕᕆᐊᒥᓂᓯ ᒥᔅᓵᓄᑦ ᐅᓂᒃᑳᑦ ᐅᑯᓂᖓ ᐃᓚᖃᕆᐊᖃᕋᔭᕐᒥᔪᑦ ᑎᒃᑯᐊᖅᑕᐅᓯᒪᔪᒥᒃ 
ᓯᕗᓕᖅᑎᖓᓐᓂᒃ ᑲᑎᒻᒪᔪᑦ: 
 
1. ᐊᑎᖏᑦ ᐱᖃᑕᐅᓚᐅᖅᑐᑦ; 
2. ᐊᑐᖅᑕᐅᔪᔅᓴᐃᑦ ᐊᑐᖅᑕᐅᓚᐅᖅᑐᑦ; ᐊᒻᒪᓗ 
3. ᑲᒪᒋᔭᒥᓂᖏᑕ ᒥᔅᓵᓄᑦ ᐅᓂᒃᑳᑦ (ᐱᖃᓯᐅᑎᓗᒋᑦ ᓇᓕᖅᑲᐃᑦ).   
 
19.3  ᑐᓂᓯᙱᑉᐸᑕ ᑲᒪᒋᔭᒥᓂᖏᑕ ᒥᔅᓵᓄᑦ ᐅᓂᒃᑳᓂᑦ ᐊᑐᕐᓂᓗᓐᓂᐅᒐᔭᕐᖓᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓂᑦ ᐊᒻᒪᓗ ᐅᑯᓂᖓ ᐊᑐᓯᒐᔭᖅᑐᑎᒃ:  
 
ᐃᓚᒋᔭᐅᔪᑦ ᑲᒪᒋᔭᒥᓂᖏᑕ ᒥᔅᓵᓄᑦ ᑐᓂᓯᓯᒪᙱᑦᑐᑦ ᒪᑐᕕᔅᓴᖓᑕ ᑐᖔᓂ ᐊᑭᓕᕋᔅᓴᓂᑦᑎᑕᐅᒐᔭᖅᑐᖅ 
ᐊᒥᓲᓂᖏᓐᓂᒃ ᐅᓂᒃᑳᓕᐅᕈᑎᒋᓯᒪᙱᑕᖏᑕ. ᐊᑭᓖᙱᑉᐸᑕ ᐅᕝᕙᓘᓐᓃᑦ ᓇᓕᖅᑲᓂᑦ ᑐᓂᓯᓚᐅᙱᑉᐸᑕ 30 
ᐅᓪᓗᐃᑦ ᑐᖔᓂ ᐊᑭᓕᕋᔅᓴᓂᑦᑎᑕᐅᓚᐅᖅᑎᓪᓗᒍ, ᐊᑭᓕᕐᓱᐃᑎᑦᑎᔨᓄᑦ ᐅᖄᓚᕕᐅᒐᔭᖅᑐᑦ ᐊᑭᓖᑎᑕᐅᒐᔭᕐᖓᑕ.   
 
ᑕᒪᕐᒥᒃ ᓯᕗᓂᔅᓴᑎᓐᓂ ᐃᓕᔭᐅᔪᔅᓴᒫᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᑦ ᐊᒻᒪᓗ 
ᐱᖃᑕᐅᖃᑦᑕᕈᓐᓇᕐᓂᖏᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᑎᓪᓗᒋᑦ 
ᐱᓇᓱᐊᕈᓯᕐᒥ (ᐊᑐᐊᒐᖅ 19) ᑐᓂᔭᐅᖃᑦᑕᔾᔮᖏᑦᑐᑦ ᑭᓯᐊᓂ ᐃᓚᒋᔭᐅᔪᖅ ᐱᔭᕇᕐᓯᓚᐅᖅᑎᓪᓗᒍ ᑲᒪᒋᔭᒥᓂᖏᑕ 
ᒥᔅᓵᓄᑦ ᐅᓂᒃᑳᓂᑦ ᐅᕝᕙᓘᓐᓃᑦ ᐅᑎᖅᑎᑦᑎᓚᐅᖅᑎᓪᓗᒍ ᐅᓂᒃᑳᕈᑎᒋᓯᒪᙱᑕᖏᓐᓂᒃ ᐊᑭᓕᐅᑎᒥᓂᕐᓂᑦ.  
 
ᐃᓚᒋᔭᐅᔪᑦ ᑭᖑᕙᖅᑐᑎᒃ ᑲᒪᒋᔭᒥᓂᖏᑕ ᒥᔅᓵᓄᑦ ᑐᓂᓯᔪᑦ ᑮᓇᐅᔭᖅᑖᕋᔭᙱᑦᑐᑦ ᓯᕗᕐᖓᒍᑦ ᐊᖏᖅᑕᐅᓯᒪᔪᒧᑦ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕐᕕᒋᓂᐊᖅᑕᖓᓐᓄᑦ ᐱᓇᓱᐊᕈᓯᕐᒧᑦ ᐊᕐᕌᒎᓛᖅᑐᒥ. ᑮᓇᐅᔭᑦ ᐊᑭᓕᐅᑎᒥᓃᑦ 
ᐊᑭᓕᐅᑕᐅᖃᑦᑕᓂᐊᖅᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᓚᐅᖅᑎᓪᓗᒋᑦ ᐱᓇᓱᐊᕈᓯᕐᒥ ᑲᒪᒋᔭᒥᓂᖏᑕ ᒥᔅᓵᓄᑦ ᑎᑎᖅᑲᐃᑦ 
ᑐᓂᔭᐅᑉᐸᑕ. 
 
ᖃᐅᔨᒪᔭᐅᔭᕆᐊᓕᒃ: ᐃᓚᒋᔭᐅᔪᖅ ᐊᖏᖅᑕᐅᓯᒪᓗᓂ ᓄᖅᑲᖓᓐᓂᖅᑲᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕐᓂᖃᖅᑎᓪᓗᒋᑦ ᐱᓇᓱᐊᕈᕐᓯᒥ ᐃᓚᒋᔭᐅᔫᑉ ᑲᒪᒋᔭᔅᓴᕆᕚ ᖃᐅᔨᒃᑲᐃᔭᕆᐊᖃᕐᓂᕐᒥᒃ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒥᒃ ᐱᖃᑕᐅᙱᑦᑐᒥᓂᐅᓂᖓᓄᑦ ᐊᖏᖅᑕᐅᓯᒪᔪᒧᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᖓᓐᓄᑦ. ᖃᐅᔨᒃᑲᐃᖏᑉᐸᑦ ᐃᖅᑲᐃᑎᑕᐅᖏᓐᓇᓕᒫᖃᑦᑕᓂᐊᖅᑐᖅ ᑐᓂᓯᔭᕆᐊᖃᕐᓂᖓᓂᒃ 
ᐊᑭᓕᕐᓱᐃᒍᑎᒥᓂᕐᓄᑦ ᑐᓂᔭᕆᐊᖃᕐᐸᑦᑕᖏᓐᓂᒃ.  

ᐊᑐᐊᒐᖅ 20 – “ᐱᙳᐊᕕᔾᔪᐊᕐᕕᒻᒥ ᐱᓕᕆᓂᕐᓄᑦ” ᒪᓕᒐᐃᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ  
 
20.1 ᐱᖃᑕᐅᓂᖅ ᐱᙳᐊᕕᔾᔪᐊᕐᕕᒻᒥ ᐱᓕᕆᓂᕐᓄᑦ (ᐅᑭᐅᖅᑕᖅᑐᒥ ᐱᙳᐊᕕᔾᔪᐊᕐᕕᒻᒥ, ᑲᓇᑕᒥ ᐱᙳᐊᕕᔾᔪᐊᕐᕕᒻᒥ 
ᐅᕝᕙᓘᓐᓃᑦ ᐊᓯᖏᓐᓂ ᑲᓇᑕᒥ ᐃᓕᖅᑯᓯᓕᕆᓂᕐᒥ/ᐱᙳᐊᓂᕐᒥ ᐊᑐᖅᑕᐅᔪᓂᑦ) ᐃᓚᒋᔭᐅᓪᓗᑎᒃ ᓄᓇᕗᒥ 
ᐱᙳᐊᖅᑎᓄᑦ ᐃᓱᒪᒋᔭᐅᒍᓐᓇᖅᑐᖅ ᖃᓄᐃᒋᔭᐅᙱᓪᓗᓂ ᐃᓕᓴᐃᔨᓄᑦ ᐃᓕᓐᓂᐊᑲᓐᓂᕈᑕᐅᓗᓂ ᒪᓕᓪᓗᒋᑦ ᑖᒃᑯᐊ 
ᑭᓪᓕᓕᐊᖑᓯᒪᔪᑦ:   
 

• ᑎᑎᕋᖅᑕᐅᓯᒪᔪᖃᖅᑲᑦ, ᓇᓗᓇᙱᓪᓗᓂᓗ ᐱᕈᕐᐸᓪᓕᐊᒍᓐᓇᕐᓂᖓᓂᒃ ᐃᓕᓐᓂᐊᕐᓂᓕᕆᓂᕐᒥ ᐃᓕᒍᑎᔅᓴᖅ 
• ᐱᓇᓱᐊᕈᑏᑦ ᑐᓂᔭᐅᓯᒪᑉᐸᑕ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ ᐊᒻᒪᓗ 

ᐊᖏᖅᑕᐅᓯᒪᓪᓗᑎᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ  
• ᑖᓐᓇ ᐊᑐᖅᑕᐅᓂᐊᖅᑐᖅ ᐊᓯᐊᒎᑉᐸᑦ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᕕᒋᓛᖅᑕᖓᓂ ᐱᓇᓱᐊᕈᓯᕐᒥ, 

ᐃᓛᒃᑯᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᓚᖅᑕᖓᓐᓂᒃ ᐋᖅᑮᔭᕆᐊᖃᕋᔭᕐᒥᔪᑦᑕᐅᖅ ᐃᓕᓴᕕᒻᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕐᕕᒋᓛᖅᑕᖓᓐᓂ ᐱᓇᓱᐊᕈᓯᕐᒥ.  

 
20.2 ᐱᖃᑕᐅᓂᖅ ᑲᒪᒋᔭᓕᓐᓄᑦ ᐃᖅᑲᓇᐃᔭᖅᑎᐅᓗᓂ/ᐊᐅᓚᑦᑎᔨᐅᓗᓂ/ᐃᓕᓐᓂᐊᑎᑦᑎᓗᓂ/ᓂᕈᐊᖅᑕᐅᓯᒪᓗᓂ 
/ᑕᑯᓐᓇᕆᐊᕐᓯᒪᓗᓂ/ᑕᑯᔭᖅᑐᕐᓯᒪᓗᓂ/ᐊᓐᓄᕌᓪᓗᔅᓯᒪᔪᖁᑎᒋᔭᐅᓗᓂ ᐊᑑᑎᖃᕋᔭᙱᑦᑐᖅ ᑖᒃᑯᓄᖓ ᖁᓛᓃᑦᑐᓄᑦ 
ᒪᓕᑦᑕᐅᔭᕆᐊᓕᓐᓄᑦ.  
 
20.3 ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᑦ “ᐱᙳᐊᕕᔾᔪᐊᕐᓂᐅᔪᓄᑦ” ᐊᑐᕋᔭᙱᑦᑐᑦ ᖃᖓᓕᒫᖅ ᑕᒪᑐᒧᖓ. 
 
ᖃᐅᔨᒪᔭᐅᔭᕆᐊᓕᒃ: ᑕᑯᓗᒍ ᐊᑐᐊᒐᖅ 15 ᐱᔾᔪᑎᒋᓪᓗᒋᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᓂᕐᒧᑦ ᐅᓪᓗᐃᑦ ᐃᓚᒃᑲᓐᓂᖏᑦ 
ᐱᓇᓱᐊᕈᑕᐅᓯᒪᔪᑦ ᐊᓯᐊᒍᑦ ᐊᑐᖅᑕᐅᓂᐊᖅᑲᑕ ᐃᓕᓴᕕᒻᒥ ᑕᓪᓕᒪᓄᑦ (5) ᐅᓪᓗᓄᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕐᕕᔅᓴᖏᓐᓄᑦ.   
 
 

ᐊᑐᐊᒐᖅ 21 - ᐱᓕᕆᐊᖑᒐᔪᙱᑦᑐᓄᑦ ᑲᒪᒋᔭᐅᓂᐊᖅᑐᓄᑦ ᑮᓇᐅᔭᑦ  
 
21.1 ᐱᓕᕆᐊᖑᒐᔪᙱᑦᑐᓄᑦ ᑲᒪᒋᔭᐅᓂᐊᖅᑐᓄᑦ ᑮᓇᐅᔭᑦ ᐊᑐᖅᑕᐅᔪᓐᓇᖅᑐᑦ ᑲᑐᔾᔨᔪᓄᑦ ᐃᓚᒋᔭᐅᔪᓄᑦ 

ᐋᖅᑭᔅᓱᐃᔪᓄᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᓛᖅᑕᖓᓐᓂᒃ ᐃᑲᔫᑎᖃᖅᑐᑎᒃ ᑐᕌᒐᖏᓐᓄᑦ 
ᓇᓗᓇᐃᖅᑕᐅᓯᒪᔪᓄᑦ ᐃᓕᓐᓂᐊᕐᓂᓕᕆᔨᒃᑯᓐᓂ ᐊᒻᒪᓗ ᐃᓕᓴᕕᒻᒥ ᐋᖅᑭᑎᐊᕐᓯᓂᕐᒧᑦ ᐸᕐᓇᐅᑎᓄᑦ.  

21.2  ᐊᑐᕈᓐᓇᓂᐊᕐᖓᑕ ᐱᓕᕆᐊᖑᒐᔪᙱᑦᑐᓄᑦ ᑮᓇᐅᔭᓂᑦ ᑲᑎᒻᒪᔪᑦ ᑎᑎᕋᕆᐊᖃᕋᔭᖅᑐᑦ ᑐᔅᓯᕋᐅᒻᒥᑦ, 
ᑎᑎᕋᖃᓯᐅᔾᔨᓗᑎᒃ ᑮᓇᐅᔭᑐᕈᑎᔅᓴᕆᒐᔭᖅᑕᖏᓐᓂᒃ, ᑐᓂᔭᐅᔭᕆᐊᖃᕋᔭᖅᑐᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ 60 ᐅᓪᓗᐃᑦ ᑐᖔᓂ ᐱᓕᕆᐊᕆᓛᖅᑕᖓᑕ. ᑲᑎᒪᔨᕋᓛᑦ ᕿᒥᕐᕈᒐᔭᖅᑐᑦ 
ᑐᔅᓯᕋᐅᒻᒥᑦ ᐊᖏᕋᔅᓴᐅᓗᓂ.   

21.3  ᐃᓘᓐᓇᑎᒃ ᐱᓕᕆᐊᑦ ᑐᓂᓯᔭᐅᔪᑦ ᐱᓕᕆᐊᖑᒐᔪᙱᑦᑐᓄᑦ ᑮᓇᐅᔭᓂᑦ ᑕᐃᒫᔅᓴᐃᓐᓇᖅ ᑲᒪᒋᔭᒥᓂᖏᑕ ᒥᔅᓵᓄᑦ 
ᐅᓂᒃᑳᓕᐅᕆᐊᖃᕋᔭᖅᑐᑦ ᒪᓕᒐᕐᓂᑦ ᒪᓕᓪᓗᑎᒃ ᐊᑕᐅᓯᕐᒧᑦ/ ᑲᑎᒻᒪᔪᓄᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᖏᓐᓄᑦ 
ᑕᐃᒫᒃ ᑎᑎᕋᕐᓯᒪᒻᒪᑕ ᐊᑐᐊᒐᖅ 19ᒥ.  

ᐊᑐᐊᒐᖅ 22 – ᐊᑐᖅᑕᐅᔪᓐᓇᖅᑐᑦ ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᖏᓐᓄᑦ  
 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᑦ ᐊᑐᖅᑕᐅᔪᓐᓇᖅᑐᑦ ᐃᓕᓴᕕᒻᒥ ᐊᑐᓂᑦ ᐅᕝᕙᓘᓐᓃᑦ ᑲᑎᒻᒪᓗᑎᒃ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐊᑭᓕᐅᑕᐅᓗᑎᒃ ᒪᑯᓄᖓ:  
 
22.1 ᐊᑭᓕᐅᑕᐅᒍᓐᓇᖅᑐᑦ ᐊᑭᓕᐅᑎᒥᓂᕐᓄᑦ: 
 
ᖃᐅᔨᒪᔭᐅᔭᕆᐊᓕᒃ: ᑲᑎᒪᔨᕋᓛᑦ ᓂᕆᐅᒋᔭᖃᖃᑦᑕᕐᖓᑕ ᐃᓕᓴᐃᔩᑦ ᐊᐅᓪᓚᕈᑎᖃᖃᑦᑕᓂᐊᕐᓂᖏᓐᓂᒃ ᐊᑭᑭᓐᓂᕐᐹᒥᒃ 
ᐃᖏᕐᕋᔾᔪᑎᒋᔪᓐᓇᖅᑕᖏᓐᓂᒃ ᐊᑐᕐᓗᑎᒃ ᐊᒻᒪᓗ ᖃᑦᑏᓐᓇᐅᓂᕐᐹᓂᑦ ᐅᓪᓗᓂᑦ ᐱᔭᕇᕐᕕᖃᖃᑦᑕᕐᓂᐊᕆᐊᖏᑕ 
ᐱᓕᕆᐊᖏᓐᓂᒃ.  
 

• ᖃᖓᑕᓲᒃᑯᑦ ᖃᖓᑦᑕᐅᑏᑦ  
• ᐃᖏᕐᕋᔾᔪᑏᑦ ᐊᑭᖏᑦ 

i. ᖃᖓᑦᑕᐅᑎᓄᑦ ᓄᐊᑦᑎᒍᑎᒥᓃᑦ ᐊᐅᓪᓚᕈᑎᔅᓴᐃᑦ ᑕᑯᓐᓈᖅᑕᐅᒍᓐᓃᕐᖓᑕ ᑮᓇᐅᔭᓄᑦ 
ᑕᐃᒪᐃᓪᓗᐊᖃᑎᖃᕐᓂᖏᓐᓂᒃ ᓂᐅᕕᐅᑎᔅᓴᐅᓗᑎᒃ ᖃᖓᑦᑕᐅᑎᔅᓴᓂᑦ. ᑕᐃᒪᐃᑦᑐᒥᒃ 
ᐊᑐᕐᓂᐊᕈᕕᑦ, ᐊᑭᓪᓚᑦᑖᖓ ᐊᑭᓕᐅᑎᒥᓂᖅ ᐱᓇᓱᐊᕈᑕᐅᒍᓐᓇᖅᑐᖅ (ᓲᕐᓗ ᖃᖓᑕᓲᒃᑯᕕᒻᒧᑦ 
ᑖᒃᓰᔭᕈᑏᑦ, ᐊᑭᓕᐅᑕᐅᒋᐊᓕᒥᓃᓪᓗ, ᐊᓯᖏᓪᓗ...) 

ii. ᖃᖓᑕᓲᒃᑯᕕᒻᒥᑦ ᐃᓄᑦᑕᐅᑏᑦ 
iii. ᑖᒃᓰᑦ ᖃᖓᑕᓲᒃᑯᕕᒻᒥᑦ ᐅᑎᒧᓪᓗ ᐊᒻᒪᓗ ᑖᒃᓰᒍᑏᑦ ᑲᑎᒪᕕᒻᒦᙶᕐᓗᓂ ᑐᔪᕐᒥᕕᖓᓂᓗ. 

• ᑐᔪᕐᒥᔾᔪᑏᑦ  
iv. ᑮᓇᐅᔭᓕᐅᕈᑕᐅᓪᓗᑎᒃ ᑐᔪᕐᒥᕖᑦ 
v. ᓇᒻᒥᓂᕆᔭᐃᑦ ᑐᔪᕐᒥᕖᑦ - $75.00 ᖃᐅᑕᒫᑦ (ᓇᓕᖅᑲᖓᓂᒃ ᑐᓂᓯᔭᕆᐊᖃᕋᔭᖅᑐᖅ/ 

ᐱᔨᑦᑎᕋᐅᑎᖃᕐᓂᕐᒧᑦ ᑳᓐᑐᓛᒻᒥᒃ) /$50 ᓄᓇᕗᑦ ᓯᓚᑖᓂ 
vi. ᑮᓇᐅᔭᓂᑦ ᐊᑭᓕᐅᑎᖃᕐᓂᐅᓴᓗᓂ ᐃᓕᓴᐃᔩᒃ ᐃᓕᓐᓂᐊᑲᓐᓂᕈᑎᖏᓐᓄᑦ, ᓇᒻᒥᓄᑦ 

ᐊᕝᕕᐊᕈᑎᖃᕐᓂᖓᓂᒃ ᐃᓱᒪᒋᔭᐅᒐᔭᖅᑐᖅ ᑮᓇᐅᔭᐃᑦ ᐊᑐᖅᑕᐅᑎᓪᓗᒋᑦ ᐃᒻᒥᓄᑦ, 
ᑮᓇᐅᔭᓕᐅᕈᑕᐅᒐᓱᓪᓗᑎᒃ ᐊᒻᒪᓗ/ᐅᕝᕙᓘᓐᓃᑦ ᑭᓱᑖᕈᑎᒋᓇᓱᑐᐃᓐᓇᕐᓗᒋᑦ ᐱᓇᓱᐊᖅᑐᒧᑦ 
ᐅᕝᕙᓘᓐᓃᑦ ᐃᓚᒋᖓᓄᑦ ᓇᒻᒥᓂᖓᓄᑦ (ᐱᖃᓯᐅᑎᓪᓗᒍ ᐊᐃᑉᐸᖓ).  

• ᓅᓯᒪᓂᖅ: 
vii. ᒑᓯ, ᐅᕐᓱᖅᑎᕈᑦ 
viii. ᐊᐅᓪᓚᐅᔾᔨᔨᒧᑦ / ᖃᐅᔨᒪᔨᒧᑦ ᐊᑭᓕᐅᑏᑦ 

 
* ᐊᑐᖅᑕᐅᒐᔪᑦᑐᒥᒃ ᖃᕋᓴᐅᔭᒃᑯᑦ ᐃᑭᐊᖅᑭᔾᔪᑎᒃᑯᑦ ᐸᕐᓇᐅᒻᒥᑦ ᐃᓱᒪᒋᔭᖃᕆᐊᕈᓐᓴᖅᑐᑦ ᐃᑲᔫᑎᖃᕐᓗᑎᒃ ᖃᕋᓴᐅᔭᒃᑯᑦ 
ᐃᓕᓐᓂᐊᕈᑎᓂᑦ ᐊᒻᒪᓗ ᑐᑭᓯᓇᓱᐊᕈᑕᐅᕙᑦᑐᓂᑦ ᐱᔨᑦᑎᕋᐅᑏᑦ ᑭᓪᓕᖃᖅᑲᑕ ᐃᓕᓴᕕᒻᒥ. 

*ᐊᕕᑦᑐᕐᓯᒪᕕᒻᒥ/ᒐᕙᒪᖃᕐᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖏᓐᓄᑦ ᕿᑐᕐᖓᖓᓄᑦ ᐸᐃᕆᔭᐅᑎᑦᑎᔾᔪᑏᑦ ᐸᕐᓇᐃᓂᕐᒧᑦ 
ᑲᑎᒪᔨᕋᓛᕐᓄᑦ ᐊᑭᓕᐅᑕᐅᒍᓐᓇᑐᐃᓐᓇᕆᐊᓖᑦ. ᐊᑐᐊᒐᓕᐅᕈᒫᕐᓂᐊᖅᑐᑦ ᑲᑎᒪᕕᔾᔪᐊᓂᕐᒧᑦ ᐸᕐᓇᐃᔩᑦ ᑲᑎᒪᔨᕋᓛᑦ 
ᐊᒻᒪᓗ ᐊᖏᖅᑕᐅᓗᑎᒃ ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ.  

22.2 ᐊᑭᓕᐅᑕᐅᒍᓐᓇᖏᑦᑐᑦ ᐊᑭᓕᐅᑎᒥᓃᑦ 
• ᐆᒪᔪᖁᑎᖓᑕ ᑐᔪᕐᒥᔾᔪᑎᖏᑦ/ᐸᐃᕆᔭᐅᔾᔪᑎᖏᑦ 
• ᐃᓪᓗᒋᔭᒥᒃ ᐊᑐᖅᑎᑕᐅᓂᖅ−ᐃᓄᖏᑦ ᐊᐅᓪᓚᕐᓯᒪᓂᖏᓐᓂ 
• ᐅᖄᓚᔾᔪᑎᒥᓃᑦ 31 
• ᓂᕆᔾᔪᑏᑦ, ᑕᒧᓗᒐᐃᑦ, ᐊᑭᓕᐅᑕᐅᒋᐊᖃᓲᓄᑦ ᓄᓇᓕᓐᓃᓪᓗᓂ, ᐊᐅᓪᓚᕐᓯᒪᓗᓂᓘᓐᓃᑦ ᐅᕝᕙᓘᓐᓃᑦ ᓅᓯᒪᓗᓂ 

ᓄᓇᒃᑯᑦ ᐱᓕᕆᐊᓄᑦ 
• ᑖᒃᓯᒍᑏᑦ ‘ᓄᓇᓕᓐᓂᑦ’ 
• ᓄᓇᓯᐅᑎᓂᑦ ᐊᑐᖅᑐᐊᕈᑏᑦ 
• ᐊᑐᖅᑐᐊᕈᑏᑦ ᓇᒻᒥᓂᖅ ᐅᕝᕙᓘᓐᓃᑦ ᐃᓚᖏᑕ ᓄᓇᒃᑰᕈᑎᖏᓐᓂᒃ 
• ᓄᓇᓯᐅᑎᓄᑦ ᓄᖅᑲᖓᕕᓐᓂᑦ 
• ᐱᖁᑏᑦ ᐊᑭᑐᔫᑏᑦ (ᐅᖃᓕᒫᕐᓗᒍ ᐊᑐᐊᒐᖅ 23) 

ᐊᑐᐊᒐᖅ 23 - ᐱᖁᑏᑦ ᐊᑭᑐᔫᑏᑦ 
 
23.1 ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᑦ ᐊᑐᖅᑕᐅᖃᑦᑕᕆᐊᖃᙱᑦᑐᑦ ᓂᐅᕕᐅᑕᐅᓗᑎᒃ ‘ᐱᖁᑎᓂᑦ 
ᐊᑭᑐᔫᑎᓂᑦ’. ᐱᖁᑏᑦ ᑎᑎᕋᖅᑕᐅᓯᒪᔪᑦ ᑖᒃᑯᐊ ᐊᑖᓂ ᐊᑐᖅᑕᐅᒍᒫᕐᓂᐊᖅᑐᑎᒃ ᐊᑐᐊᕐᓯᒍᑕᐅᓗᑎᒃ ᐱᔾᔪᑎᒋᓪᓗᒋᑦ 
‘ᐱᖁᑏᑦ ᐊᑭᑐᔫᑏᑦ’. ᑎᑎᕋᖅᑕᐅᓯᒪᔪᑦ ᓈᕆᓯᒪᙱᑦᑐᑦ. 

• ᐃ. ᖃᕋᓴᐅᔭᐃᑦ, ᐸᐃᑉᐹᓄᑦ ᑎᑎᕋᐅᑏᑦ ᐊᒻᒪᓗ ᓱᓇᒃᑯᑖᓕᒫᑦ/ᐱᖁᑎᓕᒫᑦ 
• ᐱ. ᐊᔾᔨᓕᐅᕈᑏᑦ ᐃᓚᔅᓴᔭᖏᓪᓗ 
• ᑎ. ᓈᒪᔪᑦ ᐃᓕᓐᓂᐊᕈᑎᔅᓴᓕᕆᔾᔪᑏᑦ 
• ᑭ. ᓵᑦ, ᒪᑐᐃᖅᑕᔫᑦ, ᐃᓕᔾᔨᕖᑦ ᐅᕝᕙᓘᓐᓃᑦ ᐃᓪᓗᓯᐅᑏᑦ ᖃᓄᐃᑦᑐᑐᐃᓐᓇᐃᑦ 
• ᒋ. ᓴᓇᐅᒐᐃᑦ ᓂᐅᕕᐊᔅᓴᐅᔪᒫᕐᓂᐊᖅᑐᑎᒃ ᐊᓐᓄᕌᑦ (ᐊᓃᖅᑐᕐᓯᐅᑏᑦ ᐃᓪᓗᒦᑦᑐᕐᓯᐅᑏᑦ) 
• ᒥ. ᓄᓇᒃᑰᕈᑏᑦ ᖃᓄᐃᑦᑐᑐᐃᓐᓇᐃᑦ 
• ᓂ. ᐃᓚᔅᓴᔭᖏᑦ ᖃᒧᑕᐅᔭᐃᑦ, ᐱᓲᑏᑦ, ᐅᒥᐊᑦ ᐅᕝᕙᓘᓐᓃᑦ ᐊᓯᖏᑦ ᐊᐅᓚᐅᑎᓖᑦ ᓄᓇᒃᑰᕈᑏᑦ 
• ᓯ. ᓂᐊᖁᕐᒧᑦ ᐋᓐᓂᔾᔭᐃᒃᑯᑏᑦ ᓇᓴᐃᑦ, ᑕᒻᒪᕇᒃᑯᑏᑦ, ᐆᕚᕈᑏᑦ, ᐅᖄᓚᐅᑏᑦ ᐅᕝᕙᓘᓐᓃᑦ 

ᐅᖄᓚᐅᑎᕋᓛᑦ 
• ᓕ. ᓂᔾᔭᐅᓯᔭᐅᑏᑦ 
• ᔨ. ᒥᕐᓱᑐᕐᓯᐅᑏᑦ ᓴᓇᕐᕈᑏᓪᓗ 
• ᕕ. ᐊᕙᓗᒥᐅᑕᐃᑦ ᐸᐃᑉᐹᑦ, 

 
23.2 ᐊᒻᒪᓗᑦᑕᐅᖅ, ᓂᐅᕕᐊᑦ ᐊᑐᖅᑕᐅᔭᕆᐊᖃᙱᑦᑐᑦ ᓇᒻᒥᓂᖅ ᐱᕚᓪᓕᕈᑎᔅᓴᐅᓗᑎᒃ. 
  
ᐆᑦᑑᑎᒋᓗᒍ # 1: ᑎᒥᖃᑎᒌᓄᑦ ᐃᓚᒋᔭᐅᔪᑦ ᐃᓕᓐᓂᐊᕈᒪᔪᑦ ᐃᓕᓐᓂᐊᕈᒪᔭᒥᓂᒃ, ᐋᓐᓂᖅᑐᓕᕆᓂᕐᒥᒃ, 
ᖃᕋᓴᐅᔭᓕᕆᔾᔪᑎᒥᒃ, ᐱᐅᓯᕐᒥᓂᒃ ᐊᐅᓚᑦᑎᑦᑎᐊᕈᓐᓇᓂᕐᒥᒃ ᐃᓕᓴᕕᒻᒥ ᐊᖏᔪᖅᑳᓄᑦ ᐊᓯᖏᓪᓗ. ᖃᓄᐃᑦᑐᑐᐃᓐᓇᐃᑦ 
ᐃᓕᓐᓂᐊᓂᕐᒧᑦ ᐊᑐᖅᑕᐅᔪᔅᓴᐃᑦ ᓲᕐᓗ ᐊᑐᐊᕐᓯᔾᔪᑏᑦ, ᐃᓕᓐᓂᐊᓂᕐᒧᑦ ᐊᑐᐊᒐᐃᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᐊᑐᒐᐃᑦ 
ᐱᓯᒪᐃᓐᓇᕈᒫᕐᓂᐊᖅᑕᖏᑦ ᐃᓕᓐᓂᐊᖅᑑᑉ ᓂᐅᕕᐊᖑᔭᕆᐊᖃᙱᑦᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑮᓇᐅᔭᓄᑦ.  

 
ᐆᑦᑑᑎᒋᓗᒍ # 2: ᑎᒥᖃᑎᒌᓄᑦ ᐃᓚᒋᔭᐅᔪᑦ ‘ᐅᖃᓕᒫᖅᑎᑦᑎᖃᑦᑕᓂᕐᒥᒃ ᐱᓇᓱᐊᕈᓯᖃᖅᑎᑦᑎᒍᒪᔪᑦ’, ᓲᕐᓗ 
ᐅᖃᓕᒫᖃᑦᑕᓂᕐᒥᒃ ᐃᓕᓴᐃᔩᑦ ᐱᕙᓪᓕᐊᔪᖁᑎᖏᓐᓂᒃ ᐊᒻᒪᓗ ᖃᐅᔨᓇᓱᐊᕈᑎᓂᑦ ᐅᖃᓕᒫᒐᕐᓂᑦ ᐊᓯᖏᓐᓂᓪᓗ 
ᓂᐅᕕᕆᐊᖃᙱᑦᑐᑦ ᐅᖃᓕᒫᒐᕐᓂᑦ ᓱᓇᑐᐃᓐᓇᓂᓪᓗ ᐊᒻᒪᓗ ᐱᓯᒪᔭᕆᐊᖃᕋᓂᒋᑦ ᓇᒻᒥᓂᖅ ᐅᖃᓕᒫᒐᖃᕐᕕᖁᑎᖓᓂ.  

 
ᑭᓱᑐᐃᓐᓇᐃᑦ ᓴᓇᔭᑦ ᓇᒻᒥᓂᖅ ᐊᑐᖅᑕᐅᓂᐊᕐᓗᑎᒃ. 
ᐃᕝᕕᑦ ᐅᕝᕙᓘᓐᓃᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᓇᓗᖅᑯᑎᒍᔅᓯ ᓂᐅᕕᐊᖑᔪᓐᓇᖅᑐᑦ ᒥᔅᓵᓄᑦ, 
ᐅᖃᕐᕕᐅᖃᑦᑕᕐᓕ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᐃᑲᔪᖅᑕᐅᒍᒪᓗᓯ ᓇᓗᓇᐃᕐᓯᕕᐅᑦᑎᐊᕈᒪᓗᓯᓗ.   

 
23.3 ᐃᓚᒋᔭᐅᔪᑦ ᓈᓴᐅᑎᑖᕈᑎᔅᓴᓂᑦ ᐃᓕᓐᓂᐊᖃᑦᑕᕈᓐᓇᖅᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖏᓐᓂ ᐱᓇᓱᐊᕈᓯᕐᒥ 
ᑭᓯᐊᓂᓕ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖏᓐᓄᑦ ᐱᓇᓱᐊᕈᓯᕐᒥ ᑮᓇᐅᔭᑦ ᐊᑭᓕᐅᑕᐅᖃᑦᑕᔾᔮᕈᓐᓃᖅᑐᑦ ᐊᑭᖏᓐᓄᑦ 
ᐃᓕᓐᓂᐊᕈᑕᐅᔫᑉ. ᐃᓚᒋᔭᐅᔪᑦ ᑐᔅᓯᕋᐅᓯᐅᖃᑦᑕᕈᓐᓇᖅᑐᑦ ᕿᓚᒻᒥᐅᔪᒥᒃ ᐊᑐᕐᓂᐊᖅᑐᓂᑦ ᐃᑲᔫᓯᐊᔅᓴᓂᑦ 
ᐊᑭᓖᒍᑎᒥᓂᖏᓐᓄᑦ ᐅᑎᖅᑎᑦᑎᕕᐅᔾᔪᑎᔅᓴᓂᑦ ᑮᓇᐅᔭᓂᑦ, STA ᐊᑐᐊᒐᖅ 1: ᐅᖓᓯᑦᑐᒦᙶᕐᓯᒪᔪᓂᑦ 
ᐃᓕᓐᓂᐊᕈᑎᖃᕐᓂᖅ.   

ᐊᑐᐊᒐᖅ 24- ᑲᔪᓯᑎᑦᑎᕙᓪᓕᐊᓂᕐᒧᑦ ᐊᑐᖅᑕᐅᓲᑦ ᐊᒻᒪᓗ ᐊᔪᐃᓐᓇᕆᐊᒃᑲᓂᕐᓂᕐᒧᑦ ᐊᐅᓚᔾᔪᓯᐅᓲᑦ  
 
24.1 ᑲᔪᓯᑎᑦᑎᕙᓪᓕᐊᓂᕐᒧᑦ ᐊᑐᖅᑕᐅᓲᑦ: 
 
24.1.1 ᐊᑕᐅᓯᕐᒧᑦ ᐊᒻᒪᓗ ᑲᑎᒻᒪᔪᓄᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐸᕐᓇᐅᑏᑦ ᑐᓂᔭᐅᓗᑎᒃ ᐃᓕᔅᓯ 
ᐃᓕᓴᕕᔅᓯᓐᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᖏᓐᓄᑦ ᖃᕋᓴᐅᔭᒃᑯᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᒻᒧᑦ ᐅᕗᖓ http://nta.coresolutions.ca 
 
 
24.1.2 ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᑲᑎᒃᑲᔭᖅᑐᑦ ᕿᒥᕐᕈᓗᑎᓪᓗ ᑕᒪᕐᒥᒃ 
ᐸᕐᓇᐅᑎᓕᒫᓂᑦ ᑐᓂᔭᐅᓯᒪᔪᓂᑦ ᐊᒻᒪᓗ ᐊᑐᓕᖁᔨᔾᔪᑎᖃᕈᓐᓇᖅᑐᑎᒃ ᑲᔪᓯᑎᑕᐅᖁᔨᓗᑎᒃ ᐅᕝᕙᓘᓐᓃᑦ ᕿᒥᕈᓗᑎᒃ 
ᐸᕐᓇᐅᒻᒥᑦ ᐱᖃᑎᖃᕐᓗᑎᒃ ᑎᒥᖃᑎᒌᒃᑯᓐᓄᑦ ᐃᓚᒋᔭᐅᔪᒥᑦ ᐋᖅᑭᒋᐊᕐᓯᑦᑎᐊᕋᔭᕐᖓᑕ. ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᖅᑲᑕᕐᕕᒃ ᖃᐅᔨᓂᕋᕋᔭᖅᑐᖅ ᐱᓇᓱᐊᕈᑕᐅᔪᒥᒃ ᖃᕋᓴᐅᔭᒃᑯᑦ, ᐊᒻᒪᓗ ᐃᓕᓴᕕᒻᒥ 
ᐊᖏᔪᖅᑳᖅ ᓇᓗᓇᐃᕐᓯᒋᐊᖃᕋᔭᖅᑐᓂ ᑕᑯᓯᒪᓂᕋᕐᓗᓂ ᐱᓇᓱᐊᕈᑕᐅᔪᒥᒃ. ᑕᒪᒃᑭᕐᓗᑎᒃ ᑲᒪᒋᔭᕆᐊᓕᖏᓐᓂᒃ 
ᑲᒪᓯᒪᓕᖅᑲᑕ, ᐱᓇᓱᐊᕈᑕᐅᓯᒪᔪᖅ ᑐᓂᔭᐅᔪᓐᓇᕐᓯᒐᔭᖅᑐᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ.  
 
24.1.3 ᑕᒪᕐᒥᒃ ᐃᓕᓴᐃᔩᑦ ᐃᓕᓐᓂᐊᕈᑎᔅᓴᖏᑦ ᐸᕐᓇᐅᑏᑦ ᑐᓂᔭᐅᒐᔭᖅᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑲᒪᔨᒧᑦ ᑭᖑᓪᓕᕐᐹᒥ ᐊᖏᕋᔅᓴᐅᓗᑎᒃ ᒪᓕᑦᑐᒋᑦ ᖁᓛᓃᑦᑐᑦ ᐊᑐᐊᕋᔅᓴᐃᑦ, ᐊᑐᓕᖁᔨᔾᔪᑎᑦ ᐃᓕᓴᕕᒻᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᐊᒻᒪᓗ ᐊᓯᖏᑦ ᐊᑐᐊᕋᔅᓴᐃᑦ ᐋᖅᑭᓱᖅᑕᐅᓯᒪᔪᑦ ᓄᓇᕗᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ. 
 
24.1.4 ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᐅᖃᕐᕕᖃᕈᓐᓇᖅᑐᖅ ᐃᓚᒋᔭᐅᔪᒧᑦ ᐃᑲᔪᕐᓯᕆᐊᕈᑎᖃᕐᓗᓂ 
ᐊᓯᔾᔨᕆᐊᓖᑦ ᒥᔅᓵᓄᑦ ᐊᒻᒪᓗ/ᐅᕝᕙᓘᓐᓃᑦ ᐋᖅᑭᒋᐊᕆᐊᓖᑦ ᒥᔅᓵᓄᑦ ᑐᓂᓯᒪᔭᖏᑦ ᐸᕐᓇᐅᑏᑦ ᐱᓪᓗᒋᑦ 
ᐋᒡᒑᓚᐅᙱᓐᓂᖓᓂ ᐱᓇᓱᐊᕈᑕᐅᓯᒪᔪᒥᒃ. ᖃᓄᓕᒫᖅ ᐃᓚᒋᔭᐅᔪᒥᒃ ᖃᓄᖅᑑᖃᑎᖃᕋᓱᒃᑲᔭᖅᑐᑦ ᐋᖅᑭᔅᓱᐃᑦᑎᐊᕐᓗᑎᒃ 
ᐸᕐᓇᐅᒻᒥᑦ ᓈᒻᒪᔾᔫᒥᔪᒥᒃ. 
 
24.1.5 ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᐋᒡᒑᕈᓐᓇᖅᑐᖅ ᐱᓇᓱᐊᕈᑕᐅᓯᒪᔪᒥᒃ ᒪᓕᑦᑐᒋᑦ ᒫᓐᓇ 
ᐊᑐᐊᕋᔅᓴᐃᑦ ᐋᖅᑭᓱᖅᑕᐅᓯᒪᔪᑦ ᑲᑎᒪᔨᕋᓛᕐᓄᑦ. ᐱᓇᓱᐊᕈᑕᐅᓯᒪᔪᒥᒃ ᐋᒡᒑᖅᑲᑦ, ᐃᓚᒋᔭᐅᔪᖅ ᐱᔪᓐᓇᐅᑎᓕᒃ 
ᐊᔪᐃᓐᓇᕆᐊᒃᑲᓐᓂᕈᓐᓇᓂᕐᒧᑦ ᑲᑎᒪᔨᕋᓛᕐᓄᑦ ᑖᓐᓇ ᑐᑭᑖᕈᑕᐅᔪᖅ ᐱᔾᔪᑎᒋᓪᓗᒍ ᐊᒻᒪᓗ, ᐋᒡᒑᕈᑕᐅᔪᖅ ᓱᕐᕋᑕᐅᙱᑉᐸᑦ 
ᑲᑎᒪᔨᕋᓛᕐᓄᑦ, ᑎᒥᖃᑎᒌᑦ ᐊᖏᔪᖅᑳᖓᓐᓄᑦ ᐊᒻᒪᓗ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓᓄᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐊᔪᐃᓐᓇᕆᐊᒃᑲᓐᓂᕈᓐᓇᖅᑐᖅ. 
 
24.1.6 ᐱᓇᓱᐊᕈᑕᐅᔪᖅ ᐊᖏᖅᑕᐅᑉᐸᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᖃᐅᔨᒃᑲᐃᒐᔭᖅᑐᖅ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ ᑮᓇᐅᔭᓕᕆᔨᒥᒃ ᑐᓂᔭᐅᒐᔭᕐᖓᑕ ᑮᓇᐅᔭᑦ. ᐃᓚᒋᔭᐅᔪᖅ ᖃᐅᔨᒃᑲᖅᑕᐅᒐᔭᖅᑐᖅ 
ᑎᒥᖃᑎᒌᑦ ᐃᕐᖐᓈᖅᑕᐅᑎᖓᑎᒍᑦ.  

ᐊᑐᐊᒐᖅ 25 - ᑮᓇᐅᔭᑦ ᑐᕌᖓᔪᑦ ᐊᑐᖅᑕᐅᒐᔪᙱᑦᑐᓄᑦ ᐃᓕᓴᕕᒻᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐸᕐᓇᐅᑎᓄᑦ  
 
25.1 ᑲᑎᒪᔨᕋᓛᑦ ᐱᓇᓱᐊᒐᖓᑕ ᐃᓗᐊᓂ ᐃᒪᐃᓕᖓᒻᒪᑦ ᐃᑲᔪᖃᑦᑕᓂᐊᕐᖓᑕ ᐃᓕᓴᐃᔩᑦ ᐱᕙᓪᓕᐊᔾᔪᑎᔅᓴᖏᓐᓂᒃ 
ᑮᓇᐅᔭᓂᑦ ᐊᑐᐃᓐᓇᐅᑎᑦᑎᔪᑦ ᒪᓕᑦᑐᒍ ᐃᓛᒃᑯᑦ 16.04.3 (d) ᖃᐅᔨᒪᔭᐅᓪᓗᓂ ᐃᒫᒃ ᑮᓇᐅᔭᑦ ᑐᕌᖓᔪᑦ 
ᐊᑐᖅᑕᐅᒐᔪᙱᑦᑐᓄᑦ. 
 
25.2 ᑮᓇᐅᔭᑦ ᑐᕌᖓᔪᑦ ᐊᑐᖅᑕᐅᒐᔪᙱᑦᑐᓄᑦ ᑐᕌᖓᒻᒪᑕ ᐃᓕᓴᐃᔩᑦ ᐱᖃᑕᐅᒍᒪᓐᓂᖅᑲᑕ ᑲᑎᒻᒪᓗᑎᒃ 
ᐃᓕᓐᓂᐊᑲᓐᓂᕈᑎᖏᓐᓂ ᐱᓕᕆᐊᖓᓐᓄᑦ ᑲᑎᓪᓗᒋᑦ ᐊᑭᓕᐅᑎᒋᓂᐊᖅᑕᖏᑦ, ᐊᒻᒪᓗ ᑲᑎᑦᑐᒋᑦ ᓄᐊᑕᐅᓯᒪᔪᑦ 
ᐊᑭᓕᐅᑏᑦ ᑲᑎᒻᒪᔪᓄᑦ ᓈᒻᒪᒃᑲᔭᙱᒻᒪᑕ ᐱᓕᕆᔾᔪᑎᔅᓴᐅᓗᑎᒃ ᐸᕐᓇᓯᒪᔭᖓᓐᓄᑦ. ᐱᓕᕆᐊᕆᓂᐊᖅᑕᖓᑦ 
ᑲᒪᒋᔭᐅᔭᕆᐊᓕᒃ ᑲᑎᒻᒪᔪᑦ ᓄᓇᖓᓐᓂ. ᐱᖃᑕᐅᒍᒪᔪᑦ ᑲᑎᒻᒪᔪᑦ ᐃᑲᔪᖅᑕᐅᒍᒪᒍᓐᓇᖅᑐᑦ ᑲᑎᒪᔨᕋᓛᑦ 
ᐃᖅᑲᓇᐃᔭᖅᑎᖏᓐᓄᑦ. 
 
25.3 ᐊᖏᖅᑕᐅᑉᐸᑕ, ᑖᒃᑯᐊ ᑮᓇᐅᔭᑦ ᐊᑐᖅᑕᐅᒍᓐᓇᖅᑐᑦ ᑭᓯᐊᓂ ᑎᒥᖃᑎᒌᑦ ᐃᓚᒋᔭᐅᔪᑦ 5ᓄᑦ ᐅᓪᓗᓄᑦ 
ᐃᓕᓐᓂᐊᕐᓂᖏᓐᓄᑦ ᐊᒻᒪᓗ ᐊᑐᖅᑕᐅᒍᓐᓇᕋᑎᒃ ᐃᓚᓕᐅᔾᔭᐅᓂᐊᕐᓗᑎᒃ ᐃᓚᒋᔭᐅᔫᑉ ᐊᑐᓂᑦ ᐊᑐᕐᓂᐊᖅᑕᖏᓐᓄᑦ, 
ᐃᓚᓕᐅᔾᔭᐅᓯᒪᒐᓂ ᐃᓚᒃᑲᓐᓂᕆᔪᓐᓇᖅᑕᖏᑦ ᐊᕕᑦᑐᕐᓯᒪᕕᒻᒥ ᐊᐅᓪᓚᕐᓂᐅᒐᔭᖅᑐᖅ ᐊᖏᖅᑕᐅᓯᒪᕕᖓᓄ 
ᑲᑎᒻᒪᓗᑎᒃ ᐱᓕᕆᓂᕆᓂᐊᖅᑕᖓᓐᓄᑦ, ᑲᒪᒋᓪᓗᐊᑕᖃᑦᑕᖅᑕᖓᓄᑦ ᐃᓕᓐᓂᐊᓂᕐᒧᑦ, ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᖏᓐᓂ ᐃᓕᓐᓂᐊᕐᓂᕐᒧᑦ. ᑎᑎᕋᖅᑕᐅᓯᒪᓗᓂ ᐊᖏᕈᑎᖓ ᑲᑎᒻᒪᔪᑦ ᓯᕗᓕᖅᑎᖓᓐᓂ ᐱᔭᕆᐊᖃᕋᔭᖅᑐᑦ.   
 
25.4 ᐱᓕᕆᐊᑦ ᑮᓇᐅᔭᖃᖅᑎᑕᐅᒍᓐᓇᖅᑐᑦ ᐅᑯᐊ ᑭᓯᐊᓂ ᑖᒃᑯᓄᖓᐃᓐᓇᑯᓗᒃ ᑭᓪᓕᖃᙱᑦᑐᑦ ᑖᒃᑯᐊ 
ᑐᑭᓕᐅᔾᔭᐅᓯᒪᔪᑦ: 

ᐃ) ᐸᕐᓇᐃᓂᖅ ᐊᒻᒪᓗ ᐋᖅᑭᔅᓱᐃᓂᖅ − ᑲᑎᒻᒪᔪᑦ ᐋᖅᑭᔅᓱᐃᔪᑦ ᐊᒥᓱᓂᑦ 
ᐃᓕᓐᓂᐊᕈᑕᐅᓂᐊᖅᑐᓂᑦ/ᐅᓂᒃᑳᕈᑕᐅᓂᐊᖅᑐᓂᑦ ᐱᓇᓱᐊᕈᓐᓇᖅᑐᑦ ᑮᓇᐅᔭᓂᑦ ᐊᑐᖅᑕᐅᒐᔪᑎᑦᑐᓄᑦ 
ᑐᕌᖓᔪᓂᑦ ᐱᕕᖃᖅᑎᑦᑎᖁᓪᓗᒋᑦ ᑐᓂᔭᐅᒍᓐᓇᕐᓯᒐᓱᓐᓂᖏᓐᓄᑦ 3ᓂᑦ ᐅᓪᓗᓂᑦ ᐱᕕᖃᖁᓪᓗᒍ(ᒋᑦ) 
ᐃᓕᓴᐃᔨ(ᔩᑦ) ᐱᖃᑕᐅᔪᑦ ᑲᑐᔾᔨᖃᑎᒌᓂᑦ ᑖᒃᑯᓄᖓ ᐱᓕᕆᐊᔅᓴᓄᑦ ᐸᕐᓇᐅᓯᐅᕐᓂᕐᒧᑦ ᐱᔾᔪᑎᒋᓪᓗᒋᑦ 
ᑲᑎᒻᒪᔪᑦ. 

ᐱ) ᐃᓕᓴᕕᐅᑉ ᒥᑭᓂᖓᓄᑦ ᐱᒡᒐᓇᖅᑐᕐᓯᐅᕈᑏᑦ − ᐃᓕᓴᕕᕋᓛᖅ ᐋᖅᑭᔅᓱᐃᕕᐅᒍᓐᓇᙱᑐᐃᓐᓇᕆᐊᖃᕐᖓᑕ 
ᐊᒻᒪᓗ ᐊᑭᓖᒍᓐᓇᙱᑐᐃᓐᓇᕆᐊᖃᕐᖓᑕ 5ᓂᑦ ᐅᓪᓗᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᔪᓐᓇᖅᑕᖏᓐᓂᒃ 
ᐱᔾᔪᑎᒋᓪᓗᒋᑦ ᐊᑭᖏᑦ ᐊᒻᒪᓗ ᑮᓇᐅᔭᑦ ᓈᒻᒪᖏᓐᓂᖏᓐᓄᑦ. ᐃᓕᓴᕕᕋᓛᖅ ᐊᐅᓪᓚᑎᑦᑎᒍᒪᓂᐊᕈᓂ 
ᑭᓇᑐᐃᓐᓇᕐᒥᒃ ᐃᓕᓴᐃᔨ ᐃᓕᓐᓂᐊᑲᓐᓂᖁᓪᓗᒍ ᓈᒻᒪᑉᐸᑦ ᐃᓕᓴᕕᐅᑉ ᑐᕌᒐᖓᓐᓄᑦ ᐱᔾᔪᑎᖏᓐᓂᓪᓗ 
ᐊᒻᒪᓗ ᐊᑭᖏᑦ ᑕᒪᕐᒥᒃ ᐊᑭᓕᖅᑕᐅᒍᓐᓇᖏᑉᐸᑕ ᐃᓕᓴᕕᖓᓐᓂ ᐃᓕᓴᐃᔩᒃ ᐃᓕᓐᓂᐊᑲᓐᓂᕈᑎᔅᓴᖏᓐᓂᒃ, 
ᑖᒃᑯᐊ ᑮᓇᐅᔭᑦ ᐊᑭᓕᐅᑕᐅᒍᓐᓇᖅᑐᑦ ᐊᒥᐊᒃᑯᖏᓐᓄᑦ ᐊᑭᓕᕆᐊᓕᓐᓄᑦ.  

ᑎ) ᐊᕕᑦᑐᕐᓯᒪᕖᑦ ᐅᓪᓗᖏᑦ - ᐃᓚᒋᔭᐅᔪᑦ ᓇᑭᑐᐃᓐᓈᕐᓯᒪᔪᑦ ᐃᓕᓴᕕᓐᓂᑦ ᐱᖃᑕᐅᑉᐸᑕ ᑕᕝᕙᓂᔅᓴᐃᓐᓇᖅ 
ᑲᑎᒪᕕᔾᔪᐊᓂᕐᒥ ᓯᓚᑖᓂ ᐊᕕᑦᑐᕐᓯᒪᕕᖓᑕ ᐅᕝᕙᓘᓐᓃᑦ ᒐᕙᒪᖃᕐᕕᖓᑕ ᑭᓯᐊᓂ ᑕᑯᔪᒪᒍᑎᒃ 
‘ᐊᕕᑦᑐᕐᓯᒪᕖᑦ ᐅᓪᓗᖓᓐᓄᒃ’ ᐅᕝᕙᓘᓐᓃᑦ ᒪᕐᕉᓐᓂᒃ ᐃᓚᓕᐅᔾᔭᐅᓯᒪᔫᓐᓂᒃ ᑕᓪᓕᒪᓄᑦ ᐅᓪᓗᓄᑦ 
ᑮᓇᐅᔭᖃᖅᑎᑕᐅᒍᑎᖏᓐᓄᑦ. ᐃᓕᓴᐃᔩᑦ ᑲᑎᒻᒪᔪᑦ ᐱᓇᓱᐊᕈᓐᓇᖅᑐᑦ ᑮᓇᐅᔭᓂᑦ ᐊᑐᖅᑕᐅᒐᔪᙱᑦᑐᓄᑦ 
ᑐᕌᖓᔪᓂᑦ ᐃᑲᔫᑎᖃᕐᓂᐊᖅᑐᓂᑦ ᐊᑭᖏᓐᓄᑦ ᐋᖅᑭᔅᓱᐃᓂᕐᒧᑦ 
ᐱᓕᕆᐊᖑᓂᐊᖅᑐᓂᑦ/ᐃᓂᒋᓂᐊᖅᑕᖓᓐᓄᓪᓗ.  

ᑭ) ᐊᓯᖏᑦ ᖃᓄᐃᓐᓂᐅᔪᑦ - ᐊᓯᖏᓐᓂᒃ ᖃᓄᐃᓐᓂᐅᔪᓂᑦ ᐊᑐᖅᑐᖃᕈᓐᓇᒥᒻᒪᑦ; ᖃᐅᔨᒋᐊᕐᕕᒋᓗᒍ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᑐᑭᓯᑦᑎᐊᑲᓐᓂᕐᓂᐊᕈᕕᑦ. 
 

25.5 ᑮᓇᐅᔭᑦ ᑐᓂᔭᑦ ᐊᒥᓲᓂᖏᑦ ᐊᔾᔨᒌᙱᒍᓐᓇᖅᑐᑦ ᒪᓕᓪᓗᒋᑦ ᐱᓕᕆᐊᑦ, ᐊᒥᓲᓂᖏᑦ ᐃᓚᒋᔭᐅᔪᑦ ᐱᖃᑕᐅᔪᑦ 
ᐊᒻᒪᓗ ᓱᑯᑦᑎᐊᓃᓐᓂᖓᑦ ᐸᕐᓇᑕᐅᓯᒪᔫᑉ ᐃᓕᓴᐃᔨᓄᑦ ᐃᓕᓐᓂᐊᑲᓐᓂᕈᑎᔅᓴᖅ. ᑲᑎᒪᔨᕋᓛᑦ ᖃᐅᔨᓴᑦᑎᐊᕐᓗᑎᒃ 
ᑐᑭᑖᕈᑎᖃᕋᔭᖅᑐᑦ ᐊᑑᑎᖃᕐᓂᐊᕐᓂᖏᓐᓂᒃ ᑖᒃᑯᐊ ᑮᓇᐅᔭᐃᑦ ᐊᒻᒪᓗ ᐊᒥᓲᓂᖏᓐᓂᒃ ᑐᓂᔭᐅᔪᑦ. ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᑐᑭᑖᕈᑎᖃᕈᓐᓇᖅᑐᑦ ᐱᔾᔪᑎᒋᓪᓗᒍ ᓇᓪᓕᐊᑐᐃᓐᓇᖅ ᐱᓇᓱᐊᕈᑕᐅᓯᒪᔪᖅ ᑖᒃᑯᓂᖓ 
ᑮᓇᐅᔭᓂᑦ ᐊᒥᓲᓂᖏᑦ ᑎᑭᐅᒪᒍᓐᓇᖅᑐᑎᒃ $2,000.00ᓄᑦ; ᓇᓪᓕᐊᑐᐃᓐᓇᐃᑦ ᐱᓇᓱᐊᕈᑕᐅᔪᑦ ᑖᒃᑯᐊ ᐅᖓᑖᓃᑦᑐᑦ 
ᐊᒥᓲᓂᖏᑕ ᕿᒥᕐᕈᔭᐅᔭᕆᐊᓖᑦ ᑲᑎᒪᔨᕋᓛᕐᓄᑦ ᑭᖑᓪᓕᕐᐹᒥ ᑐᑭᑖᕈᑕᐅᒐᔭᕐᖓᑕ ᑖᒃᑯᓄᖓ. 
 
 
25.6 ᑕᒪᕐᒥᒃ ᑐᑭᑖᕈᑕᐅᔪᑦ ᐱᔾᔪᑎᒋᓪᓗᒋᑦ ᐱᓇᓱᐊᕈᑕᐅᔪᑦ ᑖᒃᑯᓂᖓ ᑮᓇᐅᔭᓂᑦ ᒪᓕᒃᑲᔭᕐᒥᔪᑦ ᐊᖏᖅᑕᐅᓂᖏᓐᓂᒃ 
ᐊᒻᒪᓗ ᐊᔪᐃᓐᓇᕆᐊᒃᑲᓂᕐᓂᕐᒧᑦ ᐱᕙᓪᓕᐊᓂᐅᔪᒥᒃ ᑕᐃᒫᒃ ᑎᑎᕋᕐᓯᒪᒻᒪᑦ ᐊᑐᐊᒐᖅ 6ᒥ. 

25.7 ᐱᓇᓱᐊᕈᑏᑦ ᐱᓇᓱᐊᕈᑕᐅᖃᑦᑕᕈᓐᓇᖅᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᔅᓴᖏᓐᓄᑦ ᑲᒪᔨᑎᒍᑦ ᑲᑎᒻᒪᔪᓄᑦ ᐊᒻᒪᓗ 
ᐃᒪᐃᒋᐊᖃᖅᑐᑎᒃ:  

• ᐱᖃᓯᐅᔾᔨᓗᑎᒃ ᓇᓗᓇᐃᕐᓯᒪᑦᑎᐊᖅᑐᒥᒃ ᐸᕐᓇᑕᐅᓯᒪᔪᑦ ᐃᓕᓴᐃᔨᓄᑦ ᐃᓕᓐᓂᐊᑲᓐᓂᕈᙱᔅᓴᓂᑦ; 
• ᓇᓗᓇᐃᔭᐃᓯᒪᓗᑎᒃ ᑮᓇᐅᔭᓂᑦ ᐊᑐᖅᑐᔅᓴᓂᑦ ᓇᓗᓇᐃᕐᓗᒍ ᐊᒥᒐᕐᓯᓂᖓᑦ ᑮᓇᐅᔭᓂᑦ ᑲᑎᒻᒪᔪᓄᑦ; 
• ᐊᑎᖏᑦ ᐱᖃᑕᐅᔪᑦ/ᐱᖃᑕᐅᔪᑦ ᐃᓚᒋᔭᐅᔪᑦ; 
• ᐊᑎᖓ ᑐᑭᓯᒋᐊᕐᕕᔅᓴᐅᑉ ᑲᑎᒻᒪᔪᓂᑦ ᐊᒻᒪᓗ ᑐᕌᕈᑎᖏᑦ ᑐᑭᓯᒋᐊᕐᕕᔅᓴᐅᑉ; 
• ᐊᓯᖏᓐᓂᒃ ᑐᑭᓯᐅᒪᔾᔪᑎᔅᓴᓂᑦ ᑲᑎᒻᒪᔪᑦ ᖃᐅᔨᒪᔭᐅᔭᕆᐊᖃᖅᑐᒋᔭᖏᑦ ᑲᑎᒪᔨᕋᓛᕐᓄᑦ ᐊᒻᒪᓗ/ᐅᕝᕙᓘᓐᓃᑦ 

ᑲᒪᔨᒧᑦ ᑐᑭᑖᕈᑎᖃᕐᓂᐊᑎᓪᓗᒋᑦ; ᐊᒻᒪᓗ 
• ᑮᓇᐅᔭᑦ, ᐊᖏᖅᑕᐅᑉᐸᑕ 2-3 ᐱᓇᓱᐊᕈᓯᕐᓂᑦ ᐊᑯᓂᐅᑎᒋᔪᒥᒃ ᑲᒪᒋᔭᐅᓇᓱᒃᑲᔭᕐᖓᑕ, ᐱᓇᓱᐊᕈᑏᑦ 

ᑐᓂᔭᐅᓯᒪᒋᐊᓖᑦ ᔮᓐᓄᐊᓕ 15 ᑐᖔᓂ

ᐃᓱᒪᒋᒋᐊᕆᐊᓖᑦ: 
ᐅᐸᓗᖓᐃᔭᖅᑎᓪᓗᑎᑦ ᓇᒻᒥᓂᖅ ᐃᓕᓐᓂᐊᕈᑎᒋᓂᐊᖅᑕᕐᓂᒃ ᑕᒫᓂ ᐊᕐᕌᒍᒥ ᐅᑯᐊ ᐃᓱᒪᒋᒋᐊᕐᓂᐊᖅᑲᑎᑦ:  
 
ᓇᒻᒥᓂᖅ ᐃᓕᓐᓂᐊᕈᑎᔅᓴᑎᑦ ᐸᕐᓇᓯᒪᔭᑎᑦ ᑕᑯᔭᔅᓴᐅᒋᐊᓖᑦ ᐊᑦᑐᐊᓂᖏᓐᓂᒃ ᐊᒥᓱᓄᑦ ᑖᒃᑯᓄᖓ ᐊᔪᕐᓇᖏᑉᐸᑦ:   

• ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐸᕐᓇᐅᑦ  
• ᑐᕌᒐᑦ ᓇᓗᓇᐃᖅᑕᐅᓯᒪᔪᑦ ᐃᓕᓴᐃᕕᒻᒥ ᐋᖅᑭᐸᓪᓕᑎᑦᑎᓂᕐᒧᑦ ᐸᕐᓇᐅᑎᓂᑦ 
• ᐊᑦᑐᐃᓂᖃᕐᓂᐊᖅᑐᓂᑦ ᐃᓕᓐᓂᐊᑎᑦᑎᕕᒻᒥ ᐱᓕᕆᓂᐅᕙᑦᑐᒥᒃ  
• ᑐᕌᖓᔪᓂᑦ ᐊᒻᒪᓗ/ᐅᕝᕙᓘᓐᓃᑦ ᓴᖅᑭᔮᖅᑎᑦᑎᔪᓂᑦ ᐃᓄᐃᑦ ᖃᐅᔨᒪᔭᑐᖃᖏᑕ ᑐᙵᕕᖏᓐᓂᒃ 
• ᐃᓄᒃᑐᑦ ᐅᖃᐅᓯᓕᕆᓂᕐᒧᑦ 

 ᓇᒻᒥᓂᖅ ᐃᓕᓐᓂᐊᕈᑎᔅᓴᓂᑦ ᐸᕐᓇᓯᒪᔭᑎᑦ ᐃᒪᐃᒋᐊᖃᕋᔭᖅᑐᑦ: 
• ᐊᑐᕆᐊᖃᕋᔭᖅᑐᑦ ᐋᖅᑭᓱᖅᑕᐅᓯᒪᔪᓂᑦ ᑕᓪᓕᒪᓂᑦ (5) ᐅᓪᓗᓂᑦ ᐃᓕᓴᕕᐅᑉ ᐅᓪᓗᕐᓯᐅᑎᖏᑎᒍᑦ ᐃᖅᑲᓇᐃᔭᕐᓇᐅᑎᓪᓗᒍ 
• ᑐᔅᓯᕋᐅᑎᖃᕆᐊᖃᙱᑦᑐᑦ ᑮᓇᐅᔭᓂᑦ ᐊᑭᑐᔫᑎᓄᑦ ᑐᕌᖓᔪᓂᑦ (ᓲᕐᓗ ᖃᕋᓴᐅᔭᑦ, ᐸᐃᑉᐹᓄᑦ ᑎᑎᕋᐅᑏᑦ ᐊᒻᒪᓗ 

ᐃᓘᓐᓇᑎᒃ ᓱᓇᒃᑯᑖᑦ/ᖃᕋᓴᐅᔭᓕᕆᔾᔪᑏᑦ)  
• ᐃᓕᓴᕕᒻᒥ ᐃᓕᓐᓂᐊᖅᑕᐅᒋᐊᖃᕋᔭᖅᑐᖅ ᓄᓇᔅᓯᓃᒃᑯᔅᓯ, ᓲᕐᓗ ᐃᒫᒃ ᐊᖏᕐᕋᕐᓯᓐᓂ ᐱᓕᕆᒋᐊᖃᙱᑦᑐᓯ 

ᐃᓕᓐᓂᐊᕈᑎᔅᓯᓐᓂᒃ!  
• ᐃᓕᓐᓂᐊᓚᐅᕐᓯᒪᔭᔅᓯᓐᓂᒃ ᐃᓕᓐᓂᐊᑲᓐᓂᕆᐊᖃᙱᑦᑐᓯ, ᐃᓕᓐᓂᐊᕈᑎᓯ ᓴᖅᑭᔮᖅᑎᑦᑎᔭᕆᐊᓕᒃ ᐃᖅᑲᓇᐃᔮᔅᓯᓐᓂᒃ 

ᐱᕙᓪᓕᐊᓂᔅᓯᓐᓂᒃ 
 
ᐊᖏᖅᑕᐅᓇᓱᐊᖃᑦᑕᕐᓂᖏᑦ: 

• ᐃᓕᓴᕕᒻᒥ ᐃᓕᓐᓂᐊᑲᓐᓂᕈᑎᔅᓴᓄᑦ ᑲᑎᒪᔨᕋᓛᑦ ᐋᖅᑮᒐᔭᖅᑐᑦ ᓄᓇᔅᓯᓐᓂ ᒪᑐᕕᔅᓴᖓᓂᒃ ᑐᓂᓯᓯᒪᔭᕆᐊᖃᕐᓂᕐᒧᑦ 
ᐱᓇᓱᐊᕈᑎᓂᑦ ᐃᓕᓐᓂᐊᑲᓐᓂᕈᑎᔅᓴᓄᑦ ᑎᑎᖅᑲᖁᑎᖃᕐᕕᒻᒥ   

• ᐊᑕᐅᓯᕐᒧᑦ ᐅᕝᕙᓘᓐᓃᑦ ᑲᑎᒻᒪᔪᓄᑦ ᐃᓕᓐᓂᐊᕈᑎᔅᓴᐃᑦ ᐸᕐᓇᑕᐅᓯᒪᔪᑦ ᑐᓂᔭᐅᓲᑦ ᐃᓕᓴᕕᔅᓯᓐᓂ 
ᐃᓕᓐᓂᐊᑲᓐᓂᕈᑎᔅᓴᓄᑦ ᑲᑎᒪᔨᕋᓛᕐᓄᑦ ᐃᓕᓐᓂᐊᑲᓐᓂᕈᑎᔅᓴᓄᑦ ᑎᑎᖅᑲᖁᑎᖃᕐᕕᒃᑯᑦ  

• ᐃᓕᓴᕕᒻᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓚᑦ ᑲᑎᒪᒐᔭᖅᑐᑦ ᕿᒥᕐᕈᓗᑎᓪᓗ ᐃᓘᓐᓇᖏᓐᓂᒃ 
ᐸᕐᓇᑕᐅᓯᒪᔪᓂᑦ ᑐᓂᔭᐅᓯᒪᔪᓂᑦ ᐊᒻᒪᓗ ᐊᑐᓕᖁᔨᔾᔪᑎᖃᕋᔭᖅᑐᑎᒃ ᐊᖏᖅᑕᐅᖁᓗᒋᑦ ᐅᕝᕙᓘᓐᓃᑦ ᕿᒥᕐᕈᔭᐅᖁᓗᒋᑦ 
ᐸᕐᓇᐅᑏᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᖅ ᐱᖃᑕᐅᓗᓂ ᐋᖅᑭᒋᐊᕐᓯᑦᑎᐊᕋᔭᕐᖓᑕ.  

• ᐃᓘᓐᓇᑎᒃ ᐃᓕᓐᓂᐊᑲᓐᓂᕈᑎᔅᓴᐃᑦ ᐸᕐᓇᐅᑏᑦ ᑐᔫᑕᐅᒐᔭᖅᑐᑦ ᐃᓕᓐᓂᐊᑲᓐᓂᕈᑎᔅᓴᓄᑦ ᑲᒪᔨᒧᑦ ᑎᒥᖃᑎᒌᖏᑕ 
ᐊᓪᓚᕝᕕᖓᓐᓄᑦ ᑭᖑᓪᓕᕐᐹᒥ ᐊᖏᕋᔅᓴᐅᓗᑎᒃ ᒪᓕᓪᓗᒋᑦ ᑖᒃᑯᐊ ᖁᓛᓂᑦᑐᑦ ᒪᓕᒐᐃᑦ, ᐊᑐᓕᖁᔨᔾᔪᑕᐅᓯᒪᔪᑦ 
ᐃᓕᓐᓂᐊᑲᓐᓂᕈᑎᔅᓴᓄᑦ ᑲᑎᒪᔨᕋᓛᓄᑦ ᐊᒻᒪᓗ ᐊᓯᖏᑦ ᒪᓕᑦᑕᐅᖁᔭᐅᔪᑦ ᐋᖅᑭᓱᖅᑕᐅᔪᑦ ᑲᑎᒪᔨᓄᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᖅᑲᑕᕐᕕᒃ ᖃᐅᔨᓂᕋᕋᔭᖅᑐᖅ ᐱᓇᓱᐊᕈᑕᐅᓯᒪᔪᓂᑦ ᖃᕋᓴᐅᔭᒃᑯᑦ, ᐊᒻᒪᓗ 
ᐃᓕᓴᕕᒻᒥ ᐊᖏᔪᖅᑳᖅ ᓇᓗᓇᐃᕐᓯᔭᕆᐊᖃᓲᖅ ᑕᑯᓯᒪᓂᕋᕐᓗᓂ ᐱᓇᓱᐊᕈᑕᐅᓯᒪᔪᒥᑦ. ᑕᒪᒃᑭᕐᓗᑎᒃ 
ᑲᒪᒋᔭᕆᐊᓕᖏᓐᓂᒃ ᑲᒪᓯᒪᓕᖅᑲᑎᒃ, ᐱᓇᓱᐊᕈᑕᐅᔪᖅ ᑕᑯᔭᔅᓴᐅᓕᕋᔭᖅᑐᖅ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ.  

• ᐸᕐᓇᐅᒻᒥᑦ ᐊᖏᖅᑕᐅᔪᖃᙱᑉᐸᑦ ᐃᓚᒋᔭᐅᔪᖅ ᐱᔪᓐᓇᐅᑎᓕᒃ ᐊᔪᐃᓐᓇᕆᐊᒃᑲᓐᓂᕈᑎᖃᕈᓐᓇᓂᕐᒧᑦ ᑐᑭᑖᕈᑎᖓᓐᓂᒃ 
ᑲᑎᒪᔩᑦ ᐊᒻᒪᓗ ᑭᖑᓪᓕᕐᐹᖓᓂ ᑎᒥᖃᑎᒌᑦ ᐊᖏᔪᖅᑳᖓᓐᓄᑦ ᐊᒻᒪᓗ ᒥᓂᔅᑕᐅᑉ ᑐᖏᓕᐊᑕ ᐃᑲᔪᖅᑎᖓᓄᑦ 
ᐃᓕᓐᓂᐊᕐᓂᓕᕆᓂᕐᒧᑦ.  

 
ᐃᓕᓐᓂᐊᖅᑕᕐᓄᑦ ᐊᑭᓕᐅᑎᒥᓂᖅᑎᑦ: 

• ᐱᔭᕇᖅᑕᐅᔭᕆᐊᓖᑦ ᖃᕋᓴᐅᔭᒃᑯᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᑦᑎᒍᑦ 30 ᐅᓪᓗᐃᑦ ᑐᖔᓂ 
ᐱᔭᕇᓚᐅᖅᑎᓪᓗᒍ ᐃᓕᓐᓂᐊᖅᑕᒥᓃᑦ  

• ᐃᓚᖃᕆᐊᖃᕋᔭᖅᑐᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒥᓂᖓᑕ ᐅᓂᒃᑳᖓᓂᒃ ᐊᒻᒪᓗ ᓇᓕᖅᑲᖏᓐᓂᒃ 
ᑮᓇᐅᔭᖅᑖᖅᑎᑕᐅᓐᓂᖅᑲᑕ  

• ᐃᓚᒋᔭᐅᔪᑦ ᑎᓕᐅᖅᑕᐅᕗᑦ ᑕᑯᖅᑯᔾᔨᖁᔭᐅᓪᓗᑎᒃ 5ᓂᑦ-20ᓄᑦ ᐊᐅᓚᙱᑦᑐᓂᑦ ᐊᔾᔨᓂᑦ ᐅᕝᕙᓘᓐᓂᑦ ᐊᔾᔨᙳᐊᓂᑦ 
ᑎᑎᖅᑲᖃᐅᕐᓗᑎᒃ ᐅᖃᐅᓯᔅᓴᖏᓐᓂᒃ ᐃᓕᓴᐃᔨᐅᑉ ᐃᓕᓐᓂᐊᑲᓐᓂᕈᑎᒋᓚᐅᖅᑕᖓᑕ ᒥᔅᓵᓄᑦ ᐊᒻᒪᓗ 
ᐊᑦᑐᐃᓂᖃᕐᓂᕆᓚᐅᖅᑕᖓᑕ ᒥᔅᓵᓄᑦ ᐃᓕᓐᓂᐊᕐᓂᐅᓚᐅᖅᑑᑉ ᐃᓚᒋᔭᐅᔫᑉ ᐃᓕᓐᓂᐊᑎᑦᑎᓂᕆᕙᑦᑕᖓᓄᑦ. 

 
ᐊᐱᖅᑯᑎᔅᓴᖃᕈᕕᑦ, ᐊᑎ ᑐᑭᓯᒋᐊᕋᔭᖅᑯᑎᑦ ᓄᓇᔅᓯᓐᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᖅᑲᑕᕐᕕᒻᒧᑦ ᐅᕝᕙᓘᓐᓃᑦ 
ᑐᑭᓯᒋᐊᕐᕕᒋᓗᒍ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᐅᕗᖓ ᐅᖄᓚᓗᑎᑦ (867) 979 0750. 

ᐊᐱᖅᑯᑕᐅᒐᔪᑦᑐᑦ ᓇᒻᒥᓂᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᓲᖏᑦ ᐱᔾᔪᑎᒋᓪᓗᒋᑦ  
 
ᐃᓕᓴᐃᔨᓄᑦ ᐃᓕᓐᓂᐊᑲᓐᓂᕈᑎᔅᓴᐃᑦ ᑮᓇᐅᔭᑦ ᑎᒥᖃᑎᒌᒃᑯᓐᓄᑦ ᐃᓚᒋᔭᐅᔾᔪᑎᑦᑎᓄᑦ 
ᐊᑭᓕᐅᑎᒋᕙᑦᑕᑎᓐᓃᙶᖃᑦᑕᖅᑲᑦ?  
ᐋᒡᒐ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᑦ ᑮᓇᐅᔭᑦ ᑮᓇᐅᔭᓃᙶᐸᑦᑐᑦ ᓄᓇᕗᑦ ᒐᕙᒪᒃᑯᖏᓐᓃᙶᐸᑦᑐᑎᒃ. 4.5%ᒋᕙᑦᑕᖏᑦ 
ᑲᑎᑕᐅᓯᒪᔪᑦ ᐲᕐᓯᕕᐅᓚᐅᖅᑎᓐᓇᒋᑦ ᑮᓇᐅᔾᔭᔅᓵᕆᕙᑦᑕᖏᓐᓂ ᐃᓘᓐᓇᑎᒃ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᑦ.  
 
ᐃᓕᓐᓂᐊᕈᒪ ᐅᕙᖓ ᓇᒻᒥᓂᖅ ᐃᓕᓐᓂᐊᕐᓂᓕᕆᓂᕐᒧᑦ ᖃᐅᔨᓴᕈᑎᓐᓂᒃ ᓂᐅᕕᕈᓐᓇᖅᑯᖔ ᐅᖃᓕᒫᒐᕐᓂᑦ 
ᐱᕙᓪᓕᐊᔪᓂᓪᓗ ᐃᓕᓐᓂᐊᑲᓐᓂᕈᑎᔅᓴᓄᑦ ᑮᓇᐅᔭᓂᑦ ᐊᑐᕐᓗᖓ? ᑭᓱᑐᐃᓐᓇᐃᑦ ᑕᐃᒪᐃᑦᑐᑦ ᓂᐅᕕᐊᖑᔪᓐᓇᖏᑦᑐᑦ ᓇᒻᒥᓂᖅ 
ᐊᑐᖅᑕᐅᓂᐊᖅᑎᓪᓗᒋᑦ; ᓂᐅᕕᐊᖑᔪᓐᓇᖅᑐᑦ ᐃᓚᓕᐅᔾᔭᐅᓂᐊᖅᑲᑕ ᐃᓕᓴᕕᐅᑉ ᑐᑭᓯᒋᐊᕈᑎᓂᑦ ᐅᖃᓕᒫᒐᖃᕐᕕᖓᓐᓄᑦ.  
 
ᐃᓕᓐᓂᐊᕈᒪ ᐅᕙᖓ ᓇᒻᒥᓂᖅ ᐃᓕᓐᓂᐊᕐᓂᓕᕆᓂᕐᒧᑦ ᖃᐅᔨᓴᕈᑎᓐᓂᒃ ᐅᕝᕙᓘᓐᓃᑦ ᑲᒪᒋᔭᖃᕈᒪ ᖃᐅᔨᓴᕈᑎᓐᓂᒃ 
ᐊᖏᕐᕋᕐᓯᒪᓗᖓ ᑲᒪᒋᔪᓐᓇᖅᑲᒃᑳ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖃᖅᑎᓪᓗᒋᑦ ᐱᓇᓱᐊᕈᓯᕐᒥ? ᐋᒡᒐ, ᑎᒥᖃᑎᒌᖏᓐᓄᑦ 
ᐃᓚᒋᔭᐅᔪᑦ ᐃᓕᓴᕕᒻᒨᖃᑦᑕᕆᐊᓖᑦ ᐃᖅᑲᓇᐃᔭᕐᓇᐅᑎᓪᓗᒍ ᐃᑲᕐᕋᑎᒍᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖃᖅᑎᓪᓗᒋᑦ ᐱᓇᓱᐊᕈᓯᕐᒥ.   
 
ᓄᓇᕗᑦ ᐊᓯᐊᓄᑦ ᓇᒻᒥᓂᖅ ᐃᓕᓐᓂᐊᑲᓐᓂᕆᐊᖅᑐᕈᓐᓇᖅᑯᖔ? 
ᐄᓪᓚᕆᒃ. ᐊᒥᓱᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᑦ ᑲᑎᒪᔭᖅᑐᖃᑦᑕᓲᑦ ᖃᓪᓗᓈᑦ ᓄᓇᖓᓐᓄᑦ ᑲᓇᑕᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕐᓂᖃᖅᑎᓪᓗᒋᑦ ᐱᓇᓱᐊᕈᓯᕐᒥ; ᐱᒻᒪᕆᐅᕗᖅ ᖃᐅᔨᒪᔭᐅᔭᕆᐊᖃᕐᖓᑦ ᐱᕕᖃᕈᓐᓇᕋᔅᓯ ᐅᓪᓘᓐᓂᒃ ᒪᕐᕉᓐᓂᒃ (2) 
(ᒪᓕᑦᑐᒍ ᐊᑐᐊᒐᖅ 3) ᑕᓪᓕᒪᓂᑦ (5) ᐊᐅᓪᓚᕐᓯᒪᒍᓐᓇᓂᕐᒧᑦ, (ᐊᐅᓪᓚᕐᓯᒪᓂᐊᕈᔅᓯ ᑕᐃᒃᑯᓇᓂ ᐱᓇᓱᐊᕈᓯᕐᓂᑦ); ᑮᓇᐅᔭᐃᑦ 
ᐃᓕᔭᐅᓯᒪᔪᑦ ᐃᓕᔅᓯᓐᓄᑦ ᑐᕌᖓᔪᑦ ᓈᕆᒍᓐᓇᙱᑐᐃᓐᓇᕆᐊᓖᑦ ᐊᑭᓕᕐᓱᐃᒍᑕᐅᒐᔭᖅᑐᓂᑦ ᑲᑎᒪᔭᖅᑐᕐᓗᓂ ᖃᓪᓗᓈᑦ 
ᓄᓇᖓᓐᓄᑦ ᑲᓇᑕᒥ.  
 
ᐅᖃᐅᔾᔭᐅᓯᒪᒐᒪ ‘ᓅᓯᒪᓗᖓ ᐃᓕᓐᓂᐊᕆᐊᕈᓐᓇᕋᒪ’ ᑭᓪᓕᖃᐅᖅᑳ ᑕᒪᑐᒧᖓ ᑐᕌᖓᔪᖅ? ᐄᓪᓚᕆᒃ, ᐊᒥᓱᑦ 
ᑎᒥᖃᑎᒌᖏᓐᓄᑦ ᐃᓚᒋᔭᐅᔪᑦ ᐱᖃᑕᐅᒐᔪᓲᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓅᓯᒪᒍᑎᖃᖅᑐᑎᒃ, ᐱᓗᐊᖅᑐᒥᑦ ᑕᒪᐅᖓ 
ᐅᑭᐅᖅᑕᖅᑐᒨᕆᐅᕐᓂᑰᑎᓪᓗᒋᑦ. ᑭᓪᓕᓕᐅᕈᑕᐅᓯᒪᔪᑐᐊᖅ ᑕᐃᒪ ᐃᓚᒋᔭᐅᔪᖅ ᓂᐅᕕᕈᓐᓇᖏᓐᓂᖓ ᐊᑭᑐᔫᑎᓂᑦ, ᓂᕿᓂᑦ ᐊᒻᒪᓗ 
ᐱᓕᕆᐊᖑᓂᐊᖅᑐᖅ ᐸᕐᓇᑕᐅᓯᒪᑦᑎᐊᕆᐊᖃᓲᖅ ᑐᑭᓯᓇᑦᑎᐊᕐᓗᑎᒃ ᐃᓕᓐᓂᐊᕈᑎᔅᓴᐅᓂᐊᖅᑐᑦ ᑐᕌᖓᔪᑦ ᐃᓕᓐᓂᐊᖅᑎᐅᑉ 
ᐃᓕᓐᓂᐊᕐᓂᕆᕙᑦᑕᖓᓄᑦ. 
 
‘ᓅᓯᒪᔭᖅᑐᕈᒪ ᐃᓕᓐᓂᐊᕆᐊᕐᓗᖓ’ ᑭᓱ ᐊᑭᓕᖅᑕᐅᓯᒪᒍᓐᓇᕋᔭᖅᑲ?  
ᐊᐅᓪᓚᐅᔾᔨᔨᒥᒃ ᐃᖅᑲᓇᐃᔭᖅᑎᑦᑎᓂᖅ, ᐊᑭᓕᖅᑕᐅᓗᑎᒃ ᒑᓯ ᐊᒻᒪᓗ ᐅᖅᓱᖅᑎᕈᑎᖓ ᖃᒧᑕᐅᔭᕐᓄᑦ.  
 
ᐃᓕᒍᒪᒐᒪ ᐱᖅᑯᓯᖅᑎᒍᑦ ᒥᕐᓱᓂᕐᒥᒃ ᓲᕐᓗ ᖁᓕᑦᑕᐅᔭᓕᐅᓂᕐᒥᒃ? ᐃᓕᓐᓂᐊᑲᓐᓂᕈᑎᒋᔪᓐᓇᕆᕙᕋᑦᑕᐅᖅ ᑕᒪᓐᓇ? ᐄ 
ᑕᐃᒪᐃᒍᓐᓇᖅᑐᑎᑦ, ᑭᓯᐊᓂ ᐊᕐᕌᒍᑕᒫᖑᙱᑦᑐᖅ. ᐃᓕᓐᓂᐊᑲᓐᓂᕈᑎᔅᓴᐃᑦ ᑮᓇᐅᔭᑦ ᐊᑐᖅᑕᐅᒍᓐᓇᖅᑐᑦ 
ᐃᖅᑲᓇᐃᔭᖅᑎᑦᑎᒍᑕᐅᓗᑎᒃ ᓄᓇᔅᓯᓐᓂ ᒥᕐᓱᖅᑎᒥᒃ ᐃᓕᓐᓂᐊᑎᑦᑎᒐᔭᖅᑐᒥᒃ ᐃᓕᓐᓂᒃ ᑭᓯᐊᓂ ᓴᓈᔅᓴᓂᐅᙱᑦᑐᖅ ᓲᕐᓗ 
ᖁᓕᑦᑕᐅᔭᔅᓴᐃᑦ ᐅᕝᕙᓘᓐᓃᑦ ᒥᕐᓲᑏᑦ. ᓴᓇᔭᐅᔪᑦ ᓇᒻᒥᓂᖅ ᐱᑖᖑᔪᓐᓇᕋᔭᙱᑦᑐᑦ ᓇᒻᒥᓂᕆᔭᐅᒋᐊᕋᔭᖅᑐᑎᓪᓗ ᐃᓕᓴᕕᒻᒧᑦ.   
 
ᑐᑭᓯᐅᒪᔪᖓ ᐃᓕᓐᓂᐊᕈᑎᒃᑲ ᐱᔾᔪᑎᖃᕆᐊᖃᕐᖓᑕ ᐅᑯᓂᖓ ᐊᒥᓲᒍᓐᓇᖅᑲᑕᓗ ᐊᒥᓲᒋᐊᕐᓗᒋᑦ:   

• ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐸᕐᓇᐅᑏᑦ 
• ᑐᕌᒐᖏᑦ ᓇᓗᓇᐃᖅᑕᐅᓯᒪᔪᑦ ᐃᓕᓴᕕᒻᒥ ᐋᖅᑭᐸᓪᓕᑎᑦᑎᒋᐊᕐᓂᕐᒧᑦ ᐸᕐᓇᐅᑎᓂᑦ 
• ᐊᑑᑎᓂᖏᑦ ᐃᓕᓐᓂᐊᑎᑦᑎᕕᒻᒥ ᐱᓕᕆᓂᕆᕙᑦᑕᖏᓐᓄᑦ 
• ᐱᔾᔪᑎᖃᕐᓗᑎᒃ ᑖᒃᑯᓂᖓ ᐊᒻᒪᓗ/ᐅᕝᕙᓘᓐᓃᑦ ᐊᑐᖅᑎᑦᑎᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑕ ᑐᙵᕕᖏᓐᓂᑦ 
• ᐃᓄᒃᑐᑦ ᐅᖃᐅᓯᓕᕆᓂᕐᒥᒃ 

ᑕᐃᒪ ᑐᑭᖃᕋᔭᖅᑲ ᐊᑐᕈᓐᓇᕋᔭᙱᓂᕐᓂᒃ ᓇᒻᒥᓂᖅ ᐃᓕᓐᓂᐊᑲᓐᓂᕈᑎᔅᓴᓐᓂᒃ ᑐᕌᒐᕐᓂᒃ ᐊᑑᑎᖃᔾᔮᖏᑉᐸᑦ ᑐᕌᒐᖏᓐᓄᑦ 
ᓇᓗᓇᐃᖅᑕᐅᓯᒪᔪᓄᑦ ᐃᓕᓴᕕᒻᒥ ᐋᖅᑭᒋᐸᓪᓕᑎᑦᑎᒋᐊᕐᓂᕐᒧᑦ ᐸᕐᓇᐅᑎᓄᑦ? 
ᖁᓛᓃᑦᑐᑦ ᑐᑭᒧᐊᒍᑎᔅᓴᓕᐊᖑᓯᒪᔪᖅ ᑲᔪᖏᕐᓴᐃᒋᐊᕈᑕᐅᖁᓪᓗᒋᑦ ᓴᖅᑭᔮᖅᑎᑦᑎᖁᓪᓗᒋᑦ ᐃᓘᓐᓇᑎᒃ ᑎᒥᖃᑎᒌᖏᓐᓄᑦ 
ᐃᓚᒋᔭᐅᔪᑦ ᖃᐅᔨᒪᑦᑎᐊᓂᐊᕐᖓᑕ ᐸᕐᓇᐅᑎᓕᐅᓕᖅᑲᑕ ᑐᕌᖓᓂᕐᓴᐅᓂᐊᕐᖓᑕ ᖁᓛᓃᑦᑐᓄᑦ ᑐᙵᕕᖏᓐᓄᑦ. ᐃᓛᓐᓂᒃᑯᑦ 
“ᐃᓘᓐᓇᑎᒃ ᖁᓛᓃᑦᑐᑦ” ᓈᒪᖃᑦᑕᔾᔮᖏᒻᒪᑕ ᐊᓪᓛᑦ ᐃᒪᐃᑦᑐᖃᑐᐃᓐᓇᕆᐊᖃᕐᒥᔪᖅ ᐊᑕᐅᓯᕐᒧᑦ ᐸᕐᓇᐅᑦ 
ᑐᕌᖓᑦᑎᐊᖃᑦᑕᓂᐊᕐᒥᔪᖅ ᐃᓚᐃᓐᓇᑯᓗᖏᓐᓄᑦ ᑐᙵᕕᐅᔪᓄᑦ. ᑎᒥᖃᑎᒌᖏᓐᓄᑦ ᐃᓚᒋᔭᐅᔪᑦ ᑎᓕᐅᖅᑕᐅᕗᑦ 
ᐋᖅᑮᒐᓱᐊᖃᑦᑕᖁᓪᓗᒋᑦ ᐃᓘᓐᓇᖏᓐᓂᒃ ᑐᙵᕕᖏᓐᓂᒃ ᐊᒻᒪᓗ ᖃᐅᔨᓇᓱᐊᖃᑦᑕᕐᓗᑎᒃ ‘ᐊᑲᐅᓂᕐᐹᒥᒃ 
ᐋᖅᑭᓯᒪᓂᕆᒍᓐᓇᕋᔭᖅᑕᖓᓂᒃ’. 
 
ᐊᐱᖅᑯᑎᔅᓴᖃᕈᔅᓯ, ᐊᑏ ᑐᑭᓯᒋᐊᕐᕕᖃᖃᑦᑕᕆᔅᓯ ᓄᓇᔅᓯᓐᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᖅᑲᑕᕐᕕᒻᒧᑦ ᐅᕝᕙᓘᓐᓃᑦ 
ᐅᖄᓚᖃᑦᑕᕐᓗᓯ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ ᐅᕗᖓ 867-979-0750. 

ᑎᑎᕋᕐᓯᒪᓂᖏᑦ 3: ᐊᑯᓂᐅᙱᑦᑐᖅ ᐃᓕᓐᓂᐊᑲᐃᓐᓇᕐᓗᓂ ᐃᑲᔪᖅᑕᐅᔾᔪᑏᑦ ᐅᑎᕐᕕᐅᓂᕐᒧᓪᓗ ᑮᓇᐅᔭᓂᑦ ᐃᑲᔫᑏᑦ 
 
ᐊᑯᓂᐅᙱᑦᑐᖅ ᐃᓕᓐᓂᐊᑲᐃᓐᓇᕐᓗᓂ ᐃᑲᔪᖅᑕᐅᔾᔪᑏᑦ − ᐅᑎᕐᕕᐅᓂᕐᒧᓪᓗ ᑮᓇᐅᔭᓂᑦ ᐃᑲᔫᑏᑦ  
ᑖᒃᑯᐊ ᐊᑯᓂᐅᙱᑦᑐᖅ ᐃᓕᓐᓂᐊᑲᐃᓐᓇᕐᓗᓂ ᐃᑲᔫᑏᑦ ᒪᓕᑉᐸᑦᑐᑦ ᐅᑎᕐᑎᑦᑎᒍᑕᐅᕙᑦᑐᓂᑦ ᑮᓇᐅᔭᓂᑦ; ᓲᕐᓗ ᐃᒫᒃ ᐱᓇᓱᐊᕈᑏᑦ 
ᓯᕗᕐᖓᒍᑦ−ᐊᖏᖅᑕᐅᓯᒪᔭᕆᐊᖃᓲᑦ ᐱᒋᐊᓚᐅᖅᑎᓐᓇᒍ ᓱᓕ ᐃᓕᓐᓂᐊᖅᑕᐅᓂᐊᖅᑐᖅ ᐊᒻᒪᓗ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᖅ 
ᑐᓂᓯᑉᐸᑦ ᐃᓕᓐᓂᐊᖅᑕᒥᓂᖓᑕ ᒥᔅᓵᓄᑦ ᐱᔭᕇᕐᓯᑎᐊᕐᓯᒪᓂᖓᓂᒃ ᐊᒻᒪᓗ ᓇᓕᖅᑲᖏᓐᓂᒃ ᑕᐃᒪ ᐅᑎᖅᑎᑦᑎᕕᐅᒐᔭᖅᑐᖅ 
ᑮᓇᐅᔭᓂᑦ.  
 
ᐃᓚᒋᔭᐅᔪᑦ ᑐᓂᓯᖃᑦᑕᕆᐊᓖᑦ ᑎᑎᖅᑲᓂᑦ ᐅᑎᖅᑎᑦᑎᕕᐅᒍᒪᒍᓂ ᐃᓘᓐᓇᖏᓐᓂᒃ ᐊᑯᓂᐅᙱᑦᑐᖅ 
ᐃᓕᓐᓂᐊᑲᐃᓐᓇᓂᕐᒧᑦ ᐃᑲᔫᑎᓂᑦ ᐅᑎᕐᑎᑦᑎᕕᐅᓲᓂᑦ ᐊᕐᕌᒎᑉ ᐃᓗᐊᓂ ᐃᓕᓐᓂᐊᖅᑕᒥᓂᖓᓂᒃ ᐱᔭᕇᕐᓯᓚᐅᖅᑎᓪᓗᒍ 
ᐊᖏᖅᑕᐅᓯᒪᔪᒥ ᐱᓇᓱᐊᕈᑎᒥᓂᖓᓂ.   
 
ᐱᒻᒪᕆᐊᓘᕗᖅ ᖃᐅᔨᒪᔭᐅᔭᕆᐊᖃᖅᑐᓂ ᐱᔪᓐᓇᐅᑎᖃᕈᑕᐅᔪᑦ ᐊᑐᓂᑦ ᐃᑲᔫᑎᓄᑦ ᑕᐃᒫᒃ ᑎᑎᕋᖅᑕᐅᓯᒪᒻᒪᑕ ᒪᓕᒐᕐᓂᑦ: 
ᑮᓇᐅᔭᖃᖅᑎᑦᑎᖃᑦᑕᕐᓂᖅ ᑖᒃᑯᓂᖓ ᐃᑲᔫᑎᓂᑦ ᑐᓂᓯᒍᑕᐅᖃᑦᑕᕐᖓᑦ ᑖᒃᑯᓄᖓ ᐃᓱᒪᕐᓲᑕᐅᑦᑎᐊᖅᑐᓂ ᑲᑎᒪᔨᓄᑦ, 
ᐱᕚᓪᓕᕈᑎᐅᒻᒪᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᓄᑦ ᐱᔪᓐᓇᐅᑕᐅᙱᒻᒪᑦ.  
 
ᐱᔭᕇᕐᓯᓚᐅᖅᑎᓪᓗᒋᑦ ᐃᓕᓐᓂᐊᖅᑕᖓᓂ ᐃᓚᒋᔭᐅᔪᑦ ᑎᓕᐅᖅᑕᐅᕗᑦ ᑕᑯᖅᑯᔾᔨᖃᑦᑕᖁᔭᐅᓪᓗᑎᒃ 5ᓂ-20ᓄᑦ ᐊᐅᓚᙱᑦᑐᓂᑦ 
ᐊᔾᔨᓂᑦ ᐅᕝᕙᓘᓐᓂᑦ ᐊᔾᔨᙳᐊᓂᑦ ᐅᖃᐅᓯᔅᓴᖏᓐᓂᒃ ᑎᑎᕋᕐᓯᒪᓗᑎᒃ ᐃᓕᓐᓂᐊᑲᓐᓂᕈᑎᒋᓚᐅᖅᑕᖓᓂ ᐊᒻᒪᓗ 
ᐊᑑᑎᓂᖃᕐᓂᖓᓂᒃ ᐃᓕᓐᓂᐊᕐᓂᕆᓚᐅᖅᑕᖓ ᐃᖅᑲᓇᐃᔮᕆᕙᑦᑕᖓᓄᑦ. 
 
ᑖᒃᑯᐊ ᑎᑎᕋᕐᕕᔅᓴᐃᑦ ᐱᔭᕇᖅᑕᐅᖃᑦᑕᕆᐊᓖᑦ ᐅᕘᓇ http://nta.coresolutions.ca  
 
ᐊᑯᓂᐅᙱᑦᑐᖅ ᐃᓕᓐᓂᐊᑲᐃᓐᓇᕐᓗᓂ ᐃᑲᔫᑎ ᐊᒻᒪᓗ ᐅᑎᕐᕕᐅᓂᕐᒧᓪᓗ ᐃᑲᔫᑏᑦ ᐅᑯᓂᖓ ᐃᓚᓖᑦ:  
 
ᐊᑐᐊᒐᖅ  STA - 1 ᓈᓴᐅᑎᑖᕈᑎᔅᓴᓂᑦ ᐃᓕᓐᓂᐊᕐᓂᖅ 
ᐊᑐᐊᒐᖅ  STA - 2 ᓈᓴᐅᑎᒃᑰᖏᑦᑐᖅ ᐊᒻᒪᓗ ᐸᐃᑉᐹᖅᑖᕈᑎᓂᑦ 

ᐃᓕᓐᓂᐊᕐᓂᖅ 
ᐊᑐᐊᒐᖅ  STA - 3 ᑲᑎᒪᓃᑦ, ᑲᑎᒪᕕᔾᔪᐊᕐᓃᑦ ᐊᒻᒪᓗ ᑲᑐᔾᔨᖃᑎᒌᑦ 
ᐊᑐᐊᒐᖅ  EDL - 1 ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕐᓂᖅ − ᑕᑯᓗᒍ 

ᑎᑎᕋᕐᓯᒪᓂᖓ 4 
ᐊᑐᐊᒐᖅ EDL - 2 ᐊᑯᓂᐅᙱᑦᑐᖅ ᐃᓕᓐᓂᐊᕐᓂᕐᒧᑦ 

ᓄᖅᑲᖓᑲᐃᓐᓇᕐᓂᖅ − ᑕᑯᓗᒍ ᑎᑎᕋᕐᓯᒪᓂᖓ 4 
ᐊᑐᐊᒐᖅ STA - 5 ᑲᒪᒋᓪᓗᐊᑕᖅᑕᖏᓐᓄᑦ ᑲᑎᒪᔩᑦ − ᑕᑯᓗᒍ 

ᑎᑎᕋᕐᓯᒪᓂᖓ 5 
ᐊᑐᐊᒐᖅ STA - 6 ᖃᐅᔨᓴᕈᑎᖃᕐᓂᖅ − ᑕᑯᓗᒍ ᑎᑎᕋᕐᓯᒪᓂᖓ 6 
ᐊᑐᐊᒐᖅ STA – 7 ᐃᓕᓐᓂᐊᖅᑎᑕᐅᓂᖏᑦ ᐊᐅᓚᑦᑎᔩᑦ− ᑕᑯᓗᒍ 

ᑎᑎᕋᕐᓯᒪᓂᖓ 7  
ᐊᑐᐊᒐᖅ STA – 8 ᐃᖅᑲᓇᐃᔮᖏᓐᓂ ᐃᓕᓐᓂᐊᖅᑐᑦ- ᑕᑯᓗᒍ 

ᑎᑎᕋᕐᓯᒪᓂᖓ 8 
ᐊᑐᐊᒐᖅ STA -9 ᐱᓕᕆᐊᖅ ᑕᕆᐅᑉ ᐊᑭᐊᓂ- ᑕᑯᓗᒍ ᑎᑎᕋᕐᓯᒪᓂᖓ 

9 
ᐊᑐᐊᒐᖅ STA -10 ᐃᓄᑦᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᑎᑦᑎᖃᑦᑕᕐᓂᖅ - 

ᑕᑯᓗᒍ ᑎᑎᕋᕐᓯᒪᓂᖓ 10 

ᐊᑐᐊᒐᖅ STA 1: ᓈᓴᐅᑎᑖᕈᑎᔅᓴᓂᑦ ᐃᓕᓐᓂᐊᕐᓂᖅ 
 
 
ᐊᖏᖅᑕᐅᕙᑦᑐᑦ ᓯᓚᑦᑐᓴᕐᕕᔾᔪᐊᕐᒥ ᐅᕝᕙᓘᓐᓃᑦ ᓯᓚᑦᑐᓴᕐᕕᒻᒥ ᑭᓯᐊᓂ ᐃᓕᓐᓂᐊᕈᑕᐅᓂᐊᖅᑐᑦ, ᐊᑭᓕᕐᓱᐃᕙᑦᑐᑦ 
ᐃᓚᒋᔭᐅᔾᔪᑎᖏᓐᓂᒃ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᑦ. ᓈᓴᐅᑎᑖᕈᑎᔅᓴᓂᑦ ᐃᓕᓐᓂᐊᕈᑏᑦ ᑖᒃᑯᑐᐊᑦ 
ᐅᑎᕐᑎᑦᑎᔾᔪᑕᐅᖃᑦᑕᓂᐊᖅᑐᑦ ᐊᒥᓲᓂᕐᐹᕆᔪᓐᓇᖅᑐᒋᑦ $6,000.00 ᐊᑐᓂᑦ ᐃᓚᒋᔭᐅᔪᒧᑦ, ᐊᕐᕌᒍᑕᒫᑦ.  
 
ᐃᓕᓐᓂᐊᕈᑎᖏᑦ ᓈᓴᐅᑎᑖᕈᑎᔅᓴᑦ ᐃᓕᓐᓂᐊᕈᑎᒋᔪᒪᓯᒪᔭᖏᓐᓂ ᓄᖅᑲᖅᑐᒥᓂᐅᓚᐅᖅᑎᓪᓗᒍ ᐃᓚᒋᔭᐅᔪᖅ ᐅᕝᕙᓘᓐᓃᑦ 
ᐱᔭᕇᕐᓯᒪᓕᖅᑎᓪᓗᒋᑦ ᐃᓕᓐᓂᐊᕐᓇᒥ ᐊᕐᕌᒍᒥ ᐅᑎᖅᑎᑦᑎᕕᐅᖃᑦᑕᔾᔮᖏᑦᑐᑦ ᐃᓚᒋᔭᐅᔪᑦ ᐅᑎᕐᓂᖏᑉᐸᑕ 
ᐃᖅᑲᓇᐃᔮᖓᓄᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᓗᑎᒃ.  
 
ᐅᑎᖅᑎᑦᑎᕕᐅᒐᔭᖅᑐᑦ ᑭᓯᐊᓂ ᐱᓚᐅᖅᑎᓪᓗᒋᑦ ᐃᓕᓐᓂᐊᕈᑎᒥᓂᖏᑕ ᓇᓗᓇᐃᒃᑯᑕᖏᓐᓂᒃ ᑕᑯᔭᔅᓴᐅᓗᑎᒃ 
ᐱᔭᕇᕐᓯᑎᐊᕐᓯᒪᓂᖏᓐᓂᒃ ᐃᓕᓐᓂᐊᖅᑕᒥᓂᖓᓂᒃ ᐊᒻᒪᓗ ᑐᓂᓯᓚᐅᖅᑎᓪᓗᒋᑦ ᐃᓕᓐᓂᐊᕈᑎᒥᓂᖏᓐᓄᑦ 
ᐊᑭᓕᐅᑎᒥᓂᖏᑕ ᓇᓕᖅᑲᖏᓐᓂᒃ.   
 
 
STA-2-1 ᒪᓕᒐᐃᑦ: 
 
ᐱᓇᓱᐊᕈᑏᑦ ᓈᓴᐅᑎᑖᕈᑎᔅᓴᓂᑦ ᐃᓕᓐᓂᐊᕐᓂᕐᒥ ᑐᓂᔭᐅᖃᑦᑕᕈᓐᓇᖅᑐᑦ ᖃᖓᑐᐃᓐᓇᑦᑎᐊᖅ ᐃᓕᓐᓂᐊᕐᓇᐅᑎᓪᓗᒍ ᐊᕐᕌᒍᒥ 
ᐊᑐᕐᓗᒍ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᒃ, ᑲᒪᒋᔭᐅᒋᐊᖃᕋᔭᖅᑐᖅ ᐃᓕᓐᓂᐊᕈᑕᐅᓂᐊᖅᑐᖅ 
ᐱᒋᐊᓚᐅᙱᓐᓂᖓᓂ ᐊᒻᒪᓗ ᓇᓗᓇᐃᕐᓯᓯᒪᔭᕆᐊᖃᕋᔭᖅᑐᓂ ᐅᑯᓂᖓ: 
 

1. ᐃᓕᓐᓂᐊᕐᓂᐅᓴᔭᕕᑦ ᓈᓴᐅᑎᑎᒍᑦ ᑕᐃᔭᐅᔾᔪᓯᖓ ᓈᓴᐅᑎᖓᓗ ᐊᒻᒪᓗ ᖃᑦᑎᓂᑦ ᐅᓪᓗᓂᑦ ᐃᓕᓐᓂᐊᕋᔅᓴᐅᒻᒪᖔᖅ  
2. ᐊᑎᖓ ᑎᒥᐅᔫᑉ (ᐃᓕᓴᕆᔭᐅᓯᒪᔪᖅ ᓯᓚᑦᑐᓴᕐᕕᒃ* ᐅᕝᕙᓘᓐᓃᑦ ᓯᓚᑦᑐᓴᕐᕕᔾᔪᐊᑉ).  
3. ᐃᓕᓐᓂᐊᕋᔅᓴᖅ ᖃᕋᓴᐅᔭᒃᑰᒻᒪᖔᖅ, ᓇᔫᑎᓗᑎᓪᓘᓐᓃᑦ ᐅᕝᕙᓘᓐᓃᑦ ᑕᒪᒃᑮᓐᓂᒃ.  
4. ᐃᓕᓐᓂᐊᕈᑎᕕᑦ ᐊᑭᑐᐊᖏᑦ (ᐅᖃᓕᒫᒐᐅᙱᑦᑐᓄᑦ ᐅᕝᕙᓘᓐᓃᑦ ᐃᓕᓐᓂᐊᕈᑎᓐᓄᑦ ᐊᑐᕆᐊᓕᓐᓄᑦ ᑭᓱᑐᐃᓐᓇᕐᓄᑦ) 
5. ᒥᔅᓴᐅᓴᓪᓗᒋᑦ ᐊᑭᒋᒐᔭᙳᐊᖅᑕᖏᑦ ᖃᖓᑦᑕᐅᑏᑦ (48ᖑᑉᐸᑕ ᐃᑲᕐᕋᐃᑦ ᐊᑐᐊᒐᑦ ᐊᑐᖅᑐᑦ)  
6. ᑐᔪᕐᒥᕕᓐᓄᑦ ᐊᑭᖏᑦ ᐅᑎᖅᑎᑦᑎᒍᑕᐅᒐᔭᙱᑦᑐᑦ. 
7. ᐃᓕᓴᕆᔭᐅᓯᒪᔪᑦ ᐃᓕᓐᓂᐊᕋᔅᓴᐃᑦ/ᑎᒥᐅᔪᑦ ᐃᓕᓴᕆᔭᐅᓯᒪᔭᕆᐊᓖᑦ ᓄᓇᕗᒥ ᐃᓕᓐᓂᐊᑎᑦᓯᔪᓐᓇᐅᑎᓕᕆᔨᒃᑯᑦ 

(ᓄᓇᕗᒥ ᐃᓕᓐᓂᐊᑎᑦᓯᔪᓐᓇᐅᑎᓕᕆᔨᒃᑯᑦ)) 
8. ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔩᑦᑦ ᐱᔪᓐᓇᐅᑎᓖᑦ ᐋᒡᒑᕈᓐᓇᓂᕐᒧᑦ ᓈᓴᐅᑎᑖᕈᑎᔅᓴᓂᑦ ᐃᓕᓐᓂᐊᕈᑎᔅᓴᓂᑦ 

ᑮᓇᐅᔭᖃᖅᑎᑦᑎᒍᙱᓂᑦ ᐃᓕᓐᓂᐊᖅᑕᐅᒍᒪᓯᒪᔪᖅ ᓈᒻᒪᑎᓐᓇᒍ ᐃᓕᓐᓂᐊᕐᓂᓕᕆᓂᕐᒨᖓᔪᓄᑦ ᑐᕌᒐᐅᔪᓄᑦ.  
9. ᑲᑎᑦᑐᒋᑦ ᐃᑲᔫᑏᑦ ᐅᖓᑖᓅᔾᔮᖏᑦᑐᑦ $6,000.00 ᑲᓇᑕᐅᑉ ᑮᓇᐅᔭᖁᑎᖏᑦ ᒪᓕᓪᓗᒋᑦ ᐊᑐᓂᑦ ᐃᓚᒋᔭᐅᔪᓄᑦ, ᐊᑐᓂᑦ 

ᐃᓕᓐᓂᐊᕐᓇᐅᕙᑦᑐᒥ ᐊᕐᕌᒍᒥ. ᑖᒃᑯᐊ ᐃᑲᔫᑏᑦ ᐱᓇᓱᐊᕋᔅᓴᐃᑦ ᐃᓘᓐᓇᖏᓐᓄᑦ ᐊᑭᓕᕐᓱᐃᕙᑦᑐᓄᑦ ᑎᒥᖃᑎᒌᖏᓐᓄᑦ 
ᐃᓚᒋᔭᐅᔪᓄᑦ.  

10. ᐃᓕᓐᓂᐊᕈᑕᐅᕙᑦᑐᓄᑦ: ᑐᔅᓯᕋᐅᑏᑦ ᑐᓂᔭᐅᓯᒪᒋᐊᓖᑦ 60 ᐅᓪᓗᐃᑦ ᑐᖔᓂ ᐃᓕᓐᓂᐊᖅᑕᐅᓛᖅᑐᖅ ᐱᒋᐊᕐᕕᖓᑕ. 
ᓇᓕᖅᑲᖏᓐᓂᒃ ᐊᖏᖅᑕᐅᓯᒪᔪᒥᑦ ᓄᖅᑲᖓᔾᔪᑎᔅᓴᓂᑦ ᐊᕕᑦᑐᕐᓯᒪᕕᓯ ᐃᓕᓴᕕᓕᕆᔨᖏᓐᓂᑦ ᐱᖃᓯᐅᔾᔨᔭᕆᐊᖃᖅᑐᑎᑦ 
ᑐᔅᓯᕋᐅᑎᓐᓄᑦ (ᐃᓕᓐᓂᐊᕈᑎᒋᓂᐊᖅᑕᐃᑦ ᑭᓯᐊᓂ ᐱᒋᐊᕐᓂᐊᖅᑲᑦ ᑐᖔᓂ ᐃᓕᓐᓂᐊᕐᓇᐅᑉ ᐊᕐᕌᒎᑉ ᓄᙳᐊᑕ). ᑕᐃᒫᒃ 
ᓄᖅᑲᖓᔾᔪᑎ ᐊᖏᖅᑕᐅᓲᖅ ᐃᓱᒪᕐᓲᑕᐅᓪᓗᓂ ᐊᑐᓂᑦ ᐊᕕᑦᑐᕐᓯᒪᕕᒻᒥ ᐃᓕᓴᕕᓕᕆᔨᓄᑦ.  

11. ᐱᔪᒪᒍᕕᑦ ᐊᑭᖏᓐᓄᑦ ᐅᑎᖅᑎᑦᑎᕕᐅᓂᕐᒧᑦ ᐊᑎᓕᐅᖃᑕᐅᒍᑎᔅᓴᓂᑦ ᐊᐅᔭᒃᑯᑦ ᓈᓴᐅᑎᑖᕈᑎᔅᓴᓂᑦ ᐃᓕᓐᓂᐊᕈᒻᒥᑦ, 
ᐃᖅᑲᓇᐃᔮᕆᓚᐅᖅᑕᓐᓄᑦ ᐅᑎᕆᐊᖃᕋᔭᖅᑐᑎᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᓗᑎᑦ ᐊᕐᕌᒎᓛᖅᑐᖅ.   

12. ᑕᒪᕐᒥᒃ ᐱᓇᓱᐊᕈᑏᑦ ᐱᔭᐅᓯᒪᒋᐊᓖᑦ ᐃᓕᓐᓂᐊᕐᓇᐅᑉ ᐊᕐᕌᒎᑉ ᐃᓗᐊᓂ ᐃᓕᓐᓂᐊᕐᓂᕐᒧᑦ ᐊᑎᓕᐅᕐᕕᖓᓂ.  
 

STA 1-2 ᐱᔪᓐᓇᐅᑎᖃᕐᓂᖅ: 
 
1. ᐃᓕᓐᓂᐊᕈᑎᓐᓄᑦ ᐊᑭᓕᐅᑎᒥᓃᑦ ᐅᑎᖅᑎᑕᐅᒐᔭᖅᑐᑦ ᐃᓕᓐᓂᐊᖅᑕᒥᓃᑦ(ᓂᑎᑦ) ᐃᓕᓐᓂᐊᕐᓂᕈᕕᐅᒃ ᐃᓕᓴᕆᔭᐅᓯᒪᔪᑎᒍᑦ 
ᓯᓚᑦᑐᓴᕐᕕᒻᒥ ᐅᕝᕙᓘᓐᓃᑦ ᓯᓚᑦᑐᓴᕐᕕᔾᔪᐊᕐᒥ ᐊᒥᓲᓂᕐᐹᕆᔪᓐᓇᖅᑕᖏᓐᓄᑦ ᑎᑭᐅᒪᔪᓐᓇᖅᑐᑦ $ 2,500.00 ᐊᑐᓂᑦ 
ᐃᓕᓐᓂᐊᕐᓇᐅᕙᑦᑐᓂᑦ ᐊᕐᕌᒍᒥ (ᔪᓚᐃ 1ᒥ ᔫᓂ 30ᒧᑦ).  

ᖃᐅᔨᒪᔭᐅᔭᕆᐊᓕᒃ: ᐃᓕᓐᓂᐊᕈᑏᑦ ᓈᓴᐅᑎᑖᕈᑎᔅᓴᓂᑦ ᐃᓕᓐᓂᐊᕐᓂᕐᒥ ᐱᒋᐊᖅᑐᒥᓂᐅᑎᓪᓗᒋᑦ ᐱᔭᕇᓚᐅᖅᑎᓪᓗᒋᑦ 
ᐃᓕᓐᓂᐊᕐᓇᕐᒥ ᐊᕐᕌᒍᒥ ᐅᑎᖅᑎᑦᑎᕕᐅᒐᔭᙱᑦᑐᑦ ᐃᓚᒋᔭᐅᔪᖅ ᐅᑎᔾᔮᖏᑉᐸᑦ ᐃᖅᑲᓇᐃᔮᖓᓄᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᓗᓂ 
ᐃᓕᓐᓂᐊᕐᓇᐅᓂᐊᖅᑐᒥ ᐊᕐᕌᒍᒥ. ᐃᓕᓐᓂᐊᕈᑏᑦ ᓈᓴᐅᑎᑖᕈᑎᔅᓴᓂᑦ ᐃᓕᓐᓂᐊᕐᓂᕐᒥ ᐱᒋᐊᖅᑕᒥᓃᑦ ᓄᖅᑲᓚᐅᖅᑎᓪᓗᒍ 
ᐃᓚᒋᔭᐅᔪᖅ ᐅᑎᖅᑎᑦᑎᒍᑕᐅᒐᔭᙱᑦᑐᑦ.    
 
2. ᐱᓇᓱᐊᕐᓯᒪᔪᖅ ᖁᕝᕙᓯᓐᓂᕐᓴᒥᒃ ᐃᓕᓐᓂᐊᕈᓂ. . ᐊᒻᒪᓗ ᐃᓕᓐᓂᐊᑲᓐᓂᕆᐊᖃᕐᓂᐊᕈᓂ ᐱᔭᕇᕐᓯᔭᕆᐊᖃᖅᑎᓪᓗᒍ 
ᐃᓕᓐᓂᐊᖅᑕᒥᓂᒃ, ᐱᓇᓱᐊᕈᑎᖃᕈᓐᓇᖅᑐᖅ ᐃᓕᓐᓂᐊᕈᑎᖏᓐᓄᑦ ᐊᑭᓕᐅᑎᖏᑦ ᐅᑎᖅᑎᑕᐅᖁᓗᒋᑦ ᑭᖑᓪᓕᕐᐹᖓᓂ ᐊᕐᕌᒍᒥ 
ᐃᓕᓐᓂᐊᖅᑕᖓᓂ.  
 
3. ᖃᖓᑦᑕᐅᑎᓄᑦ ᐃᖏᕐᕋᔾᔪᑏᑦ (ᐊᑐᕐᓂᖅᑲᑦ) “ᐊᐅᓪᓚᕐᕕᖓᓂ” ᐃᓕᓐᓂᐊᕆᐊᕐᕕᖓᓄᑦ ᒪᓕᓪᓗᒋᑦ 48ᓂᑦ ᐃᑲᕐᕋᓂᑦ ᒪᓕᒐᖅ: 

ᐃ. ᐊᒥᓲᓂᕐᐹᖏᓐᓂ $300.00 ᖃᖓᑦᑕᐅᑎᓄᑦ ᖃᓪᓗᓈᑦ ᓄᓇᖓᓐᓂ ᑲᓇᑕᒥ ‘ᐊᐅᓪᓚᕐᕖᑦ’ ᖃᓪᓗᓈᑦ ᓄᓇᖓᓐᓂ 
ᐊᐅᔭᒃᑯᑦ ᓄᓇᒋᖃᑦᑕᕈᕕᐅᒃ ᒪᓕᑦᑐᒍ 48ᓂᑦ ᐃᑲᕐᕋᓂᑦ ᒪᓕᒐᖅ.  

ᐱ. ᖃᖓᑦᑕᐅᑎᓄᑦ ᐃᖏᕐᕋᔾᔪᑎᓄᑦ ᐊᑭᖏᑦ ᐊᑐᔾᔮᖏᑦᑐᑦ ᐊᐅᓪᓚᕐᕖᑦ ᓄᓇᔅᓯᓐᓂᐅᑉᐸᑦ ᓄᓇᕗᒥ ᒪᓕᑦᑐᒍ 48ᓄᑦ 
ᐃᑲᕐᕋᓄᑦ ᒪᓕᒐᖅ, ᑐᖔᓂ ᐃᓘᓐᓇᖏᓐᓂ $6,000.00 ᑭᓪᓕᖏᑕ.  

ᖃᐅᔨᒪᓂᐊᖅᑯᓯ: ᐃᓚᒋᔭᐅᔪᖅ ᐊᑎᓕᐅᕐᓯᒪᑉᐸᑦ ᐊᕐᕌᒍᓕᒫᒧᑦ ᐃᓕᓐᓂᐊᕈᒻᒧᑦ ᑐᔅᓯᕋᐅᑎᖃᕈᓐᓇᖅᑐᖅ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᓄᑦ ᑮᓇᐅᔭᓂᑦ ᐅᑎᖅᑎᑦᑎᕕᐅᓛᕈᒪᓗᓂ ᐊᑐᓂᑦ ᐃᓕᓐᓂᐊᕐᓇᐅᓂᐊᖅᑐᓄᑦ ᐱᖃᓯᐅᑎᓗᒍ 
ᖁᕝᕙᓯᓐᓂᖓᓄᑦ ᑐᓂᔭᐅᔭᕆᐊᓕᒃ ᑭᖑᓪᓕᕐᐹᖓᓂ ᐃᓕᓐᓂᐊᕐᓇᒥ.  
 
STA 1-3 ᐅᑎᖅᑎᑦᑎᕕᐅᓂᖅ: 
 
ᑐᔫᑎᒋᖃᑦᑕᕐᓯᐅᒃ: 
• ᐃᓕᓐᓂᐊᕈᑎᒥᓂᕐᓄᑦ ᐊᓇᓕᖅᑲᖓ ᐊᑎᖓ ᐱᖃᓯᐅᑎᓯᒪᓗᒍ ᐃᑲᔪᖅᑐᒥᓂᐅᑉ ᑲᑐᔾᔨᖃᑎᒌᑦ, ᐃᓕᓐᓂᐊᖅᑕᒥᓂᕕᑦ ᐊᑎᖓ 
ᓈᓴᐅᑎᖓᓘᓐᓃᑦ ᐊᒻᒪᓗ  
• ᓇᓗᓇᐃᒃᑯᑕᖓ ᐱᔭᕇᖅᑕᒥᓃᑦ (ᓇᓕᖅᑲᖏᑦ ᑐᔫᑕᐅᓯᒪᔪᑦ ᓯᓚᑦᑐᓴᕐᕕᔾᔪᐊᕐᒥᑦ ᐅᕝᕙᓘᓐᓃᑦ ᓯᓚᑦᑐᓴᕐᕕᒻᒥᑦ ᐱᖃᓯᐅᔾᔨᓯᒪᓗᓂ 
ᐊᑎᖓᓂᒃ ᐃᓚᒋᔭᐅᔫᑉ ᐊᒻᒪᓗ ᐃᑲᔪᖅᑐᒥᓃᑦ ᑲᑐᔾᔨᖃᑎᒌᑦ) ᐅᑎᖅᑎᑦᑎᕕᐅᒍᒪᓗᑎᑦ ᑐᕌᖅᑎᓪᓗᒍ ᐅᕗᖓ:   
 

Brian Barry   NPIC PD Fund Administrator    
PO Box 2458, Iqaluit NU X0A 0H0  
ᐅᖄᓚᐅᑖ: (867) 979-0750 

    ᓱᒃᑲᔪᒃᑰᕈᑖ: (867) 979-0780 
    ᐃᕐᖐᓈᖅᑕᐅᑖ: pdadmin@ntanu.ca 
 
ᐅᕝᕙᓘᓐᓃᑦ ᑐᓂᓯᓗᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᒃᑯᑦ (http://nta.coresolutions.ca) 

 

ᓄᓇᕗᒥ ᐃᓕᓐᓂᐊᑎᑦᓯᔪᓐᓇᐅᑎᓕᕆᔨᒃᑯᑦ ᐊᑐᐊᒐᖓᑦ A.2.02: ᐃᓕᓴᕆᔭᐅᓯᒪᔪᖅ ᓯᓚᑦᑐᓴᕐᕕᒃ 
 
1. ᑮᓇᐅᔾᔭᔅᓵᖏᓐᓂᒃ ᖃᐅᔨᓴᖃᑦᑕᓂᕐᒧᑦ, ᐅᖓᑖᓂ ᐃᓕᓐᓂᐊᕐᓯᒪᔭᕆᐊᓕᖏᑕ ᐃᓕᓴᕆᔭᐅᓯᒪᔪᒥᒃ ᐃᓕᓴᐃᔨ 

ᓇᓗᓇᐃᒃᑯᑕᖃᖅᑎᓪᓗᒍ, “ᓯᓚᑦᑐᓴᕐᕕᒃ” ᑐᑭᓕᒃ,  
 

ᐃ. ᑲᓇᑕᒥᐅᑦ ᓯᓚᑦᑐᓴᕐᕕᔾᔪᐊᖓ ᐃᓚᒋᔭᐅᓪᓗᓂ ᑲᑐᔾᔨᖃᑎᒌᖏᓐᓄᑦ ᓯᓚᑦᑐᓴᕐᕕᔾᔪᐊᑦ ᐊᒻᒪᓗ ᓯᓚᑦᑐᓴᕐᕖᑦ ᑲᓇᑕᒥ,   
 

ᐱ. ᓯᓚᑦᑐᓴᕐᕕᔾᔪᐊᖅ ᐊᒥᐊᓕᒐᐃᑦ ᓄᓇᖓᓐᓂ ᐃᓕᓴᕆᔭᐅᓯᒪᓪᓗᓂ ᐅᑯᓇᙵᑦ,   
◦ ᕿᑎᐊᓂ ᑲᑐᔾᔨᖃᑎᒌᑦ ᓯᓚᑦᑐᓴᕐᕕᓐᓄᑦ ᐃᓕᓴᕕᓐᓄᓪᓗ; 
◦ ᓂᐅ ᐃᙵᓚᓐ ᑲᑐᔾᔨᖃᑎᒌᑦ ᐃᓕᓴᕕᓐᓄᑦ ᓯᓚᑦᑐᓴᕐᕕᓄᓪᓗ; 
◦ ᐅᐊᓐᓇᖓᓂ ᕿᑎᐊᓂ ᑲᑐᔾᔨᖃᑎᒌᑦ ᓯᓚᑦᑐᓴᕐᕕᓐᓄᑦ ᐃᓕᓴᕕᓐᓄᓪᓗ; 
◦ ᐅᐊᓐᓇᖓᓂ ᐱᖓᓐᓇᖓᓂ ᑲᑐᔾᔨᖃᑎᒌᑦ ᐃᓕᓴᕕᓐᓄᑦ ᓯᓚᑦᑐᓴᕐᕕᓄᓪᓗ; 
◦ ᓂᒋᐊᓂ ᑲᑐᔾᔨᖃᑎᒌᑦ ᓯᓚᑦᑐᓴᕐᕕᓐᓄᑦ ᐃᓕᓴᕕᓐᓄᓪᓗ; ᐅᕝᕙᓘᓐᓃᑦ 
◦ ᐱᖓᓐᓇᖓᓂ ᑲᑐᔾᔨᖃᑎᒋᑦ ᐃᓕᓴᕕᓐᓄᑦ ᓯᓚᑦᑐᓴᕐᕕᓄᓪᓗ 

 
ᑎ. ᓯᓚᑦᑐᓴᕐᕕᔾᔪᐊᖅ ᐊᓯᐊᓃᑦᑐᖅ ᑲᓇᑕᐅᑉ ᓯᓚᑖᓂ ᐅᕝᕙᓘᓐᓃᑦ ᐊᒥᐊᓕᒐᐃᑦ ᓄᓇᖓᓐᓂ ᐊᒻᒪᓗ ᐃᓚᒋᔭᐅᓪᓗᑎᒃ 

ᑲᑐᔾᔨᖃᑎᒌᖏᓐᓄᑦ ᓄᓇᕐᔪᐊᕐᒥ ᓯᓚᑦᑐᓴᕐᕕᔾᔪᐊᕐᓄᑦ ᐅᕝᕙᓘᓐᓃᑦ ᓄᓇᕐᔪᐊᕐᒥ ᑲᑐᔾᔨᖃᑎᒌᖏᓐᓄᑦ 
ᓯᓚᑦᑐᓴᕐᕕᔾᔪᐊᑦ, ᐅᕝᕙᓘᓐᓃᑦ 

ᑭ. ᑲᓇᑕᒥᐅᑦ ᓄᓇᓕᓐᓂᑦ ᓯᓚᑦᑐᓴᕐᕕᖓᑦ ᐃᓚᒋᔭᐅᓪᓗᓂ ᑲᑐᔾᔨᖃᑎᒌᖏᓐᓄᑦ ᑲᓇᑕᒥᐅᑦ ᓯᓚᑦᑐᓴᕐᕕᖏᓐᓄᑦ.  

 
ᐃᓕᓴᐃᔩ ᐃᓕᓐᓂᐊᕈᑎᒥᓂᖏᓐᓄᑦ ᐸᐃᑉᐹᖃᖅᑲᑦ, ᐅᕝᕙᓘᓐᓃᑦ ᓇᓗᓇᐃᒃᑯᑕᖃᖅᑲᑦ ᓯᕗᓪᓕᕐᐹᒥ, ᑐᖏᓕᐊᓂ ᐅᕝᕙᓘᓐᓃᑦ 
ᖁᕝᕙᓯᓐᓂᕐᓴᓂᑦ ᓯᓚᑦᑐᓴᕐᕕᔾᔪᐊᕐᒥ ᐅᕝᕙᓘᓐᓃᑦ ᓯᓚᑦᑐᓴᕐᕕᒻᒥ ᐃᓚᒋᔭᐅᙱᑦᑐᒥ ᑖᒃᑯᓂᖓ ᑕᐃᔭᐅᓯᒪᕋᑖᖅᑐᓂᑦ 
ᑲᑐᔾᔨᖃᑎᒌᖑᔪᓂᑦ, ᐃᓕᓴᐃᔨ ᐱᔭᕇᕈᑎᒋᓯᒪᔭᖏᓐᓂᒃ ᖃᐅᔨᓴᖅᑕᐅᑎᑦᑎᒍᓐᓇᖅᑐᖅ ᐃᓕᓴᕆᔭᐅᓯᒪᔪᒧᑦ ᓯᓚᑦᑐᓴᕐᕕᒻᒧᑦ 
ᑲᑐᔾᔨᖃᑎᒌᓄᑦ. ᖃᐅᔨᓴᖅᑕᐅᔾᔪᑎᖏᑦ ᓅᑕᐅᒍᓐᓇᕋᔭᕐᒪᖔᑕ ᓈᓴᐅᑎᖏᑦ ᑐᔫᑕᐅᒋᐊᓖᑦ ᓄᓇᕗᒥ ᐃᓕᓐᓂᐊᕈᓐᓇᐅᑎᓕᕆᔨᓄᑦ 
ᐸᐃᑉᐹᖅᑖᑎᑦᑎᓯᒪᔪᓂᑦ ᑲᑐᔾᔨᖃᑎᒌᓂᑦ. 

ᐊᑐᐊᒐᖅ STA 2: ᓈᓴᐅᑎᒃᑰᖏᑦᑐᖅ ᐊᒻᒪᓗ ᐸᐃᑉᐹᖅᑖᕋᓱᓐᓂᕐᒧᑦ ᐃᓕᓐᓂᐊᕋᔅᓴᐃᑦ 
 
ᐃᑲᔫᑏᑦ ᐊᑐᖅᑕᐅᔪᓐᓇᖅᑐᑦ ᐃᓘᓐᓇᖏᓐᓄᑦ ᐊᑭᓕᕐᓱᐃᕙᑦᑐᓄᑦ ᐃᓚᒋᔭᐅᔾᔪᑎᖏᓐᓂᒃ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᓄᑦ..  
 
ᐅᑎᖅᑎᑦᑎᕕᐅᔪᓐᓇᖅᑐᑦ ᓈᓴᐅᑎᒃᑰᖏᑦᑐᖅ / ᐸᐃᑉᐹᖅᑖᕋᓱᓐᓂᕐᒧᑦ ᐃᓕᓐᓂᐊᕈᑎᖏᓐᓄᑦ ᐊᒥᓲᓂᕐᐹᕆᔪᓐᓇᖅᑕᖏᑦ 
ᑎᑭᐅᒪᓗᑎᒃ $1,000.00ᓄᑦ ᐊᑐᓂᑦ ᐃᓚᒋᔭᐅᔪᓄᑦ, ᐊᑐᓂᑦ ᐃᓕᓐᓂᐊᕐᓇᐅᕙᑦᑐᑦ ᐊᕐᕋᒍᓄᑦ (ᔪᓚᐃ 1ᒥ ᔫᓂ 30ᒧᑦ). ᑮᓇᐅᔭᑦ 
ᐊᒥᓲᓂᖏᑦ ᒪᓕᖃᑦᑕᖅᑐᑦ ᒪᓕᒐᖏᓐᓂᒃ ᑎᑎᕋᖅᑕᐅᓯᒪᔪᓂᑦ ᐃᓚᓕᐅᑎᓯᒪᔪᓂᑦ ᒪᓕᒐᕐᓂᑦ. ᑲᑎᒪᓃᑦ, ᑲᑎᒪᕕᔾᔪᐊᕐᓃᑦ ᐊᒻᒪᓗ 
ᐊᐅᔭᒃᑯᑦ ᑲᑐᔾᔨᖃᑎᒌᑦ ᐱᓇᓱᐊᕈᓐᓇᖏᑦᑐᑦ ᑖᒃᑯᓂᖓ ᑮᓇᐅᔭᓂᑦ.  

STA 2.1 ᒪᓕᒐᐃᑦ: 
 
ᐱᓇᓱᐊᕈᑏᑦ ᓈᓴᐅᑎᒃᑰᖏᑦᑐᖅ/ᐸᐃᑉᐹᖅᑖᕋᓱᓐᓂᕐᒧᑦ ᐃᓕᓐᓂᐊᕋᔅᓴᐃᑦ ᑐᓂᔭᐅᖃᑦᑕᕈᓐᓇᖅᑐᑦ ᖃᖓᑐᐃᓐᓇᑦᑎᐊᖅ ᐊᕐᕌᒍᒥ  
ᐊᑐᕐᓗᒍ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᒃ. ᐊᖏᖅᑕᐅᓯᒪᒋᐊᖃᕋᔭᖅᑐᖅ ᐃᓕᓐᓂᐊᕈᑕᐅᓂᐊᖅᑐᖅ 
ᐱᒋᐊᓚᐅᙱᓐᓂᖓᓂ. ᓈᓴᐅᑎᒃᑰᖏᑦᑐᖅ/ᐸᐃᑉᐹᖅᑖᕋᓱᓐᓂᕐᒧᑦ ᐃᓕᓐᓂᐊᕋᔅᓴᐃᑦ ᐃᓕᓐᓂᐊᕈᑕᐅᓂᐊᖅᑲᑕ ᓯᓚᑖᓂ ᐃᓚᒋᔭᐅᔫᑉ 
ᐃᖅᑲᓇᐃᔭᕐᕕᒋᕙᑦᑕᖓᑕ ᐊᕐᕌᒍᒥ, ᐱᓇᓱᐊᕈᑏᑦ ᐱᓯᒪᔭᐅᒋᐊᖃᕋᔭᖅᑐᑦ ᒪᐃ 30 ᑐᖔᓂ. 

• ᑕᐃᔭᐅᔾᔪᓯᓪᓚᑦᑖᖓ ᐃᓕᓐᓂᐊᓂᐊᖅᑕᕕᑦ, ᐃᓕᓐᓂᐊᓂᐊᖅᑕᕕᑦ ᓈᓴᐅᑖ (ᓈᓴᐅᑎᖃᖅᑲᑦ) ᐊᒻᒪᓗ 
ᐃᓕᓐᓂᐊᕐᓂᕆᓂᐊᖅᑕᕕᑦ ᐊᑯᓂᐅᓂᖓ/ᐅᓪᓗᖏᓪᓗ  

• ᑲᑐᔾᔨᖃᑎᒌᑦ ᐃᑲᔪᖅᑐᑦ ᐃᓕᓐᓂᐊᓂᐊᖅᑕᕐᓄᑦ  
• ᐃᓕᓐᓂᐊᖅᑕᐅᔪᖅ ᖃᕋᓴᐅᔭᒃᑰᑉᐸᑦ, ᓇᔫᑎᓗᓂᐅᑉᐸᑦ ᐅᕝᕙᓘᓐᓃᑦ ᑕᒪᒃᑮᓐᓂᒃ ᐊᑐᖅᑲᑦ.  
• ᓂᕆᐅᒋᔭᐅᔪᑦ ᐊᑭᒋᒐᔭᙳᐊᖅᑕᖏᑦ  
• ᐃᓕᓐᓂᐊᖅᑕᖓᓂ ᐃᑲᕐᕋᕆᒐᔭᖅᑕᖏᑦ (ᐃᓕᓐᓂᐊᖅᑎᑕᐅᓪᓚᑦᑖᕐᓂᖏᓐᓄᑦ ᐃᑲᕐᕋᐃᑦ)   
• ᐅᖄᓚᐅᑎᖓᑕ ᓈᓴᐅᑖ ᐊᑎᖓᓗ ᑐᑭᓯᒋᐊᕐᕕᔅᓴᐅᒐᔭᖅᑑᑉ ᐃᑲᔪᕐᓯᒪᔪᓂᑦ ᑲᑐᔾᔨᖃᑎᒌᓂᑦ  
• ᑖᒃᑯᐊ ᑮᓇᐅᔭᑦ ᐊᑐᖅᑕᐅᔭᕆᐊᖃᙱᑦᑐᑦ ᐊᑕᐅᑦᑎᒃᑯᑦ ᑖᒃᑯᓄᖓ ᐅᕝᕙᓘᓐᓃᑦ ᑭᖑᕝᕕᐅᔾᔭᐅᓯᒪᓗᑎᒃ ᐃᓕᓴᐃᔩᑦ 

ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓄᑦ ᑕᓪᓕᒪᓂᑦ ᐅᓪᓗᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕐᓂᖃᖅᑎᓪᓗᒋᑦ, 
ᐃᑲᔪᖅᑕᐅᓗᑎᒃ ᑲᑎᒪᔨᕋᓛᕐᓄᑦ.  

• ᐅᑎᖅᑎᑦᑎᕕᐅᔪᓐᓇᓂᐊᕐᖓᑕ ᐊᐅᔭᒃᑯᑦ ᓈᓴᐅᑎᒃᑰᖏᑦᑐᖅ / ᐸᐃᑉᐹᖅᑖᕋᓱᓐᓂᕐᒧᑦ ᐃᓕᓐᓂᐊᕈᑎᖏᓐᓂᒃ, 
ᐅᑎᕆᐊᖃᕋᔭᖅᑐᑦ ᐃᖅᑲᓇᐃᔮᖓᓄᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᓗᑎᒃ ᐊᕐᕌᒎᓂᐊᖅᑐᒥ ᐃᓕᓐᓂᐊᕐᓇᐅᓂᐊᖅᑐᒥ.  

• ᐅᑎᖅᑎᑦᑎᕕᐅᒐᔭᖅᑐᑦ ᐱᔭᕇᕐᓯᑎᐊᖅᑲᑕ ᐃᓕᓐᓂᐊᖅᑕᖓᓂᒃ. ᐃᓕᓐᓂᐊᕈᑎᖏᑕ ᒥᔅᓵᓄᑦ ᓇᓕᖅᑲᖃᙱᑉᐸᑕ, 
ᓇᕿᑦᕕᐅᓯᒪᔪᒥᒃ ᐊᑎᓕᐅᖅᑕᐅᓯᒪᔪᒥᓪᓗ ᓇᓗᓇᐃᒃᑯᑕᕐᒥᒃ ᐃᑲᔪᕐᓯᒪᔪᓂᑦ ᑲᑐᔾᔨᖃᑎᒌᓂᑦ ᐅᕝᕙᓘᓐᓃᑦ 
ᐊᑎᓕᐅᖅᑕᐅᓯᒪᔪᒥᒃ ᑎᑎᖅᑲᕐᒥᒃ (ᐃᓕᓴᕆᔭᐅᓯᒪᔪᒥᒃ ᑎᑎᖅᑲᓕᐅᕈᑎᖓᓃᑦᑐᒥᒃ) ᓇᓗᓇᐃᕐᓯᒪᔪᒥᒃ 
ᐱᔭᕇᕐᓯᑎᐊᕐᓂᒥᓂᖓᓂᒃ ᑐᓂᓯᖔᕈᓐᓇᕐᒥᔪᑦ. 

• ᓈᓴᐅᑎᒃᑰᖏᑦᑐᖅ / ᐸᐃᑉᐹᖅᑖᕋᓱᓐᓂᕐᒧᑦ ᐃᓕᓐᓂᐊᖅᑕᖏᓐᓂ ᐃᑲᕐᕋᖃᖃᑦᑕᕆᐊᓖᑦ ᐃᓕᓐᓂᐊᕐᓇᐅᑎᓪᓗᒍ 
ᐊᕐᕌᒍᒥ ᐃᖅᑲᓇᐃᔭᕐᓇᐅᒌᕋᐃᑉᐸᑦ ᐅᓐᓄᒃᑯᑦ, ᐱᓇᓱᐊᕈᓯᐅᑉ ᓄᙳᐊᓂ, ᐃᓕᓴᕕᒻᒥ ᓄᖅᑲᖓᑲᐃᓐᓇᑎᓪᓗᒋᑦ).   

• ᓈᓴᐅᑎᒃᑰᖏᑦᑐᖅ / ᐸᐃᑉᐹᖅᑖᕋᓱᓐᓂᕐᒧᑦ ᐃᓕᓐᓂᐊᕈᑕᐅᔪᑦ 15ᓂᑦ ᐃᑲᕐᕋᓂ ᐅᖓᑖᓂᓗ ᑕᑭᓂᓖᑦ ᑭᓯᐊᓂ 
ᑖᒃᑯᑐᐊᑦ ᐃᖏᕐᕋᔾᔪᑎᓄᑦ ᑮᓇᐅᔭᖃᖅᑎᑦᑎᒍᑕᐅᒍᓐᓇᕋᔭᖅᑐᑦ. ᓈᓴᐅᑎᒃᑰᖏᑦᑐᖅ / ᐸᐃᑉᐹᖅᑖᕋᓱᓐᓂᕐᒧᑦ 
ᐃᓕᓐᓂᐊᕈᑕᐅᔪᑦ ᓄᓇᕗᑦ ᐊᓯᐊᓂᒃ ᐃᖏᕐᕋᔾᔪᑎᓄᑦ ᐅᑎᖅᑎᑦᑎᕕᐅᒍᓐᓇᕋᔭᙱᑦᑐᑦ. **  

• ᑲᑎᒪᔨᕋᓛᑦ ᐱᔪᓐᓇᐅᑎᓖᑦ ᐋᒡᒑᕈᓐᓇᓂᕐᒧᑦ ᓈᓴᐅᑎᒃᑰᖏᑦᑐᖅ / ᐸᐃᑉᐹᖅᑖᕋᓱᓐᓂᕐᒧᑦ ᐃᓕᓐᓂᐊᕈᑎᓄᑦ ᑮᓇᐅᔭᓂᑦ 
ᐃᓕᓐᓂᐊᖅᑕᐅᒍᒪᓯᒪᔪᖅ ᓈᒻᒪᖏᑉᐸᑦ ᐃᓕᓐᓂᐊᓂᕐᒨᖓᔪᓄᑦ ᑐᕌᒐᐅᔪᓄᑦ.  

 
STA 2.2: ᐱᔪᓐᓇᐅᑎᖃᕐᓂᖅ: 
 
1. ᐃᓕᓐᓂᐊᕈᑏᑦ (ᐅᖃᓕᒫᒐᐅᙱᑦᑐᑦ ᐅᕝᕙᓘᓐᓃᑦ ᐃᓕᓐᓂᐊᖅᑕᖓᓂ ᐊᑐᖅᑕᐅᔪᔅᓴᐃᑦ ᑭᓱᑐᐃᓐᓇᐃᑦ)   
2. ᐃᖏᕐᕋᔾᔪᑏᑦ (ᐃᖏᕐᕋᔾᔪᑎᖃᖃᑦᑕᓂᖅᑲᑦ “ᐃᖏᕐᕋᓯᕕᖓᓂ” ᐃᓕᓐᓂᐊᕆᐊᕐᕕᖓᓄᑦ (ᓄᓇᕗᒻᒥᑐᐊᖅ ᑭᓯᐊᓂ **)   

(ᐃᖏᕐᕋᓂᐊᖅᑲᑕ ᓄᓇᕗᒥ, “ᐃᖏᕐᕋᓯᕖᑦ” ᓄᓇᐃᑦ ᑖᓐᓇᐅᒍᓐᓇᖅᑐᖅ ᐊᐅᓪᓚᕐᓂᐊᕈᕕᑦ 48 ᐃᑲᕐᕋᐃᑦ ᑐᖔᓂ 
ᐃᓕᓐᓂᐊᕐᓂᐊᖅᑕᐃᑦ ᐱᒋᐊᕐᕕᔅᓴᖓᑕ ᑐᖔᓂ ᐊᒻᒪᓗ ᐅᑎᕈᒫᕐᓂᐊᕐᓗᑎᑦ ᐊᖏᕐᕋᓐᓄᑦ 48 ᐃᑲᕐᕋᐃᑦ ᑐᖔᓂ 
ᐃᓕᓐᓂᐊᖅᑕᕕᑦ ᐱᔭᕇᕐᕕᖓᑕ ᐅᓪᓗᖓᓂ.) 
ᑲᑎᑦᑐᒋᑦ ᐃᑲᔫᑏᑦ ᐅᖓᑖᓅᕋᔭᙱᑦᑐᑦ $1,000.00 ᐊᑐᓂᑦ ᐃᓚᒋᔭᐅᔪᓄᑦ, ᐊᑐᓂᑦ ᐊᕐᕌᒍᒥ.  

STA 2.3 ᐱᓇᓱᐊᕈᑏᑦ ᒪᑐᕕᔅᓴᖓ: 
 

ᐱᓇᓱᐊᕈᑏᑦ ᓈᓴᐅᑎᒃᑰᖏᑦᑐᖅ / ᐸᐃᑉᐹᖅᑖᕈᑎᔅᓴᓄᑦ ᐃᓕᓐᓂᐊᕈᑎᓄᑦ ᑐᓂᔭᐅᖃᑦᑕᕈᓐᓇᖅᑐᑦ ᖃᖓᑐᐃᓐᓇᑦᑎᐊᖅ 
ᐊᕐᕌᒍᒥ. ᐊᖏᖅᑕᐅᓯᒪᔭᕆᐊᖃᕐᓂᐊᖅᑐᖅ ᓯᕗᕐᖓᒍᑦ ᐃᓕᓐᓂᐊᓂᐊᖅᑕᖓ ᐱᒋᐊᓚᐅᖅᑎᓐᓇᒍ ᓱᓕ.   
ᓈᓴᐅᑎᒃᑰᖏᑦᑐᖅ/ᐸᐃᑉᐹᖅᑖᕋᓱᓐᓂᕐᒧᑦ ᐃᓕᓐᓂᐊᕈᑕᐅᓂᐊᖅᑲᑦ ᐃᓚᒋᔭᐅᔫᑉ ᐃᖅᑲᓇᐃᔭᕐᕕᖓᑕ ᐊᕐᕌᒍᒥ ᓯᓚᑖᓂ 
ᐱᓇᓱᐊᕈᑏᑦ ᐱᔭᐅᓯᒪᔭᕆᐊᖃᕋᔭᖅᑐᑦ ᒪᐃ 30 ᑐᖔᓂ.   
 

STA 2.4 ᐅᑎᖅᑎᑦᑎᕕᐅᓂᖅ: 
 
ᐅᑎᖅᑎᑦᑎᕕᐅᒍᒪᓗᑎᑦ ᑐᔪᐃᒐᔭᖅᑯᑎᑦ ᐅᑯᓂᖓ: 

• ᐃᓕᓐᓂᐊᕈᑎᓐᓄᑦ ᐊᑭᓕᐅᑎᒥᓃᑦ ᓇᓕᖅᑲᖓᓂᒃ ᐊᑎᖓ ᐃᓚᒋᔭᐅᔫᑉ ᑎᑎᕋᖃᓯᐅᑎᓯᒪᓗᒍ ᐊᒻᒪᓗ ᐃᑲᔪᖅᑐᒥᓃᑦ 
ᑲᑐᔾᔨᖃᑎᒌᑦ,   

• ᖃᖓᑦᑕᐅᑎᕕᑦ/ᐃᖏᕐᕋᔾᔪᑎᕕᑦ ᓇᓕᖅᑲᖏᑦ ᐱᖃᓯᐅᑎᓗᒋᑦ ᖃᖓᑕᓲᕐᒧᑦ ᐃᑭᒍᑎᒥᓂᑎᑦ (ᐃᖏᕐᕋᓐᓂᕈᕕᑦ ᓄᓇᕗᒥ) 
ᐊᒻᒪᓗ  

• ᓇᓗᓇᐃᒃᑯᑕᖏᓐᓂᒃ ᐃᓕᓐᓂᐊᖅᑕᕐᓂᒃ ᐃᑲᕐᕋᖏᓐᓂᒃ/ᐱᔭᕇᕐᓯᓯᒪᓂᕐᓂᒃ ᐅᕗᖓ ᑐᕌᖅᑎᓪᓗᒋᑦ:  
 
 

Brian Barry   NPIC PD Fund Administrator    
PO Box 2458, Iqaluit NU X0A 0H0  
ᐅᖄᓚᐅᑖ: (867) 979-0750 
ᓱᒃᑲᔪᒃᑰᕈᑖ: (867) 979-0780 
ᐃᕐᖐᓈᖅᑕᐅᑖ: pdadmin@ntanu.ca 
ᐅᕝᕙᓘᓐᓃᑦ ᑐᓂᓯᓗᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᒃᑯᑦ (http://nta.coresolutions.ca) 

ᐊᑐᐊᒐᖅ STA 3: ᑲᑎᒪᓃᑦ, ᑲᑎᒪᕕᔾᔪᐊᕐᓃᑦ ᐅᕝᕚᓘᓐᓃᑦ ᑲᑐᔾᔨᖃᑎᒌᑦ 
 
ᑖᒃᑯᐊ ᑮᓇᐅᔭᑦ ᐊᑐᐃᓐᓇᐅᑎᑕᐅᔪᑦ ᐊᑭᓕᕐᓱᐃᕙᑦᑐᑦ ᐃᓚᒋᔭᐅᔾᔪᑎᖏᓐᓂᒃ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᓄᑦ 
ᐱᖃᑕᐅᖃᑦᑕᕈᒪᔪᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᓂᕐᓄᑦ, ᑲᑎᒪᕕᔾᔪᐊᓂᕐᓄᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓄᑦ. 
ᐅᑎᖅᑎᑦᑎᕕᐅᒍᒪᓂᐊᖅᑲᑕ ᐱᓕᕆᓂᕐᓄᑦ ᐊᐅᔭᒃᑯᑦ ᕿᑲᕐᓇᐅᑎᓪᓗᒍ ᐊᑐᖅᑐᒥᓂᕐᓄᑦ, ᐃᓚᒋᔭᐅᔪᖅ ᐅᑎᕈᒫᕐᓂᐊᕆᐊᓕᒃ 
ᑎᒥᖃᑎᒌᒃᑯᓐᓄᑦ ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᕐᓇᐅᓂᐊᖅᑐᒥ ᐊᕐᕌᒍᒥ.  

 
STA 3.1 ᒪᓕᒐᐃᑦ: 
 
ᑖᓐᓇ ᐃᑲᔫᑎ ᑐᕌᖓᔪᖅ ᑲᑎᒪᓂᕐᓄᑦ, ᑲᑎᒪᕕᔾᔪᐊᓂᕐᓄᑦ ᐊᒻᒪᓗ ᑲᑐᔾᔨᖃᑎᒌᓄᑦ ᑲᔪᓯᕙᑦᑐᓄᑦ ᑎᒥᖃᑎᒌᒃᑯᓐᓄᑦ ᐊᕐᕌᒍᒥ 
ᑭᓯᐊᓂᓕ 
ᑲᔪᓯᑉᐸᑕ ᐃᓕᓐᓂᐊᕐᓂᖏᓐᓂ ᐅᓪᓗᓂᑦ ᐃᓚᒋᔭᐅᔪᖅ ᐊᕕᑦᑐᕐᓯᒪᕕᒻᒥ ᐃᓕᓴᕕᓕᕆᔨᓂᑦ ᐊᖏᖅᑕᐅᔭᕆᐊᖃᕋᔭᖅᑐᖅ ᐊᒻᒪᓗ 
ᑐᔫᑎᒋᓗᒍ ᓇᓗᓇᐃᖅᑕᐅᓂᖓ ᐱᖃᓯᐅᑎᓗᒍ ᐱᓇᓱᐊᕈᑎᖓᓄᑦ. 
 
ᐊᑎᓕᐅᕐᓂᕐᒧᑦ ᑮᓇᐅᔭᓂᑦ ᐱᓇᓱᐊᕈᑏᑦ ᑲᑎᒪᓂᕐᓄᑦ, ᑲᑎᒪᕕᔾᔪᐊᓂᕐᓄᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓄᑦ ᐱᔭᐅᓯᒪᔭᕆᐊᓖᑦ ᒪᐃ 30 
ᑐᖔᓂ.  
 
ᐱᓇᓱᐊᕈᑏᑦ ᐱᖃᓯᐅᔾᔨᓯᒪᔭᕆᐊᓖᑦ ᐅᑯᓂᖓ: 

1. ᐊᑎᖓ ᑲᑎᒪᓂᐅᑉ, ᑲᑎᒪᕕᔾᔪᐊᕐᓂᐅᑉ ᐅᕝᕙᓘᓐᓃᑦ ᑲᑐᔾᔨᖃᑎᒌᑦ  
2. ᐊᑭᒋᒐᔭᙳᐊᖅᑕᖓ ᐊᑎᓕᐅᕐᓂᕐᒧᑦ  
3. ᐅᖄᓚᐅᑎᖓᑕ ᓈᓴᐅᑕ ᐊᒻᒪᓗ ᐊᑎᖓ ᑐᑭᓯᒋᐊᕐᕕᐅᔪᓐᓇᖅᑑᑉ  
4. ᐱᖃᓯᐅᑎᓯᒪᔪᑦ ᑎᑎᖅᑲᐃᑦ ᑲᑎᒪᓂᐅᑉ, ᑲᑎᒪᕕᔾᔪᐊᕐᓂᐅᑉ ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᒥᔅᓵᓄᑦ  
5. ᐅᑎᖅᑎᑦᑎᕕᐅᒐᔭᙱᑦᑐᑦ ᓂᕆᔾᔪᑎᓄᑦ ᐊᑭᓕᐅᑎᒥᓂᕐᓂᑦ.  
6. ᐊᑭᒋᒐᔭᙳᐊᖅᑕᖏᑦ ᐃᖏᕐᕋᔾᔪᑎᓄᑦ (48ᓄᑦ ᐃᑲᕐᕋᓄᑦ ᒪᓕᒐᖅ ᐊᑐᖅᑲᑦ*)  
7. ᑲᑎᒪᔨᕋᓛᑦ ᐱᔪᓐᓇᐅᑎᓖᑦ ᐋᒡᒑᕈᓐᓇᓂᕐᒧᑦ ᑲᑎᒪᓂᕐᒧᑦ, ᑲᑎᒪᕕᔾᔪᐊᓂᕐᒧᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓄᑦ 

ᐊᑎᓕᐅᕐᓂᕐᒧᑦ ᑮᓇᐅᔭᓂᑦ ᓂᕈᐊᒐᕆᓯᒪᔭᖓ ᓈᒻᒪᖏᑉᐸᑦ ᐃᓕᓐᓂᐊᕐᓂᕐᒨᖓᔪᓄᑦ ᑐᕌᒐᐅᔪᓄᑦ.    
8. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔭᕆᐊᖃᙱᑦᑐᑦ ᐊᑕᐅᑦᑎᒃᑯᑦ ᐊᓯᖏᓐᓄᑦ ᑮᓇᐅᔭᖃᖅᑎᑦᑎᒍᑕᐅᕙᑦᑐᓄᑦ ᐃᓕᓴᐃᔩᑦ 

ᐃᓕᓐᓂᐊᑲᓐᓂᖁᑎᖏᓐᓄᑦ, ᐃᑲᔪᕐᓯᓗᑎᒃ ᑲᑎᒪᔨᕋᓛᑦ.  
9. ᐅᑎᕐᕕᐅᔪᒪᒍᑎᒃ ᐊᑎᓕᐅᖃᑕᐅᓯᒪᓂᖏᓐᓄᑦ ᑲᑎᒪᓂᕐᒧᑦ, ᑲᑎᒪᕕᔾᔪᐊᓂᕐᒧᑦ ᑲᑐᔾᔨᖃᑎᒌᓄᓪᓘᓐᓃᑦ ᐊᐅᔭᒃᑯᑦ 

ᕿᑲᕐᓇᐅᑎᓪᓗᒍ ᐃᓚᐅᓂᖓᓄᑦ ᐃᖅᑲᓇᐃᔮᒥᓄᑦ ᐅᑎᕆᐊᖃᕋᔭᖅᑐᖅ ᑎᒥᖃᑎᒌᑦ ᓄᓇᕗᒻᒥ ᐃᓕᓐᓂᐊᑎᑦᓯᔨᖏᓐᓄᑦ 
ᐃᓚᒋᔭᐅᓗᓂ ᐊᕐᕌᒎᓂᐊᖅᑐᒥ.  

 
STA 3.2 ᐱᔪᓐᓇᐅᑎᖃᕐᓂᖅ: 
 
ᐊᑎᓕᐅᕐᓂᕐᒧᑦ ᐊᒻᒪᓗ ᑐᔪᕐᒥᔾᔪᑎᓄᑦ ᐊᑭᖏᑦ ᐊᑕᐅᓯᕐᒧᑦ ᑲᑎᒪᓂᕐᒧᑦ, ᑲᑎᒪᕕᔾᔪᐊᓂᕐᒧᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᓄᑦ 
(ᐊᒥᓲᓂᕐᐹᕆᔪᓐᓇᖅᑕᖏᑦ $1000.00 ᐊᑐᓂᑦ ᐃᓚᒋᔭᐅᔪᓄᑦ, ᐊᑐᓂᑦ ᐃᓕᓐᓂᐊᕐᓇᐅᔪᒧᑦ ᐊᕐᕌᒍᒧᑦ) 
 
2. ᖃᖓᑦᑕᐅᑎᓄᑦ ᐃᖏᕐᕋᔾᔪᑏᑦ (ᐊᑐᕐᓂᖅᑲᑦ) “ᐊᐅᓪᓚᕝᕕᖓᓂ” ᐃᓕᓐᓂᐊᕆᐊᕐᕕᖓᓄᑦ ᒪᓕᑦᑐᒋᑦ 48ᓄᑦ ᐃᑲᕐᕋᓄᑦ ᒪᓕᒐᖅ.  

ᐃ. ᐊᒥᓲᓂᕐᐹᕆᔪᓐᓇᖅᑕᖏᓐᓅᖓᔪᖅ ᐊᑐᕋᔭᙱᑦᑐᖅ ᐃᖏᕐᕋᔾᔪᑎᓄᑦ ᐊᑭᖏᑦ ᐃᖏᕐᕋᓯᕖᑦ ᓄᓇᔅᓯᓐᓂᐅᑉᐸᑦ 
ᓄᓇᕗᒥ ᒪᓕᑦᑐᒋᑦ 48ᓄᑦ ᐃᑲᕐᕋᓄᑦ ᒪᓕᒐᑦ, ᑐᖔᓂ ᐃᓘᓐᓇᖏᑕ $1,500.00 ᑭᓪᓕᖓᑕ.  

ᐱ. ᐃᓚᒋᔭᐅᔪᖅ ᑐᔅᓯᕋᐅᓯᐅᕈᓐᓇᖅᑐᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᓄᑦ ᐃᓚᒃᑲᓐᓂᖏᓐᓂᒃ 
ᐃᖏᕐᕋᔾᔪᑎᓄᑦ ᑮᓇᐅᔭᓂᑦ. ᑕᐃᒫᒃ ᑐᔅᓯᕋᕈᓐᓇᖅᑐᖅ ᑎᑎᖅᑲᑎᒍᑦ ᓇᓗᓇᐃᕐᓯᒪᓗᒋᑦ ᐃᑲᔫᓯᐊᔅᓴᑦ ᑲᑎᒪᓂᖅ, 
ᑲᑎᒪᕕᔾᔪᐊᕐᓂᖅ ᐅᕝᕙᓘᓐᓃᑦ ᑎᒥᐅᔪᖅ ᐊᑑᑎᖃᕐᓂᕆᓂᐊᖅᑕᖏᑦ ᐃᓕᓐᓂᐊᖅᑎᓄᑦ ᐊᒻᒪᓗ 
ᐃᖅᑲᓇᐃᔮᓐᓄᑦ.  

STA 3.3 ᐱᓇᓱᐊᕈᑏᑦ ᒪᑐᕕᔅᓴᖓ: 
 
ᐱᓇᓱᐊᕈᑏᑦ ᑐᓂᔭᐅᖃᑦᑕᕆᐊᓖᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᑦᑎᒍᑦ ᒪᐃ 30 ᑐᖔᓂ.  
 
STA 3.4 ᐅᑎᖅᑎᑦᑎᕕᐅᓂᖅ: 
 
ᐅᑎᖅᑎᑦᑎᕕᐅᒍᒪᓗᑎᑦ ᑐᔪᐃᒐᔭᖅᑯᑎᑦ ᐊᑎᓕᐅᕈᑎᓐᓄᑦ ᓇᓕᖅᑲᓐᓂᒃ ᐅᕗᖓ: 
 
Brian Barry 
NPIC PD Fund Administrator 
PO Box 2458, Iqaluit NU X0A 0H0 
ᐅᖄᓚᐅᑖ: (867) 979-0750   
ᓱᒃᑲᔪᒃᑰᕈᑖ: (867) 979-0780   
ᐃᕐᖐᓈᖅᑕᐅᑖ: pdadmin@ntanu.ca 
ᐅᕝᕙᓘᓐᓃᑦ ᑐᓂᓯᓗᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᒃᑯᑦ (http://nta.coresolutions.ca) 
 
ᖃᐅᔨᒪᔭᐅᔭᕆᐊᓕᒃ: ᑲᒪᒋᔭᖃᕆᐊᖃᕐᖓᑦ ᐃᓚᒋᔭᐅᔪᖅ ᑐᓂᓯᓂᖅ ᓇᓕᖅᑲᖏᓐᓂᒃ ᑖᒃᑯᓂᖓᑦᑎᐊᖅ ᐱᔾᔪᑎᒋᓪᓗᒋᑦ 
ᐊᑎᓕᐅᕐᓯᒪᓂᖏᓐᓄᑦ ᑐᔪᕐᒥᔾᔪᑎᓄᓪᓗ ᐊᑭᖏᓐᓂᒃ. ᐊᑎᓕᐅᕐᓯᒪᓂᕐᒧᑦ ᐊᑭᖓ ᐃᓚᖃᖅᑲᑦ ᐊᓯᖏᓐᓂᒃ ᓲᕐᓗ ᓂᕆᔾᔪᑎᓂᑦ 
ᐊᖏᓯᓐᓂᓪᓗ, ᑎᒥᖃᑎᒌᖏᑦ ᐅᑎᖅᑎᑦᑎᒐᔭᙱᑦᑐᑦ.  

ᑎᑎᕋᕐᓯᒪᓂᖏᑦ 4: ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕐᓂᖅ 
 

ᐊᑐᐊᒐᖅ EDL 1: ᑎᒥᖃᑎᒌᖏᓐᓂ ᓄᓇᕗᑦ ᐃᓕᓐᓂᐊᑎᑦᓯᔨᖏᑕ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕐᓂᖅ 
 
EDL 1.1 ᒪᓕᒐᐃᑦ ᐊᑐᐊᒐᐃᓪᓗ  
 
EDL 1.1.1 ᐱᖃᑕᐅᔪᓐᓇᓂᕐᒧᑦ ᒪᓕᒐᐃᑦ: 
 
ᐃᓱᒪᒋᔭᐅᒋᐊᕈᒪᓂᐊᖅᑲᑕ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ, ᐱᓇᓱᐊᖅᑐᑦ ᐃᒪᐃᖃᑦᑕᕆᐊᓖᑦ: ᐱᓇᓱᐊᕈᑎᖃᖅᑎᓪᓗᒋᑦ: 
 

(ᐃ) ᑎᒥᖃᑎᒌᖏᓐᓄᑦ ᐃᓚᒋᔭᐅᔭᕆᐊᓖᑦ ᐋᖅᑭᓯᒪᑦᑎᐊᕐᓗᑎᒃ;  
 
(ᐱ) ᑎᒥᖃᑎᒌᖏᓐᓄᑦ ᐃᓚᒋᔭᐅᔾᔪᑎᖃᕐᓗᑎᒃ ᐃᖅᑲᓇᐃᔮᖃᐃᓐᓇᖃᑦᑕᕐᓗᓂ ᓄᓇᕗᒥ ᖃᑦᑏᓐᓇᐅᓂᕐᐹᕆᓗᒋᑦ ᑎᓴᒪᑦ (4) 

ᑐᖏᓕᕇᑦ ᓈᒪᔪᑦ ᐃᓕᓐᓂᐊᕐᓇᐃᑦ ᐊᕐᕌᒍᑦ (40ᓂᑦ ᑕᖅᑭᓂᑦ ᐃᓕᓐᓂᐊᑎᑦᑎᖃᑦᑕᕐᓯᒪᓗᓂ). (ᓲᕐᓗ ᐃᒫᒃ 
ᐃᓕᓐᓂᐊᑎᑦᑎᒍᒫᕐᓂᐊᓕᕐᓗᑎᑦ ᑕᓪᓕᒪᒋᓕᖅᑕᖓᓂ (5) ᐊᕐᕌᒍᒥ ᓄᓇᕗᒥ);  

 
(ᑎ) ᐃᖅᑲᓇᐃᔮᕇᓐᓇᕈᒫᕐᓂᐊᕐᓗᒍ ᐃᓕᓴᐃᔨᐅᓂᕐᒧᑦ ᑳᓐᑐᓛᖃᕐᓗᑎᑦ ᐱᓇᓱᐊᓕᖅᑎᓪᓗᑎᑦ ᐅᕝᕙᓘᓐᓃᑦ ᑭᓪᓕᓕᒻᒥᒃ 

ᑳᓐᑐᓛᖃᕐᓗᑎᑦ ᓈᒻᒪᓪᓗᓂ ᐊᑯᓂᐅᓂᖓ ᓈᒻᒪᓂᐊᕐᖓᑦ ᒪᓕᑦᑕᐅᔭᕆᐊᓕᓐᓄᑦ ᑎᑎᕋᖅᑕᐅᓯᒪᔪᓄᑦ 1.9ᒥ; ᐊᒻᒪᓗ   
 
(ᑭ) ᐃᓕᓐᓂᐊᕆᐊᓚᐅᕐᓯᒪᒍᕕᑦ ᐃᖅᑲᓇᐃᔭᙱᑲᐃᓐᓇᖅᑐᑎᑦ (ᓲᕐᓗ ᐃᒫᒃ ᓄᖅᑲᖓᑲᐃᓐᓇᖅᑐᑎᑦ ᐊᑭᓕᕐᓱᑕᐅᓪᓗᑎᑦ 

ᐊᒻᒪᓗ/ᐅᕝᕙᓘᓐᓃᑦ ᓄᖅᑲᖓᑲᐃᓐᓇᖅᑐᑎᑦ ᐊᑭᓕᕐᓱᖅᑕᐅᒐᑎᑦ) ᐅᐊᑦᑎᐊᕈ, ᐱᓇᓱᐊᒃᑲᓐᓂᕈᓐᓇᖅᑐᑎᑦ ᑕᓪᓕᒪᖓᓐᓂ 
ᐊᕐᕌᒍᒥ ᑐᖏᓕᕇᓂᑦ ᐃᖅᑲᓇᐃᔭᕐᓯᒪᓕᕈᕕᑦ ᐅᑎᖅᑐᒥᓂᐅᓚᐅᖅᑎᓪᓗᑎᑦ ᐃᓕᓐᓂᐊᓚᐅᖅᑎᓪᓗᑎᑦ 
ᓄᖅᑲᖓᑲᐃᓐᓇᖅᑐᑎᑦ.    

 
EDL 1.2 ᐱᔪᓐᓇᐅᑎᖃᕐᓂᖅ:  
 
ᒪᕐᕉᒻᒪᑎᒃ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕈᑕᐅᔪᓐᓇᖅᑑᒃ:  
LWA  ᓄᖅᑲᖓᑲᐃᓐᓇᕐᓂᖅ ᐊᑭᓕᕐᓱᖅᑕᐅᓗᓂ: 

• ᑮᓇᐅᔾᔭᔅᓵᖏᑦ (65% ᖁᕝᕙᓯᓐᓂᖓᓂ 4 – 11ᖓᓐᓂ)  
• ᐲᖅᑕᐅᓂᕐᒧᑦ ᐊᑭᖏᑦ (ᐊᒥᓲᓂᕐᐹᖏᓐᓅᖓᖓᔪᑦ ᓇᓗᓇᐃᕐᓯᒪᔪᑦ)  
• ᐃᓕᓐᓂᐊᕈᑎᕕᑦ ᐊᑭᖏᑦ ᐊᖏᖅᑕᐅᓯᒪᔪᒧᑦ ᐃᓕᓐᓂᐊᓂᐊᖅᑕᕐᓄᑦ 

 
 
 
LWOA  ᓄᖅᑲᖓᑲᐃᓐᓇᕐᓂᖅ ᐊᑭᓕᕐᓱᑕᐅᙱᓪᓗᓂ 

• ᐲᖅᑕᐅᓂᕐᒧᑦ ᐊᑭᖏᑦ (ᐊᒥᓲᓂᕐᐹᖏᓐᓅᖓᖓᔪᑦ ᓇᓗᓇᐃᕐᓯᒪᔪᑦ)  
• ᐃᓕᓐᓂᐊᕈᑎᕕᑦ ᐊᑭᖏᑦ ᐊᖏᖅᑕᐅᓯᒪᔪᒧᑦ ᐃᓕᓐᓂᐊᓂᐊᖅᑕᕐᓄᑦ  

EDL 1.3 ᐱᓇᓱᐊᕐᓗᓂ ᐊᑐᖅᑕᐅᔭᕆᐊᖃᓲᑦ: 
 
ᐱᓇᓱᐊᖅᑐᖅ ᑐᓂᓯᔭᕆᐊᖃᕋᔭᖅᑐᖅ: 

• ᐱᔭᕇᕐᓯᒪᑦᑎᐊᖅᑐᒥᑦ ᐊᒻᒪᓗ ᐊᑎᓕᐅᕐᓯᒪᔪᒥᑦ ᐱᓇᓱᐊᕈᑎᖓᓂᒃ 
• ᓇᓕᖅᑲᖓᓂᒃ ᒫᓐᓇᓕᓴᕐᓂᑦ ᐃᓕᓐᓂᐊᕐᓯᒪᔭᖏᓐᓂᒃ (ᐊᒻᒪᓗ ᐅᐊᑦᑎᐊᕈ ᐃᓕᓐᓂᐊᕐᓯᒪᔭᖏᓐᓂᒃ, ᐱᖃᖅᑲᓂᓛᒃ) 
• ᓇᓗᓇᐃᕐᓯᓗᑎᑦ ᑐᓵᔨᖃᕆᐊᖃᓛᕈᕕᑦ ᐅᖄᓚᐅᑎᒃᑯᑦ ᐊᐱᕐᓱᖅᑕᐅᓕᕈᕕᑦ.  
• ᒪᕐᕉᓐᓂᒃ (2) ᑎᑎᕋᖅᑕᐅᓯᒪᔫᓐᓂᒃ ᐃᕝᕕᑦ ᒥᔅᓵᓄᑦ ᐅᓂᒃᑲᐅᓯᐅᓯᒪᔫᓐᓂᒃ. 

 
Ø ᖃᐅᔨᒪᔭᐅᔭᕆᐊᓕᒃ: ᐊᑐᓂᑦ ᐱᓇᓱᐊᖅᑐᑦ ᐊᖏᔪᖅᑳᖏᑦ ᐅᖃᕐᕕᐅᒐᔭᕐᖓᑕ ᐃᓕᓴᐃᔩᑦ 

ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ ᐋᖅᑮᒐᔭᕐᖓᑕ ᐊᑯᓂᐅᙱᑦᑐᖅ ᐊᐱᕐᓱᕐᓂᐅᒐᔭᖅᑐᒥᒃ (ᐃᓘᓐᓇᑎᒃ 
ᐊᐱᕐᓱᕐᓂᐅᔪᑦ ᑲᒪᒋᔭᐅᖃᑦᑕᕋᔭᖅᑐᑦ ᑎᓴᒪᓄᑦ ᐃᓚᒋᔭᐅᔪᓄᑦ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ 
ᑲᑎᒪᔨᕋᓛᕐᓄᑦ). ᑕᐃᒫᒃ, ᐊᖏᔪᖅᑳᖓ ᐊᑐᖅᑕᐅᔭᕆᐊᖃᕋᔭᙱᑦᑐᖅ ᑐᑭᓯᒋᐊᕐᕕᔅᓴᐅᓗᓂ ᐱᓇᓱᐊᖅᑑᑉ ᒥᔅᓵᓄᑦ.  

Ø ᐱᓇᓱᐊᖅᑐᖅ ᓇᓗᓇᐃᕐᓯᒐᔭᖅᑐᖅ ᑭᓇ ᐅᖄᓚᐅᑎᒃᑯᑦ ᐊᐱᕐᓱᖅᑕᐅᒐᔭᕐᒪᖔᖅ − ᐊᖏᔪᖅᑳᖓ ᐅᕝᕙᓘᓐᓃᑦ 
SOS ᐅᕝᕙᓘᓐᓃᑦ ᑐᑭᒧᐊᑦᑎᑦᑎᔨ ᐃᓕᓴᕕᓕᕆᔨᒃᑯᓐᓂ; ᐅᖄᓚᐅᑎᒃᑯᑦ ᐊᐱᕐᓱᖅᑕᐅᓂᐊᖅᑐᖅ ᑎᑎᕋᕐᓯᒪᔪᒥᒃ 
ᐱᓇᓱᐊᖅᑑᑉ ᒥᔅᓵᓄᑦ ᐅᓂᒃᑳᓕᐅᕐᓯᒪᔭᕆᐊᖃᕋᔭᙱᑦᑐᖅ   

 
ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᕈᒪᔾᔪᑏᑦ ᐱᓇᓱᐊᕈᑏᑦ ᐊᑎᓕᐅᖅᑕᐅᖃᑦᑕᓂᐊᖅᑐᑦ ᑐᑭᒧᐊᑦᑎᑦᑎᔨᒧᑦ ᑐᓂᔭᐅᓚᐅᙱᓐᓂᖏᓐᓂ 
ᐃᓕᓐᓂᐊᑲᐃᓐᓇᓂᐊᕐᓗᓂ ᓄᖅᑲᖓᑲᐃᓐᓇᓂᕐᒧᑦ ᑲᑎᒪᔨᕋᓛᓄᑦ (ᐃᓛᒃᑯᑦ 16, ᑎᑎᕋᕐᓯᒪᓂᖓ 16.05d). 
 
EDL 1.4   
 
ᐱᓇᓱᐊᕈᑏᑦ AQ ᐃᓕᓐᓂᐊᕈᑕᐅᓲᓄᑦ ᐃᓱᒪᒋᔭᐅᒋᐊᖃᑦᑕᔾᔮᖏᑦᑐᑦ ᐃᓕᓐᓂᐊᑲᐃᓐᓇᓂᐊᕐᓗᓂ ᓄᖅᑲᖓᑲᐃᓐᓇᓂᕐᒧᑦ 
ᑲᑎᒪᔨᕋᓛᓄᑦ ᐱᔾᔪᑎᒋᓪᓗᒍ ᑖᒃᑯᐊ ᐃᓕᓐᓂᐊᕋᔅᓴᐃᑦ ᐃᒪᓐᓇᐃᓇᕐᓂᑦ ᓈᓴᐅᑎᖃᖅᑐᑎᒃ .5 ᐊᑭᓕᕐᓱᐃᔾᔪᑕᐅᕙᑦᑐᓄᑦ. ᐃᓕᓴᐃᔩᑦ 
ᑕᐃᒪᐃᓐᓂᖓᓄᑦ ᐅᓪᓗᓕᒫᖅ ᐃᓕᓐᓂᐊᖅᑎᐅᒍᓐᓇᕋᔭᙱᑦᑐᑦ ᑕᐃᒪᐃᒋᐊᖃᕐᓯᒪᑎᓪᓗᒋᑦ ᒪᓕᑦᑐᒍ ᐃᓕᓐᓂᐊᕐᓂᕐᒧᑦ 
ᓄᖅᑲᖓᑲᐃᓐᓇᓂᕐᒧᑦ ᐊᑐᐊᒐᖅ.  
 
EDL 1.5 
 
ᐃᓕᓐᓂᐊᕈᑕᐅᔪᖅ ᓈᒻᒪᑦᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᐅᑉᐱᕆᔭᐅᔪᓄᑦ, ᐱᒻᒪᕆᐅᒋᔭᐅᔪᓄᑦ ᐊᒻᒪᓗ 
ᐃᓕᓐᓂᐊᑎᑦᑎᔾᔪᓯᓪᓚᑦᑖᓄᑦ ᓄᓇᕗᒥ ᐃᓕᓐᓂᐊᕐᓂᓕᕆᔾᔪᓯᕐᒥ ᐊᑐᕈᓐᓇᕐᓂᕋᖅᑕᑑᕗᑦ ᐃᓕᓐᓂᐊᕐᓂᕐᒧᑦ 
ᓄᖅᑲᖓᑲᐃᓐᓇᓂᕐᒧᑦ. 
 
ᐃᓕᓴᐃᔩᑦ ᐊᑐᕆᐊᖃᕋᔭᖅᑐᑦ ᐊᑐᕆᐊᖃᖅᑕᖏᓐᓂᒃ ᐃᓕᓐᓂᐊᖅᑎᐅᖏᓐᓇᕐᓂᐊᕈᑎᒃ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ 
ᐃᓕᓐᓂᐊᑎᑦᑎᕕᒻᒥ ᑎᒥᐅᔪᒥ.   
 
ᒪᑐᕕᔅᓴᖓ ᐱᓇᓱᐊᕈᑎᓄᑦ: ᕖᕝᕗᐊᓕ 5, 12:00ᒥ ᐅᓐᓄᐊᒃᑯᑦ ᖁᓛᓂ ᑲᓇᓐᓇᐅᑉ ᓯᕿᙳᔭᖓ ᒪᓕᑦᑐᒍ  
 
ᑖᓐᓇ ᑐᔅᓯᕋᐅᑦ ᑎᑎᕋᕐᕕᐅᔪᓐᓇᖅᑐᖅ ᐃᓕᓴᐃᔩᑦ ᐃᓕᓐᓂᑲᓐᓂᕈᑎᔅᓴᖏᓐᓄᑦ ᑐᑭᓯᐅᒪᔾᔪᑎᔅᓴᖃᕐᕕᑦᑎᒍᑦ 
(http://nta.coresolutions.ca) 
 
ᐱᓇᓱᐊᖅᑐᖅ ᐅᐸᓗᖓᐃᕐᓯᒪᔭᕆᐊᖃᕐᒥᔪᖅ ᐊᒻᒪᓗ ᐊᑐᐃᓐᓇᐅᔭᕆᐊᖃᕋᔭᖅᑐᖅ ᐊᐱᕐᓱᖅᑕᐅᓂᕐᒧᑦ ᐃᓕᓐᓂᐊᕐᓂᕐᒧᑦ 
ᓄᖅᑲᖓᑲᐃᓐᓇᓂᕐᒧᑦ ᑲᑎᒪᔨᕋᓛᕐᓄᑦ) ᐊᐱᕐᓱᖅᑕᐅᕕᒋᒐᔭᖅᑕᖓ ᓯᕗᕐᖓᒍᑦ ᐋᖅᑭᑦᑕᐅᓯᒪᒐᔭᖅᑐᓂ.  
  



ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐊᑐᐊᒐᑦ                2019 - 2020 ᑎᑎᕋᕐᓯᒪᓂᖏᑦ 4: ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ 

EDL 1.6 ᓂᕈᐊᕐᓯᓂᐅᕙᑦᑐᑦ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕈᒪᓯᒪᔪᑦ ᐱᓇᓱᐊᕐᓯᒪᔪᑦ: 
 

1. ᐃᓘᓐᓇᑎᒃ ᐱᓇᓱᐊᕈᑕᐅᓯᒪᔪᑦ ᕿᒥᕐᕈᔭᐅᖃᑦᑕᓂᐊᖅᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ 
ᖃᐅᔨᒪᑦᑎᐊᖃᑦᑕᓂᐊᕐᖓᑕ ᐱᔭᕇᕐᓯᒪᑦᑎᐊᕋᓗᐊᕐᒪᖔᑕ ᐊᒻᒪᓗ ᐱᓇᓱᐊᖅᑐᑦ ᐱᓇᓱᐊᖃᑕᐅᔪᓐᓇᕋᓗᐊᕐᒪᖔᑕ ᒪᓕᒐᐃᑦ 
ᒪᓕᑦᑐᒋᑦ  

i. ᓇᓕᑐᐃᓐᓇᖏᓐᓂ ᐱᓇᓱᐊᕈᑏᑦ ᐃᓚᑰᑉᐸᑕ ᐅᕝᕙᓘᓐᓃᑦ ᐱᔭᕇᕐᓯᒪᙱᑉᐸᑕ (ᓲᕐᓗ ᐃᒫᒃ 
ᑐᑭᓯᒋᐊᕐᕕᐅᓯᒪᔪᒥᒃ ᑎᑎᖅᑲᕐᒥᒃ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᕋᕐᕕᒃ, ᒪᑉᐱᒐᖅ(ᒐᑦ) 
ᐱᓇᓱᐊᕈᒻᒥ) ᖄᖏᕐᓯᒪᓕᖅᑎᓪᓗᒍ ᐱᓇᓱᐊᕐᕕᔅᓴᖅ, ᐃᓱᒪᒋᔭᐅᓂᐊᖅᑐᖅ ᕿᒥᕐᕈᔭᔅᓴᐅᒍᓐᓃᕐᓯᒪᓂᖓᓂᒃ 
ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᓂᐊᕐᓂᕐᒧᑦ ᑲᑎᒪᔨᕋᓛᓄᑦ. 

ii. ᐱᓇᓱᐊᖃᑕᐅᔪᓐᓇᕐᓗᑎᒃ ᑭᓯᐊᓂ ᐱᔭᕇᕐᓯᓯᒪᙱᒃᑯᑎᒃ ᐱᓇᓱᐊᕈᑎᖏᓐᓂᒃ ᖃᐅᔨᒃᑲᖅᑕᐅᒐᔭᖅᑐᑦ ᑭᓱᓂᑦ 
ᐱᖃᓯᐅᔾᔨᓂᙱᒻᒪᖔᑕ ᐊᒻᒪᓗ ᒪᑐᕕᔅᓴᖓᓂᒃ ᒪᓕᒋᐊᖃᕋᔭᕐᓂᖓᓂᒃ. 

2. ᐃᓘᓐᓇᑎᒃ ᐱᓇᓱᐊᕈᑕᐅᔪᓐᓇᖅᑐᑦ ᓇᓕᖅᑲᓕᐅᖅᑕᐅᖃᑦᑕᓂᐊᖅᑐᑦ ᐊᒻᒪᓗ ᐅᐸᓗᖓᐃᔭᖅᑕᐅᖃᑦᑕᕐᓗᑎᒃ 
ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕐᓂᒧᑦ ᑲᑎᒪᔨᕋᓛᓄᑦ ᐃᓚᒋᔭᐅᔪᓄᑦ. 

3. ᓂᕈᐊᕐᓂᕐᒧᑦ ᑲᑎᒪᓚᐅᙱᓐᓂᖏᓐᓂ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᐊᒻᒪᓗ ᐃᓕᓐᓂᐊᓂᕐᒧᑦ 
ᓄᖅᑲᖓᑲᐃᓐᓇᕐᓂᒧᑦ ᑲᑎᒪᔨᕋᓛᖑᖃᑕᐅᔪᑦ ᐅᖃᐅᓯᖃᕋᔭᖅᑐᑦ ᐊᒻᒪᓗ ᑐᑭᓯᓇᕐᓯᑎᑦᑎᓗᑎᒃ 
ᒪᓕᒐᖏᓐᓂᒃ/ᒪᓕᑦᑕᐅᒋᐊᖃᕋᔭᖅᑐᓂᑦ ᓂᕈᐊᕐᓂᕐᒧᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᑲᑎᒪᔨᕋᓛᕐᓂᑦ.  

4. ᓂᕈᐊᕐᓂᕐᒧᑦ ᑲᑎᒪᓚᐅᙱᓐᓂᖏᓐᓂ, ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᐋᖅᑮᒐᔭᖅᑐᖅ 
ᐋᖅᑭᓯᒪᓂᕆᒐᔭᖅᑕᖏᓐᓂᒃ ᐅᖄᓚᐅᑎᒃᑯᑦ ᐊᐱᕐᓱᕐᓂᕆᒐᔭᖅᑕᖏᓐᓂᒃ ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ 
ᑲᑎᒪᔨᕋᓛᑦ. 

5. ᓂᕈᐊᕐᓂᕐᒧᑦ ᑲᑎᒪᓂᖓᓐᓂ, ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᒐᔭᖅᑐᑦ 
ᐊᐅᓚᔾᔪᓯᐅᔭᕆᐊᓕᓐᓂᑦ, ᒪᓕᒐᕐᓂᑦ ᐊᒻᒪᓗ ᐊᑐᐊᒐᕐᓂᑦ ᓂᕈᐊᕐᓂᕐᒧᑦ ᑐᓂᓯᔭᐅᖃᑦᑕᓚᐅᙱᓐᓂᖏᓐᓂ ᐱᓇᓱᐊᕈᑎᓂᑦ.  

6. ᖃᑦᑎᑐᐃᓐᓇᐅᒐᓗᐊᖅᑲᑕ ᐱᓇᓱᐊᕈᑕᐅᓯᒪᔪᑦ ᑲᑎᒪᔨᕋᓛᑦ ᕿᒥᕐᕈᒐᔭᖅᑐᑦ ᐃᓘᓐᓇᖏᓐᓂᒃ ᐱᔭᕇᖅᑕᐅᓯᒪᔪᓂᑦ 
ᑐᓂᔭᐅᓯᒪᔪᓂᑦ.  

7. ᓂᕈᐊᕐᓂᕐᒧᑦ ᑲᑎᒪᓂᕐᒥ, ᑲᑎᒪᔨᕋᓛᑦ ᐱᖃᑕᐅᒐᔭᖅᑐᑦ ᐅᖄᓚᐅᑎᒃᑯᑦ ᐊᐱᕐᓱᑎᓪᓗᒋᑦ ᐱᓇᓱᐊᕐᓯᒪᔪᓂᑦ ᐊᒻᒪᓗ 
ᐊᖏᔪᖅᑳᖏᓐᓂᒃ ᐊᒻᒪᓗ ᕿᒥᕐᕈᕙᓪᓕᐊᓯᒐᔭᖅᑐᑦ ᖃᐅᔨᓴᕐᓗᑎᓪᓗ ᐊᑐᓂᑦ ᐱᓇᓱᐊᕈᑕᐅᓯᒪᔪᓂᑦ.  

8. ᓂᕈᐊᕐᓂᕐᒧᑦ ᑲᑎᒪᓂᕐᒥ, ᑲᑎᒪᔨᕋᓛᑦ ᐅᖃᐅᓯᖃᕋᔭᖅᑐᑦ ᐊᑐᓂᑦ ᖃᐅᔨᓴᕈᑎᖏᓐᓂᒃ ᐱᓇᓱᐊᕐᓯᒪᔪᑦ−ᓇᓪᓕᑭᑕᕐᓗᒋᑦ. 
ᑲᑎᒪᔨᕋᓛᑦ ᐊᖏᖃᑎᒌᖃᑦᑕᕋᔭᖅᑐᑦ ᖃᐅᔨᓴᕈᑎᖏᓐᓂᒃ ᐊᑐᓂᑦ ᒪᓕᑦᑕᐅᔭᕆᐊᓖᑦ ᒪᓕᓪᓗᒋᑦ ᐊᒻᒪᓗ ᑖᒃᑯᐊ 
ᑎᑎᕋᖅᑕᐅᓯᒐᔭᕐᒥᔪᑦ ᑎᑎᖅᑲᖁᑎᖃᕐᕕᖓᓐᓄᑦ.  

9. ᐃᓘᓐᓇᑎᒃ ᐱᓇᓱᐊᕐᓯᒪᔪᑦ ᓈᓴᐅᑎᓕᕐᓱᖅᑕᐅᓚᐅᖅᑎᓪᓗᒋᑦ, ᑲᑎᒪᔨᕋᓛᖑᖃᑕᐅᔪᑦ ᑕᑯᖅᑯᔾᔭᐅᒐᔭᖅᑐᑦ ᓈᓴᐅᑎᖏᓐᓂᒃ 
ᐋᖅᑭᑦᑐᓂᒃ, ᐱᓇᓱᐊᕐᓯᒪᔪᑦ ᐊᑎᖏᑦ ᓴᖅᑭᔮᙱᓪᓗᑎᒃ. ᑭᖑᓪᓕᕐᐹᒥ ᓄᖅᑲᖓᑲᐃᓐᓇᓂᐊᖅᑐᓂᑦ ᑲᒪᒐᔭᖅᑐᑦ ᒪᓕᓪᓗᒋᑦ 
ᑐᑭᑖᕈᑕᐅᔭᕆᐊᖃᓲᑦ ᓇᓗᓇᐃᕐᓯᒪᔪᑦ ᑖᒃᑯᐊ ᐊᑖᓂ. (EDL 1.5)  

10. ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ ᑲᑎᒪᔨᕋᓛᑦ ᐋᖅᑭᔅᓱᐃᒐᔭᖅᑐᑦ ᖃᓄᑎᒋ ᓄᖅᑲᖓᑲᐃᓐᓇᕋᔭᕐᒪᖔᑕ ᐊᒻᒪᓗ 
ᖃᓄᐃᑦᑐᓂᑦ ᐊᑐᐃᓐᓇᐅᑎᑦᑎᕕᖃᕐᓂᐊᕐᒪᖔᑕ ᐊᒻᒪᓗ ᐋᖅᑮᔅᓱᐃᓗᑎᒃ ᑭᖑᕝᕕᐅᑎᒐᔭᖅᑐᓂᑦ ᓄᖅᑲᖓᑲᐃᓐᓇᕈᒪᔾᔪᑎᖓ 
ᐊᖏᖅᑕᐅᓂᙱᑉᐸᑦ. 

11. ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᑐᓴᖅᑎᑦᑎᒐᔭᖅᑐᖅ ᑐᑭᑖᕈᑕᐅᔪᓂᑦ ᑲᑎᒪᔨᕋᓛᕐᓄᑦ ᓄᓇᕗᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓂᑦ ᐊᒻᒪᓗ ᑐᓴᖅᑎᑦᑎᒐᔭᖅᑐᑎᒃ ᑭᖑᓪᓕᕐᐹᒥ ᑐᑭᑖᕋᑕᐅᓂᖏᑕ ᒥᔅᓵᓄᑦ 
ᑲᑎᒪᔨᕋᓛᕐᓂᑦ ᐱᓇᓱᐊᕐᓯᒪᔪᓕᒫᓄᑦ. 
 

ᑐᑭᑖᕈᑏᑦ ᐱᔾᔪᑎᒋᓪᓗᒋᑦ ᐊᖏᖅᑕᐅᓂᖏᑦ ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᕈᒪᔾᔪᑏᑦ ᑲᒪᒋᔭᐅᖃᑦᑕᓂᐊᖅᑐᑦ ᑲᑎᒪᔨᕋᓛᕐᓄᑦ 
ᓈᒻᒪᓂᕐᐹᒥᒃ ᐱᐅᓯᖃᕐᓯᒪᓗᑎᒃ ᒪᓕᓪᓗᒋᑦ ᐊᑐᓂᑦ ᐱᐅᓂᖏᑦ ᐱᓇᓱᐊᕈᑕᐅᓯᒪᔪᑦ ᐊᒻᒪᓗ ᓂᕈᐊᕐᓂᕐᒧᑦ ᐊᑐᐊᒐᐃᑦ 
ᓇᓗᓇᐃᖅᑕᐅᓯᒪᔪᑦ ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ.     

EDL 1.7 ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕈᒪᔾᔪᑎᓂᑦ − ᑐᑭᑖᕈᑎᖃᖃᑦᑕᓂᕐᒥ ᐊᑐᖅᑕᐅᓲᑦ: 
 

ᐃ) ᐱᖃᑕᐅᔪᒪᓂᐊᖅᑲᑕ ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᕐᓗᑎᒃ ᑐᔅᓯᕋᐅᓯᐅᖅᑐᑦ 70%ᖓᓂᒃ ᓈᒻᒪᓈᕈᑎᖃᕆᐊᓖᑦ 
ᒪᓕᒐᖏᓐᓂᒃ ᑎᑎᕋᖅᑕᐅᓯᒪᔪᓂᑦ EDL 19ᒦᑦᑐᓂᑦ. ᑕᕝᕙᓃᓕᖅᑲᑕ ᐃᓘᓐᓇᑎᒃ ᑐᔅᓯᕋᕐᓯᒪᔪᑦ 70%ᖏᓐᓄᑦ 
ᑎᑭᐅᑎᓐᓂᖏᑦᑐᑦ ᐅᕝᕙᓘᓐᓃᑦ ᖁᕝᕙᓯᓐᓂᕐᓴᒧᑦ ᐲᖅᑕᐅᒐᔭᖅᑐᑦ ᓂᕈᐊᕋᔅᓴᓕᕆᔾᔪᑕᐅᓂᐊᖅᑐᓂᑦ. 

 
ᐱ) ᐃᓘᓐᓇᑎᒃ ᐱᓇᓱᐊᕈᑕᐅᓯᒪᔪᑦ ᓈᓴᐅᑎᓕᕐᓱᖅᑕᐅᓲᑦ ᒪᓕᑦᑐᒋᑦ ᓇᓗᓇᐃᖅᑕᐅᓯᒪᔪᑦ EDL 1.9ᒥ.   
 
ᑎ) ᐊᑐᓂᑦ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕈᓐᓇᓂᐊᖅᑐᑦ ᓇᓗᓇᐃᖅᑕᐅᖃᑦᑕᓂᐊᖅᑐᑦ ᒪᓕᑦᑐᒍ ᐃᓛᒃᑯᑦ 16.05 (1) (b) 

ᐃᒫᓪᓗ ᓯᕗᓪᓕᐸᐅᑦᑎᐅᔾᔨᓯᒪᖃᑦᑕᓂᐊᖅᑐᑦ; 
 

1. ᑐᔅᓯᕋᕐᓯᒪᔪᑦ ᖁᕝᕙᓯᓐᓂᕐᓴᒥᒃ ᐃᓕᓐᓂᐊᕈᒪᔪᑦ 
2. ᐃᓘᓐᓇᑎᒃ ᐊᓯᖏᑦ ᑐᔅᓯᕋᕐᓯᒪᔪᑦ ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᓚᐅᕐᓯᒪᙱᑦᑐᑦ ᐅᐊᑦᑎᐊᕈ 
3. ᐱᓇᓱᐊᕐᓯᒪᔪᑦ ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᕐᓯᒪᔪᑦ ᐅᐊᑦᑎᐊᕈ. 

 
ᑭ) ᐊᑭᖏᑦ ᓈᓴᖅᑕᐅᖃᑦᑕᓂᐊᖅᑐᑦ ᐊᒻᒪᓗ ᐊᒥᐊᒃᑯᐃᑦ ᑮᓇᐅᔭᑦ, ᐊᒥᐊᒃᑯᖃᖅᑲᑕᐃᓛᒃ, ᖃᐅᔨᓴᖅᑕᐅᖃᑦᑕᓂᐊᖅᑐᑦ.  
 
ᑭ) ᓈᒻᒪᑦᑐᓂᑦ ᑮᓇᐅᔭᖅᑕᖃᖅᑲᑦ, ᑲᑎᒪᔨᕋᓛᑦ ᑐᑭᑖᕈᑎᖃᓕᕋᔭᖅᑐᑦ ᐊᕕᑦᑐᖅᑕᐅᓯᒪᓂᕆᓂᐊᖅᑕᖏᓐᓂᒃ 

ᐊᒥᐊᒃᑯᒋᓂᐊᖅᑕᖏᓐᓂᒃ ᓄᖅᑲᖓᑲᐃᓐᓇᕈᑕᐅᓂᐊᖅᑐᑦ (ᓄᖅᑲᖓᑲᐃᓐᓇᕈᑕᐅᒃᑲᓂᕐᓂᐊᖅᑐᑦ ᐊᑭᓕᕐᓱᖅᑕᐅᓗᑎᒃ, 
ᓄᖅᑲᖓᑲᐃᓐᓇᕈᑕᐅᓂᐊᖅᑐᑦ ᐊᑭᓕᕐᓱᑕᐅᙱᓪᓗᑎᒃ ᐅᕝᕙᓘᓐᓃᒃ ᑕᒪᒃᑮᓐᓂᒃ ᐊᑐᕐᓗᑎᒃ).  

 
ᒋ) ᓈᒻᒪᑉᐸᑕ ᑮᓇᐅᔭᐃᑦ ᐊᒥᐊᒃᑯᐃᑦ, ᑲᑎᒪᔨᕋᓛᑦ ᐊᑐᐃᓐᓇᐅᑎᑦᑎᒍᓐᓇᕋᔭᖅᑐᑦ ᓄᖅᑲᖓᑲᐃᓐᓇᑲᓐᓂᕈᑎᔅᓴᓂᑦ 

ᐊᑭᓕᕐᓱᖅᑕᐅᓗᑎᒃ. ᐱᓇᓱᐊᕐᓯᒪᔪᖅ(ᔪᑦ) ᓂᕈᐊᖅᑕᐅᒐᔭᖅᑐᑦ ᒪᓕᓪᓗᑦ ᓱᑯᑦᑎᐊᓃᓐᓂᖏᑦ ᓈᓴᐅᑎᑎᒍᑦ. 
 
ᒥ) ᐊᑎᖏᒃ ᒪᕐᕉᒃ ᑭᖑᕝᕕᐅᑎᒐᔭᖅᑑᒃ ᐱᓇᓱᐊᕐᓯᒪᔫᒃ ᓄᖅᑲᖓᑲᐃᓐᓇᓂᕐᒧᑦ ᐊᑭᓕᕐᓱᖅᑕᐅᓗᑎᒃ ᓇᓗᓇᐃᖅᑕᐅᒐᔭᖅᑑᒃ 

ᒪᓕᓪᓗᒋᑦ ᓈᓴᐅᑎᓕᕐᓱᖅᑕᐅᒋᐊᙵᕐᓯᒪᓂᖏᑦ (ᐱᓇᓱᐊᕐᓯᒪᔪᓂᑦ ᐋᒡᒑᖅᑐᖃᑳᓪᓚᓂᖅᑲᑦ ᓄᖅᑲᖓᑲᐃᓐᓇᓂᐊᕐᓂᕐᒧᑦ 
ᐊᑭᓕᕐᓱᖅᑕᐅᓗᑎᒃ). ᑖᒃᑯᐊ ᐱᓇᓱᐊᕐᓯᒪᔪᑦ ᐊᑎᖏᑦ ᓇᓗᓇᐃᖅᑕᐅᒐᔭᖅᑐᑦ ᐋᖅᑭᓯᒪᓂᖏᑦ ᒪᓕᓪᓗᒋᑦ.  

 
ᓂ) ᑕᐃᒪᓕ ᐃᓘᓐᓇᑎᒃ ᐱᓇᓱᐊᕐᓯᒪᔪᑦ ᐋᒡᒑᖅᑐᒥᓃᑦ ᐊᐱᖅᑯᒻᒧᑦ ᓈᓴᐅᑎᓕᒻᒧᑦ 10ᒧᑦ ᐱᓇᓱᐊᕈᒻᒥ ᐲᖅᑕᐅᒐᔭᖅᑐᑦ 

ᓂᕈᐊᖅᑕᐅᔪᔅᓴᓂᑦ ᑲᒪᒋᔭᐅᔪᓂᑦ.  
 
ᓯ) ᓈᒻᒪᑦᑐᓂᑦ ᐊᒥᐊᒃᑯᑉᐸᑕ, ᑲᑎᒪᔨᕋᓛᑦ ᐊᑐᐃᓐᓇᐅᑎᑦᑎᒐᔭᖅᑐᑦ ᓄᖅᑲᖓᒃᑲᓐᓂᕈᑎᔅᓴᒥᑦ(ᓂᑦ) ᐊᑭᓕᕐᓱᖅᑕᐅᙱᓪᓗᑎᒃ. 

ᐱᓇᓱᐊᕐᓯᒪᔪᖅ(ᔪᑦ) ᓂᕈᐊᖅᑕᐅᒐᔭᖅᑐᖅ(ᑐᑦ) ᒪᓕᓪᓗᒋᑦ ᐋᖅᑭᓱᖅᑕᐅᓯᒪᓂᖏᑦ ᓈᓴᐅᑎᑎᒍᑦ. 
 
ᓕ) ᐊᑎᖏᑦ ᐱᖓᓱᐃᑦ ᑭᖑᕝᕕᖅᑎᐅᒐᔭᖅᑐᑦ ᓄᖅᑲᖓᑲᐃᓐᓇᓂᕐᒧᑦ ᐊᑭᓕᕐᓱᑕᐅᙱᓪᓗᑎᒃ ᓇᓗᓇᐃᖅᑕᐅᒐᔭᖅᑐᑦ ᒪᓕᓪᓗᒋᑦ 

ᓈᓴᐅᑎᑎᒍᑦ ᐋᖅᑭᓱᖅᑕᐅᒋᐊᙵᕐᓯᒪᓂᖏᑦ (ᐃᓛᒃ ᐱᓇᓱᐊᕐᓯᒪᔪᑦ ᓄᖅᑲᖓᑲᐃᓐᓇᓂᕐᒧᑦ ᐊᑭᓕᕐᓱᖅᑕᐅᔾᔮᖏᓪᓗᑎᒃ 
ᐊᖏᕐᓂᖏᑉᐸᑕ). ᑖᒃᑯᐊ ᐱᓇᓱᐊᕐᓯᒪᔪᑦ ᐊᑎᖏᑦ ᓇᓗᓇᐃᖅᑕᐅᒐᔭᖅᑐᑦ ᐋᖅᑭᓱᖅᑕᐅᓯᒪᓂᖏᑦ ᒪᓕᓪᓗᒋᑦ.   

 
ᔨ) ᑕᐃᒫᒃ ᑎᑎᕋᕐᓯᒪᒐᓗᐊᖅᑎᓪᓗᒍ 1.5.7 ᖁᓛᓂ, ᐱᓇᓱᐊᕐᓯᒪᔪᖅ ᑕᐃᔭᐅᓯᒪᔪᖅ ᑭᖑᕝᕕᐅᑎᒍᓐᓇᕐᓂᖓᓂᒃ 

ᓄᖅᑲᖓᐃᓐᓇᓂᕐᒧᑦ ᐊᑭᓕᕐᓱᖅᑕᐅᓗᓂ ᐊᑐᐃᓐᓇᐅᑎᑦᑎᕕᐅᒍᓐᓇᕐᒥᔪᖅᑕᐅᖅ ᓄᖅᑲᖓᑲᐃᓐᓇᓂᕐᒧᑦ 
ᐊᑭᓕᕐᓱᖅᑕᐅᙱᓪᓗᓂ (ᐱᓇᓱᐊᕐᓯᒪᔪᖅ ᑭᐅᓐᓂᖅᑲᓂᓛᒃ ᐊᖏᕐᓗᓂ ᐊᐱᖅᑯᒻᒧᑦ ᓈᓴᐅᑎᓕᒻᒧᑦ 10ᒧᑦ ᐱᓇᓱᐊᕈᑎᓂᑦ 
ᑎᑎᕋᕐᕕᔅᓴᓂᑦ).   

 
 

ᖃᐅᔨᒪᔭᐅᔭᕆᐊᓕᒃ: ᐊᔪᐃᓐᓇᕆᐊᒃᑲᓐᓂᕈᑕᐅᓯᒪᔪᒧᑦ ᐱᓕᕆᓂᖅ ᒪᓕᒃᑲᔭᖅᑐᖅ ᐊᑐᐊᒐᖅ 6ᒥᒃ ᑕᐃᒫᒃ ᑎᑎᕋᖅᑕᐅᓯᒪᒻᒪᑕ 
ᑎᑎᕋᕐᓯᒪᓂᖓᓂ 1ᒥ.  

EDL 1.8 ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐃᑲᔪᕐᓯᖅᑕᐅᓂᖅ ᐊᒻᒪᓗ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᐊᖅᑐᑦ:  
 
ᐱᔾᔪᑎᒋᓪᓗᒍ ᐊᑐᐊᒐᖅ 5, ᐱᓇᓱᐊᕐᓯᒪᔪᖅ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕈᒪᓂᕐᒧᑦ ᐊᑭᓕᔅᓴᖃᖅᑲᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓂᑦ ᐄᐳᓗ 16 ᑭᖑᓂᐊᒍᑦ, ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᐊᕐᓂᖓ 
ᐊᑐᖅᑎᑕᐅᒍᓐᓃᕋᔭᖅᑐᖅ ᐊᒻᒪᓗ ᐊᑐᖅᑕᐅᑎᑕᐅᖔᕋᔭᖅᑐᑦ ᓄᖅᑲᖓᑲᐃᓐᓇᕈᓐᓇᖅᑐᒧᑦ ᑭᖑᓪᓕᕐᒧᑦ ᑕᐃᒫᒃ ᐋᖅᑭᓱᖅᑕᐅᓯᒪᒻᒪᑕ 
ᑲᑎᒪᔨᕋᓛᕐᓄᑦ.   

EDL 1.7  ᖃᐅᔨᓴᕐᓂᕐᒧᑦ ᒪᓕᒐᐃᑦ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕈᒪᔾᔪᑎᓄᑦ: 
 
ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ ᑲᑎᒪᔨᕋᓛᑦ ᐊᑐᖃᑦᑕᓂᐊᖅᑐᑦ ᑖᒃᑯᓂᖓ ᒪᓕᒐᕐᓂᑦ/ᓈᓴᐅᓯᕆᔾᔪᑎᓂᑦ ᑐᑭᓯᓇᓱᑦᑎᓪᓗᒋᑦ 
ᓄᖅᑲᖓᑲᐃᓐᓇᕈᑎᔅᓴᓂᑦ:  
  
ᒪᓕᒐᐃᑦ ᓈᓴᐅᑏᑦ 

1 ᐊᕐᕌᒍᑦ ᐃᓕᓐᓂᐊᑎᑦᑎᖃᑦᑕᕐᓯᒪᓂᖓ ᓄᓇᕗᒥ 
(1.5 ᓈᓴᐅᑏᑦ ᐊᑐᓂᑦ ᐊᕐᕋᒍᓄᑦ − ᐊᒥᓲᓂᕐᐹᕆᔪᓐᓇᖅᑕᖏᑦ 10 ᐊᕐᕌᒍᑦ)  

15 

2 

ᐃ) ᖁᕝᕙᓯᓐᓂᕐᓴᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᕈᑎᑖᕋᓱᑦᑐᖅ 15 

ᐱ) ᖁᕝᕙᓯᓐᓂᕐᓴᒥᒃ ᑐᖏᓕᐊᓂ ᐃᓕᓐᓂᐊᕐᓂᓕᕆᓂᒧᕐᑦ ᐃᓕᓐᓂᐊᕈᑎᑖᕋᓱᑦᑐᖅ  
ᐃᓕᓐᓂᐊᕐᓂᓕᕆᓂᕐᒨᖓᔪᒥᒃ ᐅᕝᕙᓘᓐᓃᑦ 

10 

ᑎ) ᐃᓕᓐᓂᐊᑎᑦᓯᔪᓐᓇᐅᒻᒥᑦ ᑐᖏᓕᐊᓂ ᐅᕝᕙᓘᓐᓂᑦ ᓇᓗᓇᐃᒃᑯᑕᕐᒥᒃ 
ᐃᓕᓐᓂᐊᖅᑐᓕᕆᓂᕐᒨᖓᔪᒥᒃ ᐱᓇᓱᐊᖅᑐᖅ 

5 

3 
ᐃ) ᐃᓄᒃᑎᑑᓲᖑᑉᐸᑦ 
 
ᐱ) ᓄᓇᕗᒥ ᓄᓇᑖᕈᑎᓄᑦ ᐃᓚᒋᔭᐅᑉᐸᑦ 

5 

5 

3 ᐃᑲᔫᑎᒥᒃ ᐃᓕᓴᕕᒻᒥ ᐱᓕᕆᐊᓄᑦ 10 

4 ᓯᕗᓕᕐᓯᓂᕐᒥᒃ ᐃᖅᑲᓇᐃᔮᖃᕐᓂᕐᒥᒃ 10 

5 ᓄᓇᓕᓐᓂᑦ ᐱᖃᑕᐅᓂᕐᒧᑦ 10 

6 ᓯᕗᓂᔅᓴᑎᓐᓂ ᐃᑲᔫᑎᓂᑦ ᐅᑎᖅᑲᑦ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕐᓂᖓᓂ 10 

7 ᐊᑑᑎᓕᒻᒥᒃ ᐃᓕᒌᓄᑦ ᐃᓚᒋᔭᐅᓂᕐᒧᑦ 5 

8 
ᑐᓂᓯᒪᓂᕐᒧᑦ ᐃᓅᓯᓕᒫᖅ ᐃᓕᓐᓂᐊᓂᕐᒧᑦ (ᕿᒥᕐᕈᓗᒋᑦ 

ᐃᓕᓐᓂᐊᑲᓐᓂᕈᑎᒋᖃᑦᑕᕐᓯᒪᔭᖏᓐᓄᑦ ᑎᑎᕐᓯᕕᒃ) 
5 

9 
ᐊᐱᕐᓱᕐᓂᖅ ᐊᖏᔪᖅᑳᕆᕙᑦᑕᖓᓂᒃ  

10 

10 
ᑎᑎᕋᕐᓯᒪᔪᑦ ᑐᑭᓯᒋᐊᕐᕕᐅᓯᒪᔪᒥ # 1 

5 

11 
ᑎᑎᕋᕐᓯᒪᔪᑦ ᑐᑭᓯᖏᐊᕐᕕᐅᓯᒪᔪᒥ # 2 

5 

12 
ᓇᒻᒥᓂᖅ ᐊᐱᕐᓱᖅᑕᐅᓪᓗᓂ 

10 

ᑲᑎᑦᑐᒋᑦ ᓈᓴᐅᑎᒋᒐᔭᙳᐊᖅᑕᖏᑦ 
(ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᕈᒪᓂᐊᖅᑐᓄᑦ ᓈᒻᒪᓈᕈᑎᖃᕆᐊᓖᑦ 70%ᒥᒃ ᐊᑉᐸᓯᓐᓂᕐᐹᕆᓗᒍ)  

120 

EDL 1.8 ᑐᑭᓯᒋᐊᕐᕕᐅᓯᒪᔪᓂᑦ ᐃᕝᕕᑦ ᒥᔅᓵᓄᑦ ᑎᑎᕋᕐᕕᔅᓴᑦ: 
 
ᒪᕐᕉᓐᓂᒃ ᐃᕝᕕᑦ ᒥᔅᓵᓄᑦ ᑐᑭᓯᒋᐊᕈᑕᐅᓯᒪᔫᓐᓂᒃ ᐱᔭᕆᐊᖃᕋᔭᖅᑐᑦ ᒪᕐᕉᓐᓂᒃ ᐃᓅᓐᓂᒃ(ᑭᒃᑯᑐᐃᓐᓈᓐᓂᒃ).  
 
ᒪᕐᕈᐃᓐᓈᓐᓂᒃ ᑐᑭᓯᒋᐊᕈᑎᓂᑦ ᕿᒥᕐᕈᒐᔭᕐᖓᑕ ᑲᑎᒪᔨᕋᓛᑦ. 

 
ᐃᒪᐃᖁᔨᓯᒪᔪᓪᓕ ᑐᑭᓯᒋᐊᕐᕕᐅᓯᒪᔫᓐᓂᒃ ᑎᑎᖅᑳᒃ ᐅᑯᓇᙶᕐᓯᒪᔭᕆᐊᖃᕋᔭᖅᑐᑦ ᓇᓕᑐᐃᓐᓇᖏᓐᓂᒃ:  
 

• ᐃᓱᒪᑕᖅ ᐃᓕᓴᕕᓐᓄᑦ,  
• ᑐᑭᒧᐊᑦᑎᑦᑎᔨ ᓯᓚᑦᑐᓴᕐᕕᒻᒥ,  
• ᐃᖅᑲᓇᐃᔭᖃᑎᑎᑦ,  
• ᐃᓕᓴᕕᒻᒥ ᐊᖏᔪᖅᑳᖅ/ ᐊᖏᔪᖅᑳᑉ ᐃᑲᔪᖅᑎᖓ 
• ᐃᓕᓐᓂᐊᖅᑐᓕᕆᔨᒃᑯᓐᓂ ᐃᔅᓯᕙᐅᑕᖅ ᐅᕝᕙᓘᓐᓃᑦ ᑲᑎᒪᔨᐅᖃᑕᖅ, 
• ᓯᕗᓕᖅᑎ ᐃᖅᑲᓇᐃᔭᖅᑎᓄᑦ 
• ᐅᐊᑦᑎᐊᕈ ᐃᓕᓐᓂᐊᖅᑕᕐᓂᒃ ᐃᓕᓴᔨᒥᓂᖅ ᐅᕝᕙᓘᓐᓃᑦ ᐃᓕᓐᓂᐊᑎᑦᑎᔨᒻᒪᕆᒥᓂᖅ. 

 
ᖃᐅᔨᒪᔭᐅᔭᕆᐊᓕᒃ: ᐊᑐᖅᑕᐅᓕᐅᒃ ᐊᖏᔪᖅᑳᕆᕙᑦᑕᐃᑦ ᑐᑭᓯᒋᐊᕐᕕᔅᓴᐅᓂᕋᕐᓗᒍ ᐊᐱᕐᓱᖅᑕᐅᓛᕐᖓᑦ ᐅᖄᓚᐅᑎᒃᑯᑦ. 

EDL 1.9 ᑲᒪᒋᔭᐅᔭᕆᐊᓖᑦ: 
 
1.9.1 *ᐊᖏᖅᑕᐅᒍᕕᑦ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᐊᕐᓂᕐᒧᑦ ᐊᑭᓕᕐᓱᖅᑕᐅᓗᑎᑦ ᐊᕐᕌᒍᒧᑦ ᐊᑕᐅᓯᕐᒧᑦ, 

ᐅᑎᕆᐊᖃᓛᖅᑐᑎᑦ ᐃᖅᑲᓇᐃᔮᓐᓄᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᓗᑎᑦ ᒪᕐᕉᓐᓄᒃ (2) ᐊᕐᕌᒎᓐᓄᒃ ᐱᔭᕇᑐᐊᕈᕕᑦ 
ᐊᖏᖅᑕᐅᔾᔪᑎᒋᓯᒪᔭᕐᓂᒃ ᐃᓕᓐᓂᐊᓂᐊᖅᑕᕐᓂᒃ. 

 

1.9.2 ᐃᓚᒋᔭᐅᔪᑦ ᐊᖏᖅᑕᐅᓯᒪᔪᑦ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᐊᕐᓂᕐᒧᑦ ᐊᑭᓕᕐᓱᖅᑕᐅᖏᓪᓗᑎᒃ ᐊᕐᕌᒍᒧᑦ ᐊᑕᐅᓯᕐᒧᑦ 
ᐅᑎᕆᐊᖃᓛᖅᑐᑦ ᐃᖅᑲᓇᐃᔮᖏᓐᓄᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᓗᑎᒃ ᐊᕐᕌᒍᒧᑦ ᐊᑕᐅᓯᕐᒧᑦ (1) ᐱᔭᕇᑐᐊᖅᑲᑕ 
ᐊᖏᖅᑕᐅᔾᔪᑎᒋᓯᒪᔭᖏᓐᓂᒃ ᐃᓕᓐᓂᐊᖅᑕᖏᓐᓂᒃ.  

 

1.9.3 ᐊᑎᓕᐅᕆᐊᕋᔭᖅᑐᑎᑦ ᐊᖏᖃᑎᒌᒍᒻᒥᑦ ᐅᑎᕆᐊᖃᕈᑎᒋᓛᖅᑕᕐᓂᒃ ᐃᖅᑲᓇᐃᔭᕐᕕᓐᓄᑦ ᐃᖅᑲᓇᐃᔭᖅᑎᑦᑎᔨᓐᓄᑦ, 
ᑎᒥᖃᑎᒌᖏᓐᓄᑦ ᐃᓚᒋᔭᐅᔾᔪᑎᖃᖅᑎᓪᓗᑎᑦ, ᒪᓕᓪᓗᒋᑦ ᖁᓛᓃᑦᑐᑦ ᓇᓗᓇᐃᖅᑕᐅᓯᒪᔪᑦ ᖃᖓᒃᑰᒐᔭᕐᒪᖔᖅ.  

 

1.9.4 ᐃᓕᓴᐃᔨ ᑐᓂᓯᔪᔅᓴᐅᕗᖅ ᐊᖏᖅᑕᐅᓯᒪᔪᒥᒃ ᑲᑎᒪᔨᕋᓛᕐᓄᑦ ᓈᒪᔪᒥᒃ ᐊᒻᒪᓗ ᐱᔭᕇᕐᓯᒪᑦᑎᐊᖅᑐᒥᒃ 
ᖃᓄᐃᓕᖓᓂᖏᓐᓂᒃ ᐃᓕᓐᓂᐊᕈᑎᒋᓂᐊᖅᑕᖏᓐᓂᒃ ᐃᓘᓐᓇᖏᓐᓂᒃ ᐃᓕᓴᐃᔨᐅᑉ ᐊᑎᓕᐅᕐᕕᒋᔪᒪᓂᐊᖅᑕᖓᓂᒃ 
ᐊᑭᖓ ᐃᓕᓴᐃᔨᒧᑦ ᐃᓕᓐᓂᐊᖃᑕᐅᓂᐊᕐᓂᖓᓂᒃ ᐊᑭᓕᐅᑕᐅᓚᐅᙱᓐᓂᖓᓂ. ᑮᓇᐅᔭᐃᑦ ᐊᑭᓕᐅᑕᐅᔭᕆᐊᖃᙱᑦᑐᑦ 
ᐊᑭᓕᕆᐊᖃᕐᓯᒪᔭᖏᓐᓄᑦ ᐅᕝᕙᓘᓐᓃᑦ ᐊᑭᓕᐅᑎᒋᒋᐊᖃᕐᓂᐊᖅᑕᖏᓐᓄᑦ ᐃᓕᓴᐃᔨᐅᑉ ᐊᒥᓲᓂᖏᑦ, ᐃᓱᒪᒋᔭᖓᓂ 
ᑲᑎᒪᔨᕋᓛᑦ, ᐊᑭᖓᓅᖓᔾᔮᖏᑉᐸᑦ ᐃᓕᓴᐃᔨᐅᑉ ᐃᓕᓐᓂᐊᓂᐊᖅᑕᖓᓄᑦ;  

 

1.9.5 ᐱᔭᕇᕋᐃᑉᐸᑦ ᐊᑐᓂᑦ ᐃᓕᓐᓂᐊᖅᑕᖏᓐᓂᒃ, ᐃᓕᓴᐃᔨ ᑐᓂᓯᔪᔅᓴᐅᕗᖅ ᓇᓗᓇᐃᒃᑯᓯᖅᑕᐅᓯᒪᔪᒥᒃ ᓇᓕᖅᑲᖓᓂᒃ 
ᐃᓕᓐᓂᐊᕈᑎᒥᓂᖏᑕ ᐅᕝᕙᓘᓐᓃᑦ ᐅᓂᒃᑲᓕᐊᖑᓯᒪᔪᓂᑦ ᐃᓕᓐᓂᐊᕐᕕᒻᒥ ᐃᓕᓴᐃᔨᐅᑉ ᐃᓕᓐᓂᐊᕐᕕᖓᓂ 
ᑕᐃᒪᐃᒋᐊᖃᖅᑎᑕᐅᓐᓂᖅᑲᑦ ᑲᑎᒪᔨᕋᓛᕐᓄᑦ. ᐃᓕᓐᓂᐊᕈᑎᒥᓂᖏᑕ ᓇᓕᖅᑲᖏᑦ ᐅᕝᕙᓘᓐᓃᑦ ᐅᓂᒃᑳᖏᑦ 
ᑎᑎᕋᕐᓯᒪᔭᕆᐊᖃᕋᔭᖅᑐᑦ ᐃᓗᓐᓇᖏᓐᓂᒃ ᓈᓴᐅᑎᖏᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐃᓕᓐᓂᐊᕈᑎᒥᓂᖏᓐᓂᒃ 
ᐃᓕᓴᐃᔨᐅᑉ ᐃᓕᓐᓂᐊᖅᑕᒥᓂᖏᓐᓂ ᐃᓕᓐᓂᐊᖅᑕᖓᓂ ᑐᑭᓯᔭᐅᓯᒪᔪᒥ ᐃᓕᓐᓂᐊᖅᑎᐅᖃᑦᑕᕐᓂᖓᓂᒃ ᐅᓪᓗᓕᒫᖅ 
ᐃᓕᓐᓂᐊᑎᑦᑎᕕᒻᒥ; ᐊᒻᒪᓗ,   

 

1.9.6 ᐃᓕᓴᐃᔨ ᐱᕙᓪᓕᐊᒋᐊᖃᕋᔭᖅᑐᖅ ᐃᓕᓐᓂᐊᖅᑕᖓᓂ, ᐃᓱᒪᒋᔭᖓᓂ ᑲᑎᒪᔨᕋᓛᑦ, ᓈᒻᒪᒋᒐᔭᖅᑕᖓᓂ.   

  

1.9.7 ᑲᔪᓯᑎᑦᑎᒍᓐᓇᓂᐊᙱᒃᑯᕕᑦ ᓇᓕᑐᐃᓐᓇᖏᓐᓂ/ᐃᓘᓐᓇᖏᓐᓂ ᑲᒪᒋᔭᕆᐊᓕᓐᓂᑦ ᑕᐃᒫᒃ ᑎᑎᕋᕐᓯᒪᒻᒪᑕ ᖁᓛᓂ 
(ᐆᑦᑑᑎᒋᓗᒍ ᐱᔭᕇᕆᐊᖃᕋᔭᖅᑕᖓ ᐃᖅᑲᓇᐃᔮᖓ ᐅᑎᕈᓂ) ᐅᑎᖅᑎᑦᑎᒋᐊᖃᕋᔭᖅᑐᑎᑦ ᑮᓇᐅᔭᖅᑖᒥᓂᕐᓂᒃ 
ᓄᖅᑲᖓᑲᐃᓐᓇᕈᑎᒋᓂᐊᕐᓯᒪᔭᕐᓂᒃ.  

 
ᐱᓇᓱᐊᕈᑏᑦ ᑐᔫᑕᐅᓯᒪᔪᑦ ᓱᒃᑲᔪᒃᑯᑦ ᒪᑐᕕᔅᓴᖓᑕ ᑐᖔᓂ ᐊᖏᖅᑕᐅᖃᑦᑕᓂᐊᖅᑐᑦ ᑭᓯᐊᓂ ᑐᔫᑎᒋᓯᓐᓈᕋᔭᖅᑲᑎᑦ 
ᑎᑎᖅᑲᓂᐊᕐᕕᒃᑯᑦ ᐱᓇᓱᐊᕈᑎᒋᓯᒪᔭᑎᑦ (ᐊᑐᖅᑕᐅᒍᒫᕐᖓᑕ ᓇᓕᖅᑲᓚᑦᑖᖑᓗᑎᒃ ᓴᓇᒃᑲᓐᓂᕆᐊᖃᓕᕐᓂᖅᑲᑕ).   
 
ᑲᑎᒪᔨᕋᓛᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ ᐊᒻᒪᓗ/ᐅᕝᕙᓘᓐᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑲᒪᔨ ᖃᓄᓕᒫᖅ ᐅᖃᕐᕕᖃᕋᓱᖃᑦᑕᓂᐊᖅᑐᑦ ᐱᓇᓱᐊᕐᓯᒪᔪᑦ ᐱᓚᐅᖅᑎᓪᓗᒋᑦ ᐱᓇᓱᐊᕈᑎᖏᓐᓂᒃ ᐊᒻᒪᓗ ᑐᑭᓯᒋᐊᕈᑎᓂᑦ 
ᑎᑎᕋᕐᕕᔅᓴᓂᑦ. ᑐᑭᓯᒋᐊᕈᑏᑦ ᑎᑎᕋᕐᕕᔅᓴᐃᑦ ᑐᔫᑕᐅᖃᑦᑕᕈᓐᓇᖅᑐᑦ ᐱᓇᓱᐊᕐᓯᒪᔪᓄᑦ ᐅᕝᕙᓘᓐᓃᑦ ᓂᕈᐊᒐᕆᓯᒪᔭᔅᓯᓐᓄᑦ 
ᑐᑭᓯᒋᐊᕐᕕᔅᓴᐅᖁᓪᓗᒋᑦ.   

EDL 1.10 ᐊᒥᓲᓂᕐᐹᕆᒍᓐᓇᖅᑕᖏᑦ ᐲᖅᑕᐅᔪᓐᓇᖅᑐᑦ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ 
 
ᑖᒃᑯᐊ ᐋᖅᑭᓱᕐᓯᒪᔪᑦ ᓇᓗᓇᐃᕐᓯᓯᒪᔪᑦ ᐊᒥᓲᓂᕐᐹᕆᔪᓐᓇᖅᑕᖏᓐᓂᒃ ᐲᖅᑕᐅᔪᓐᓇᖅᑐᑦ ᐊᑐᖅᑕᐅᔪᓐᓇᖅᑐᑦ ᐃᓚᒋᔭᐅᔪᓄᑦ 
ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᐊᕐᓂᕐᒧᑦ. ᑖᒃᑯᐊ ᐊᒥᓲᓂᖏᑦ ᐊᑐᖅᑕᐅᔪᓐᓇᖅᑐᑦ ᐊᑭᓕᐅᑕᐅᓗᑎᒃ ᐅᑎᐅᑎᒌᓐᓂᒃ 
ᐃᖏᕐᕋᔾᔪᑎᓂᑦ ᐃᓕᓐᓂᐊᕆᐊᕐᕕᒋᔪᒪᔭᖓᓄᑦ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕐᓗᓂ ᐃᓚᒋᔭᐅᔪᖅ ᐊᒻᒪᓗ ᐊᑐᓂᑦ 
ᕿᑐᕐᖓᖏᑦ/ᐊᐃᑉᐸᖓ (ᐊᑐᓂᑦ ᐅᑎᐅᑎᒌᓐᓂᒃ ᖃᖓᑦᑕᐅᑎᖃᕈᓐᓇᖅᑐᑦ). ᐊᑭᓕᐅᑕᐅᒍᓐᓇᕐᒥᔪᑦ ᐊᑭᓕᐅᑕᐅᓗᑎᒃ 
ᐅᓯᔭᐅᔾᔪᑎᖏᓐᓄᑦ ᐊᒻᒪᓗ ᑐᖅᑯᖅᑕᐅᓯᒪᓂᖏᓐᓄᑦ ᐃᓪᓗᓯᐅᑎᖏᑕ ᐊᒻᒪᓗ ᓇᒻᒥᓂᖁᑎᖏᑕ.  
 

ᑐᑭᖓ ‘ᕿᑐᕐᖓᖏᑦ/ᐊᐃᑉᐸᖓ’ ᐊᑐᖅᑐᖅ ᑕᐃᒫᒃ ᓇᓗᓇᐃᖅᑕᐅᓯᒪᓂᖓ ᒪᓕᑦᑐᒍ ᐃᓛᒃᑯᑦ 2ᒥ ᐃᓘᓐᓇᖏᓐᓄᑦ 
ᐊᖏᖃᑎᒌᒍᑕᐅᓯᒪᔪᓂᑦ. 

ᓄᓇᓖᑦ ᐊᒥᓲᓂᕐᐹᕆᔪᓐᓇᖅᑕᖏᑦ ᐱᔪᓐᓇᖅᑕᖏᑦ 
ᐃᒃᐱᐊᕐᔪᒃ $13 812 
ᐊᕐᕕᐊᑦ $8 586 
ᖃᒪᓂᑦᑐᐊᖅ $11 808 
ᐃᖃᓗᒃᑑᑦᑎᐊᖅ $8 370 
ᑭᙵᐃᑦ $12 882 
ᐃᒡᓗᓕᒑᕐᔪᒃ $9 990 
ᑲᖏᖅᑐᒑᐱᒃ $15 096 
ᓴᓪᓕᖅ $13 314 
ᐅᖅᓱᖅᑑᖅ $13 368 
ᐊᐅᓱᐃᑦᑐᖅ $17 730 
ᓴᓂᕋᔭᒃ $13 722 
ᐃᒡᓗᓕᒃ $13 722 
ᐃᖃᓗᐃᑦ $10 284 
ᑭᒻᒥᕈᑦ $11 220 
ᑰᒑᕐᔪᒃ $14 892 
ᖁᕐᓗᖅᑐᖅ $8 274 
ᐸᖕᓂᖅᑑᖅ $12 294 
ᒥᑦᑎᒪᑕᓕᒃ $16 776 
ᕿᑭᖅᑕᕐᔪᐊᖅ $13 404 
ᑲᖏᖅᖠᓂᖅ $8 634 
ᓇᐅᔮᑦ $13 314 
ᖃᐅᓱᐃᑦᑐᖅ $13 896 
ᓴᓂᑭᓗᐊᖅ $8 298 
ᑕᓗᕐᔪᐊᖅ $14 256 
ᑎᑭᕋᕐᔪᐊᖅ  $9 906 

EDL 1.11 ᐱᓇᓱᐊᕈᒻᒥ ᐊᑐᖅᑕᐅᔭᕆᐊᓖᑦ: 
 
ᐱᔭᕇᕐᓯᒪᙱᑦᑐᑦ ᐱᓇᓱᐊᕈᑏᑦ ᐃᓱᒪᒋᔭᐅᒋᐊᖃᑦᑕᔾᔮᖏᑦᑐᑦ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ ᑲᑎᒪᔨᕋᓛᕐᓄᑦ. 
ᐱᓇᓱᐊᕈᑦ ᑎᑎᕋᕐᕕᔅᓴᖅ, ᓇᓕᖅᑲᖓ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᓯᒪᔭᖏᓐᓄᑦ ᑎᑎᕐᓯᕕᒃ ᐊᒻᒪᓗ ᑐᑭᓯᒋᐊᕐᕕᔅᓴᐃᑦ 
ᒥᔅᓵᓄᑦ ᑎᑎᕐᕕᔅᓴᐃᑦ ᑐᔫᑕᐅᖃᑦᑕᕈᓐᓇᖅᑐᑦ ᐃᓛᒃᑯᑦ ᑭᓯᐊᓂ ᐱᓯᒪᔭᐅᒋᐊᖃᕋᔭᖅᑐᖅ ᒪᑐᕕᔅᓴᖓᑕ ᑐᖔᓂ.  
 
ᐱᓇᓱᐊᖅᑐᖅ ᑲᒪᒋᔭᖃᕆᐊᓕᒃ ᐅᖃᕐᕕᖃᕐᓂᕐᒥᒃ ᑎᒥᖃᑎᒌᖏᓐᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ 
ᖃᐅᔨᒪᑦᑎᐊᓂᐊᕐᖓᑦ ᐱᓇᓱᐊᕈᑎᖓ ᐱᔭᕇᕐᓯᒪᑦᑎᐊᕋᓗᐊᕐᒪᖔᖅ ᕖᕝᕗᐊᓕ 5 ᒪᑐᕕᔅᓴᖓᑕ ᑐᖔᓂ. 
 
ᐃᓘᓐᓇᑎᒃ ᐱᓇᓱᐊᕈᑏᑦ ᑐᑭᓯᒋᐊᕐᕕᓴᐃᓪᓗ ᐱᓯᒪᔭᐅᔭᕆᐊᓖᑦ ᑕᕝᕙᓂ ᕖᕝᕗᐊᓕ 5ᒥ ᑐᖔᓂᓘᓐᓂᑦ (12:00ᒥ ᐅᓐᓄᐊᒃᑯᑦ 
ᖁᓛᓂ ᑲᓇᓐᓇᐅᑉ ᓯᕿᙳᔭᖓ ᒪᓕᓪᓗᒍ) ᐅᕗᖓ ᑐᕌᖅᑎᑕᐅᖃᑦᑕᕐᓗᑎᒃ:   
 
ᓵᓇᓐ Hᐃᐊᓴᓐ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᑭᒧᐊᑦᑎᑦᑎᔨ 
shessian@ntanu.ca 
P.O. Box 2458  Iqaluit, NU X0A 0H0  
ᐅᖄᓚᐅᑖ (867) 979-0750 ᓱᒃᑲᔪᒃᑰᕈᑖ (867) 979-0780 
 
ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕈᒪᓂᕐᒧᑦ ᐱᓇᓱᐊᕈᑏᑦ ᑲᒪᒋᔭᐅᖃᑦᑕᕐᓂᖏᑦ: 

1) ᑲᒪᒋᑦᑕᐅᑎᒋᒋᐊᖃᑦᑕᕐᓗᒋᑦ ᐱᓇᓱᐊᕈᑎᒋᓂᐊᖅᑕᑎᑦ ᓯᕗᓂᐊᓗᐊᒍᑦ (ᑕᖅᑭᕐᒥᒃ ᐊᑕᐅᓯᕐᒥᒃ (1) ᓯᕗᓂᐊᒍᑦ), ᓄᐊᓪᓗᒋᑦ 
ᑕᒪᕐᒥᒃ ᑐᑭᓯᐅᒪᔾᔪᑎᔅᓴᐃᑦ ᐱᓯᒪᔭᕆᐊᓖᑦ ᐊᑕᐅᑦᑎᒦᓐᓂᐊᕐᖓᑕ ᐱᓇᓱᐊᕈᑎᒋᓂᐊᖅᑕᑎᑦ 
ᐊᔪᙱᔾᔪᑎᒋᓂᕐᓴᕆᓂᐊᖅᑕᑎᑦ.    

2) ᑐᑭᓯᒋᐊᕐᕕᒋᖃᑦᑕᐅᑎᒋᒐᔭᖅᑲᑎᑦ ᑐᑭᓯᒋᐊᕐᕕᔅᓴᐅᖁᒐᔭᖅᑕᑎᑦ ᓯᕗᓂᐊᒍᑦ  
a. ᒪᕐᕉᓐᓂᒃ ᑎᑎᕋᕐᓯᒪᔫᓐᓂᒃ ᑐᑭᓯᒋᐊᕈᑎᔅᓵᓐᓂᒃ ᐱᓯᒪᔭᕆᐊᖃᕋᔭᖅᑐᑎᑦ, ᐃᓕᓐᓂᐊᑎᑦᑎᕕᐅᓂᐊᖅᑐᒥ 

ᓄᓇᓕᓐᓂᑦ, ᐱᕕᖃᖅᑎᑎᐊᕐᓗᒋᒃ ᑲᒪᓯᒪᑦᑎᐊᓂᐊᕐᖓᑎᒃ.  
b. ᓇᓗᓇᐃᕐᓗᒍ ᐊᖏᔪᖅᑳᑦ ᐅᖄᓚᐅᑎᒃᑯᑦ ᐊᐱᕐᓱᖅᑕᐅᒐᔭᖅᑐᖅ ᐃᕝᕕᑦ ᒥᔅᓵᓄᑦ; ᑲᑎᖃᑎᒋᒐᔭᖅᑲᑦ 

ᐅᖃᐅᓯᕆᓂᐊᕋᔅᓯᐅᒃ ᐱᓇᓱᐊᕈᑏᑦ.    
c. ᖃᐅᔨᒃᑲᕐᓯᒪᓂᐊᖅᑳᒃᑭᒃ ᑐᑭᓯᒋᐊᕐᕕᔅᓵᒃ ᐃᕝᕕᑦ ᒥᔅᓵᓄᑦ ᒪᑐᕕᔅᓴᖓᑕ ᐅᓪᓗᖓᓂᒃ  

3) ᐃᓚᓯᒐᔭᖅᑯᑎᑦ ᓄᑖᓂᑦ ᒫᓐᓇᓕᓴᕐᓂᑦ ᒫᓐᓇ ᐃᓕᓴᐃᔨᐅᓪᓗᑎᑦ ᐃᓕᓐᓂᐊᑲᓐᓂᕈᑎᒋᓯᒪᔭᕐᓄᑦ ᑎᑎᕋᕐᕕᔅᓴᒧᑦ ᐊᒻᒪᓗ 
ᑐᓂᒐᔭᖅᑲᑦ ᐱᓇᓱᐊᕈᑎᓐᓄᑦ ᐱᖃᓯᐅᑎᓯᒪᓗᒍ.   

4) ᑎᑎᕋᕐᕕᒋᔭᕆᐊᓕᓕᒫᑦ ᑎᑎᕋᕐᕕᒋᓗᒋᑦ ᐱᓇᓱᐊᕈᒻᒥ. ᑭᐅᔾᔪᑎᑎᑦ ᓇᓗᓇᐃᕐᓯᒪᑦᑎᐊᖃᑦᑕᕐᓗᒋᑦ. 
5) ᐅᖄᓚᕕᒋᒐᔭᖅᑲᑦ ᑎᒥᖃᑎᒌᖏᓐᓂ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨ ᐊᒻᒪᓗ/ᐅᕝᕙᓘᓐᓃᑦ 

ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᖃᐅᔨᒪᑦᑎᐊᕐᓂᐊᕋᕕᑦ ᐱᓇᓱᐊᕈᑏᑦ ᐱᔭᐅᓐᓂᕋᓗᐊᕐᒪᖔᑕ ᐊᒻᒪᓗ 
ᐱᔭᕇᕐᓯᒪᑦᑎᐊᕋᓗᐊᕐᒪᖔᑕ ᑐᖔᓂ ᕖᕝᕗᐊᓕ 5.  

 
ᐊᐱᖅᑯᑎᔅᓴᖃᕈᕕᑦ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕈᑎᒡᓴᐃᑦ ᑲᒪᒋᔭᐅᖃᑦᑕᕐᓂᖏᑕ ᒥᔅᓵᓄᑦ ᐊᑏ ᑐᑭᓯᒋᐊᕐᕕᒋᒐᔭᖅᑦ:  
 
ᓵᓇᓐ Hᐃᐊᓴᓐ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᑭᒧᐊᑦᑎᑦᑎᔨ 
shessian@ntanu.ca 
ᐅᖄᓚᐅᑖ (867) 979-0750  
ᓱᒃᑲᔪᒃᑰᕈᑖ (867) 979-0780  

ᐊᑐᐊᒐᖅ EDL 2: ᐊᑯᓂᐅᙱᑦᑐᖅ ᐃᓕᓐᓂᐊᑲᐃᓐᓇᓂᐊᕐᓂᕐᒧᑦ ᑲᑎᒪᔨᕋᓛᑦ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕐᓂᖅ  
  
EDL 2.1 ᒪᓕᒐᐃᑦ ᐊᑐᐊᒐᐃᓪᓗ: 
 
ᑖᓐᓇ ᐱᓕᕆᐊᖅ ᐊᑑᑎᖃᕈᒫᕐᓂᐊᖅᑐᖅ ᐃᑲᔫᑎᖃᖃᑦᑕᓂᐊᕐᖓᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᓄᑦ ᐱᔭᕇᕐᓯᖃᑦᑕᓂᕐᒧᑦ 
ᖁᕝᕙᓯᓐᓂᕐᓴᒥᒃ ᐃᓕᓐᓂᐊᕐᓂᕐᒧᑦ ᐃᓕᓐᓂᐊᕈᑎᖏᓐᓂᒃ ᓄᓇᕗᒥ; ᐃᓘᓐᓇᖏᓐᓂ ᑲᒪᒋᔭᐅᕙᑦᑐᓂᑦ ᑲᑎᒪᔨᕋᓛᑦ 
ᐱᔪᓐᓇᐅᑎᖃᖃᑦᑕᕐᖓᑕ ᑐᑭᓯᓂᕐᒥᒃ ᐊᒥᓲᓂᖏᑦ ᖃᑦᑎᓚᑦᑖᖑᖃᑦᑕᓂᐊᕐᖓᑕ ᐃᑲᔫᑕᐅᓂᐊᖅᑐᑦ. ᑖᒃᑯᐊ ᒪᓕᒐᐃᑦ 
ᐊᓯᔾᔨᖅᑕᐅᔪᓐᓇᖅᑐᑦ ᖃᐅᔨᒃᑲᐃᓯᒪᙱᓪᓗᑎᒃ.  
 
EDL 2.1.2 ᐱᓇᓱᐊᖃᑕᐅᔪᓐᓇᓂᕐᒧᑦ ᒪᓕᒐᐃᑦ: 
 
ᐃᓱᒪᒋᔭᐅᒋᐊᕈᒪᓂᐊᕈᕕᑦ ᑲᑎᒪᔨᕋᓛᕐᓄᑦ ᐊᑯᓂᐅᙱᑦᑐᖅ ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ, ᐱᓇᓱᐊᕐᓯᒪᔪᑦ 
ᐃᒪᐃᑦᑑᔭᕆᐊᓖᑦ ᐱᓇᓱᐊᖅᑎᓪᓗᒋᑦ: 

ᐃ) ᑎᒥᖃᑎᒌᖏᓐᓄᑦ ᐃᓚᒋᔭᐅᓗᑎᒃ ᐋᖅᑭᓯᒪᓂᖃᑦᑎᐊᕐᓗᑎᒃ 
ᐱ) ᐱᔭᕇᕐᓯᓯᒪᑦᑎᐊᕐᓗᑎᒃ ᖃᐅᔨᓴᖅᑕᐅᕕᖏᓐᓂ ᐃᖅᑲᓇᐃᔭᓕᕋᑖᖅᑎᓪᓗᒋᑦ ᓄᓇᕗᒥ. 
ᑎ) ᐃᖅᑲᓇᐃᔮᕇᓐᓇᕈᒫᕐᓂᐊᕐᓗᒍ ᐃᓕᓴᐃᔨᐅᓂᕐᒧᑦ ᑳᓐᑐᓛᖃᕐᓗᑎᒃ ᐱᓇᓱᐊᖅᑎᓪᓗᒋᑦ 
ᑭ) ᑎᓴᒪᓂᑦ (4) ᐅᕝᕙᓘᓐᓃᑦ ᑐᖔᓂ ᐃᓕᓐᓂᐊᕆᐊᖃᕐᓗᓂ ᐱᔭᕇᕐᓯᓂᐊᕐᓗᓂ ᖁᕝᕙᓯᓐᓂᕐᓴᒥᒃ ᐃᓕᓐᓂᐊᕐᓂᓕᕆᓂᕐᒧᑦ 

ᐃᓕᓐᓂᐊᖅᑕᖓᓂ.  
ᒋ) ᐃᑲᔪᕈᓐᓇᕐᖓᑕ ᑭᓯᐊᓂ ᐃᓕᓐᓂᐊᕈᑕᐅᓂᐊᖅᑐᓂᑦ ᐱᔭᕇᕈᑕᐅᓂᐊᖅᑐᓂᑦ ᖁᕝᕙᓯᓐᓂᕐᓴᒥᒃ ᐃᓕᓐᓂᐊᖅᑕᖓᓂ.  
ᒥ) ᐊᖏᖅᑕᐅᓯᒪᓗᑎᒃ ᓄᖅᑲᖓᐃᓐᓇᕈᑎᔅᓴᖏᑦ ᐊᕕᑦᑐᕐᓯᒪᕕᒻᒥ ᐃᓕᓴᕕᓕᕆᔨᓂᑦ, ᒪᓕᓪᓗᒋᑦ ᐊᐅᓚᓂᕐᒧᑦ 

ᐊᑐᖅᑕᐅᔭᕆᐊᓖᑦ.  . 
ᓂ) ᑐᓂᓯᓗᑎᒃ ᑎᑎᕋᕐᓯᒪᔪᓂᑦ ᖃᐅᔨᒍᑕᐅᓂᐊᖅᑐᓂᑦ ᐃᓕᓐᓂᐊᓂᐊᖅᑕᖓ ᐃᓕᓐᓂᐊᕈᑎᑖᕈᑎᒋᒋᐊᓕᖓᓄᑦ 

ᑎᑭᐅᑎᒍᑎᒋᓂᐊᕐᖓᒍ.   
 
ᑲᑎᒪᔨᕋᓛᑦ ᖁᔭᓈᕐᓯᒍᓐᓇᖅᑐᑦ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐃᓘᓐᓇᖏᓐᓂᒃ ᖁᓛᓃᑦᑐᓂᑦ ᒪᓕᒐᕐᓂᑦ ᑲᒪᒋᔭᖏᑦ ᐊᑐᓂᑦ ᒪᓕᓪᓗᒋᑦ  
 
EDL 2.3 ᐱᔪᓐᓇᐅᑏᑦ:   
 

ᐃ) ᐅᑎᐅᑎᒌᒃ ᖃᖓᑦᑕᐅᑏᒃ ᓄᓇᖓᓂ ᓄᓇᕗᒥ ᓯᓚᑦᑐᓴᕐᕕᓕᒻᒧᑦ, ᑎᒥᖃᑎᒌᖏᓐᓄᑦ ᐃᓚᒋᔭᐅᔪᓄᑦ ᑭᓯᐊᓂ ᑐᕌᖓᔪᖅ.  
ᐱ) ᑮᓇᐅᔾᔭᔅᓵᑦ 
ᑎ) ᐃᓕᓐᓂᐊᕈᑏᑦ 
ᑭ) ᑐᔪᕐᒥᔾᔪᑏᑦ (ᑲᑎᒪᔨᕋᓛᑦ ᓇᒻᒪᒋᔭᐅᖓᓂ ᐊᑭᖓᓂ), ᓄᓇᒋᙱᑕᖓᓂ ᐃᓕᓐᓂᐊᓂᐊᖅᑎᓪᓗᒍ ᐊᒥᓲᓂᕐᐹᕆᔪᓐᓇᖅᑕᖏᑦ 

28 ᐅᓪᓗᐃᑦ, ᑎᒥᖃᑎᒌᖏᓐᓄᑦ ᐃᓚᒋᔭᐅᔪᓄᑦ ᑭᓯᐊᓂ ᑐᕌᖓᔪᖅ.  
ᒋ) 48 ᐃᑲᕐᕋᐃᑦ ᒪᓕᒐᑦ ᒪᓕᑦᑕᐅᔭᕆᐊᓖᑦ ᐊᑐᖅᑐᖅ ᑐᔪᕐᒥᔾᔪᑎᓄᑦ ᐊᒻᒪᓗ ᐃᖏᕐᕋᔾᔪᑎᓄᑦ  
ᒥ) ᓂᕆᔾᔪᑎᔅᓴᓄᑦ ᐊᑭᓕᐅᑏᑦ (ᓂᕆᔾᔪᑎᔅᓴᓄᑦ ᐊᑭᓕᕐᓱᕆᐊᓕᖏᓐᓄᓪᓗ) ᐊᑭᓕᕐᓱᐃᔾᔪᑕᐅᒋᐊᓕᓐᓄᑦ ᐊᑐᙱᑦᑐᑦ!  

EDL 2.4 ᐱᓇᓱᐊᕈᑎᓂᑦ ᑲᒪᒋᔭᐅᕙᑦᑐᑦ: 
 
ᖃᐅᔨᒋᐊᕐᕕᒋᓂᐊᖅᑲᑦ http://ntanu.ca/professional-development/ ᖃᕋᓴᐅᔭᒃᑯᑦ ᐱᔭᔅᓴᐅᒻᒪᑕ ᐱᓇᓱᐊᕈᑏᑦ 
ᑕᕝᕙᙵᑦ.  
 
ᐱᓇᓱᐊᖅᑐᖅ ᐃᓱᒪᒋᔭᖃᕆᐊᓕᒃ / ᐱᖃᓯᐅᔾᔨᓯᒪᔭᕆᐊᓕᒃ ᐱᓇᓱᐊᕈᑎᖏᓐᓂ ᑲᒪᒋᔭᖃᖅᑎᓪᓗᒍ:  
 

Ø ᐱᔭᕇᕐᓯᒪᑦᑎᐊᕐᓗᓂ ᐊᒻᒪᓗ ᐊᑎᓕᐅᕐᓯᒪᓗᓂ ᐱᓇᓱᐊᕈᑦ ᑐᓂᔭᐅᔭᕆᐊᓕᒃ (ᐊᔪᕐᓇᑎᓐᓇᒍ), 60 ᐅᓪᓗᐃᑦ ᑐᖔᓂ 
ᐃᓕᓐᓂᐊᕈᑕᐅᓂᐊᖅᑐᖅ ᐱᒋᐊᕐᕕᔅᓴᖓᑕ ᐅᓪᓗᖓᓂ.  

Ø ᐊᑕᐅᓯᖅ ᑎᑎᕋᕐᓯᒪᔪᖅ ᑐᑭᓯᒋᐊᕈᑦ ᑐᑭᓯᒋᐊᕐᕕᐅᔪᓐᓇᖅᑐᒥᑦ. 
Ø ᓇᓕᖅᑲᖏᑦ ᐃᓕᓐᓂᐊᕈᑎᒥᓂᖏᑕ ᓯᓚᑦᑐᓴᕐᕕᒻᒥ ᐊᒻᒪᓗ ᑎᑎᖅᑲᖅ ᐊᖏᖅᑕᐅᓯᒪᓂᖓᓂᒃ ᐃᓕᓐᓂᐊᓂᐊᖅᑕᖓᓄᑦ 

/ᐃᓕᓐᓂᐊᓂᐊᖅᑕᖏᓐᓄᑦ ᐃᓕᓐᓂᐊᕐᕕᒋᔪᒫᖅᑕᖏᓐᓂ ᓇᓗᓇᐃᕐᓯᒪᑦᑎᐊᕐᓗᑎᒃ ᐋᖅᑭᓯᒪᓂᖏᑦ ᐊᒻᒪᓗ ᓇᒥᐅᒐᔭᕐᒪᖔᖅ 
ᐃᓕᓐᓂᐊᓂᐊᖅᑕᖓ.  

Ø ᖃᐅᔨᒪᔭᐅᔭᕆᐊᓕᒃ: ᐊᖏᖅᑕᐅᓯᒪᓂᖓᓂᒃ ᓄᖅᑲᖓᑲᐃᓐᓇᓂᐊᕐᓂᖓᓂᒃ ᑎᑎᖅᑲᖅ ᐊᕕᑦᑐᕐᓯᒪᕕᒻᒥ 
ᐃᓕᓴᕕᓕᕆᔨᒃᑯᓐᓂ ᐱᓯᒪᔭᕆᐊᖃᕋᔭᖅᑐᑦ ᓯᕗᓂᐊᒍᑦ ᐃᓕᓐᓂᐊᕐᕕᔅᓴᖓᑕ ᐱᒋᐊᕐᕕᔅᓴᖓᓂ!  

 
ᐊᐱᖅᑯᑏᑦ, ᐃᓱᒫᓘᑏᑦ ᐊᒻᒪᓗ ᑐᔅᓯᕋᐅᑏᑦ ᐃᑲᔪᖅᑕᐅᒍᒪᓂᕐᒧᑦ ᐱᓇᓱᐊᕈᑎᖓ ᐱᔾᔪᑎᒋᓪᓗᖑ ᑐᕌᖅᑎᑕᐅᖃᑦᑕᕈᓐᓇᖅᑐᑦ ᐅᕗᖓ:  
 
ᓵᓇᓐ Hᐃᐊᓴᓐ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ 
ᐅᖄᓚᐅᑖ - 867-979-0750 ᐅᐃᒍᖓ 222  
ᓱᒃᑲᔪᒃᑰᕈᑖ - 867-979-0780   
ᐃᕐᖐᓈᖅᑕᐅᑖ: shessian@ntanu.ca 

EDL 2.5 ᐊᖏᕋᔅᓴᐃᑦ ᑲᒪᒋᔭᐅᖃᑦᑕᕐᓂᖏᑦ: 
 
ᐃᓕᓐᓂᐊᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ ᑲᑎᒪᔨᕋᓛᑦ ᑐᑭᑖᕈᑎᖃᖃᑦᑕᓂᐊᖅᑐᑦ ᐱᓇᓱᐊᕈᑏᑦ ᒥᔅᓵᓄᑦ ᒪᓕᓪᓗᑎᒃ 
ᑎᓕᓯᔾᔪᑎᒋᓯᒪᔭᖏᓐᓂᒃ ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ. ᐱᓇᓱᐊᕈᑏᑦ ᑲᒪᒋᔭᐅᖃᑦᑕᓂᐊᖅᑐᑦ 
“ᓯᕗᓪᓖᑦ ᐱᕙᑦᑕᖏᑦ−ᑲᒪᒋᔭᐅᖅᑳᖃᑦᑕᕐᓗᑎᒃ” ᐊᒻᒪᓗ ᑭᓪᓕᖃᖅᑐᑎᒃ ᖃᑦᑎᓂᑦ ᐱᓇᓱᐊᕈᑎᓂᑦ ᐱᖃᑦᑕᕆᐊᖃᕐᒪᖔᑕ 
ᐊᖏᖅᑕᐅᖃᑦᑕᓂᐊᖅᑐᓂᑦ ᐊᕐᕌᒍᑕᒪᑦ ᒪᓕᑦᑐᑎᒃ ᑮᓇᐅᔭᓂᑦ ᐊᑐᖅᑐᔅᓴᓂᑦ ᓈᒻᒪᑐᐃᓐᓇᐸᑦᑐᓂᑦ. 
 
ᐱᓇᓱᐊᕈᑏᑦ ᕿᒥᕐᕈᔭᐅᖃᑦᑕᓂᐊᖅᑐᑦ “ᓯᕗᓪᓖᑦ−ᐱᕙᑦᑕᖏᑦ−ᑲᒪᒋᔭᐅᖅᑳᖃᑦᑕᕐᓗᑎᒃ”; ᑕᐃᒫᓪᓗ ᐊᒥᓱᐊᖅᑎᕐᓗᑎᒃ ᓂᕈᐊᕐᓂᕐᒧᑦ 
ᑲᑎᒪᖃᑦᑕᕆᐊᖃᙳᓱᑦᑐᑎᒃ.   
 
2.5.1  ᐃᓘᓐᓇᑎᒃ ᐱᓇᓱᐊᕈᑏᑦ ᕿᒥᕐᕈᔭᐅᓲᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ ᐊᒻᒪᓗ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓕᕆᔨᒧᑦ ᖃᐅᔨᓴᑦᑎᐊᓲᖑᓪᓗᑎᒃ ᐱᔭᕇᕐᓯᒪᑦᑎᐊᕋᓗᐊᕐᒪᖔᑕ ᐊᒻᒪᓗ ᐱᓇᓱᐊᕐᓯᒪᔪᑦ 
ᐱᓇᓱᐊᖃᑕᐅᔪᓐᓇᕋᓗᐊᕐᒪᖔᑕ ᒪᓕᒐᖏᑦ ᒪᓕᑦᑐᒋᑦ:    

i. ᐱᓇᓱᐊᖃᑕᐅᔪᓐᓇᖏᑦᑐᑦ ᐱᓇᓱᐊᕈᑎᒥᓂᖏᑦ ᐲᖅᑕᐅᖃᑦᑕᓂᐊᖅᑐᑦ ᐊᒻᒪᓗ ᐱᓇᓱᐊᖅᑐᒥᓂᖅ 
ᖃᐅᔨᒃᑲᖅᑕᐅᓗᓂ.     

ii. ᐱᓇᓱᐊᕈᓐᓇᖅᑐᓂᑦ ᑭᓯᐊᓂ ᐱᔭᕇᕐᓯᓯᒪᙱᑉᐸᑕ ᐱᓇᓱᐊᕈᑎᖏᓐᓂᒃ ᖃᐅᔨᒃᑲᖅᑕᐅᒐᔭᖅᑐᑦ ᑭᓱᓂᑦ 
ᐱᔭᕇᕐᓯᓯᒪᙱᒻᒪᖔᑕ ᐊᒻᒪᓗ ᒪᑐᕕᔅᓴᖓᓂᒃ ᒪᓕᒋᐊᖃᕐᓂᐊᖅᑕᖓᓂᒃ.  

 
2.5.2  ᐃᓘᓐᓇᑎᒃ ᐱᓇᓱᐊᕈᑏᑦ ᐱᔭᐅᔪᓐᓇᖅᑐᑦ ᓇᓕᖅᑲᓕᐅᖅᑕᐅᖃᑦᑕᓂᐊᖅᑐᑦ ᐊᒻᒪᓗ ᐅᐸᓗᖓᐃᔭᖅᑕᐅᖃᑦᑕᕐᓗᑎᒃ 
ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ ᑲᑎᒪᔨᕋᓛᕐᓄᑦ ᑲᑎᒪᔨᐅᖃᑕᐅᔪᓄᑦ. 
 
2.5.3  ᓂᕈᐊᕐᓂᕐᒧᑦ ᑲᑎᒪᕕᒋᓛᖅᑕᖓᑕ(ᖏᑕ) ᓯᕗᓂᖓᓂ:  

ᐃ) ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᐋᖅᑮᓲᑦ ᖃᓄᑎᒋ 
ᓄᖅᑲᖓᑲᐃᓐᓇᕈᑕᐅᖃᑦᑕᓂᐊᖅᑐᓂᑦ ᐊᒻᒪᓗ ᐋᖅᑮᓲᑦ ᐊᐅᓚᔾᔪᓯᐅᖃᑦᑕᓂᐊᖅᑐᓂᑦ ᐋᖅᑭᔅᓱᐃᓂᕐᒧᑦ 
ᑭᖑᕝᕕᐅᑎᔪᔅᓴᓂᑦ ᓄᖅᑲᖓᑲᐃᓐᓇᕈᑕᐅᒍᒪᓯᒪᔪᒥᒃ ᐋᒡᒑᖅᑕᐅᔪᖃᕐᓂᖅᑲᑦ.  

ᐱ) ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᐊᒻᒪᓗ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ ᑲᑎᒪᔨᕋᓛᑦ 
ᐅᖃᖃᑎᒌᒃᑲᔭᖅᑐᑦ ᑐᑭᓯᓇᕐᓯᑎᑦᑎᓗᑎᓪᓗ ᒪᓕᒐᖏᓐᓂᒃ/ᒪᓕᑦᑕᐅᔪᔅᓴᓂᑦ ᓂᕈᐊᕐᓂᕐᒧᑦ ᑕᐃᒫᒃ 
ᓇᓗᓇᐃᖅᑕᐅᓯᒪᒻᒪᑕ ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ 
 

2.5.4  ᓂᕈᐊᕐᓂᕐᒧᑦ ᑲᑎᒪᓂᕐᒥ(ᓂᕐᓂᑦ) ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ ᑲᑎᒪᔨᕋᓛᑦ ᕿᒥᕐᕈᖃᑦᑕᓂᐊᖅᑐᑦ 
ᐊᐅᓚᔾᔪᓯᐅᔭᕆᐊᓕᓐᓂᑦ, ᒪᓕᒐᕐᓂᑦ ᐊᑐᐊᒐᕐᓂᓪᓗ ᓂᕈᐊᕐᓂᕐᒧᑦ ᐊᑐᖃᑦᑕᓂᐊᖅᑕᖏᓐᓂᒃ ᑐᓂᓯᔭᐅᖃᑦᑕᓚᐅᖅᑎᓐᓇᒋᑦ ᓱᓕ 
ᐱᓇᓱᐊᕈᑎᓂᑦ.    
 
2.5.5  ᓂᕈᐊᕐᓂᕐᒧᑦ ᑲᑎᒪᓂᕐᒥ(ᓂᕐᓂᑦ), ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᓂᕐᒧᑦ ᑲᑎᒪᔨᕋᓛᑦ ᐅᖃᐅᓯᖃᓕᕋᔭᕐᒥᔪᑦ ᐊᑐᓂᑦ 
ᖃᐅᔨᓴᐅᑎᖏᓐᓂᒃ ᐱᓇᓱᐊᕐᓯᒪᔪᒥᑦ ᐊᑐᓂᑦ ᑲᒪᒋᔭᖏᑦ ᒪᓕᓪᓗᒋᑦ. ᑐᑭᑖᕈᑎᖃᓕᕋᔭᖅᑐᑦ ᐊᖏᕐᓂᐊᕐᒪᖔᕐᒥᒃ 
ᓄᖅᑲᖓᑲᐃᓐᓇᕈᑕᐅᓂᐊᖅᑐᒥᒃ ᐋᒡᒐᓘᓐᓃᑦ.  
 
2.5.6  ᐃᓕᓴᐃᔩᑦ ᐃᓕᓐᓂᑲᓐᓂᕈᑎᔅᓴᖏᓐᓄᑦ ᑲᒪᔨ ᑐᓴᖅᑎᑦᑎᖃᑦᑕᓂᐊᖅᑐᖅ ᑐᑭᑖᕈᑎᒥᓂᖏᓐᓂᒃ ᑲᑎᒪᔨᕋᓛᑦ ᓄᓇᕗᒥ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓄᑦ ᐊᒻᒪᓗ ᑐᓴᖅᑎᑦᑎᒍᑎᖃᖃᑦᑕᕐᓗᑎᒃ ᑭᖑᓪᓕᕐᐹᒥ ᑐᑭᑖᕈᑕᐅᔪᑦ ᒥᔅᓵᓄᑦ 
ᑲᑎᒪᔨᕋᓛᕐᓂᑦ ᐃᓘᓐᓇᖏᓐᓄᑦ ᐱᓇᓱᐊᕐᓯᒪᔪᓄᑦ.   
 
ᑐᑭᑖᕈᑕᐅᔪᑦ ᐱᔾᔪᑎᒋᓪᓗᒋᑦ ᐊᖏᖅᑕᐅᔪᑦ ᐊᑯᓂᐅᙱᑦᑐᖅ−ᐃᓕᓐᓂᐊᑲᐃᓐᓇᓂᕐᒧᑦ ᓄᖅᑲᖓᑲᐃᓐᓇᕈᑎᔅᓴᓄᑦ 
ᑲᒪᒋᔭᐅᖃᑦᑕᓂᐊᖅᑐᑦ ᐃᓕᓐᓂᐊᕐᓂᕐᒧᑦ−ᓄᖅᑲᖓᑲᐃᓐᓇᓂᕐᒧᑦ ᑲᑎᒪᔨᕋᓛᕐᓄᑦ ᒪᓕᒐᖏᓐᓂᒃ ᒪᓕᑦᑎᐊᕐᓗᑎᒃ ᐊᑐᓂᑦ 
ᐊᑑᑎᖃᕐᓂᖏᑦ ᐱᓇᓱᐊᕈᑕᐅᓯᒪᔪᑦ ᒪᓕᓪᓗᒋᑦ ᐊᒻᒪᓗ ᓂᕈᐊᕐᓂᕐᒧᑦ ᒪᓕᒐᐃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒥ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓂᑦ.   

EDL 2.6 ᐊᑯᓂᐅᙱᑦᑐᖅ ᐃᓕᓐᓂᐊᕐᓂᕐᒧᑦ ᓄᖅᑲᖓᑲᐃᓐᓇᕐᓂᖅ − ᑐᑭᑖᕈᑎᖃᖃᑦᑕᓂᕐᒥ ᐊᑐᖅᑕᐅᖃᑦᑕᓂᐊᖅᑐᑦ: 
 

 2.6.1 ᑕᒪᕐᒥᒃ ᐱᓇᓱᐊᕈᑕᐅᓯᒪᔪᑦ ᑐᑭᑖᕈᑕᐅᖃᑦᑕᓂᐊᖅᑐᑦ ᒪᓕᓪᓗᒋᒃ ᒪᓕᒐᐃᑦ ᓇᓗᓇᐃᖅᑕᐅᓯᒪᔪᑦ ᐃᓕᓐᓂᐊᕐᓂᕐᒧᑦ 
ᓄᖅᑲᖓᑲᐃᓐᓇᓂᕐᒧᑦ ᓄᖅᑲᖓᐅᑎᔅᓴᓂᑦ 2.7. 
 

 2.6.2 ᐊᑭᖏᑦ ᓈᓴᖅᑕᐅᖃᑦᑕᓂᐊᖅᑐᑦ ᐊᒻᒪᓗ ᐊᒥᐊᒃᑯᐃᑦ ᑮᓇᐅᔭᑦ, ᐱᑕᖃᖅᑲᓂᓛᒃ, ᖃᐅᔨᓴᖅᑕᐅᖃᑦᑕᓂᐊᖅᑐᑦ.   
 
 2.6.3 ᓈᒻᒪᑦᑐᓂᑦ ᑮᓇᐅᔭᖅᑕᖃᖅᑲᑦ, ᑲᑎᒪᔨᕋᓛᑦ ᑐᑭᑖᕈᑎᖃᕋᔭᖅᑐᑦ ᖃᑦᑎᓂᑦ ᐊᒥᐊᒃᑯᑕᖃᕐᓂᐊᕐᒪᖔᑕ 

ᓄᖅᑲᖓᔾᔪᑎᔅᓴᓂᑦ ᐃᓕᓐᓂᐊᕐᓇᐅᑎᓪᓗᒍ ᐊᕐᕌᒍᒥ. 
 
 2.6.4 ᓈᒻᒪᑦᑐᓂᑦ ᑮᓇᐅᔭᓂᑦ ᐊᒥᐊᒃᑯᑕᖅᑲᑦ, ᑲᑎᒪᔨᕋᓛᑦ ᐊᑐᐃᓐᓇᐅᑎᑦᑎᒐᔭᖅᑐᑦ ᐱᓇᓱᐊᕋᔅᓴᑲᓐᓂᕐᓂᑦ ᐱᓇᓱᐊᕈᑎᓄᑦ 

ᑕᕝᕙᓂ ᐃᑲᔫᑕᐅᕙᑦᑐᒥ. 
 
EDL 2.7 ᑲᒪᒋᔭᐅᔭᕆᐊᓖᑦ: 
 
2.7.1 ᐊᖏᖅᑕᐅᒍᕕᑦ ᐊᑯᓂᐅᙱᑦᑐᖅ−ᓄᖅᑲᖓᑲᐃᓐᓇᕐᓗᑎᑦ ᐃᓕᓐᓂᐊᕐᓂᕐᒧᑦ, ᐅᑎᕆᐊᖃᓛᖅᑐᑎᑦ (ᑲᔪᓯᑎᓪᓗᒍ) 
ᐃᖅᑲᓇᐃᔮᕐᓄᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᓗᑎᑦ ᐊᑕᐅᓯᕐᒥᒃ ᐊᕐᕌᒍᒥ ᓈᓗᒍ ᑭᖑᓂᐊᒍᑦ ᒫᓐᓇ ᐃᓕᓐᓂᐊᕐᓇᐅᑉ ᐊᕐᕌᒍᖓᓂ; 
(ᓲᕐᓗ ᐊᕐᕌᒍ ᐊᑯᓂᐅᙱᑦᑐᖅ−ᐃᓕᓐᓂᐊᑲᐃᓐᓇᖅᑐᑎᑦ ᓄᖅᑲᖓᐃᓐᓇᕕᓐᓂ)  
 
2.7.2 ᐊᑎᓕᐅᕆᐊᖃᕋᔭᖅᑐᑎᑦ ᐊᖏᖃᑎᒌᒍᒻᒥᑦ ᐅᑎᕆᐊᖃᕈᑎᒋᓛᖅᑕᕐᓂᒃ ᐃᖅᑲᓇᐃᔭᕐᓂᕐᒧᑦ ᐃᖅᑲᓇᐃᔭᖅᑎᑦᑎᔨᓐᓄᑦ, 
ᑎᒥᖃᑎᒌᖏᓐᓄᑦ ᐃᓚᒋᔭᐅᓗᑎᑦ, ᐋᖅᑭᓯᒪᓂᖏᑦ ᒪᓕᓪᓗᒋᑦ ᖁᓛᓂ.  
 
2.7.3 ᐃᓕᓴᐃᔨ ᑐᓂᓯᔭᕆᐊᖃᕋᔭᖅᑐᖅ ᐊᖏᖅᑕᐅᔪᔅᓴᒥᒃ ᑲᑎᒪᔨᕋᓛᕐᓄᑦ ᓈᒪᔪᒥᒃ ᐱᔭᕇᕐᓯᒪᔪᒥᓪᓗ 
ᖃᓄᐃᓕᖓᓂᕆᓂᐊᖅᑕᖏᓐᓂᒃ ᓇᓪᓕᑐᐃᓐᓇᖏᑕ ᐊᒻᒪᓗ ᐃᓘᓐᓇᖏᓐᓂᒃ ᐃᓕᓐᓂᐊᕋᔭᖅᑕᖏᓐᓂᒃ ᐃᓕᓴᐃᔨᐅᑉ 
ᑐᔅᓯᕋᐅᑎᖓᓂᒃ ᐊᑎᓕᐅᕐᕕᒋᒍᒪᔭᖓᓂᒃ ᐊᑭᖏᑦ ᐃᓕᓴᐃᔨᒧᑦ ᐊᑭᓕᐅᑕᐅᓚᐅᖅᑎᓐᓇᒋᑦ ᓱᓕ ᐃᓕᓐᓂᐊᓂᐊᖅᑕᖓᓄᑦ. ᑮᓇᐅᔭᑦ 
ᐊᑭᓕᐅᑕᐅᔭᕆᐊᖃᙱᑦᑐᑦ ᐊᑭᓕᐅᑎᒋᓯᒪᔭᖏᓐᓄᑦ ᐅᕝᕙᓘᓐᓃᑦ ᐊᑭᓕᐅᑎᒋᒋᐊᓕᖏᓐᓄᑦ ᐃᓕᓴᐃᔨᐅᑉ ᐊᒥᓲᓂᖏᑦ, ᐃᓱᒪᒋᔭᖓᓂ 
ᑲᑎᒪᔨᕋᓛᑦ, ᐊᑭᓕᐅᑎᒋᒋᐊᖃᔾᔮᕋᓱᒋᔭᐅᙱᑉᐸᑕ ᐃᓕᓴᐃᔨᒧᑦ ᐃᓕᓐᓂᐊᓂᐊᖅᑎᓪᓗᖏᑦ ᐃᓕᓐᓂᐊᓂᐊᖅᑕᖓᓂ; 
 
2.7.4 ᐃᓕᓐᓂᐊᖅᑕᖓᓂᒃ ᐱᔭᕇᖅᑎᓪᓗᒍ, ᐃᓕᓴᐃᔨ ᑐᓂᓯᔭᕆᐊᖃᕋᔭᖅᑐᖅ ᓇᓗᓇᐃᖅᑕᐅᓯᒪᔪᒥᒃ ᓇᓕᖅᑲᖓᓂᒃ 
ᐃᓕᓐᓂᐊᕈᑎᒥᓂᖏᑕ ᓇᓗᓇᐃᒃᑯᑕᖏᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐅᓂᒃᑲᓂᑦ ᐃᓕᓐᓂᐊᕐᕕᒥᓂᖓᓂ ᐃᓕᓴᐃᔨᐅᑉ 
ᑕᐃᒪᐃᒋᐊᖃᖅᑎᑕᐅᑉᐸᑦ ᑲᑎᒪᔨᕋᓛᕐᓂᑦ. ᐃᓕᓐᓂᐊᕈᑎᖏᑕ ᒥᔅᓵᓄᑦ ᓇᓗᓇᐃᒃᑯᑕᐃᑦ ᐅᕝᕙᓘᓐᓃᑦ ᐅᓂᒃᑳᑦ ᑎᑎᕋᕐᓯᒪᔭᕆᐊᓖᑦ 
ᓈᓴᐅᑎᖏᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᑲᔪᓯᑎᑕᒥᓂᖏᓐᓂᒃ ᐃᓕᓴᐃᔨᐅᑉ ᐃᓕᓐᓂᐊᖅᑕᒥᓂᖏᓐᓂ; ᐊᒻᒪᓗ,   
 
2.7.5 ᐃᓕᓴᐃᔨ ᑲᔪᓯᑎᑦᑎᕙᓪᓕᐊᒋᐊᖃᕋᔭᖅᑐᖅ ᐃᓕᓐᓂᐊᖅᑕᖓᓂᒃ(ᖏᓐᓂᒃ), ᐃᓱᒪᒋᔭᖓᓂ ᑲᑎᒪᔨᕋᓛᑦ ᓈᒻᒪᒋᐊᔅᓴᖏᓐᓂᒃ.   
 
2.7.6 ᑲᔪᓯᑎᑦᑎᖏᑉᐸᑦ ᓇᓕᑐᐃᓐᓇᖏᓐᓂᒃ/ᐃᓘᓐᓇᖏᓐᓂᒃ ᑲᒪᒋᔭᕆᐊᓕᖏᓐᓂᒃ ᑎᑎᕋᖅᑕᐅᓯᒪᔪᓂᑦ ᖁᓛᓂ (ᐆᑦᑑᑎᒋᓗᒍ 
ᐱᔭᕇᕐᓯᔭᕆᐊᖃᕐᓂᕐᒥᒃ ᐃᖅᑲᓇᐃᔮᖓᓂᒃ ᐅᑎᖅᑐᒥᓂᐅᑎᓪᓗᒍ, ᐱᔭᕇᕐᓂᖏᑉᐸᑦ ᐃᓕᓐᓂᐊᖅᑕᖓᓂ) ᐅᑎᖅᑎᑦᑎᔭᕆᐊᖃᕋᔭᖅᑐᖅ 
ᐊᑭᓖᓗᓂ ᑮᓇᐅᔭᓂᑦ ᑐᓂᔭᐅᓯᒪᔪᓂᑦ ᐱᔾᔪᑎᒋᓪᓗᒍ ᐊᑯᓂᐅᙱᑦᑐᖅ−ᐃᓕᓐᓂᐊᑲᐃᓐᓇᓂᕐᒧᑦ ᓄᖅᑲᖓᔾᔪᑎᒥᓂᖏᓐᓂᒃ.  

ᑎᑎᕋᕐᓯᒪᓂᖏᑦ 5: ᑲᒪᒋᔭᖃᓪᓗᐊᑕᕐᐸᑦᑐᓄᑦ ᑲᑎᒪᔨᓄᑦ ᐊᒻᒪᓗ ᑲᒪᒋᔭᐅᒐᔪᙱᑦᑐᓂᒃ 
ᑲᒪᒋᔭᐅᓂᐊᖅᑐᓄᑦ ᑮᓇᐅᔭᑦ  
 
ᐊᑐᐊᒐᖅ STA 5: ᑲᒪᒋᔭᖃᓪᓗᐊᑕᕐᐸᑦᑐᓄᑦ ᑲᑎᒪᔩᑦ 
  
STA 5.1 ᐱᔾᔪᑎᖓ: 
 
ᑲᒪᒋᔭᖃᓪᓗᐊᑕᕐᐸᑦᑐᓄᑦ ᑲᑎᒪᔩᑦ ᐱᕕᖃᖅᑎᑦᑎᕙᒻᒪᑕ ᐃᓚᒋᔭᐅᔪᓂᑦ ᑕᐃᒫᔅᓴᐃᓐᓇᖅ ᐃᓂᖅᑎᕆᒍᑕᐅᓯᒪᔪᓂᑦ 
ᐊᑐᕐᐸᑦᑐᓂᑦ ᐅᕝᕙᓘᓐᓃᑦ ᐃᓚᐅᕕᒋᔪᒪᕙᑦᑕᖏᓐᓂᒃ ᒪᑯᓄᖓ:   
 

ᐃ. ᑐᓴᐅᒪᖃᑦᑕᐅᑎᒍᑎᖃᖅᑎᑦᑎᖃᑦᑕᓂᕐᒥᒃ ᐃᓚᒋᔭᐅᔪᓄᑦ ᑕᐃᒫᒃ ᐱᔾᔪᑕᐅᔪᑦ ᐃᓱᒫᓘᑕᐅᒐᔪᑉᐸᑦᑐᑦ 
ᑲᒪᒋᔭᐅᖃᑦᑕᓂᐊᕐᖓᑕ (ᐆᑦᑑᑎᒋᓗᒍ: ᐅᐸᓗᖓᐃᔭᐃᓂᖅ ᐊᒻᒪᓗ ᑐᓂᓯᐅᖅᑲᐃᖃᑦᑕᕐᓂᖅ ᑐᓴᕋᔅᓴᓂᑦ ᐊᒻᒪᓗ 
ᓴᖅᑭᔮᖅᑎᑦᑎᒍᑎᓂᑦ) 

  
ᐱ. ᐃᑲᔪᖃᑦᑕᓂᐊᕐᖓᑕ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᖏᓐᓄᑦ ᑲᑎᒪᔨᓄᑦ ᑐᓴᐅᒪᖃᑦᑕᐅᑎᖃᑎᖃᖃᑦᑕᕐᓗᑎᒃ 

ᐊᒻᒪᓗ ᐃᓕᓴᐃᔩᑦ ᐊᑐᕐᓯᒪᔭᖏᓐᓂᒃ ᑎᑎᕋᕐᓯᒪᓂᕐᒧᑦ (ᐆᑦᑑᑎᒋᓗᒍ: ᐅᖄᓚᐅᑎᒃᑯᑦ ᑲᑎᒪᑎᑦᑎᓂᖅ, 
ᑲᑎᒪᕕᔾᔪᐊᑎᑦᑎᓂᖅ, ᑲᒪᒋᔭᖃᓪᓗᐊᑕᖅᑐᓄᑦ ᐊᒻᒪᓗ ᑐᑭᓯᐅᒪᔾᔪᑎᔅᓴᓕᕆᓂᕐᒧᑦ ᑲᑎᒪᓃᑦ)  

 
ᑎ. ᓯᕗᓕᕐᓯᖃᑦᑕᓂᐊᕐᖓᑕ ᑲᒪᒋᔭᐅᓗᐊᖅᑐᓂᑦ ᐃᓕᓐᓂᐊᕐᓂᓕᕆᓂᕐᒥ ᑭᒡᒐᖅᑐᐃᓗᑎᒃ ᑲᑐᔾᔨᖃᑎᒌᓂᑦ, 

ᐃᓕᓐᓂᐊᕐᓂᓕᕆᔨᒃᑯᓐᓂ ᐊᒻᒪᓗ ᐊᓯᖏᓐᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᕕᐅᔪᓂᑦ ᐱᔾᔪᑎᒋᓪᓗᒋᑦ 
ᑲᒪᒋᔭᖃᓪᓗᐊᑕᖅᑐᑦ ᑲᑎᒪᔩᑦ ᐃᓚᒋᔭᐅᔪᑦ (ᐆᑦᑑᑎᒋᓗᒍ: ᑭᐅᓂᖅ ᐃᓕᓐᓂᐊᕈᑎᔅᓴᓕᕆᔾᔪᑎᓄᑦ)   

 
ᑭ. ᑲᒪᒋᔭᖃᖃᑦᑕᓂᐊᕐᖓᑕ ᐃᓅᓯᕐᒥ ᐅᕝᕙᓘᓐᓃᑦ ᐃᓅᓯᓕᕆᓂᕐᒥ ᐱᔾᔪᑕᐅᔪᓄᑦ ᐱᔾᔪᑎᖃᓗᐊᖅᑐᓂᑦ 

ᐃᓕᓐᓂᐊᖅᑎᐅᑉ ᐃᓕᓐᓂᐊᕐᓂᖓᓄᑦ  
 
ᒋ. ᐋᖅᑮᓗᑎᒃ ᐱᓕᕆᖃᑎᒋᓂᐊᖅᑕᖏᓐᓂᒃ ᑲᓇᑕᐅᑉ ᐊᕕᑦᑐᕐᓯᒪᕕᖏᓐᓂ, ᑲᓇᑕᒥ, ᐊᕕᑦᑐᕐᓯᒪᓂᐅᔪᓂᑦ 

ᐊᒻᒪᓗ ᐅᕝᕙᓘᓐᓃᑦ ᐅᐊᓐᓇᖓᓂ ᐊᒥᐊᓕᒐᐃᑦ ᑲᑐᔾᔨᖃᑎᒌᖑᕙᑦᑐᓂᑦ ᑕᒪᑐᒧᖓ ᑐᕌᖓᔪᓂᑦ 
ᐱᔾᔪᑎᓕᓐᓂᑦ. ᑕᒪᓐᓇ ᐱᖃᓯᐅᔾᔨᒐᔭᖅᑐᖅ ᐱᖃᑕᐅᖃᑦᑕᓂᕐᒥᒃ ᐃᓕᓐᓂᐊᕐᓂᐅᔪᓂᑦ ᑲᑎᒪᓂᐅᔪᓂᓪᓗ.   

 
STA 5.2 ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᑮᓇᐅᔭᖏᑦ ᑲᒪᒋᔭᖃᓪᓗᐊᑕᖅᑐᓄᑦ 
ᑲᑎᒪᔨᓄᑦ   
 
ᑮᓇᐅᔭᐃᑦ ᐊᒥᓲᓂᖏᑦ ᐋᖅᑭᑦᑕᐅᓯᒪᔪᑦ ᑲᑎᒪᔨᕋᓛᕐᓂᑦ ᐃᒪᐃᓕᖓᔪᑦ:  
 
ᖁᕝᕙᓯᓐᓂᖓ 1 $ 2,000.00  ᖃᐅᔨᓴᕐᓂᕐᒧᑦ ᑮᓇᐅᔭᑦ 
 
 
ᑖᒃᑯᐊ ᑮᓇᐅᔭᑦ ᐊᑐᖅᑕᐅᓲᑦ ᐊᑭᓕᐅᑕᐅᓪᓗᑎᒃ ᐊᑭᖏᓐᓄᑦ ᐊᑭᓕᕐᓱᐃᒍᑎᒥᓂᕐᓄᑦ ᖃᐅᔨᓴᖅᑎᓪᓗᒋᑦ 
ᐋᖅᑭᔅᓱᐃᔭᕆᐊᖃᕐᓂᐊᑎᓪᓗᒋᑦ ᑲᒪᒋᔭᖃᓗᐊᕐᓂᐊᖅᑐᓂᑦ ᑲᑎᒪᔨᓂᑦ (ᐊᐱᖅᑯᑎᔅᓴᓕᐅᕐᓂᕐᒧᑦ, ᐅᖄᓚᐅᑎᒃᑯᑦ 
ᑲᑎᒪᒍᑎᓄᑦ, ᑎᑎᖅᑲᓂᐊᕐᕕᒃᑯᑦ ᐊᐅᓪᓚᑎᑦᑎᖃᑦᑕᓂᕐᒧᑦ ᐊᓯᖏᓐᓄᓪᓗ). ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᑦ 
ᐱᒋᐊᖅᑎᑦᑎᕙᓪᓕᐊᑎᓪᓗᒋᑦ ᑲᒪᒋᔭᖃᓪᓗᐊᑕᕐᓂᐊᖅᑐᓂᑦ ᑲᑎᒪᔨᓂᑦ. ᐃᓚᑰᑉᐸᑕ ᐊᐅᓚᓂᖃᕐᓂᖏᓐᓂ ᐱᖓᓱᓂᑦ 
ᐅᖓᑖᓂᓘᓐᓃᑦ ᐊᕐᕌᒍᓂᑦ ᑲᑎᒪᔩᑦ ᐱᓇᓱᐊᒃᑲᓐᓂᕈᓐᓇᖅᑐᑦ ᑲᑎᒪᔨᕋᓛᕐᓄᑦ ᐱᒋᐊᕈᑎᔅᓴᓂᑦ ᑮᓇᐅᔭᓂᑦ.   
 
ᖁᕝᕙᓯᓐᓂᖓ 2 ᑲᔪᓰᓐᓇᖅᑐᑦ ᑮᓇᐅᔭᑦ 
 
ᑖᒃᑯᐊ ᑮᓇᐅᔭᑦ (ᐊᑐᓂᑦ ᑮᓇᐅᔭᖃᖅᑎᑦᑎᕕᐅᕙᑦᑐᓂᑦ ᐊᕐᕌᒍᓂᑦ) ᐊᑐᖅᑕᐅᖃᑦᑕᕆᐊᓖᑦ ᐋᖅᑭᑦᑕᐅᓯᒪᔪᓄᑦ 
ᑲᒪᒋᔭᖃᓪᓗᐊᑕᕐᓂᐊᖅᑐᓄᑦ ᑲᑎᒪᔨᓄᑦ ᐃᑲᔫᑎᖃᕐᓂᐊᕐᖓᑕ ᐊᑭᓕᐅᑎᒋᓗᒋᑦ ᐊᐅᓚᓂᕐᒧᑦ ᐊᑭᖏᓐᓄᑦ ᐊᒻᒪᓗ 
ᐊᑭᖏᓐᓄᑦ ᐸᕐᓇᐅᑎᖏᓐᓄᑦ. 
ᑲᒪᒋᔭᖃᓪᓗᐊᑕᖅᑐᑦ ᑲᑎᒪᔩᑦ ᐊᑐᕈᓐᓇᖅᑐᑦ ᐊᑐᐊᒐᖅ 21ᒥ−ᐱᓕᕆᐊᖑᒐᔪᙱᑦᑐᓄᑦ ᐱᓕᐊᕐᒧᑦ ᑮᓇᐅᔭᖃᖅᑎᑦᑎᓂᕐᒧᑦ 
ᑲᑎᒪᖃᑎᒌᖃᑦᑕᕈᓐᓇᓂᐊᕐᖓᑕ.   

STA 5.3 ᐊᑭᓕᕐᓱᐃᔾᔪᑎᒥᓃᑦ ᑲᒪᒋᔭᖏᓐᓂᒃ ᑮᓇᐅᔭᓂᑦ: 
 
ᐃᓘᓐᓇᑎᒃ ᑮᓇᐅᔭᐃᑦ ᐊᒥᓲᓂᖏᑦ (ᖁᕝᕙᓯᓐᓂᓕᒻᒥ 1 ᐊᒻᒪᓗ 2) ᐅᓂᒃᑳᓕᐅᕈᑕᐅᖃᑦᑕᕆᐊᓖᑦ. ᓇᓗᓇᐃᖅᑕᐅᓯᒪᔪᖅ 
(ᑎᑎᕋᖅᑎ−ᑮᓇᐅᔭᓕᕆᔨ) ᑐᓂᓯᖃᑦᑕᕆᐊᓕᒃ ᐃᓘᓐᓇᖏᓐᓂᒃ ᓇᓕᖅᑲᓂᑦ ᐊᒻᒪᓗ ᐊᑭᓕᕐᓱᐃᔾᔪᑎᒥᓂᖏᑕ ᒥᔅᓵᓄᑦ 
ᐅᓂᒃᑲᓂᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᐅᑉ ᐊᓪᓚᕝᕕᖓᓄᑦ ᔫᓂᐅᑉ ᓄᙳᖏᓐᓂ ᐊᕐᕌᒍᑕᒫᑦ. 
ᐊᒻᒪᓗᑦᑕᐅᖅ, ᐋᖅᑭᑦᑕᐅᓯᒪᔪᑦ ᑲᒪᒋᔭᖃᓪᓗᐊᑕᕐᓂᐊᖅᑐᑦ ᑲᑎᒪᔩᑦ ᑐᓂᓯᖃᑦᑕᕆᐊᓖᑦ (ᖃᐅᔨᒪᔾᔪᑕᐅᓂᐊᕐᖓᑕ 
ᐊᐅᓚᓂᒥᓂᖏᓐᓂᒃ), ᐊᑕᐅᓯᕐᒥᑦ ᑖᒃᑯᓂᖓ ᔫᓂᐅᓕᕋᐃᑉᐸᑦ ᐊᕐᕌᒍᑕᒫᑦ: 
 

ᐃ. ᓇᐃᓈᕐᓯᒪᔪᒥᒃ ᑎᑎᕋᕐᓯᒪᔪᒥᒃ ᐅᓂᒃᑳᓂᑦ (ᐊᑕᐅᓯᕐᒥᒃ ᒪᕐᕉᓐᓄᒃ ᒪᑉᐱᒑᓐᓂᒃ) ᓇᓗᓇᐃᕐᓯᒪᓗᑎᒃ ᐱᓕᕆᐊᒥᓃᑦ 
ᑲᑎᒪᔨᓄᑦ ᐊᕐᕌᒍᒋᓚᐅᖅᑕᖓᓐᓂ, ᐅᕝᕙᓘᓐᓃᑦ  

ᐱ. ᓇᓕᖅᑲᖏᓐᓂ ᑲᑎᒪᔾᔪᑎᒥᓂᖏᑕ ᑲᑎᒪᑎᓪᓗᒋᑦ/ᐅᖄᓚᐅᑎᒃᑯᑦ ᑲᑎᒪᑎᓪᓗᒋᑦ ᑲᑎᒪᔩᑦ 
ᐊᕐᕌᒍᒋᓚᐅᖅᑕᖓᓐᓂ. 

ᑎ.  ᐊᒻᒪᓗ 5ᓂ-20ᓄᑦ ᐊᐅᓚᙱᑦᑐᓂᑦ ᐊᔾᔨᓂᑦ ᐅᕝᕙᓘᓐᓃᑦ ᐊᔾᔨᙳᐊᓂᑦ ᑐᓂᓯᓗᓂ ᐅᖃᐅᓯᔅᓴᖏᓐᓂᒃ 
ᐱᖃᓯᐅᔾᔨᓗᓂ ᐃᓕᓐᓂᐊᕈᑎᒋᓚᐅᖅᑕᖓᑕ ᒥᔅᓵᓄᑦ ᐊᒻᒪᓗ ᐊᑑᑎᓂᖃᕐᓂᐊᕐᓂᖓᓂᒃ ᐃᓕᓐᓂᐊᕐᓂᖓ 
ᐃᓚᒋᔭᐅᔫᑉ ᐃᖅᑲᓇᐃᔮᕆᕙᑦᑕᖓᓄᑦ. 

 
STA 5.4 ᐃᑲᔪᖃᑦᑕᕐᓂᖏᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐃᖅᑲᓇᐃᔭᖅᑏᑦ 
 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᐃᖅᑲᓇᐃᔭᖅᑏᑦ ᐃᑲᔪᖃᑦᑕᓂᐊᖅᑐᑦ ᑲᒪᒋᔭᖃᓪᓗᐊᑕᖅᑐᓂᑦ ᑲᑎᒪᔨᓂᑦ 
ᐋᖅᑭᓱᖅᑕᐅᑎᓪᓗᒋᑦ ᐊᒻᒪᓗ ᑮᓇᐅᔭᓄᑦ ᐃᑲᔫᑎᓂᑦ, ᐋᖅᑭᔅᓱᐃᓂᕐᒧᑦ ᑐᑭᓕᐅᖅᑕᐅᔪᔅᓴᓂᑦ ᐸᐃᑉᐹᓂᑦ ᐊᒻᒪᓗ ᐊᓯᖏᓐᓂᒃ 
ᐃᖅᑲᓇᐃᔮᖑᔭᕆᐊᖃᓗᐊᖅᑐᓂᑦ ᐃᑲᔫᑎᖃᕐᓂᐊᖅᑐᓂᑦ ᒪᑭᑕᓂᕆᓂᐊᖅᑕᖏᓐᓄᑦ ᑲᒪᒋᔭᖃᓪᓗᐊᑕᖅᑐᑦ ᑲᑎᒪᔩᑦ.   
 
ᐱᓇᓱᐊᕈᑏᑦ / ᑐᔅᓯᕋᐅᑏᑦ ᖁᕝᕙᓯᓐᓂᓕᒻᒧᑦ 1ᒧᑦ (ᖃᐅᔨᓴᕈᑏᑦ ᑮᓇᐅᔭᑦ) 

 
ᑐᔅᓯᕋᐅᑏᑦ ᑐᓂᔭᐅᖃᑦᑕᕈᓐᓇᖅᑐᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᒻᒧᑦ 
(http://nta.coresolutions.ca) ᑖᒃᑯᓄᖓ ᑲᑎᒪᔨᕋᓛᕐᓄᑦ (ᐊᖅᑯᑎᒋᓗᒍ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ  
ᑐᑭᒧᐊᑦᑎᑦᑎᔨ) ᖃᖓᑐᐃᓐᓇᑦᑎᐊᖅ ᐊᕐᕌᒍᒥ ᐃᓕᓐᓂᐊᕐᓇᐅᑎᓪᓗᒍ. ᑲᑎᒪᔨᕋᓛᑦ ᑲᑎᖃᑦᑕᓲᑦ ᑕᓪᓕᒪᐃᕋᖅᑐᑎᒃ (5) 
ᐱᖓᓲᔪᖅᑐᓄᑦ (6) ᑎᑭᐅᒪᕙᑦᑐᑎᒃ ᐊᕐᕌᒍᑕᒫᑦ (ᑲᑎᒪᖃᑎᒌᑉᐸᑦᑐᑎᒃ ᐊᒻᒪᓗ ᐅᖄᓚᐅᑎᒃᑯᑦ ᑲᑎᒪᕙᑦᑐᑎᒃ). ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ ᑐᓂᓯᖃᑦᑕᓂᐊᖅᑐᖅ ᐃᓘᓐᓇᖏᓐᓂᒃ ᑐᔅᓯᕋᐅᑕᐅᓯᒪᔪᓂᑦ ᑲᑎᒪᔨᕋᓛᕐᓄᑦ 
ᐊᖏᕋᔅᓴᐅᓗᑎᒃ.  

  

ᑐᔅᓯᕋᐅᑦ ᖁᕝᕙᓯᓐᓂᓕᒻᒧᑦ 1ᒧᑦ (ᖃᐅᔨᓴᕐᓂᕐᒧᑦ ᑮᓇᐅᔭᑦ) ᐱᖃᓯᐅᔾᔨᔭᕆᐊᓖᑦ ᐅᑯᓂᖓ: 
 

. ᐊᑎᕆᓂᐊᖅᑕᖓᓂᒃ ᑲᒪᒋᔭᖃᓪᓗᐊᑕᕐᓂᐊᖅᑐᑦ ᑲᑎᒪᔩᑦ  

. ᑐᕌᒐᕆᓂᐊᖅᑕᖏᓐᓂᒃ ᑲᒪᒋᔭᖃᓪᓗᐊᑕᕐᓂᐊᖅᑐᑦ ᑲᑎᒪᔩᑦ   

. ᐊᑎᖓ(ᖏᑦ) ᐱᖃᑕᐅᔪᑦ ᖃᐅᔨᓴᕐᓂᕐᒥ 

. ᐊᑎᖓ ᓇᓗᓇᐃᖅᑕᐅᓯᒪᔫᑉ ᑲᒪᒋᔭᒥᓂᖏᑕ ᒥᔅᓵᓄᑦ ᐅᓂᒃᑳᓕᐅᕐᓂᕐᒥᒃ ᖁᕝᕙᓯᓐᓂᓕᒻᒥ 1 
ᑮᓇᐅᔭᓂᑦ 

 
ᐊᕐᕌᒎᑉ ᓄᙳᐊᓂ ᐃᓕᓐᓂᐊᕐᓇᐅᑉ, ᑲᑎᒪᔩᑦ ᑲᑎᒪᔨᕋᓛᕐᓄᑦ ᑐᓂᓯᒐᔭᖅᑐᑦ ᐅᓂᒃᑳᓂᑦ ᑲᑎᒪᔾᔪᑎᒥᓂᖏᓐᓂᒃ 
ᐊᒻᒪᓗ/ᐅᕝᕙᓘᓐᓃᑦ ᐅᓂᒃᑲᓂᑦ ᑲᒪᒋᔭᒥᓂᖏᑕ ᒥᔅᓵᓄᑦ ᑕᐃᒫᒃ ᓇᓗᓇᐃᕐᓯᒪᒻᒪᑦ ᖁᓛᓂ.  

ᐱᓇᓱᐊᕈᑦ ᖁᕝᕙᓯᓐᓂᓕᒻᒥᒃ 2ᒥ (ᑲᔪᓰᓐᓇᖅᑐᑦ ᑮᓇᐅᔭᑦ) 
 
ᐋᖅᑭᑦᑕᐅᓯᒪᔪᑦ ᑲᒪᒋᔭᖃᓪᓗᐊᑕᕐᓂᐊᖅᑐᑦ ᑲᑎᒪᔩᑦ ᐱᓇᓱᐊᕋᔭᖅᑐᑦ ᑲᔪᓰᓐᓇᖅᑐᓂᑦ ᑮᓇᐅᔭᓂᑦ ᑐᓂᓯᓗᑎᒃ ᑐᔅᓯᕋᐅᒻᒥᑦ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᒻᒧᑦ (http://nta.coresolutions.ca).  
 
ᑖᓐᓇ ᑎᑎᕋᕐᕕᔅᓴᖅ ᐱᔭᕇᖅᑕᐅᖃᑦᑕᓂᐊᖅᑐᖅ ᐊᕐᕌᒍᑕᒫᑦ ᓯᕗᓕᖅᑎᐅᕙᑦᑐᑦ ᐊᓯᔾᔨᓚᐅᖃᑦᑕᓂᐊᕐᒥᒻᒪᑕ.    
 
ᐊᐱᖅᑯᑎᔅᓴᖃᕈᔅᓯ ᐱᔾᔪᑎᒋᓪᓗᒋᑦ ᑲᒪᒋᔭᖃᓪᓗᐊᑕᖅᑐᑦ ᑲᑎᒪᔩᑦ, ᐊᐅᓚᓂᕆᕙᑦᑕᖏᑦ ᐊᒻᒪᓗ ᑮᓇᐅᔭᐃᑦ, 
ᐅᖃᕐᕕᐅᖃᑦᑕᕐᓕ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨ. 
 

ᓄᙳᐊᓂ ᐃᓕᓐᓂᐊᕐᓇᐅᑉ ᐊᕐᕌᒎᑉ, ᑲᑎᒪᔩᑦ ᑐᓂᓯᖃᑦᑕᓂᐊᖅᑐᑦ ᑲᑎᒪᔨᕋᓛᕐᓄᑦ ᐅᓂᒃᑳᓂᑦ ᑲᑎᒪᔾᔪᑎᒥᓂᖏᓐᓂᒃ 
ᐊᒻᒪᓗ ᐅᓂᒃᑳᓂᑦ ᑲᒪᒋᔭᒥᓂᖏᑕ ᒥᔅᓵᓄᑦ ᓇᓗᓇᐃᕐᓯᒪᓪᓗᑎᒃ ᖁᓛᓂ. ᓄᑖᑦ ᑐᕌᒐᐃᑦ ᐱᔾᔪᑕᐅᔪᓪᓗ 
ᐱᖃᓯᐅᔾᔭᐅᓯᒪᔭᕆᐊᓖᑦ ᐱᓇᓱᐊᕈᑎᖓᓂ.  

 

ᐊᑐᐊᒐᖅ 21 - ᐱᓕᕆᐊᖑᒐᔪᙱᑦᑐᓄᑦ ᑲᒪᒋᔭᐅᓂᐊᖅᑐᓄᑦ ᑮᓇᐅᔭᑦ  
 
21.1 ᐱᓕᕆᐊᖑᒐᔪᙱᑦᑐᓄᑦ ᑲᒪᒋᔭᐅᓂᐊᖅᑐᓄᑦ ᑮᓇᐅᔭᑦ ᐊᑐᖅᑕᐅᔪᓐᓇᖅᑐᑦ ᑲᑎᒻᒪᔪᓄᑦ ᐃᓚᒋᔭᐅᔪᓄᑦ 

ᐋᖅᑭᔅᓱᐃᔪᓄᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᒋᓂᐊᖅᑕᖏᓐᓂᒃ ᐃᑲᔫᑎᓕᒻᒥᒃ ᑐᕌᒐᖏᓐᓄᑦ 
ᓇᓗᓇᐃᖅᑕᐅᓯᒪᔪᓄᑦ ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐊᒻᒪᓗ ᐃᓕᓴᕕᐅᑉ ᐱᓕᕆᐊᔅᓴᖏᓐᓄᑦ 
ᐸᕐᓇᓯᒪᔭᖏᓐᓄᑦ.  

21.2  ᐊᑐᕈᓐᓇᓂᐊᕐᖓᑕ ᐱᓕᕆᐊᖑᒐᔪᙱᑦᑐᓄᑦ ᑲᒪᒋᔭᐅᓂᐊᖅᑐᓄᑦ ᑮᓇᐅᔭᓂᑦ ᑲᑎᒻᒪᔪᑦ ᑎᑎᕋᕆᐊᓖᑦ 
ᑐᔅᓯᕋᐅᒻᒥᑦ, ᐱᖃᓯᐅᔾᔨᓯᒪᓗᑎᒃ ᑎᑎᕋᖅᑕᐅᒋᐊᙵᕐᓯᒪᔪᓂᑦ ᑮᓇᐅᔭᖅᑑᑎᔅᓴᖏᓐᓂᒃ, ᑐᓂᔭᐅᒋᐊᖃᖅᑐᑎᒃ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᓕᕆᔨᖓᓐᓄᑦ 60 ᐅᓪᓗᐃᑦ ᑐᖔᓂ ᐱᓕᕆᐊᕆᔪᒪᓂᐊᖅᑕᖓᑕ 
ᐱᒋᐊᓚᐅᙱᓐᓂᖓᓂ. ᑲᑎᒪᔩᑦ ᕿᒥᕐᕈᒐᔭᖅᑐᖅ ᑐᔅᓯᕋᐅᒻᒥᑦ ᐊᖏᖅᑕᐅᓂᐊᕐᒪᖔᖅ.  

21.3  ᐃᓘᓐᓇᑎᒃ ᐱᓕᕆᐊᑦ ᐱᓕᕆᐊᖑᒐᔪᒐᑎᒃ ᑮᓇᐅᔭᖃᖅᑎᑕᐅᔪᑦ ᑕᐃᒫᔅᓴᐃᓐᓇᖅ ᐊᑐᕆᐊᖃᕋᔭᖅᑐᑦ 
ᑲᒪᒋᔭᒥᓂᖏᓐᓄᑦ ᓇᓗᓇᐃᒃᑯᑕᕐᓂᑦ ᑐᓂᓯᔭᕆᐊᖃᕐᓂᕐᒥᒃ ᐊᑐᐊᒐᕐᓂᑦ ᒪᓕᓪᓗᑎᒃ ᐃᓄᑑᓪᓗᑎᒃ / 
ᑲᑎᒻᒪᓪᓗᑎᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᖅᑐᑦ ᐊᑐᓲᖏᓐᓂᒃ ᑕᐃᒫᒃ ᑎᑎᕋᕐᓯᒪᒻᒪᑕ ᒪᓕᓪᓗᒋᑦ ᐊᑐᐊᒐᖅ 
19ᒥ.  

ᑎᑎᕋᕐᓯᒪᓂᖏᑦ 6: ᑲᒪᒋᔭᐅᕙᑦᑐᓂᑦ ᖃᐅᔨᓴᕐᓂᖅ 
 

ᐊᑐᐊᒐᖅ STA 6: ᑲᒪᒋᔭᐅᕙᑦᑐᓂᑦ ᖃᐅᔨᓴᕐᓂᖅ 
 
ᑭᓲᒻᒪᑦ ᑲᒪᒋᔭᐅᕙᑦᑐᓂᑦ ᖃᐅᔨᓴᕐᓂᖅ? 
 
ᑐᑭᓯᔭᕐᓂᕆᐊᕐᓗᒍ, ᑲᒪᒋᔭᐅᕙᑦᑐᓂᑦ ᖃᐅᔨᓴᕐᓂᖅ ᐃᒪᐃᑦᑑᕗᖅ ᐃᓕᓐᓂᐊᑎᑦᑎᕕᐅᕙᑦᑐᒥ, ᐃᓕᓴᐃᔨᒧᑦ−ᑐᑭᒧᐊᑦᑎᑕᐅᓪᓗᓂ ᖃᐅᔨᓴᕐᓂᖅ 
ᑐᕌᖓᔪᖅ ᐋᖅᑭᐹᓪᓕᑎᑦᑎᒋᐊᕋᓱᓐᓂᕐᒧᑦ ᐃᓕᓴᐃᔨᐅᑉ ᐃᓕᓐᓂᐊᑎᑦᑎᒍᓯᖓᓂᒃ ᐊᒻᒪᓗ ᐃᓕᓐᓂᐊᖅᑎᐅᑉ ᐃᓕᓐᓂᐊᕈᓯᖓᓂ. 
ᐱᔾᔪᑎᖃᓪᓚᑦᑖᖅᑐᖅ ᐅᕙᒍᑦ ᐃᓕᓴᐃᔨᐅᓪᓗᑕ ᖃᐅᑕᒫᑦ ᐊᑐᕐᐸᑕᑦᑎᓐᓂᒃ. ᐃᓕᓴᐃᔨ ᐅᕝᕙᓘᓐᓃᑦ ᐃᓕᓴᐃᔩᑦ ᑲᑎᒻᒪᓪᓗᑎᒃ ᐊᐱᕆᑎᓪᓗᒋᑦ 
ᐃᓕᓐᓂᐊᑎᑦᑎᖃᑦᑕᕐᓂᐅᑉ ᐊᒻᒪᓗ ᐃᓕᓐᓂᐊᖃᑦᑕᕐᓂᐅᑉ ᒥᔅᓵᓄᑦ ᐊᒻᒪᓗ ᖃᐅᔨᓇᓱᐊᕐᓂᕐᒥᒃ ᑭᐅᔾᔪᑎᓂᑦ ᖃᐅᔨᓴᕐᓂᒃᑯᑦ ᓇᒻᒥᓂᖅ 
ᐃᓕᓐᓂᐊᑎᑦᑎᕕᖏᓐᓂ(ᕕᒋᕙᑦᑕᖏᓐᓂ), ᐃᓕᓴᕕᓐᓂᑦ, ᓄᓇᓕᓐᓂᓪᓗ. ᑲᒪᒋᔭᐅᕙᑦᑐᓂᑦ ᖃᐅᔨᓴᕐᓂᖅ ᐃᓕᓴᐃᔨᓂᑦ 
ᐱᕙᓪᓕᐊᑎᑦᑎᓂᐅᕗᖅ! ᑲᒪᒋᔭᐅᕙᑦᑐᓂᑦ ᖃᐅᔨᓴᕐᓂᖅ ᑲᔪᖏᕐᓴᐃᒍᑕᐅᕙᑉᐳᖅ ᐃᓱᒪᓇᓪᓚᕆᑦᑐᓂᑦ ᐱᓕᕆᐊᖃᖃᑦᑕᖁᓪᓗᒋᑦ ᐃᓕᓴᐃᔩᑦ 
ᐊᒻᒪᓗ ᐋᖅᑭᐹᓪᓕᕈᑕᐅᓂᐊᖅᑐᓂᑦ ᐃᓕᓐᓂᐊᑎᑦᑎᖃᑦᑕᓂᕐᒥᒃ. ᑲᒪᒋᔭᐅᕙᑦᑐᓂᑦ ᖃᐅᔨᓴᕐᓂᖅ ᐅᕙᑦᑎᓐᓄᑦ ᐃᑲᔫᑎᖃᓲᖅ 
‘ᐋᖅᑭᔅᓱᐃᔨᐅᖃᑦᑕᑎᓪᓗᑕ’ ᓴᓇᖃᑦᑕᑎᓪᓗᑕ ᐊᒻᒪᓗ ᓴᓇᑦᑎᐊᑲᓐᓂᖃᑦᑕᑎᓪᓗᑕ ᐊᑑᑎᓕᒻᒥᒃ ᐃᓕᓐᓂᐊᕐᕕᖃᖃᑦᑕᓂᕐᒥᒃ 
ᐃᓕᓐᓂᐊᖅᑎᖁᑎᑦᑎᓐᓄᑦ ᐅᕙᑦᑎᓐᓄᑦ.  
 
‘ᑲᔪᓯᑎᑦᑎᒍᒪᓂᐊᕈᑦᑕ ᐃᒻᒥᓄᑦ−ᑐᕌᖓᔪᓂᑦ ᐃᓕᓴᐃᔩᑦ ᐱᕙᓪᓕᐊᔾᔪᑎᔅᓴᖏᓐᓂᒃ, ᐅᕙᒍᑦ, ᐃᓕᓴᐃᔨᐅᓪᓗᑕ, ᓇᒻᒥᓂᖅ 
ᐃᓱᒪᒋᔭᕆᐊᖃᕐᓂᐊᖅᑐᒍᑦ ᐋᖅᑭᔅᓱᐃᔨᐅᓂᕐᒥᒃ.’ (ᑲᓛᒃ, 1994, ᒪᑉᐱᒐᖅ77) 
 
ᑲᑎᒪᔩᑦ ᐃᑲᔪᖃᑦᑕᕐᓂᖏᑦ ᑲᒪᒋᔭᐅᕙᑦᑐᓂᑦ ᖃᐅᔨᓴᕐᓂᕐᒥᒃ  

 
ᐊᑑᑎᓕᒻᒥᒃ ᐃᓕᓴᐃᔩᑦ ᐱᕙᓪᓕᐊᖃᑦᑕᕐᓂᖏᑦ ᑐᑭᓯᔭᐅᓲᖅ, ᓇᒻᒥᓂᕆᔭᐅᕙᑦᑐᖅ, ᐋᖅᑭᓱᖅᑕᐅᕙᑦᑐᖅ, ᐊᒻᒪᓗ ᑐᑭᒧᐊᑦᑎᑦᑎᒍᑕᐅᕙᑦᑐᖅ 
ᑖᒃᑯᓇᙵᑦ, ᐱᖃᑎᒋᓪᓗᒋᑦ, ᐊᒻᒪᓗ ᑐᕌᖓᕙᑦᑐᑎᒃ ᐃᓕᓴᐃᔨᓄᑦ. ᑲᒪᒋᔭᐅᕙᑦᑐᓂᑦ ᖃᐅᔨᓴᕈᑕᐅᕙᑦᑐᑦ ᐆᑦᑑᑎᔅᓴᑦᑎᐊᕙᐃᑦ 
ᐃᓕᓴᐃᔨᓄᑦ−ᓯᕗᓕᖅᑕᐅᓪᓗᑎᒃ ᐃᓕᓴᐃᔨᓂᑦ ᐃᓕᓐᓂᐊᑎᑦᑎᓂᐅᕙᒻᒪᑕ. ᐃᓕᓴᐃᔩᑦ ᐱᕕᖃᖃᑦᑕᕆᐊᖃᕐᖓᑕ ᐊᐱᕐᓱᓂᕐᒧᑦ, ᐃᓱᒪᓂᕐᒧᑦ, 
ᐃᓱᒪᒋᔭᖃᕐᓂᕐᒧᑦ, ᑕᑯᓐᓈᓂᕐᒧᑦ, ᐅᖃᐅᓯᖃᕐᓂᕐᒧᑦ, ᐃᓕᓐᓂᐊᓂᕐᒧᑦ, ᐸᕐᓇᐃᓂᕐᒧᑦ ᐊᒻᒪᓗ ᐃᖅᑲᓇᐃᔮᖃᕐᓂᕐᒧᑦ ᐊᑐᓂᑦ ᐊᒻᒪᓗ 
ᑕᒪᒃᑭᕐᓗᑎᒃ ᑐᕌᒐᖏᓐᓂᒃ ᐋᖅᑭᓱᖅᑕᐅᓯᒪᒧᓂᑦ ᐃᖅᑲᓇᐃᔮᕆᖃᑦᑕᓂᐊᖅᑕᖏᓐᓂᒃ ᐃᓅᓯᖃᖅᑎᓪᓗᒋᑦ. ᑲᒪᒋᔭᖃᕐᓂᐊᕐᓗᓂ 
ᑲᒪᒋᔭᐅᕙᑦᑐᓂᑦ ᖃᐅᔨᓴᕐᓂᕐᒥᒃ ᐋᖅᑭᔅᓱᐃᒍᑕᐅᔪᓐᓇᕐᖓᑦ ᐃᑲᔪᕐᓯᖅᑕᐅᓯᒪᔪᒥᒃ ‘ᐊᐱᕐᓱᓂᕐᒥᒃ ᐊᒻᒪᓗ ᐃᓱᒪᒋᔭᖃᕐᓂᕐᒥᒃ’ ᐱᕕᖃᕐᓂᕐᒥᒃ.  
 
ᑐᑭᑖᕈᑎᖃᕈᕕᑦ ᐱᓇᓱᐊᕈᑎᖃᕐᓂᐊᓂᕐᓂᒃ ᑲᒪᒋᔭᐅᕙᑦᑐᒥᒃ ᖃᐅᔨᓴᕐᓂᕐᒥᒃ, ᑐᓂᔭᐅᒍᓐᓇᑐᐃᓐᓇᕆᐊᖃᖅᑐᑎᑦ $2,000.00ᓂᑦ ᓄᓇᕗᒥ 
ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᕐᓂᑦ ᐊᒻᒪᓗᑦᑕᐅᖅ ᐃᑲᔪᖅᑕᐅᓗᑎᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ. 
ᐃᓕᓐᓂᒃ ᑐᓴᓛᕆᐊᔅᓴᖅ ᓂᕆᐅᑉᐳᒍᑦ.   
 
ᒪᑐᕕᔅᓴᓕᒃ ᐱᓇᓱᐊᕈᑎᓄᑦ ᒫᑦᓯ 1 ᐊᒻᒪᓗ ᖃᐅᔨᓴᕈᑏᑦ ᐱᔭᕇᕐᓯᒪᒋᐊᖃᕋᔭᖅᑐᑦ ᒪᕐᕉᓐᓂᖑᓐᓃᒃ ᐱᓇᓱᐊᕈᓰᓐᓂᒃ ᑐᖔᓂ 
ᖃᑦᑏᓐᓇᐅᓂᕐᐹᕆᓗᒋᒃ ᐃᓕᓴᕕᒻᒥ ᑭᖑᓪᓕᕐᐹᕐᓱᕐᕕᐅᓂᐊᖅᑐᒥ.   
 
ᑖᒃᑯᐊ ᐅᓂᒃᑳᑦ ᐃᓚᖃᕆᐊᓖᑦ 5ᓂᑦ 20ᓄᑦ ᐊᐅᓚᙱᑦᑐᓂᑦ ᐊᔾᔨᓂᑦ ᐅᖃᐅᓯᔅᓴᖏᓐᓂᒃ ᑎᑎᕋᕐᕕᒋᓯᒪᓯᓐᓈᕐᓗᒋᑦ ᐃᓚᖃᕐᓗᑎᒃ ᖃᓄᖅ 
ᐱᓕᕆᐊᕆᓚᐅᖅᑕᖓ ᐱᐅᓯᕙᓪᓕᑎᑦᑎᒻᒪᖔᖅ ᐃᖅᑲᓇᐃᔮᕆᕙᑦᑕᖓᓂ. ᐊᐅᓚᙱᑦᑐᑦ ᐊᔾᔩᑦ ᑕᑯᖅᑯᔾᔭᐅᒐᔭᕐᖓᑕ ᓯᕗᓂᔅᓴᑎᓐᓂ 
ᑎᒥᖃᑎᒌᖏᑦ ᐃᓕᓐᓂᐊᕐᓂᖃᓕᖅᑲᑕ, ᑲᑎᓂᖃᓕᖅᑲᑕ ᐊᒻᒪᓗ ᑎᒥᖃᑎᒌᒃᑯᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ.  
 
ᑖᓐᓇ ᑐᔅᓯᕋᐅᑦ ᐊᒻᒪᓗ ᑲᒪᒋᔭᒥᓂᖏᑕ ᒥᔅᓵᓅᖓᔪᑦ ᐱᔭᕇᖅᑕᐅᒍᓐᓇᖅᑐᖅ ᑐᓂᔭᐅᓗᓂᓗ ᑕᕝᕘᓇ ᐃᓕᓴᐃᔩᑦ 
ᐃᓕᓐᓂᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᑦᑎᒍᑦ (http://nta.coresolutions.ca)  

ᐊᑐᐊᒐᖅ STA 7: ᐃᓕᓐᓂᐊᖅᑎᑕᐅᓂᖏᑦ ᐊᐅᓚᑦᑎᔩᑦ 
 
ᐃᓕᓐᓂᐊᖅᑎᑕᐅᓂᖏᓐᓄᑦ ᐊᐅᓚᑦᑎᔩᑦ ᑮᓇᐅᔭᖃᖅᑎᑦᑎᒍᑕᐅᔪᖅ ᑐᕌᖓᓪᓗᑎᒃ ᐃᓕᓴᕕᒻᒥ ᐊᖏᔪᖅᑳᓄᑦ ᐊᒻᒪᓗ 
ᐊᖏᔪᖅᑳᑦ ᑐᖏᓕᖏᓐᓄᑦ ᓇᓗᓇᐃᕐᓯᓯᒪᔪᓄᑦ ᐃᖅᑲᓇᐃᔮᖏᓐᓂᒃ ᐃᓕᓐᓂᐊᓂᕐᒧᑦ 
ᑐᕌᒐᖏᓐᓂᒃ/ᐃᓕᓐᓂᐊᕆᐊᓕᖏᓐᓂᒃ ᐃᑲᔫᑎᓕᓐᓂᑦ ᖃᐅᑕᒫᑦ ᐃᖅᑲᓇᐃᔮᕆᕙᑦᑕᖏᓐᓄᑦ. ᑮᓇᐅᔭᑦ ᐊᒥᓲᓂᖏᑦ 
ᒪᓕᑦᑐᑦ ᒪᓕᒐᕐᓂᑦ ᑎᑎᕋᖅᑕᐅᓯᒪᔪᓂᑦ ᑖᒃᑯᓄᖓ ᐃᓚᒋᔭᐅᔪᓂᑦ ᐊᑐᐊᒐᕐᓂᑦ.    
 
STA 7.1 ᐊᑐᐊᒐᑦ: 
 

1. ᑎᑎᕋᕐᓗᒋᑦ ᐃᖅᑲᓇᐃᔮᖓᓂ ᐃᓕᓐᓂᐊᓂᕐᒧᑦ ᑐᕌᒐᖓ(ᖏᑦ)/ᐃᓕᓐᓂᐊᕆᐊᖃᖅᑕᖓ(ᖏᑦ) ᐊᒻᒪᓗ ᖃᓄᖅ 
ᐃᑲᔫᑎᖃᕐᓂᐊᕐᒪᖔᖅ ᐃᖅᑲᓇᐃᔮᕆᕙᑦᑕᖓᓄᑦ.  

2. ᐊᕕᑦᑐᕐᓯᒪᕕᒻᒥ ᐃᓕᓴᕕᓕᕆᔩᑦ ᓇᓗᓇᐃᕐᓯᒐᔭᖅᑐᑦ ᐃᓕᓐᓂᐊᑎᑦᑎᒍᓐᓇᕋᔭᖅᑐᓂᑦ. ᓇᓕᖅᑲᖓᓂᒃ 
ᐊᖏᖅᑕᐅᓯᒪᔪᒥᒃ ᕿᑲᑲᐃᓐᓇᓂᐊᕐᓂᕐᓄᑦ ᐊᕕᑦᑐᕐᓯᒪᕕᔅᓯᓐᓂ ᐃᓕᓴᕕᓕᕆᔨᔅᓯᓐᓂ ᐱᖃᓯᐅᑎᓯᒪᔪᖃᕆᐊᓕᒃ 
ᑐᔅᓯᕋᐅᑎᓐᓄᑦ.   

3. ᑎᑎᕋᕐᓗᒋᑦ ᐃᓕᓴᐃᔨᐅᓂᐊᖅᑐᖅ, ᐃᓕᓴᕕ ᐊᒻᒪᓗ ᐅᓪᓗᖏᑦ.  
4. ᐃᓚᓕᐅᔾᔨᓗᑎᑦ ᓇᓕᖅᑕᖏᓐᓂᒃ ᐊᐅᓪᓚᕐᓯᒪᓂᐊᕐᓂᕐᒧᑦ ᐋᖅᑭᓯᒪᓂᖏᓐᓂᒃ ᐊᒻᒪᓗ ᐃᖅᑲᓇᐃᔮᓐᓄᑦ 

ᐃᓕᓐᓂᐊᕈᑎᒋᖃᑦᑕᓂᐊᖅᑕᕐᓂᒃ.   
5. ᐱᖃᓯᐅᔾᔨᓗᑎᑦ ᓇᓚᐅᑦᑖᖅᑕᐅᓯᒪᓂᖏᓐᓂᒃ ᐊᑭᖏᓐᓂᒃ ᑐᔪᕐᒥᔾᔪᑎᓄᑦ, ᐊᑭᒋᓂᐊᖅᑕᖓᓄᑦ, ᓂᕆᔾᔪᑎᔅᓴᓄᑦ, 

ᖃᖓᑦᑕᐅᑎᓄᓪᓗ/ᐃᖏᕐᕋᔾᔪᑎᓄᓪᓗ. 
6. ᓇᓕᖅᑲᖓᓂᒃ ᐊᑎᓕᐅᖅᑕᐅᓯᒪᔫᑉ ᐃᓕᓴᐃᔨᐅᑉ ᑎᑎᕋᕐᕕᒋᒋᐊᖃᕐᓯᒪᔭᖓᓂᒃ ᐱᖃᓯᐅᑎᓯᒪᔭᕆᐊᓕᒃ 

ᐱᓇᓱᐊᕈᑎᓐᓄᑦ.  
7. ᑲᑎᒪᔨᕋᓛᑦ ᐱᔪᓐᓇᐅᑎᓖᑦ ᐋᒡᒑᕈᓐᓇᓂᕐᒥᒃ ᐃᓕᓐᓂᐊᖅᑎᑕᐅᓂᐊᕐᓂᖏᓐᓄᑦ ᐊᐅᓚᑦᑎᔩᑦ ᑮᓇᐅᔭᓄᑦ ᑐᔅᓯᕋᐅᒻᒥᑦ 

ᐃᓕᓐᓂᐊᓂᕐᒧᑦ ᑐᕌᒐᖏᑦ ᓈᒻᒪᖏᑉᐸᑕ ᐃᓕᓐᓂᐊᓂᕐᒧᑦ−ᑐᑭᓯᐅᒪᑦᑎᐊᕆᐊᖃᕐᓂᕐᒧᑦ ᑐᕌᒐᖏᓐᓄᑦ.   
8. ᑐᔅᓯᕋᐅᑏᑦ ᐃᓱᒪᒋᔭᐅᒋᐊᖃᑦᑕᓂᐊᖅᑐᑦ ᐊᕐᕌᒍᑕᒫᕐᓯᐅᒻᒥᑦ ᑮᓇᐅᔭᑐᕈᑎᔅᓴᓕᕆᑎᓪᓗᒋᑦ ᑕᒪᑐᒧᖓ ᑐᕌᖓᔪᓂᑦ 

ᐱᓕᕆᐊᕐᒧᑦ ᑮᓇᐅᔭᑦ ᐊᑐᖅᑕᐅᔭᕇᕐᓯᒪᓕᖅᑎᓪᓗᒋᑦ.   
9. ᐱᖃᑕᐅᔪᓐᓇᖅᑐᑦ ᐃᓚᒋᔭᐅᔪᑦ ᑐᔅᓯᕋᐅᓯᐅᖃᑦᑕᕈᓐᓇᖅᑐᑦ ᐊᑕᐅᓯᐊᕐᓗᑎᒃ ᐃᓕᓐᓂᐊᕐᓇᒥ ᐊᕐᕌᒍᒥ. ᑖᒃᑯᐊ ᐃᑲᔫᑏᑦ 

ᐱᔭᔅᓴᐅᕗᑦ ᐃᓘᓐᓇᖏᓐᓄᒃ ᐃᓚᒋᔭᐅᔾᔪᑎᖏᓐᓄᑦ ᐊᑭᓕᕐᓱᐃᕙᑦᑐᓄᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᔪᓄᑦ. 
 
ᑖᒃᑯᐊ ᑐᑭᓕᐅᔾᔭᐅᓯᒪᔪᑦ ᐃᓕᓐᓂᐊᓂᕐᒧᑦ ᑐᕌᒐᑦ/ᐃᓕᓐᓂᐊᕈᑕᐅᔭᕆᐊᓖᑦ; 
 

ü ᖃᓄᖅ ᐱᒋᐊᕐᕕᓴᐅᒻᒪᖔᖅ ᐊᕐᕌᒍᒥ...ᓯᕗᓪᓕᕐᒥ ᐊᑐᖅᑕᐅᕙᓪᓕᐊᓲᑦ 
ü ᑎᑎᖅᑲᐃᑦ/ᐱᓇᓱᐊᕈᑎᔅᓴᓕᕆᓂᖅ/ᐋᖅᑭᓯᒪᓂᕆᓂᐊᖅᑕᖏᓐᓂᒃ ᐋᖅᑭᔅᓱᐃᓂᖅ 
ü ᐊᐅᓚᔾᔪᓯᐅᔭᕆᐊᓖᑦ (ᑐᓴᐅᒪᖃᑦᑕᐅᑎᖃᑎᖃᕐᓂᖅ ᐅᑯᓂᖓ: ᐊᕕᑦᑐᕐᓯᒪᕕᒻᒥ ᐃᓕᓴᕕᓕᕆᔩᑦ, ᐊᓪᓚᕝᕕᒃ, ᐊᓯᖏᑦ 

ᐱᓕᕆᕖᑦ)  
ü ᑐᑭᒧᐊᑦᑎᑦᑎᓂᖅ ᐊᒻᒪᓗ ᖃᐅᔨᓴᖃᑦᑕᕐᓂᖅ ᐃᖅᑲᓇᐃᔭᖅᑎᓂᑦ 
ü ᑮᓇᐅᔭᑦ (ᐱᓇᓱᐊᕈᑎᔅᓴᓕᕆᓂᖅ, ᐸᕐᓇᐃᖃᑦᑕᕐᓂᖅ ᐊᑭᓕᖅᑕᐅᔭᕆᐊᓕᓐᓂᑦ, ᐊᓯᖏᓐᓂᓪᓗ)  
ü ᐃᓂᖅᑎᕆᓂᖅ  
ü ᐃᖅᑲᓇᐃᔭᑦ: ᐊᑐᖅᑕᐅᒐᔪᑦᑐᑦ, ᓴᖅᑭᔮᙱᑦᑐᑦ (ᓂᕆᐅᖏᔭᐅᔪᑦ ᑭᓯᐊᓂ ᐃᖅᑲᓇᐃᔮᕆᖃᑦᑕᕆᐊᓕᖏᓐᓂ 

ᓇᓗᓇᐃᕐᓯᒪᙱᑦᑐᑦ), ᐊᕕᑦᑐᕐᓯᒪᓂᖏᑦ ᐊᐅᓚᑦᑎᕕᒻᒥ  
ü ᐃᓕᓐᓂᐊᕈᑎᔅᓴᑦ (ᐃᖅᑲᓇᐃᔮᖓᓂ, ᐊᓯᖏᓐᓂ) 
ü ᐊᑲᐅᙱᓕᐅᕈᑎᖃᖅᑎᓪᓗᒋᑦ ᐋᖅᑮᓂᖅ: ᐊᐅᓚᑦᑎᔨᓂᑦ, ᐃᖅᑲᓇᐃᔭᖅᑎᓄᑦ, ᕿᑐᕐᖓᓕᓐᓂᑦ  
ü ᐊᐅᓚᔾᔪᓯᐅᔭᕆᐊᓖᑦ ᐊᑐᐊᒐᑦ (“ᐃᑯᐊᓪᓚᑦᑐᖃᖅᑎᓪᓗᒍ ᐅᖃᓕᒫᒐᑦ”, ᐊᓯᖏᓪᓗ) ᑲᔪᓯᑎᑦᑎᕙᓪᓕᐊᓂᖅ  
ü ᖃᐅᔨᓴᐅᑏᑦ “ᑭᖑᕝᕕᐅᑎᓯᒪᓗᓂ”− ᐅᔾᔨᕈᓱᒋᐊᖃᕐᓂᖅ ᐃᓕᓴᕕᒻᒥ ᐊᖏᔪᖅᑳᑉ ᐃᖅᑲᓇᐃᔮᕆᕙᑦᑕᖏᓐᓂᒃ, ᖃᓄᖅ 

ᐊᔾᔨᒌᙱᑎᒋᒻᒪᖔᖅ, ᐊᒻᒪᓗ ᐊᑐᕆᐊᓖᑦ ᐊᑑᑎᓂᕆᔪᓐᓇᖅᑕᖏᑦ  

ü ᒪᐃᐳᓪᕗᑦ Maplewood (ᐃᓚᖏᑦ ᐊᑐᕆᐊᑐᙱᑐᐃᓐᓇᕆᐊᓖᑦ) 
ü ᐃᖅᑲᓇᐃᔭᖅᑏᑦ 
ü ᐅᖃᓕᒪᖃᑦᑕᕐᓂᖅ, ᓈᓴᐅᓯᕆᓂᖅ 
ü ᐱᐅᓯᖏᓐᓂᒃ ᐊᐅᓚᑦᑎᖃᑦᑕᕐᓂᖅ 
ü ᓯᕗᓕᕐᓯᓂᕐᒥ ᐊᓯᔾᔨᖅᑐᑦ 
ü ᕿᑐᕐᖓᓕᓐᓂᑦ ᐱᖃᑕᐅᑎᑦᑎᓂᖅ 
ü ᐃᓕᖅᑯᓯᓕᕆᓂᖅ 
ü ᖃᐅᔨᓴᕐᓂᖅ 
ü ᐅᖃᓕᒫᒐᖃᕐᕖᑦ 
ü ᓯᓚᑖᓂ−ᑲᑐᔾᔨᖃᑕᐅᔪᓂᑦ ᑮᓇᐅᔭᑦ 
ü ᓱᕈᓯᓛᕐᓂᑦ ᐃᓕᓐᓂᐊᑎᑦᑎᖃᑦᑕᕐᓂᖅ 
ü ᐃᖅᑲᓇᐃᔭᖃᑎᖃᑦᑎᐊᕐᓂᖅ ᐃᓕᓐᓂᐊᖅᑐᓕᕆᔨᒃᑯᓐᓂ 
ü ᐃᓱᒫᓗᓇᖅᑐᓂᑦ ᐊᐅᓚᑦᑎᓂᖅ 

 
STA 7.2 ᐃᑲᔪᖅᑕᐅᔾᔪᑎᒋᒐᔭᖅᑕᖏᑦ: 
 

1. ᑐᔪᕐᒥᔾᔪᑏᑦ 
2. ᐊᑭᒋᒐᔭᙳᐊᖅᑕᖏᑦ 
3. ᓂᕆᔾᔪᑎᔅᓴᐃᑦ $160 ᖃᐅᑕᒫᑦ 
4. ᖃᖓᑦᑕᓲᒃᑯᑦ ᐃᖏᕐᕋᔾᔪᑏᑦ (ᖃᖓᑕᓲᒃᑰᓂᖅᑲᑦ) “ᐊᐅᓪᓚᕐᕕᖓᓂ” ᐃᓕᓴᐃᔨᐅᑉ ᐃᓕᓴᕕᖓᓄᑦ ᒪᓕᓪᓗᒍ 

48ᓂᑦ ᐃᑲᕐᕋᓂᑦ ᒪᓕᒐᓕᐊᖑᓯᒪᔪᖅ.  
 
STA 7.3 ᑐᔅᓯᕋᐅᓯᐅᕐᕕᔅᓴᐅᑉ ᒪᑐᕕᔅᓴᖓ: 
 
ᑐᔅᓯᕋᐅᑏᑦ ᑐᓂᔭᐅᖃᑦᑕᕈᓐᓇᖅᑐᑦ ᖃᖓᑐᐃᓐᓇᑦᑎᐊᖅ ᐊᕐᕌᒍᒥ ᐊᑐᕐᓗᑎᒃ ᖃᕋᓴᐅᔭᒃᑯᑦ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᒃ. ᑐᔅᓯᕋᐅᑏᑦ ᕿᒥᕐᕈᔭᐅᓲᑦ ᐊᖏᖅᑕᐅᓲᖑᓪᓗᑎᓪᓗ ᑲᑎᒪᔨᕋᓛᕐᓄᑦ. 
 
STA 7.4 ᐃᓕᓐᓂᐊᕈᑎᒥᓃᑦ: 
 
ᐃᓕᓐᓂᐊᕈᑎᒥᓂᖏᑕ ᒥᔅᓵᓄᑦ ᐅᓂᒃᑳᑦ, ᑐᔪᕐᒥᔾᔪᑎᖏᓐᓄᓪᓗ ᓇᓕᖅᑲᖏᑦ, ᓂᕆᔾᔪᑎᔅᓴᓂᑦ ᑎᑎᕋᕐᕕᔅᓴᖅ ᐊᒻᒪᓗ 
ᖃᖓᑦᑕᐅᑎᓄᑦ/ᐃᖏᕐᕋᔾᔪᑎᓄᑦ ᓇᓕᖅᑲᖏᑦ ᐱᖃᓯᐅᑎᓪᓗᒋᑦ ᖃᖓᑕᓲᕐᒧᑦ ᐃᑭᔭᖅᑐᓂᐊᕐᓗᓂ ᐸᐃᑉᐹᑦ ᓇᓕᖅᑲᖏᑦ 
ᑐᓂᔭᐅᔭᕆᐊᓖᑦ ᖃᕋᓴᐅᔭᒃᑯᑦ ᑎᑎᖅᑲᖁᑎᖃᕐᕕᑦᑎᒍᑦ 30 ᐅᓪᓗᐃᑦ ᑐᖔᓂ ᐃᓕᓐᓂᐊᖅᑎᑕᐅᓚᐅᖅᑎᓪᓗᒋᑦ.   
 
ᐅᓂᒃᑳᑦ ᐃᓚᖃᕆᐊᓖᑦ 5ᓂᑦ 20ᓄᑦ ᐊᐅᓚᙱᑦᑐᓂᑦ ᐊᔾᔨᓂᑦ ᐃᓚᖃᕐᓗᑎᒃ ᐅᖃᐅᓯᔅᓴᕆᓯᒪᔭᖏᓐᓂᒃ ᖃᓄᖅ 
ᐃᓕᓐᓂᐊᓚᐅᖅᑕᖓ ᐃᑲᔫᑎᖃᕐᒪᖔᖅ ᐃᖅᑲᓇᐃᔮᕆᕙᑦᑕᖓᓄᑦ. ᐊᐅᓚᙱᑦᑐᑦ ᐊᔾᔩᑦ ᑕᑯᖅᑯᔾᔭᐅᒐᔭᕐᖓᑕ ᓯᕗᓂᔅᓴᑎᓐᓂ 
ᑎᒥᖃᑎᖐᖏᑦ ᐃᓕᓐᓂᐊᑎᑦᑎᓂᖃᓕᖅᑲᑕ, ᑲᑎᓂᖃᓕᖅᑲᑕ ᐊᒻᒪᓗ ᑎᒥᖃᑎᒌᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ. 
 
ᑐᔅᓯᕋᐅᑦ ᐊᒻᒪᓗ ᑲᒪᒋᔭᒥᓂᖏᑕ ᒥᔅᓵᓅᖓᔪᑦ ᐱᔭᕇᖅᑕᐅᒍᓐᓇᖅᑐᑦ ᐊᒻᒪᓗ ᑐᓂᔭᐅᔪᓐᓇᖅᑐᖅ ᐃᓕᓐᓂᐊᑲᓐᓂᕈᑎᔅᓴᓄᑦ 
ᑎᑎᖅᑲᖁᑎᖃᕐᕕᑦᑎᒍᑦ (http://nta.coresolutions.ca) 

ᑎᑎᕋᕐᓯᒪᓂᖏᑦ 8: ᐃᖅᑲᓇᐃᔮᖏᓐᓂ ᐃᓕᓐᓂᐊᖅᑐᑦ 

ᐊᑐᐊᒐᖅ STA 8: ᐃᖅᑲᓇᐃᔮᖏᓐᓂ ᐃᓕᓐᓂᐊᖅᑐᑦ 
 
ᑮᓇᐅᔭᑦ ᐃᖅᑲᓇᐃᔮᖏᓐᓂ ᐃᓕᓐᓂᐊᖅᑐᓄᑦ ᐊᒥᓲᓂᕐᐹᕆᔪᓐᓇᖅᑕᖏᑦ $2000.000 ᐊᑐᓂᑦ ᐃᖅᑲᓇᐃᔮᖏᓐᓂ 
ᐃᓕᓐᓂᐊᖅᑐᓄᑦ, ᐃᓕᓐᓂᐊᕐᓇᐅᑉ ᐊᕐᕌᒍᒋᕙᑦᑕᖏᓐᓂ ᐊᑐᓂᑦ (ᔪᓚᐃ 1ᒥ ᔫᓂ 30ᒧᑦ). ᑮᓇᐅᔭᑦ ᐊᒥᓲᓂᖏᑦ ᒪᓕᒻᒪᑕ 
ᒪᓕᒐᖏᓐᓂᒃ ᑎᑎᕋᖅᑕᐅᓯᒪᔪᓂᑦ ᑖᒃᑯᓄᖓ ᐱᖃᓯᐅᑎᓯᒪᔪᓄᑦ ᐊᑐᐊᒐᕐᓄᑦ.   

STA 8.1 ᐊᑐᐊᒐᑦ: 
 
ᑐᔅᓯᕋᐅᑏᑦ ᐃᖅᑲᓇᐃᔮᖏᓐᓂ ᐃᓕᓐᓂᐊᕈᒪᓂᕐᒧᑦ ᑐᓂᔭᐅᖃᑦᑕᕈᓐᓇᖅᑐᑦ ᖃᖓᑐᐃᓐᓇᑦᑎᐊᖅ ᐊᕐᕌᒍᒥ ᐊᖅᑯᑎᒋᓗᒍ 
ᖃᕋᓴᐅᔭᒃᑯᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᒃ. 
 
ᓯᕗᓂᐊᒍᑦ ᐊᖏᖅᑕᐅᓯᒪᔭᕆᐊᓖᑦ ᐃᖅᑲᓇᐃᔮᖓᓂ ᐃᓕᓐᓂᐊᕐᓂᖃᓚᐅᙱᓐᓂᖓᓂ.   
 
ᑐᔅᓯᕋᐅᑎᖓ ᐃᓚᖃᕆᐊᓕᒃ ᒪᑯᓂᖓ: 

1. ᑎᑎᕋᕐᓗᒋᑦ ᐃᖅᑲᓇᐃᔮᖓᓂ ᐃᓕᓐᓂᐊᓂᕐᒧᑦ ᑐᕌᒐᖓ(ᖏᑦ)/ᐃᓕᓐᓂᐊᕆᐊᖃᖅᑕᖓ(ᖏᑦ) ᐃᖅᑲᓇᐃᔮᖓᓂ 
ᐃᓕᓐᓂᐊᓂᕐᒧᑦ ᐊᒻᒪᓗ ᖃᓄᖅ ᐃᑲᔫᑎᖃᕐᓂᐊᕐᒪᖔᖅ ᐃᓘᓐᓇᖏᓐᓄᑦ ᐃᖅᑲᓇᐃᔮᖃᕐᐸᑦᑐᓄᑦ ᐃᓚᒋᔭᐅᔪᓄᑦ. 

2. ᐊᑎᖓ ᓯᕗᓕᕐᓯᔫᑉ ᐊᒻᒪᓗ ᐊᑎᖓ(ᖏᑦ) ᐃᓚᒋᔭᐅᓂᐊᖅᑐᑦ. 
3. ᐊᑎᖓ ᐃᓕᓴᕕᐅᑉ, ᓯᕿᙳᔭᒃᑯᑦ ᐅᓪᓗᖏᓪᓗ ᐸᕐᓇᑕᐅᓯᒪᔪᑦ ᐃᓕᓐᓂᐊᕈᑕᐅᖃᑦᑕᓂᐊᖅᑐᑦ.  
4. ᓂᕆᐅᒋᔭᐅᔪᑦ ᐊᑭᒋᒐᔭᙳᐊᖅᑕᖏᑦ.  
5. ᑖᒃᑯᐊ ᑮᓇᐅᔭᑦ ᐊᑐᖅᑕᐅᔭᕆᐊᖃᙱᑦᑐᑦ ᐊᑕᐅᑦᑎᒃᑯᑦ ᐊᑐᕐᓗᑎᒃ ᐅᕝᕙᓘᓐᓃᑦ ᑭᖑᕝᕕᐅᔾᔭᐅᓗᑎᒃ ᐃᓕᓴᐃᔩᑦ 

ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓂᑦ ᐅᓪᓗᓂᑦ ᑕᓪᓕᒪᓂᑦ (5) ᐃᓕᓐᓂᐊᕐᓂᖃᖅᑎᓪᓗᒋᑦ, ᐊᑭᓕᖅᑕᐅᓯᒪᓗᑎᒃ 
ᑲᑎᒪᔨᕋᓛᕐᓄᑦ.  

6. ᐃᖅᑲᓇᐃᔮᖓᓂ ᐃᓕᓐᓂᐊᓂᕐᒥ ᐱᓕᕆᓂᐅᔪᑦ ᐃᓕᓐᓂᐊᕐᓇᐅᑎᓪᓗᒍ ᐊᕐᕌᒍᒥ ᑲᔪᓯᖃᑦᑕᕈᓐᓇᖅᑐᑦ 
ᐃᓕᓐᓂᐊᕐᓇᐅᑎᓪᓗᒍ ᐅᕝᕙᓘᓐᓃᑦ ᐃᑲᕐᕋᐃᑦ ᐅᖓᑖᓂ (ᐅᓐᓄᒃᑯᑦ, ᐱᓇᓱᐊᕈᓯᐅᑉ ᓄᙳᐊᓂ, ᐃᓕᓴᕕᒻᒥᓗ 
ᓄᖅᑲᖓᑲᐃᓐᓇᑎᓪᓗᒋᑦ).  

7. ᐃᓕᓴᕕᒻᒥ ᐊᖏᔪᖅᑳᖅ ᐃᓕᓴᕆᓯᒪᔭᕆᐊᓕᖓ ᑐᔅᓯᕋᐅᑕᐅᓯᒪᔪᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑎᑎᖅᑲᖁᑎᖃᕐᕕᒻᒥ. 

 
ᑲᑎᒪᔨᕋᓛᑦ ᐱᔪᓐᓇᐅᑎᓖᑦ ᐋᒡᒑᕈᓐᓇᓂᕐᒧᑦ ᐃᖅᑲᓇᐃᔮᖓᓂ ᐃᓕᓐᓂᐊᕈᒪᓂᕐᒧᑦ ᑮᓇᐅᔭᓂᑦ ᑐᔅᓯᕋᐅᑕᐅᓯᒪᔪᒥᑦ 
ᐱᓕᕆᐊᖑᔪᒪᓯᒪᔪᖅ ᓈᒻᒪᖏᑉᐸᑦ ᑲᑎᒪᔨᓛᑦ ᐊᑐᐊᒐᖁᑎᖏᓐᓄᑦ. 
 
STA 8.2 ᐃᑲᔪᖅᑕᐅᔾᔪᑎᒋᒐᔭᖅᑕᖏᑦ: 
 

1. ᐃᖅᑲᓇᐃᔮᖓᓄᑦ ᑐᕌᖓᔪᑦ ᐱᓇᓱᐊᕈᑎᔅᓴᐃᑦ ᐃᓕᓴᐃᔨᒧᑦ ᓯᕗᓕᖅᑕᐅᓂᐊᖅᑎᓪᓗᒋᑦ ᐃᓕᓐᓂᐊᕐᓂᖏᓐᓂ  
2. ᐃᓚᒋᔭᐅᔾᔪᑎ ᐃᖅᑲᓇᐃᔮᖓᓄᑦ ᑐᕌᖓᔪᒥᒃ ᑲᑐᔾᔨᖃᑎᒌᓄᑦ 
3. ᐅᖃᓕᒫᒐᓕᐊᖑᖃᑦᑕᕐᓯᒪᔪᑦ (ᐱᕙᓪᓕᐊᔪᑦ) 
4. ᐊᑭᒋᒐᔭᙳᐊᖅᑕᖏᑦ 

 
STA 8.4 ᐃᓕᓐᓂᐊᕈᑎᒥᓃᑦ: 
 
ᐃᓕᓐᓂᐊᕈᑎᒥᓃᑦ ᒥᔅᓵᓄᑦ ᐅᓂᒃᑳᑦ ᓇᓕᖅᑲᐃᓪᓗ ᑐᓂᔭᐅᔭᕆᐊᓖᑦ ᖃᕋᓴᐅᔭᒃᑯᑦ ᑎᑎᖅᑲᖁᑎᖃᕐᕕᑦᑎᒍᑦ 30 ᐅᓪᓗᐃᑦ ᑐᖔᓂ 
ᐃᓕᓐᓂᐊᓚᖅᑎᓪᓗᒋ.   
 
ᐅᓂᒃᑳᑦ ᐃᓚᖃᕆᐊᓖᑦ 5ᓂᑦ 20ᓄᑦ ᐊᔾᔨᓂᑦ ᐊᐅᓚᙱᑦᑐᓂᑦ ᐅᖃᐅᓯᔅᓴᕆᓯᒪᔭᖏᓐᓂᒃ ᐃᓚᖃᕐᓗᑎᒃ ᐃᓚᖃᕐᓗᑎᒃ ᖃᓄᖅ 
ᐃᓕᓐᓂᐊᕐᓂᕆᓚᐅᖅᑕᖓ ᐱᐅᓯᕙᓪᓕᑎᑦᑎᒻᒪᖔᖅ ᐃᖅᑲᓇᐃᔮᖓᓂᒃ. ᐊᔾᔩᑦ ᑕᑯᖅᑯᔾᔭᐅᒐᔭᖅᑐᑦ ᓯᕗᓂᔅᓴᑎᓐᓂ ᑎᒥᖃᑎᒌᑦ 
ᐃᓕᓐᓂᐊᑎᑦᑎᓕᖅᑲᑕ, ᑲᑎᓐᓂᖃᓕᖅᑲᑕ ᐊᒻᒪᓗ ᑎᒥᖃᑎᒌᖏᑕ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ. 
 
ᑖᓐᓇ ᑐᔅᓯᕋᐅᑦ ᐊᒻᒪᓗ ᑲᒪᒋᔭᒥᓂᖏᑕ ᒥᔅᓵᓅᖓᔪᑦ  ᐱᔭᕇᖅᑕᐅᒍᓐᓇᖅᑐᑦ ᐊᒻᒪᓗ ᑐᓂᔭᐅᔪᓐᓇᖅᑐᖅ ᐃᓕᓴᐃᔩᑦ 
ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᑦᑎᒍᑦ (http://nta.coresolutions.ca)

ᑎᑎᕋᕐᓯᒪᓂᖏᑦ 9: ᐱᓕᕆᐊᑦ ᑕᕆᐅᑉ ᐊᑭᐊᓂ 

ᐱᕙᓪᓕᐊᓯᒪᓂᖓ 

 
• ᐱᓕᕆᐊᑦ ᑕᕆᐅᑉ ᐊᑭᐊᓂ ᑲᑐᔾᔭᐅᓪᓗᓂ ᐱᓇᓱᐊᕈᑕᐅᕙᑦᑐᖅ ᑲᓇᑕᒥᐅᓄᑦ ᐃᓕᓴᐃᔩᑦ ᑐᙵᕕᖓᓐᓄᑦ ᐊᒻᒪᓗ 

ᐃᓚᒋᔭᐅᔪᖁᑎᖏᓐᓄᑦ ᑲᑐᔾᔨᖃᑎᒌᓄᑦ ᐃᑲᔫᑎᖃᖃᑦᑕᕈᒪᓪᓗᑎᒃ ᐃᓕᓴᐃᔨᐅᖃᑎᖏᓐᓄᑦ ᐱᕙᓪᓕᐊᔪᓂᑦ 
ᓄᓇᓕᒐᓴᖃᕐᕕᐅᔪᓂᑦ.  

 
• ᑲᓇᑕᒥᐅᓄᑦ ᐃᓕᓴᐃᔩᑦ ᑐᙵᕕᖓᑦ ᕿᓂᓲᖑᒻᒪᑕ ᖃᓪᓗᓈᑎᑑᓲᓂᑦ ᐅᐃᕖᑎᑑᓲᓂᓪᓗ ᑲᓇᑕᒥᐅᓂᑦ ᐃᓕᓴᐃᔨᓂᑦ 

ᓯᕗᓕᐅᑎᑦᑐᒋᑦ, ᓱᕈᓯᕐᓄᑦ ᐊᖏᔫᑕᐅᓂᕐᓴᓄᓪᓗ ᐃᓕᓐᓂᐊᑎᑦᑎᕙᑦᑐᓂᑦ ᐃᑲᔪᖅᑎᐅᒍᒪᒐᔭᖅᑐᓂᑦ ᐊᒻᒪᓗ 
ᐊᔪᙱᓐᓂᖃᐅᖅᑐᓂᑦ ᐃᓕᓴᐃᔨᓄᑦ ᐃᓕᓐᓂᐊᑲᓐᓂᕈᑕᐅᔪᓐᓇᖅᑐᓂᑦ ᐃᓕᓐᓂᐊᖅᑎᑕᐅᖃᑦᑕᑎᓪᓗᒋᑦ 
ᑲᑐᔾᔨᖃᑎᖃᕐᓗᑎᒃ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᑦ ᐱᕙᓪᓕᐊᑎᑕᐅᔪᓂᑦ ᓄᓇᓕᒐᓴᕐᔪᐊᖁᑎᓕᓐᓂᑦ. 

 
• ᐱᓕᕆᐊᑦ ᑕᕆᐅᑉ ᐊᑭᐊᓂ ᐊᑐᖅᑕᐅᓲᖅ ᑕᖅᑭᖏᓐᓂ ᔪᓚᐃ ᐊᒻᒪᓗ ᐋᒡᒌᓯ.  

 
• ᐊᕐᕌᒍᑕᒫᑦ, ᐅᖓᑖᓃᑦᑐᑦ 50 ᑲᓇᑕᒥᐅᑦ ᐃᓕᓴᐃᔩᑦ ᓂᕈᐊᖅᑕᐅᓲᖑᒻᒪᑕ ᐃᑲᔪᖅᑎᐅᓂᐊᕐᓂᕐᒧᑦ ᑐᙵᕕᒻᒥᑦ 

ᐱᓕᕆᐊᔅᓴᓄᑦ ᑕᕆᐅᑉ ᐊᑭᐊᓂ ᓄᓇᓕᒐᓴᕐᔪᐊᖁᑎᓕᓐᓂᑦ ᐋᕗᕆᑲᒥ ᐊᒻᒪᓗ ᑲᕆᐱᐊᓐᒥ. ᑲᓇᑕᒥᐅᑦ 
ᐃᓕᓴᐃᔨᐅᖃᑎᒌᑦ ᐋᖅᑭᑦᑕᐅᓲᑦ ᔮᓐᓄᐊᓕᐅᑎᓪᓗᒍ ᐊᒻᒪᓗ ᐃᓕᓐᓂᐊᑎᑦᑎᓂᕐᒧᑦ ᐱᓕᕆᑎᑕᐅᓲᑦ ᔪᓚᐃᖑᑎᓪᓗᒍ. 

 
• ᐱᖃᑕᐅᔪᑦ ᖃᑦᑏᓐᓇᐅᓂᕐᐹᖏᓐᓂ ᑕᓪᓕᒪᓂᑦ ᐊᕐᕌᒍᓂᑦ ᐃᓕᓴᐃᔨᐅᖃᑦᑕᕐᓯᒪᔭᕆᐊᓖᑦ ᑲᓇᑕᒥᐱᓕᕆᐊᕐᒧᑦ 

ᑕᕆᐅᑉ ᐊᑭᐊᓂ ᑲᒪᒋᔭᔅᓴᓂᑦ ᐱᒋᐊᓚᐅᖅᑎᓐᓇᒋᑦ.  
 

• ᐱᖃᑕᐅᔪᑦ ᑲᓇᑕᒥᐅᑕᐅᔭᕆᐊᓖᑦ ᐊᒻᒪᓗ ᑲᓇᑕᒥᐅᑦ ᓯᓚᑖᓄᑦ ᐊᐅᓪᓚᕈᓐᓇᐅᑎᖃᕆᐊᖃᖅᑐᑎᒃ ᐊᑐᖅᑐᒥᒃ ᔪᓚᐃ 
2021ᒨᖓᔪᒥᑦ. 

ᐱᓇᓱᐊᕐᓂᖅ ᐱᓕᕆᐊᕐᒧᑦ ᑕᕆᐅᑉ ᐊᑭᐊᓂ 
 
ᐱᔭᕇᕐᓯᒪᑦᑎᐊᖅᑐᑦ ᐱᓇᓱᐊᕈᑕᐅᔪᑦ ᑐᓂᔭᐅᓯᒪᖃᑦᑕᕆᐊᓖᑦ ᑎᒥᖃᑎᒌᖏᑕ ᐊᓪᓚᕝᕕᖓᓐᓂᑦ ᓄᕕᐱᕆ 1, 2016(12:00u ᖁᓚᓂ 
ᐅᓐᓄᐊᒃᑯᑦ ᑲᓇᓐᓇᐅᑉ ᓯᕿᙳᔭᖓ ᒪᓕᓪᓗᒍ), ᐃᓱᒪᒋᔭᐅᒋᐊᕈᒪᓂᐊᖅᑐᓄᑦ ᓄᓇᕗᒥ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ 
ᑲᑎᒪᔨᕋᓛᕐᓄᑦ.  
 
ᑖᓐᓇ ᑎᑎᕋᕐᕕᔅᓴᖅ ᐱᔭᕇᕐᓗᒍ ᑐᔫᑕᐅᔪᓐᓇᖅᑐᖅ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑎᑎᖅᑲᖁᑎᖃᕐᕕᑦᑎᒍᑦ 
(http://nta.coresolutions.ca) ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᐃᕐᖐᓈᖅᑕᐅᑎᒃᑯᑦ ᓱᑲᑦᑐᒃᑰᕈᑎᒃᑯᓘᓐᓃᑦ. 
ᖃᐅᔨᒋᐊᕐᕕᒋᓗᒍ http://ntanu.ca/professional-development/ ᖃᕋᓴᐅᔭᒃᑯᑦ ᐱᔭᔅᓴᐅᒻᒪᑕ ᐱᓇᓱᐊᕈᑏᑦ 
ᑎᑎᕋᕐᕕᔅᓴᐃᑦ ᑕᕝᕙᙵᑦ. 
 
ᑎᒥᖃᑎᒌᖏᓐᓄᑦ ᓂᕈᐊᖅᑕᐅᓚᐅᕐᓯᒪᒍᕕᑦ ᐱᖃᑕᐅᔪᓐᓇᕐᓗᑎᑦ ᐅᐊᑦᑎᐊᕈ, ᐱᓇᓱᐊᒃᑲᓐᓂᕈᓐᓇᖅᑐᑎᑦ ᑭᓯᐊᓂ 
ᓯᕗᓪᓕᐸᐅᑦᑎᐅᔾᔭᐅᖃᑦᑕᓂᐊᖅᑐᑦ ᓄᑖᑦ ᐱᓇᓱᐊᓕᕋᑖᖅᑐᑦ ᐃᓚᒋᔭᐅᔪᖅ ᐱᖓᔪᒋᓕᖅᑕᖓᓂ ᐊᕐᕌᒍᒥ ᐅᓪᓗᓕᒫᖅ 
ᐃᓕᓴᐃᖃᑦᑕᕐᓯᒪᓕᕋᓱᓐᓂᖓᓂ ᐅᑎᖅᑐᒥᓂᐅᓚᐅᖅᑎᓪᓗᒍ ᐱᓕᕆᕐᒥ ᑕᕆᐅᑉ ᐊᑭᐊᓂ.   
 
ᐱᓇᓱᐊᕈᑦ ᑎᑎᕋᕐᕕᔅᓴᖅ ᑖᓐᓇᑑᓗᓂ ᓈᒻᒪᖏᑦᑐᖅ.   
 
ᐱᖃᓯᐅᔾᔨᔭᕆᐊᖃᕐᒥᔪᑎᑦ ᑎᑎᖅᑲᓂᑦ ᐊᑐᓕᖁᔨᔾᔪᑕᐅᓯᒪᔪᓂᑦ ᐅᑯᓇᙵᑦ:  

• ᒫᓐᓇ ᐃᓕᓴᕕᔅᓯᓐᓂ ᐊᖏᔪᖅᑳᕐᒥᑦ ᐅᕝᕙᓘᓐᓂᑦ ᐃᓱᒪᑕᕐᒥᑦ; 
  
ᐃᓱᒪᒋᔭᐅᒋᐊᕈᒪᒍᕕᑦ, ᐱᓇᓱᐊᕈᑎᑎᑦ ᐃᓚᖃᕆᐊᖃᕋᔭᖅᑐᑦ ᖁᓛᓂ ᓇᓗᓇᐃᖅᑕᐅᓯᒪᔪᓂᑦ ᑖᒃᑯᓂᖓ ᐊᒻᒪᓗ 
ᐸᕐᓇᓯᒪᔭᕆᐊᖃᖅᑐᑎᑦ ᐅᑎᓛᕐᓂᐊᕐᓗᑎᑦ ᑎᒥᖃᑎᒌᖏᓐᓄᑦ ᐃᓚᒋᔭᐅᓗᑎᑦ ᑕᕆᐅᑉ ᐊᑭᐊᓂ ᐃᓕᓐᓂᐊᓚᐅᖅᑎᓪᓗᑎᑦ.   
 
 
ᓂᕈᐊᖅᑕᐅᓯᒪᔪᑦ ᐱᓇᓱᐊᕐᓯᒪᔪᑦ ᐊᐱᕐᓱᖅᑕᐅᑐᐃᓐᓇᕆᐊᓖᑦ ᐅᖄᓚᐅᑎᒃᑯᑦ. ᑕᐃᒪᐃᑉᐸᑕ, ᖃᐅᔨᒃᑲᖅᑕᐅᒐᔭᖅᑐᑎᑦ 
ᐊᐱᕐᓱᕐᓂᐅᓛᖅᑑᑉ ᒥᔅᓵᓄᑦ ᐱᓇᓱᐊᕈᑏᑦ ᐱᔭᐅᓚᐅᖅᑎᓪᓗᒋᑦ ᐊᒻᒪᓗ ᑲᒪᒋᔭᒥᓂᐅᓚᐅᖅᑎᓪᓗᒋᑦ ᑲᑎᒪᔨᕋᓛᕐᓄᑦ.   
 
ᑎᒥᖃᑎᒌᖏᓐᓄᑦ ᓂᕈᐊᖅᑕᐅᓯᒪᔪᑦ ᐱᓇᓱᐊᕐᓯᒪᔪᑦ ᐊᑐᓕᖁᔨᔾᔪᑕᐅᒐᔭᖅᑐᑦ ᐱᓕᕆᐊᕐᒧᑦ ᑕᕆᐅᑉ ᐊᑭᐊᓂ ᑲᓇᑕᒥᐅᑦ ᐃᓕᓴᐃᔩᑦ 
ᑐᙵᕕᖓᓐᓂ.   
 
ᐅᑎᓚᐅᖅᑎᓪᓗᒋᑦ ᑕᕆᐅᑉ ᐊᑭᐊᓂ ᐱᓕᕆᓂᕐᒥ ᐱᖃᑕᐅᔪᒥᓃᑦ ᑐᓂᓯᔭᕆᐊᓖᑦ ᐅᓂᒃᑳᓂᑦ ᑲᑎᒪᔨᕋᓛᕐᓄᑦ ᐊᒻᒪᓗ ᑐᓂᓯᓗᑎᒃ 
5ᓂᑦ−20ᓄᑦ ᐊᐅᓚᙱᑦᑐᓂᑦ ᐊᔾᔨᓂᑦ ᐅᕝᕙᓘᓐᓂᑦ ᐊᔾᔨᙳᐊᓂᑦ ᐅᖃᐅᓯᔅᓴᕆᓯᒪᔭᖏᓐᓂᒃ ᐱᖃᓯᐅᔾᔨᓗᑎᒃ 
ᐃᓕᓐᓂᐊᕈᑎᒋᓚᐅᖅᑕᖏᑕ ᒥᔅᓵᓄᑦ ᐊᒻᒪᓗ ᖃᓄᖅ ᐊᑑᑎᖃᓂᖃᕐᒪᖔᖅ ᐃᓕᓐᓂᐊᕈᑎᒋᓚᐅᖅᑕᖓ ᐃᖅᑲᓇᐃᔮᕆᕙᑦᑕᖓᓄᑦ.  
  
ᐊᐱᖅᑯᑎᔅᓴᖃᕈᔅᓯ ᐱᓕᕆᐊᑉ ᒥᔅᓵᓄᑦ ᑕᕆᐅᑉ ᐊᑭᐊᓂ ᐅᕝᕙᓘᓐᓃᑦ ᐱᓇᓱᐊᕈᑎᐅᑉ ᓂᕈᐊᖃᑦᑕᓂᐅᓪᓗ ᒥᔅᓵᓄᑦ, ᐊᑏ 
ᑐᑭᓯᒋᐊᖃᑦᑕᓂᐊᖅᑯᓯ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ ᐅᖄᓚᐅᑎᒃᑯᑦ (867) 979-0750 ᐅᐃᒍᖓ 222 
ᑎᒥᖃᑎᒌᖏᑕ ᐊᓪᓚᕝᕕᖓᓐᓄᑦ ᐅᕝᕙᓘᓐᓃᑦ ᐃᕐᖐᓐᓈᖅᑕᐅᑎᒃᑯᑦ shessian@ntanu.ca  

ᐱᓕᕆᐊᕐᒧᑦ ᑕᕆᐅᑉ ᐊᑭᐊᓂ ᓂᕈᐊᖃᑦᑕᓂᕐᒧᑦ ᒪᓕᒐᐃᑦ 
 
 

ᒪᓕᒐᐃᑦ ᓈᓴᐅᑎᖏ

ᑦ 

1 ᐊᕐᕌᒍᑦ ᐃᓕᓴᐃᔨᐅᓯᒪᓂᖓ ᓄᓇᕗᒥ (1 ᓈᓴᐅᑦ ᐊᕐᕌᒍᒧᑦ ᐊᑐᓂᑦ ᑎᑭᐅᒪᒍᓐᓇᖅᑐᓂ 
ᐊᒥᓲᓂᕐᐹᕆᓗᒍ 10ᒧᑦ) 

/10 

2 ᐱᖃᑕᐅᓂᖅ ᑎᒥᖃᑎᒌᖏᓐᓄᑦ  /10 

3 ᑲᒪᖃᑦᑕᕐᓯᒪᓂᖓ ᑲᑐᔾᔨᖃᑎᒌᓂᑦ /10 

4 ᓯᕗᓕᕐᓯᖃᑦᑕᕐᓂᖅ ᐃᖅᑲᓇᐃᔮᖓᓂ /10 

5 ᖃᓄᐃᑦᑐᑐᐃᓐᓇᕐᓂᑦ−ᐃᓕᖅᑯᓯᓕᕆᓂᕐᒥ ᐅᔾᔨᕈᓱᓐᓂᖅ ᐊᒻᒪᓗ ᐃᑉᐱᒍᓱᓐᓂᖅ /10 

6 ᐃᑲᔪᑎᖃᕈᓐᓇᕐᓂᖓ ᐱᓕᕆᐊᕐᒧᑦ ᑕᕆᐅᑉ ᐊᑭᐊᓂ: 
ᑲᒪᖃᑦᑕᕐᓂᖅ, ᐃᓕᑦᑐᕐᓴᕋᐃᓐᓂᖓ, 

/10 

ᑲᑎᑦᑐᒋᑦ ᓈᓴᐅᑎᒋᒐᔭᙳᐊᖅᑕᖏᑦ 
60 

ᑎᑎᕋᕐᓯᒪᓂᖏᑦ 10: ᐃᓄᑦᑎᑐᑦ ᐃᓕᓐᓂᐊᑎᑦᑎᖃᑦᑕᕐᓂᖅ 

ᐃᓄᒃᑎᑐᑦ ᐃᓕᓐᓂᐊᑎᑦᑎᖃᑦᑕᕐᓂᕐᒧᑦ ᑐᕌᖓᔪᖅ ᐱᓕᕆᐊᖅ ᐃᓚᒋᔭᐅᔪᓄᑦ ᑮᓇᐅᔭᖃᖅᑎᑦᑎᒍᑕᐅᕙᒻᒪᑦ 
ᐃᖅᑲᓇᐃᔭᖅᑎᑦᑎᒍᑕᐅᔪᓐᓇᖅᑐᑎᒃ ᐃᓕᓴᐃᔨᐅᓂᐊᖅᑐᒥᒃ ᐃᓕᓐᓂᐊᑎᑦᑎᒐᔭᖅᑐᒥᒃ ᐃᓄᒃᑎᑐᑦ ᐅᕝᕙᓘᓐᓃᑦ 
ᐱᔭᖅᑭᔅᓯᓴᐃᓂᕐᒧᑦ ᐃᓄᒃᑎᑐᑦ ᐅᖃᖃᑦᑕᓂᕐᒥᒃ. ᐃᓚᒋᔭᐅᔪᓄᑦ ᑐᕌᖓᔪᖅ ᐃᓕᓐᓂᐊᖅᑐᓄᑦ ᐃᓄᒃᑎᑐᑦ 
ᐃᓕᓐᓂᐊᓕᑕᐃᓐᓇᖅᑐᓄᑦ ᐊᒻᒪᓗ ᐅᖃᓲᖑᔭᕇᖅᑐᓄᑦ ᐃᓄᒃᑎᑐᑦ. ᐃᓚᒋᔭᐅᔪᑦ ᐱᓇᓱᐊᖃᑦᑕᕈᓐᓇᖅᑐᑦ ᐊᑐᓂᑦ ᐅᕝᕙᓘᓐᓃᑦ 
ᑲᑎᒻᒪᓗᑎᒃ. ᐃᓚᒋᔭᐅᔪᑦ ᐃᓕᓐᓂᐊᕈᑎᔅᓴᓕᕆᔾᔪᑎᔅᓴᒥᒃ ᐋᖅᑭᔅᓱᐃᔪᓐᓇᖅᑐᑦ ᓈᒻᒪᑦᑐᒥᒃ ᐃᓕᓐᓂᐊᕈᓯᖓᓄᑦ. 
ᐃᓄᑑᖃᑎᖃᕐᓗᑎᒃ ᐃᓕᓐᓂᐊᖅᑎᑕᐅᔪᓐᓇᖅᑐᑦ, ᑲᑎᒻᒪᓗᑎᒃ, ᐱᔾᔪᑎᖃᓗᐊᕐᓗᑎᒃ ᐃᓕᓐᓂᐊᓂᕐᒥ ᐅᖃᐅᓯᕐᒥᒃ ᐱᖅᑯᓯᖅᑎᒍᑦ 
ᐃᓕᓐᓂᐊᑎᑦᑎᓂᕐᒥᒃ, ᐅᕝᕙᓘᓐᓂᑦ ᐃᓕᓐᓂᐊᓂᕐᒥᒃ ᓄᑖᓂᑦ ᐅᖃᐅᓯᕐᓂᑦ ᐃᓕᓐᓂᐊᕈᑎᔅᓴᓕᕆᔾᔪᑎᖓᓄᑦ ᑐᕌᖓᔪᒥᒃ. 

STA 13.1 ᐱᓇᓱᐊᕈᒻᒧᑦ ᐊᑐᐊᒐᑦ 
 
ᑖᒃᑯᐊ ᐱᖃᓯᐅᔾᔭᐅᔭᕆᐊᓖᑦ ᐱᓇᓱᐊᕐᓗᓂ ᐅᑎᖅᑎᑦᑎᕕᐅᔾᔪᑎᔅᓴᓂᒃ ᑮᓇᐅᔭᓂᒃ: 
 

1. ᐃᓕᓐᓂᐊᑎᑦᑎᔨᐅᑉ ᐱᖃᑕᐅᔫᓪᓗ ᐊᑎᖓ(ᖏᑦ) ᐊᒻᒪᓗ ᐊᑯᓂᐅᓂᖓ/ᐅᓪᓗᐃᓪᓗ; 
2. ᐊᑎᖓ ᐃᑲᔪᖅᑑᑉ ᑲᑐᔾᔨᖃᑎᒌᑦ (ᐱᑕᖃᖅᑲᑦ); 
3. ᐱᔾᔪᑎᖏᑦ ᐅᖃᐅᓯᕐᒥᒃ ᐃᓕᓐᓂᐊᑎᑦᑎᓂᕐᒧᑦ; 
4. ᐃᑲᕐᕋᐃᑦ ᐃᓕᓐᓂᐊᑎᑦᑎᕕᒋᖃᑦᑕᕋᔭᖅᑕᖏᑦ (ᐃᑲᕐᕋᑦ 30 ᐅᖓᑖᓅᙱᑦᑐᖅ); 
5. ᐃᓕᓴᐃᔨᓄᑦ ᐊᑭᓕᐅᑏᑦ ($38/ᐃᑲᕐᕋᑕᒫᑦ) ᕿᒥᕐᕈᔭᐅᖃᑦᑕᕆᐊᓖᑦ ᐊᕐᕌᒍᑕᒫᑦ ᓄᓇᕗᑦ ᐃᓕᓴᐃᔩᑦ 

ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᒧᑦ; 
6. ᐊᑎᖓ, ᐅᖄᓚᐅᑎᖓ ᖃᕋᓴᐅᔭᒃᑯᓪᓗ ᑐᕌᕈᑎᖓ ᑐᑭᓯᒋᐊᕐᕕᔅᓴᐅᑉ; 
7. ᑖᒃᑯᐊ ᑮᓇᐅᔭᑦ ᐊᑐᖅᑕᐅᔭᕆᐊᖃᙱᑦᑐᑦ ᑲᑎᑕᐅᓗᑎᒃ, ᑭᖑᕝᕖᒍᑕᐅᓗᑎᓪᓘᓐᓃᑦ, ᐃᓕᓴᐃᔩᑦ 

ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ ᑕᓪᓕᒪᓄᑦ ᐅᓪᓗᓄᑦ ᐃᓕᓴᐃᔩᑦ ᐃᓕᓐᓂᐊᕐᓂᖏᓐᓄᑦ; 
8. ᐃᓕᓂᐊᑎᑦᑎᔨ ᐃᓚᒋᔭᐅᔭᕆᐊᖃᙱᑦᑐᖅ ᐃᓕᓐᓂᐊᖃᑕᐅᔪᒧᑦ;  
9. ᐅᑎᖅᑎᑦᑎᕕᐅᓲᑦ ᑮᓇᐅᔭᓂᒃ ᐊᑭᓖᒍᑎᒥᓂᖏᓐᓂᒃ ᐱᔭᕇᕐᓯᑦᑎᐊᓚᐅᖅᑎᓪᓗᒋᑦ ᐃᓕᓐᓂᐊᕋᔅᓴᖏᓐᓂᒃ. 

ᐃᓕᓐᓂᐊᑎᑦᑎᔨᐅᑉ ᐊᑎᓕᐅᕈᓯᖓ ᐅᓂᒃᑳᓕᐊᓐᓂᒃ ᐱᔭᕇᖅᑕᒥᓂᕐᐱᑦ ᓈᒻᒪᑦᑐᖅ; 
10. ᐃᓄᐃᑦ ᐅᖃᐅᓯᖓᓐᓂᒃ ᐃᓕᓐᓂᐊᑎᑦᑎᓂᖅ ᐃᓕᓐᓂᐊᕐᓇᐅᑉ ᐊᕐᕌᒎᑉ ᐃᓗᐊᓂ ᐊᑐᕆᐊᓕᒃ 

ᐃᖅᑲᓇᐃᔭᕐᓇᐅᒌᕐᓯᒪᓕᖅᑎᓪᓗᒍ (ᐅᓐᓄᒃᑯᑦ, ᐱᓇᓱᐊᕈᓯᐅᑉ ᓄᙳᐊᓂ, ᐃᓕᓐᓂᐊᖅᑐᑦ ᕿᑲᕐᓂᖏᓐᓂ, ᐊᐅᔭᒃᑯᑦ); 
11. ᐱᓇᓱᐊᕈᑏᑦ ᑲᒪᒋᔭᐅᕙᑦᑐᑦ ᐱᔭᐅᖅᑳᑐᐃᓐᓇᖅᑐᑦ, ᑲᒪᒋᔭᐅᖃᑦᑕᖅᑐᑎᒃ ᑮᓇᐅᔭᑦ ᑕᕝᕗᖓ ᑐᕌᖓᓪᓗᑎᒃ ᐃᓕᔭᐅᓯᒪᔪᑦ 

ᓄᖑᒐᓱᐊᕐᓂᖏᓐᓂ. 
12. ᓄᓇᕗᑦ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᑎᒪᔨᕋᓛᑦ ᐱᔪᓐᓇᐅᑎᓖᑦ ᕿᐱᓗᒍᓐᓇᓂᕐᒧᑦ ᐃᓄᐃᑦ ᐅᖃᐅᓯᖓᓐᓂᒃ 

ᐃᓕᓐᓂᐊᓂᕐᒧᑦ ᑮᓇᐅᔭᓂᒃ ᐱᔾᔪᑎᖏᑦ ᐃᓕᓐᓂᐊᕈᒪᒐᔭᖅᑕᖏᓐᓄᒃ ᓈᒻᒪᖏᑉᐸᑕ ᐃᓕᓐᓂᐊᓂᕐᒧᑦ ᑐᕌᒐᐅᔪᓄᑦ.  

  
ᑖᓐᓇ ᑐᔅᓯᕋᐅᑦ ᐱᔭᕇᖅᑕᐅᔪᓐᓇᖅᑐᖅ ᑐᓂᔭᐅᓗᓂᓗ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᑭᓯᐅᒪᔾᔪᑎᔅᓴᖃᕐᕕᒃ 
(http://nta.coresolutions.ca).  

STA 13.2 ᐱᔪᓐᓇᐅᑏᑦ: 
 
 1. ᐃᓕᓐᓂᐊᑎᑦᑎᔨᓄᑦ ᐊᑭᓕᐅᑏᑦ ($40/ᐃᑲᕐᕋᖅ) 
 

STA 13.3 ᐱᓇᓱᐊᕐᕕᔅᓴᐅᑉ ᒪᑐᕕᔅᓴᖓ: 
 
ᐱᓇᓱᐊᕈᑏᑦ ᐃᓄᑦᑎᑐᑦ ᐃᓕᓐᓂᐊᑎᑦᑎᖃᑦᑕᓂᕐᒧᑦ ᑐᓂᔭᐅᖃᑦᑕᕈᓐᓇᖅᑐᑦ ᖃᖓᑐᐃᓐᓇᑦᑎᐊᖅ ᐃᓕᓐᓂᐊᕐᓇᐅᑉ ᐊᕐᕌᒎᑉ ᐃᓗᐊᓂ ᒪᐃ 13 
ᑐᖔᓂ. ᐊᖏᖅᑕᐅᔭᕆᐊᓖᑦ ᒪᕐᕉᒃ ᐱᓇᓱᐊᕈᓰᒃ ᑐᖔᓂ ᐃᓕᓐᓂᐊᑎᑦᑎᔪᖃᓚᐅᙱᓐᓂᖓᓂ. 
 

STA 13.4 ᐅᑎᖅᑎᑦᑎᕕᐅᓂᖅ: 
 
ᑮᓇᐅᔭᓂᑦ ᐅᑎᖅᑎᑦᑎᕕᐅᒍᒪᓂᕐᒧᑦ ᑎᑎᖅᑲᓂᐊᕐᕕᒃᑯᑦ ᑐᔪᐃᖃᑦᑕᕆᐊᓖᑦ ᐅᕝᕙᓘᓐᓃᑦ ᑐᓂᓯᖃᑦᑕᕆᐊᓖᑦ ᐅᑯᓂᖓ: 
 

• ᓇᓕᖅᑲᓚᑦᑖᖓ ᐃᓕᓐᓂᐊᑎᑦᑎᔨᒧᑦ ᐊᑭᓕᐅᑎᒥᓂᐅᑉ,  
• ᓇᓗᓇᐃᒃᑯᑕᕐᓂᒃ ᐃᓕᓐᓂᐊᕈᑎᒥᓂᖏᑕ ᐃᑲᕐᕋᑎᒍᑦ/ᐱᔭᕇᕐᓂᒥᓂᖓᑕ  
• ᐊᑐᓂᑦ ᐅᓂᒃᑳᑦ ᐅᖃᐅᓯᕐᒥᒃ ᐃᓕᓐᓂᐊᕈᑎᒥᓂᖏᓐᓄᑦ ᐱᔾᔪᑎᖏᓐᓂᒃ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑲᒪᔨᒧᑦ   

 
ᑖᓐᓇ ᑐᔅᓯᕋᐅᑦ ᐱᔭᕇᖅᑕᐅᔪᓐᓇᖅᑐᖅ ᑐᓂᔭᐅᓗᓂᓗ ᐃᓕᓴᐃᔩᑦ ᐃᓕᓐᓂᐊᑲᓐᓂᕈᑎᔅᓴᖏᓐᓄᑦ ᑐᑭᓯᐅᒪᔾᔪᑎᔅᓴᖃᕐᕕᒃ 
(http://nta.coresolutions.ca).   
 
ᐃᓚᒋᔭᐅᔪᑦ ᑎᓕᐅᖅᑕᐅᕗᑦ ᑐᓂᓯᖃᑦᑕᖁᔭᐅᓪᓗᑎᒃ 5ᓂ-20ᓄᑦ ᐊᐅᓚᙱᑦᑐᓂᑦ ᐊᔾᔨᓂᑦ ᐅᕝᕙᓘᓐᓃᑦ ᐊᔾᔨᙳᐊᓂᑦ ᐃᓚᖃᕐᓗᑎᒃ 
ᐅᖃᐅᓯᔅᓴᕆᓯᒪᔭᖏᓐᓂᒃ ᐃᓕᓐᓂᐊᕐᓂᖏᓐᓂ ᐊᒻᒪᓗ ᖃᓄᖅ ᐊᑑᑎᓂᖃᕐᒪᖔᖅ ᐃᓕᓐᓂᐊᕐᓂᖓ ᐃᖅᑲᓇᐃᔮᕆᕙᑦᑕᖓᓄᑦ. ᑖᒃᑯᐊ 
ᐊᑐᖅᑕᐅᖓᔭᖅᑐᑦ ᑎᒥᖃᑎᒌᒃᑯᑦ ᑲᑎᓐᓂᕆᓛᖅᑕᖏᓐᓂ ᐊᒻᒪᓗ ᐃᓕᓴᐃᔩᑦ ᐃᓕᓐᓂᐊᖅᑎᑕᐅᒃᑲᓐᓂᓕᕐᒥᑉᐸᑕ ᓴᖅᑭᔮᖅᑎᑕᐅᒋᐊᒃᑲᓂᕐᓗᓂ 
ᐱᓕᕆᓂᐅᓚᐅᖅᑐᖅ. 


